
ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᑎᓯᐱᕆ 5, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᐊᖓᔪᖅᑳ ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᐊᖓᔪᖅᑳ ᑭᐅᓪᕕᓐ 
ᐃᖕ, ᔫᐱ ᓄᑕᕋᖅ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᐊᖓᔪᖅᑳ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᐊᖓᔪᖅᑳ ᒪᓃᑦᑐᖅ 
ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ ᐊᐱᕆᔪᒪᔭᕋ ᑐᒃᓯᐊᖁᓗᒍ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳ ᐅᖃᐅᓯᖓᑦ 247-1(6): ᓯᕗᓕᖅᑎ ᒪᓕᒐᓕᐅᕐᕕᒦᖏᓐᓂᖓ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ, ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎ, 
ᑐᓴᖅᑎᑦᑎᔪᒪᔪᖓ ᒪᓕᒐᓕᐅᖅᑎᓂᒃ ᑕᐃᓐᓇ ᓯᕗᓕᖅᑎᕗᑦ ᐅᓪᓗᒥ ᐅᕙᓃᔾᔭᖏᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐊᖏᖅᑕᐅᔪᒪᔪᖓ ᐅᑎᕈᒪᓪᓗᖓ ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ 
ᐅᖃᐅᓯᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐅᑎᕈᒪᓪᓗᓂ ᑲᑎᒪᔾᔪᑎᒃᓴᖅ 2. ᐊᒃᑳᖅᑐᖃᖅᐸᒐ? 
ᐊᒃᑲᖅᑐᖃᓐᖏᑦᑐ. ᐊᖓᔪᖅᑳ ᐊᑭᓱᒃ.  
 
ᐊᖓᔪᖅᑳ ᐅᖃᐅᓯᖓᑦ 248-1(6): ᓯᓚᐅᑉ ᐊᓯᔾᔨᐸᓪᓕᐊᓂᖓ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᐅᓯᖃᕈᒪᕗᖓ ᒪᓕᒐᓕᐅᕐᕕᒻᒧᑦ 
ᐱᕙᓪᓕᐊᓂᐅᓯᒪᒻᒪᕆᓕᖅᑐᒥᒃ ᑕᒪᓐᓇ ᑲᒪᒋᓇᓱᐊᖅᑐᒍ ᓯᓚᐅᑉ ᐊᓯᔾᔨᐸᓪᓕᐊᖓ ᓄᓇᕗᒻᒥ. ᐊᒃᑑᕝᕙ 31, 2003, 
ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑕᐅᔪᖅ, ᐄᑐᐊᖅ ᐲᑯ ᐅᕙᖓᓗ ᐊᑎᓕᐅᓚᐅᕋᓐᓄᑦ ᐊᖏᖃᑎᒌᒍᑕᐅᔪᒥᒃ ᓯᓚᐅᑉ 
ᐊᓯᖏᔾᔨᐸᓪᓕᐊᖓᓄᑦ ᑕᐃᒃᑯᐊᓗ ᑲᓇᑕᐅᑉ ᒐᕙᒪᒃᑯᖏᑦ. 
 
ᑕᐃᑲᓂ ᐊᑎᓕᐅᕐᓂᖃᖅᑎᓪᓗᑕ. ᓄᓇᕗᑦ ᐳᐃᒍᖅᑕᐅᔾᔭᓐᖏᑦᑐᒥᒃ ᐊᑐᓚᐅᕐᒪᑕ ᓯᕗᓪᓕᖅᐸᐅᓪᓗᑎᒃ ᑲᓇᑕᒥ 
ᐊᑎᓕᐅᖃᑕᐅᓪᓗᑎᒃ ᑕᐃᒪᐃᑦᑐᒥᒃ ᑲᑐᑦᔨᖃᑎᒌᓐᓂᕐᒧᑦ ᐊᐅᓚᑦᑎᖃᑕᐅᓂᖓᓄᑦ ᐊᖏᖃᑎᒌᒍᑕᐅᔪᖅ 
ᐱᖃᑕᐅᓪᓗᓂ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ ᐊᓐᑐᓴᓐ ᐊᒻᒪᓗ ᓄᓇᒥᐅᑕᓕᕆᓂᕐᒧᑦ ᒥᓂᔅᑕᐅᔪᖅ ᑕᓕᕙ. 

ᑕᒪᓐᓇ ᐊᖏᖃᑎᒌᒍᑕᐅᔪᖅ ᓇᓗᓇᐃᕐᓯᕗᖅ ᐊᖏᕐᓯᒪᓂᕆᔭᑦᑎᓐᓂᒃ ᐃᓚᒋᔭᐅᖃᑕᐅᓂᐊᕐᓗᑕ ᑲᓇᑕᒥ 
ᑲᑐᔾᔨᖃᑎᒋᔭᑦᑎᓐᓄᑦ ᑕᒪᒃᑯᐊ ᓱᕈᕐᓇᖅᑐᑦ ᐊᐅᓚᑕᐅᒋᐊᕐᔪᒥᓗᑎᒃ. ᑕᒫᓂᑦᑕᐅᖅ ᓄᓇᕗᒻᒥ ᓯᓚᒧᑦ 
ᐊᓯᔾᔨᐸᓪᓕᐊᓂᐅᔪᖅ ᓴᖅᑭᑕᐅᓚᐅᕐᒥᔪᖅ ᐊᒃᑑᕝᕙ 31. ᑕᒪᓐᓇ ᐸᕐᓇᓂᐅᔪᖅ ᓇᓗᓇᐃᒐᓛᑦᑐᖅ 
ᑐᕌᖅᑕᐅᓇᓱᐊᖅᑐᓂᕐ ᐱᔭᐅᔪᒪᔪᓂᒃ ᐊᑐᓕᖅᑎᑦᑕᓯᓐᓇᓕᕈᒫᖅᑕᕋᓗᐊᕗᑦ ᑕᖅᑭᐅᔪᓂ ᐊᕐᕌᒍᓂ ᖃᐃᔪᓂ. 
 
ᑕᒪᓐᓇ ᐸᕐᓇᓂᐅᔪᖅ ᓴᖅᑭᑕᐅᓚᐅᖅᑐᖅ ᐊᑐᖅᑐᑎᒃ ᖃᐅᔨᓴᖅᑎᓄᑦ ᖃᐅᔨᓴᕈᑕᐅᔪᓂᒃ ᐊᒻᒪ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. ᖃᐅᔨᒪᔪᒍ ᓄᓇᕗᒻᒥᐅᑕᐅᔪᑦ ᑐᑭᓯᐊᔪᑦ ᐱᑕᖃᕆᐊᖃᕐᓂᖓᓂᒃ ᐸᕐᓇᒍᑕᐅᔪᓂᒃ 
ᑲᒪᔾᔪᑕᐅᓂᐊᖅᑐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ, ᖃᐅᔨᖃᑦᑕᕐᓯᒪᓕᕐᒪᑕ ᐊᓯᔾᔨᐸᓪᓕᐊᓂᐅᔪᑉ 
ᖃᓄᐃᑉᐸᓪᓕᐊᓂᖓᓂᒃ ᐃᒃᐱᓐᓇᕐᓂᖃᕐᓂᖓᓂ ᑕᒪᐅᖓ ᐃᓕᖅᑯᓯᖅᑎᒍᑦ ᐊᑐᖅᐸᓚᐅᖅᑕᑎᓐᓂᒃ. 
 
ᐊᒃᓱᐊᓗ ᑕᒪᓐᓇ ᐅᐱᒋᔪᓐᓇᖅᑕᕗᑦ ᑕᒪᐅᖓ ᓯᕗᓕᐅᖅᑎᐅᖃᑕᐅᒐᑦᑕ ᑲᓇᑕᒥ ᖃᐅᔨᕚᓪᓕᖅᑎᑦᑎᓇᓱᐊᖅᑐᑕ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ, ᐊᖅᑭᒃᓯᓇᓱᐊᖅᑐᑕ ᐅᒻᒪᖅᑯᑎᓄᑦ ᑲᒪᒋᔭᐅᓂᖏᓐᓄᑦ ᐱᓕᕆᐊᓄᑦ, ᕿᓂᕋᓱᐊᖅᑐᑕ 
ᐊᓯᖏᓐᓂᒃ ᓄᓇᒥᐅᑕᐅᔪᓂᒃ ᐆᒻᒪᖅᑯᑎᓄᑦ ᐊᑐᕈᓐᓇᖅᑕᑎᓐᓂᒃ, ᐊᒻᒪ ᐳᔪᕈᔪᓐᓂᒃ ᑭᓱᑐᐃᓐᓇᕐᓂᒃ 
ᐳᔪᖅᑎᑦᑎᓗᐊᖅᑕᐃᓕᒪᓂᕐᒧᑦ. 
 
ᑕᒪᓐᓇ ᐱᓕᕆᐊᕆᔭᕗᑦ ᐅᓪᓗᒥᐅᔪᖅ ᓴᐳᔾᔨᓯᒪᔪᓐᓇᕐᓂᐊᕋᑦᑕ ᓄᓇᑦᑎᓐᓂᒃ ᐊᒻᒪᓗ ᓄᓇᒥᐅᑕᖁᑎᑦᑎᓐᓂᒃ 
ᑕᒪᓐᓇᓗ ᐃᖅᑲᐅᒪᔭᐅᓂᐊᕐᒪᑦ ᓯᕗᓂᒃᓴᕆᔭᑦᑎᓐᓄᑦ ᓄᓇᕗᒻᒥᐅᑕᐅᔪᓄᑦ, ᑕᐃᒃᑯᐊ ᑲᔪᓯᓂᖃᕈᓐᓇᕐᓂᐊᕐᒪᑕ 
ᐊᑐᕈᓐᓇᕐᓗᑎᒃ ᐃᓕᖅᑯᓯᑐᖃᐅᔪᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᕐᒃ, ᒥᓂᔅᑕ. ᑲᑎᒪᔾᔪᑎᒃᓴᖅ 2 ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᓱᓕ ᒥᓂᔅᑕᓄᑦ ᐅᖃᐅᓯᒃᓴᖅᑕᖃᖅᐸ? ᐊᖓᔪᖅᑳ ᐲᑯ. 
 
ᐊᖓᔪᖅᑳᑦ ᐅᖃᐅᓯᖓᑦ 249-1(6): ᑕᓕᕖᓴᒃᑯᑦ ᑲᒪᖃᑦᑕᕐᓂᐅᔪᖅ ᐱᐅᓯᕚᓪᓕᕈᑕᐅᔪᖅ ᖃᐅᔨᒪᔪᓄᑦ 

ᐱᕙᓪᓕᐊᓂᖏᓐᓄᑦ 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ ᐊᒻᒪ ᐅᓛᒃᑯᑦ. 
 
ᐅᖃᖅᑎ, ᐊᑐᖃᑦᑕᖅᑐᒋᑦ ᑕᓚᕕᓴᒃᑯᑦ ᑕᑯᓐᓇᖅᑐᑎᒃ ᐊᑐᖅᑕᐅᔪᓂᒃ, ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᑦ 
ᐱᔭᐃᓇᓱᐊᕐᒪᑕ ᐊᕝᕕᐊᕈᑕᐅᔪᓂᒃ ᖃᐅᔨᒪᓂᕐᒧᑦ ᐱᕙᓪᓕᐊᔾᔪᑎᒃᓴᐅᔪᓂᒃ ᑕᒪᒃᑯᓄᖓ ᐊᓐᓂᐊᖅᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᑦ ᖃᐅᔨᒪᔨᐅᔪᓄᑦ ᐃᖅᑲᓇᐃᔭᖅᑐᓄᑦ ᓄᓇᕗᒻᒥ. 
 
ᐃᑲᔪᖅᑐᖅᑕᐅᓗᑎᒃ ᐊᓐᑎᐅᕆᐅᒥᒃ, ᒪᓂᑐᑉᐸᒥᒃ, ᐊᓪᐳᑕᒥᒃ, ᓴᔅᑳᑦᓯᕗᐊᓐᒥᒃ, ᐊᒻᒪᓗ ᓄᓇᑦᓯᐊᕐᒥ, 
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᑐᐃᓐᓇᐅᑎᑦᑎᓯᒪᔪᑦ ᖃᐅᔨᒪᒻᒪᕆᓐᓂᕐᒧᑦ ᐱᕙᓪᓕᐊᔾᔪᑕᐅᔪᓂᒃ 
ᐱᓕᕆᐊᓄᑦ ᐃᒪᐃᑦᑐᓂ ᓇᔾᔨᐊᖑᔪᓄᑦ ᐃᒥᐊᓗᓗᐊᖅᐸᑦᑐᒥᓂᕐᓄᑦ ᐊᓇᓇᖏᓐᓄᑦ ᐃᑦᑕᓯᒪᔪᑦ, 
ᐃᒻᒥᓃᕐᓂᐅᖃᑦᑕᖅᑐ ᓄᓇᓕᐅᔪᓂᒃ, ᐊᒻᒪᓗ ᐃᓄᓱᓗᐊᖅᑐᑦ ᓇᔾᔨᖃᑦᑕᕐᓂᖏᓐᓄᑦ. ᐅᖃᖅᑎ, ᖁᕕᐊᓱᒃᐳᖓ 
ᑕᒪᒃᑯᐊ ᑎᓴᒪᐅᔪᑦ ᑕᓪᓕᒪᓂᑦ ᐊᕕᒃᑐᕐᓯᒪᔪᓂ ᐅᑭᐅᖅᑕᖅᑐᒥᓗ ᐊᕕᒃᑐᕐᓯᒪᔪᓂ ᐃᓚᒋᔭᑦᑎᓐᓂ ᐅᕙᑦᑎᓐᓂᒃ 
ᐃᑲᔪᖃᑦᑕᕐᓂᖏᓐᓄᑦ, ᐊᑭᖃᓐᖏᑦᑐᒥᒃ. 
 
ᐊᒻᒪ ᓱᓕ, ᐅᖃᖅᑎ, ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᐱᓇᓱᐊᕈᓯᑕᒫᑦ ᐃᓕᓐᓂᐊᖅᑎᑕᐅᕙᒃᑐᑦ ᓘᒃᑖᓂ 
ᕿᑭᖅᑖᓗᒻᒥ ᐊᓐᓂᐊᕐᕕᐅᔪᒥᒃ, ᑲᖏᖅᖠᓂᕐᒥ, ᒥᑦᑎᒪᑕᓕᒻᒥ ᐊᒻᒪᓗ ᐃᖃᓗᑦᑑᑦᑎᐊᕐᒥ ᑕᒪᒃᑯᓂᖓ ᑕᓚᕕᓴᒃᑯᑦ 
ᐊᓐᓂᐊᖅᑐᓕᕆᓂᕐᒥᒃ. ᑕᒪᒃᑭᑯᐊ ᐊᑐᐃᓐᓇᐅᑎᑕᐅᕙᒻᒥᔪᑦ ᓄᓇᕗᒻᒧ ᑕᐃᒃᑯᓇᓐᖓᑦ ᓱᕈᕐᓯᓄᑦ ᐊᓐᓂᐊᕐᕕᐅᔪᒥᑦ 
ᐊᓐᑎᐅᕆᐅᒥᓗ ᐋᑐᕙᒥ. ᑕᒪᒃᑯᐊ ᐊᑐᐃᓐᓇᐅᑎᑕᐅᕙᒃᑯᑦ ᓄᓇᕗᒻᒧ, ᐊᒻᒪ ᓱᓕ ᐅᖃᖅᑎ, ᐊᑭᖃᕐᓇᒋᑦ. 

ᐊᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᑲᔪᓯᓐᓇᖅᑐ ᐊᑲᐅᓯᑎᑉᐸᓪᓕᐊᓇᓱᐊᖅᑐᒍ ᐊᑯᓂᐅᓂᕐᓴᐅᔪᖅ ᑕᒫᑎᑦᑎᓂᕐᒧᑦ 
ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᓂᒃ, ᐃᑲᔪᖅᑎᐅᔪᓂᒃ, ᐱᓕᕆᖃᑎᒋᑦᑎᐊᖅᑐᒋᑦ 
ᐃᓕᑉᐸᓪᓕᐊᑎᓐᓇᓱᐊᖅᑐᒋᑦ ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑐᑦ. 
 
ᑕᓚᕕᓴᒃᑯᑦ ᐊᓐᓂᐊᖅᑐᓕᕆᓂᖅ ᐊᑐᖅᑕᐅᔪᓐᓇᕐᒥᔪᖅ ᐃᖅᑲᓇᐃᔭᖅᑎᑖᕐᓯᓂᕐᒧᑦ ᓄᑖᖑᔪᓂᒃ ᓘᒃᑖᖑᔪᓂ, 
ᐋᓐᓂᐊᓯᐅᖅᑎᐅᔪᓂᒃ ᐊᒻᒪ ᐃᓄᓕᕆᔨᐅᔪᓂ ᓄᓇᕗᒻᒥ ᓄᓇᓕᓐᓄᑦ. ᐅᖃᖅᑎ. ᑕᓚᕕᓴᒃᑯᑦ ᐋᓐᓂᐊᖅᑐᓕᕆᓂᖅ 
ᑲᔪᔾᔪᑕᐅᔪᓐᓇᕐᓯᒻᒪᑦ ᓄᓇᖏᓐᓂᒃ ᓄᓗᐊᓐᖏᓪᓗᑎᒃ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᒪᒥᐊᒃᐳᖓᓗ ᐃᓵᖓᑎᓪᓗᑎᒃ ᑕᑯᓐᓂᖃᐅᓐᖏᓐᓇᒃᑭᑦ. ᓱᓕ ᒥᓂᔅᑕᓄᑦ 
ᐅᖃᐅᓯᒃᓴᖅᑕᖃᖅᐸ? ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 775-1(6): ᐃᓕᑕᕐᓯᓂᖅ ᔫᓯ ᐃᓄᐊᕋᕐᒥᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᕐᓯᔪᒪᔪᖓ ᒥᓂᔅᑕᐅᓗᖓ. ᒫᓐᓇᕈᓗᒃ 
ᒥᓂᔅᑕᐅᔪᓐᓇᓛᖅᐸᓪᓚᐃᓕᖅᑐᖓ. ᐅᖃᖅᑎ, ᐃᓕᑕᕐᓯᔪᒪᔪᖓ ᐃᓄᒻᒥᒃ ᐊᖏᕐᓯᒪᓂᖃᑦᑎᐊᖏᓐᓇᖅᑐᒥᒃ ᓄᓇᕗᒻᒥ 
ᐃᓕᓐᓂᐊᖅᑐᓕᕆᓂᕐᒧᑦ, ᑕᐃᓐᓇᓗ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒪᓃᑦᑐᖅ ᑖᒻᓴᓐ. 
 
ᔫᓯ ᐃᓄᐊᕋᖅ ᐃᓚᐅᒋᐊᓐᖓᓯᓚᐅᕐᓯᒪᔪᖅ ᑲᖏᖅᑐᒑᐱᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 1973-ᒥ. 
ᐃᓄᐊᕋᖅ ᐃᒃᓯᕙᐅᑕᕆᔭᐅᖏᓐᓇᕈᔪᓚᐅᖅᑐᖅ ᑖᒃᑯᓄᖓ ᐅᑭᐅᓄᑦ 29-ᓄᑦ. ᐅᖃᖅᑎ, 
ᐃᓚᒋᔭᐅᖃᑕᐅᓚᐅᕐᓯᒪᒻᒥᔪᖅ ᕿᑭᖅᑦᑖᓪᓗᒥ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᕿᑭᖅᑖᓗᒻᒥ 
ᐃᓕᓐᓂᐊᖅᑐᓕᕆᔨᒃᑯᓄᑦ ᑲᑎᒪᔨᖏᓐᓄᑦ 1985-ᒥᑦ 2000. 
 
ᐃᓄᐊᕋᖅ ᐊᒃᓱᕈᑦᑎᐊᖅᑐᓂ ᐱᓕᕆᖃᑦᑕᕐᓯᒪᔪᖅ ᑲᒪᑦᑎᐊᕈᓐᓇᖅᐸᑦᑐᓂᓗ. ᐊᖏᕐᓯᒪᑦᑎᐊᖅᑐᖅ ᐱᒻᒪᕆᐅᓂᖓᓄᑦ 
ᐅᒃᐱᕈᓱᓐᓂᖓᓄᓪᓗ ᐃᓕᓐᓂᐊᕐᓂᖏᓐᓄᑦ ᐅᕕᒃᑲᐅᔪᑦ ᓄᓇᕗᒻᒥᐅᑕᐅᔪᑦ. ᑕᒪᓐᓇ ᐊᖏᕐᓯᒪᓂᖓ ᑕᑯᒃᓴᐅᔪᖅ 
ᐊᑯᓂᐅᑎᒋᔪᖅ ᐱᓕᕆᐊᖃᖃᑦᑕᕐᓂᖓᓂ ᑕᑯᒃᓴᐅᓪᓗᓂ ᐊᕕᒃᑐᕐᓯᒪᔪᓂ ᑲᑎᒪᔨᐅᔪᓂ. 
 
ᐃᓄᐊᕋᖅ ᐃᖅᑲᓇᐃᔭᖃᑎᑎᖃᖃᑦᑕᕐᓯᒪᔪᖅ ᐃᓕᓐᓂᐊᖅᑎᐅᔪᓂᒃ, ᐃᖅᑲᓇᐃᔭᖅᑎᓂᒃ ᐊᒻᒪ ᐊᓯᖏᓐᓂᒃ 
ᑲᑎᒪᔨᐅᔪᓂᒃ ᖃᐅᔨᓇᓱᐊᖅᑐᑎ ᐱᔪᒪᔭᐅᔪᓂᒃ ᐊᒻᒪ ᓇᓗᓇᐃᖅᑕᐃᓂᕐᒧᑦ ᖃᓄᐃᓕᐅᕐᓂᐊᓕᕐᓂᖏᓐᓂᒃ 
ᑭᖑᓪᓕᕐᒥᒃ. ᐅᖃᖅᑎ, ᔫᓯ ᐃᓄᐊᕋᖅ ᐊᔪᓐᖏᑦᑐᒻᒪᕆᐅᔪᖅ ᐃᑲᔪᖃᑕᐅᓪᓗᓂ ᐊᖅᑭᒃᓱᐃᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒥᒃ ᓄᓇᕗᒻᒥ. 
 
ᐃᓚᒋᔭᐅᓪᓗᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ. ᖁᕕᐊᓱᒃᐳᖓ ᐃᓕᑕᕐᓯᔭᕆᐊᒃᓴᖅ 
ᓯᕗᓕᖅᑎᐅᔪᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᑕᒪᒃᑯᐊ ᓄᓇᓕᐅᔪᑦ ᓯᕗᒧᐊᑦᑎᐊᕈᓐᓇᖁᓪᓗᒋᑦ. ᐅᖃᖅᑎ, 
ᖁᔭᓐᓇᒦᕈᒪᔭᒃᑲ ᓂᕈᐊᖅᑐᒋᓯᒪᔭᒃᑲ ᑲᖏᑐᒑᐱᒻᒥ ᕿᑭᖅᑕᕐᔪᐊᒥᓗ ᑕᕝᕙᐅᕗᑏᖅᑐᒋᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎᑦ: ᒪᓕᒐᓕᐅᖅᑏ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 776-1(6): ᐃᓕᓐᓂᐊᕐᓂᓕᕆᓂᖅ ᓄᓇᕗᒻᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᑭᖑᓪᓕᖅᐹᒥᒃ ᓇᖏᕐᓯᑎᓪᓗᖓ, ᐅᖃᓱᖓᐅᑎᔪᒪᕗᖓ ᐅᕙᓐᓄᑦ 
ᐱᒻᒪᕆᐅᓯᒪᔪᒥᒃ ᐅᑭᐅᓂᒃ ᑎᓴᒪᓂᒃ. ᐅᖃᖅᑎ, ᐅᖃᐅᓯᖃᖅᑐᖓ ᐃᓕᓐᓂᐊᕐᓂᓕᕆᓂᕐᒥᒃ ᓄᓇᕗᒻᒥ, ᑕᒪᓐᓇ  
ᐱᑕᖃᕆᐊᖃᓪᓚᕆᑦᑐᑦ ᓯᕗᓂᒃᓴᖏᓐᓄᑦ ᕿᑐᕐᖓᑦᑕ ᐊᒻᒪ ᓯᕗᓂᒃᓴᖓᓄᑦ ᓄᓇᕗᑦ. 

ᐅᖃᖅᑎ, ᑲᔪᓯᑦᑎᐊᕐᓂᖓ ᓄᓇᕗᑦ, ᖃᓄᐃᓐᖏᑦᑎᐊᕐᓂᖏᓐᓄᑦ ᓄᓇᓕᐅᔪᑦ ᐊᒻᒪ ᐱᕈᖅᐸᓪᓕᐊᑦᑎᐊᕐᓂᖏᑦ 
ᖃᓄᐃᓐᖏᑦᑎᐊᖅᑐᒥᒃ ᑕᒪᒃᑯᐊ ᕿᑐᕐᖓᕗᑦ ᐱᕕᖃᖅᑎᑦᑎᐊᕐᓗᒋᑦ ᑲᔪᓯᑦᑎᐊᕐᓂᐊᕐᒪᑕ. ᐃᓚᖓᑦ 
ᐱᒻᒪᕆᐅᓂᖅᐸᐅᔪᖅ ᑕᐃᒃᑯᐊ ᑐᓂᔪᓐᓇᖅᑕᕗᑦ ᐊᖅᑯᑎᒋᔭᐅᑦᑎᐊᕐᓗᑎᒃ ᐃᓕᓐᓂᐊᕐᓯᒪᑦᑎᐊᕐᓂᐊᔪᖅ. 
 
ᐅᖃᖅᑎ, ᐃᒃᐱᒋᒃᑲᓐᓂᕆᐊᖃᕐᒥᔭᕗᑦ ᑕᒪᒃᑯᐊ ᐅᐸᓗᖓᐃᔭᕐᓗᑎᒃ ᕿᑐᓐᖓᕗᑦ ᐃᓕᓐᓂᐊᕐᕕᐅᔪᓄᑦ. ᐊᒥᓱᑦ 
ᐃᓕᓐᓂᐊᒐᒃᓴᐅᔪᑦ ᐱᖃᓯᐅᔾᔭᐅᓪᓗᑎᒃ ᑕᒪᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑳᓐᑐᕌᒃᑕᐅᕙᒃᑐᑦ 
ᓇᓗᓇᐃᕐᓯᓯᒪᓕᕐᒪᑕ ᑕᒪᒃᑯᓄᖓ ᒥᑭᔪᑎᑯᓘᑎᓪᓗᒋᑦ ᐃᓕᓐᓂᐊᖅᑎᓪᓗᒋᑦ ᐅᐸᓗᖓᐃᔭᑦᑎᐊᕐᓗᒋᑦ 
ᐃᓕᓐᓂᐊᕐᓂᕐᒧᑦ. 
 
ᑕᐃᒪᓕ, ᓄᓇᓕᐅᔪᓂ ᐅᐃᕕᒃᑯᑦ ᓄᓇᖓᓐᓂ ᐊᒻᒪᓗ ᓯᐸᐃᓐᒥ, ᑕᐃᒃᑯᐊ ᐃᓕᓐᓂᐊᕆᐊᕈᓐᓇᕐᓯᓯᒪᓐᖏᑦᑐᓄᑦ 
ᐃᓕᓐᓂᐊᕐᓂᐅᕙᒃᑐᑦ ᑕᒪᒃᑯᓄᖓ ᓱᕈᓯᕐᓄᑦ ᐅᑭᐅᓕᓐᓄᑦ 3 ᓴᖅᑭᑕᐅᓚᐅᖅᑐᑦ ᑭᐅᔾᔪᑎᖃᖅᑐᑎᒃ 
ᐃᓱᒫᓗᒋᔭᐅᔪᓂᒃ ᒐᕙᒪᒃᑯᖏᓐᓂᑦ ᑕᐃᒃᑯᐊ ᐃᓕᓐᓂᐊᖅᑎᖁᑎᖏᑦ ᐱᔭᕇᕐᓯᓯᒪᓐᖏᑦᑐᓄᑦ ᐃᓕᓐᓂᐊᕐᓂᐅᔪᒧᑦ 
ᐃᓕᓐᓂᐊᕐᓂᖓ ᖁᕝᕙᓯᑦᑎᐊᖅᑎᓪᓗᒍ. 
 
ᑕᒪᒃᑯᐊ ᐱᓕᕆᐊᖑᔪᑦ ᐊᒃᓱᐊᒃᓗ ᐊᔾᔨᒋᓐᖏᑕᖓᒍᑦ ᐃᑲᔪᕐᓯᒪᒻᒪᑕ ᐊᒥᓲᓂᖏᓐᓄᑦ ᐱᔭᕇᖅᐸᒃᑐᑦ ᐊᒻᒪᓗ ᖃᓄᖅ 
ᐱᒃᑲᐅᑎᒋᒻᒪᖔᑕ ᑕᑯᓐᓇᖑᓪᓗᒍ ᓯᓚᕐᔪᐊᒥ. 
 
ᐅᖃᖅᑏ, ᑐᓴᖅᓯᒪᓕᕋᑦᑕ ᐃᓄᒃᑎᑐᑦ ᐅᖃᐅᓯᖅᒥᑦ ᐱᒋᐊᖅᓂᖅᒥᑦ ᓴᖅᑮᓯᒪᔪᖃᓕᕆᕗᖅ ᓄᑲᖅᓯᓄᑦ 
ᐃᓕᓐᓂᐊᕆᐅᖅᓴᔪᓄᑦ ᐃᓕᓐᓂᐊᕋᑦᓴᓂᑦ. ᑐᓴᖅᓯᒪᓕᖅᑐᒍᑦ ᐃᓕᓐᓂᐊᑎᑦᓯᔪᖃᕋᔭᕆᐊᖓᓐᓂᑦ ᐸᐃᕆᕕᒻᒥᑦ 
ᐃᖅᑲᓇᐃᔭᖅᑎᓄᑦ. ᖃᐅᔨᒪᒐᓗᐊᖅᑐᒍᑦ ᕿᑐᖓᑦᑕ ᓯᕗᓪᓕᖅᐹᒥᑦ ᐊᓪᓚᑦᑎᒻᒪᕆᖃᓕᕆᐊᖏᓐᓂᑦ 
ᑲᒪᖃᑦᑕᖅᓂᐊᖅᑐᓂᑦ ᑕᒪᒃᑯᓇᖓᑦ ᐊᒻᒪᓗ ᐊᓯᖏᓐᓂᑦ ᑲᒪᒋᔭᐅᒋᐊᓕᓐᓂᑦ. 
 
ᐅᖃᖅᑏ, ᐃᓕᓐᓂᐊᕈᑎᑦᓴᐅᔪᐃᑦ ᐱᕙᓪᓕᐊᒋᐊᖃᓕᖅᑕᕗᑦ ᐱᐅᔪᖑᐊᑐᐃᓐᓇᐅᑎᓐᓇᒋᑦ ᐃᓱᒪᒋᔭᐅᔪᑦ ᐊᒻᒪᓗ 
ᐅᖃᐅᓯᑦᓴᐅᔪᑦ. ᐱᓕᕆᑎᒋᐊᑲᓐᓂᕆᐊᖃᓕᕋᑦᑎᒍ. 
 
ᐅᖃᖅᑏ, ᓂᕆᐅᒐᓗᐊᖅᑐᖓ ᑭᖑᓪᓕᖅᒥᑦ ᒪᓕᒐᓕᐅᖅᑎᐅᓂᐊᖅᑐᑦ ᓴᖅᑭᖅᓯᓂᐊᕆᐊᖏᓐᓂᑦ 
ᐃᓕᓐᓂᐊᕐᑐᓕᕆᓂᖅᒧᑦ ᒪᓕᒐᐅᔪᓂᑦ ᑕᑯᑦᓴᐅᑎᑦᓯᓂᐊᕆᐊᑦᓴᖏᓐᓂᑦ ᐱᔭᐅᔭᕆᐊᓕᓐᓂᑦ ᐊᒻᒪᓗ ᐱᓇᓱᐊᕋᑦᓴᐃᑦ 
ᓄᓇᓕᖏᓐᓄᑦ ᓄᓇᕗᒻᒥᑦ.  
 
ᓂᕆᐅᓐᓂᖃᖅᑐᖓ ᓄᑖᖑᓂᐊᖅᑐᖅ ᒪᓕᒐᐅᔪᖅ ᑲᒪᒋᔭᖃᖅᓂᐊᖅᓂᖓᓂᑦ ᐃᓕᓐᓂᐊᕐᑏᑦ ᖃᑦᑎᓯᐅᓂᖏᓐᓂᑦ, 
ᐃᓕᓐᓂᐊᕋᑦᓴᓂᑦ ᑮᓇᐅᔭᓂᑦ ᐊᑐᐃᓐᓇᐅᑎᑕᐅᔪᓂᑦ ᐊᒻᒪᓗ ᐋᖅᑭᑦᓯᒪᓂᖏᓐᓂᑦ ᐊᑲᐅᓂᖅᓴᒃᑯᑦ ᓄᓇᕘᒻᒥᑦ 
ᐃᓕᓐᓂᐊᕐᑏᑦ. 
 
ᐅᖃᖅᑏ, ᕿᑐᖓᕗᑦ ᓯᕗᓂᑦᓴᕆᒐᑦᑎᒍ. ᐅᖃᓚᐅᕋᒪ ᒪᓕᒐᓕᐅᖅᕕᒻᒥᑦ, ᐱᒻᒪᕆᐅᓂᖓᓂᑦ ᓄᓇᕘᒻᒥᑦ 
ᓴᖅᑮᒋᐊᖃᖅᒪᑕ ᐃᓕᓐᓂᐊᕐᓯᒪᔪᓂᑦ ᐃᖅᑲᓇᐃᔭᖅᑎᖃᕆᐊᖃᖅᓂᖅᒥᑦ. ᒫᓐᓇᐅᔪᖅ ᐃᖅᑲᓇᐃᔭᖅᑎᖁᑎᑦᑕ 
ᐊᓯᔾᔨᖅᑕᖃᑦᑕᖅᓂᖏᑦ ᐃᒪᓇᐃᑦᑑᕗᑦ 30-ᒥ ᐊᒻᒪᓗ 35%. ᑕᐃᒪᐃᑦᔪᑎᒋᓗᐊᖅᑕᖏᑦ 
ᐃᖅᑲᓇᐃᔭᖅᑎᖁᑎᑖᖑᕙᑦᑐᑦ ᖃᓪᓗᓈᓂᑦ ᖃᓪᓗᓈᓄᑦ ᐅᑎᑐᐃᓐᓇᖃᑦᑕᖅᒪᑕ.  
 
ᐊᑐᖅᓱᑎᒃ ᐃᓕᓐᓂᐊᕐᓂᖅᒥᑦ ᐊᒻᒪᓗ ᐊᒥᓱᖑᐸᓪᓕᐊᑎᓪᓗᒋ ᐅᑭᐅᖅᑕᖅᑐᒥᑦ ᐃᖅᑲᓇᐃᔭᖅᕕᐅᔪᐃᑦ 
ᐱᑕᖃᕆᐊᖃᓪᓚᕆᓕᖅᑐᑦ ᓄᓇᕗᒻᒥᑦ. ᐅᖃᖅᑏ, ᐃᑲᔪᖅᑕᐅᒋᐊᕈᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ ᐱᔭᕇᕈᒪᒐᒪ 
ᐅᖃᐅᓯᑦᓴᓐᓂᑦ. 
 
ᐅᖃᖅᑏ: ᒪᓕᒐᓕᐊᖅᑎ ᐃᑲᔪᖅᑕᐅᒋᐊᑲᓐᓂᕈᒪᔪᖅ ᐱᔭᕇᕈᒪᓂᖓᓂᑦ ᐅᖃᐅᓯᑦᓴᓂᑦ. ᐊᒡᒑᖅᐱᓰ? 
ᐊᒡᒑᖅᑐᖃᖏᑦᑐᖅ, ᑲᔪᓯᒋᐊᕆᑦ ᑐᑐ. 
 
ᑐᑐ: ᖁᔭᓐᓇᒦᒃ, ᑲᑎᒻᒪᔨᐅᖃᑎᒃᑳ ᐊᒻᒪᓗ ᐅᖃᖅᑏ. ᐅᖃᖅᑏ, ᐅᑯᐊᑕᒡᒐ ᐃᓚᖏᑦ ᐱᔭᕆᐊᑐᒍᑕᐅᓂᖏᑦ 
ᐃᓕᓐᓂᐊᕐᑐᓕᕆᓂᖅᒧᑦ ᐅᓪᓗᒥᐅᔪᖅ, ᑭᓯᐊᓂ, ᐅᖃᖅᑏ, ᑕᐃᑲᓃᓐᓂᐊᖅᑐᖅ ᓱᓕ ᖃᐅᑉᐸᑦ.  

ᒪᓕᒐᓕᐅᖅᑎᐅᓂᐊᖅᑐᑦ ᑭᖑᓕᖅᒥᑦ ᓯᕗᓕᖅᑎᐅᑦᓯᐊᓚᖓᒋᐊᖏᓐᓂᑦ ᓄᓇᕗᒻᒧᑦ, ᑕᒪᒃᑯᐊ 
ᓯᕗᓪᓕᖅᐸᐅᔭᐅᒋᐊᖃᕋᔭᖅᑐᑦ. 
 
ᐅᖃᖅᑏ, ᕿᑐᖓᕗᑦ ᓯᕗᓂᑦᓴᕆᒐᑦᑎᒍ ᐊᒻᒪᓗ ᓇᒻᒥᓂᖅ ᓯᕗᓂᖅᓴᖃᒻᒪᑕ. ᐅᕙᒍᑦ ᑐᓂᓯᔪᓐᓇᕆᐊᓕᕗᑦ 
ᐱᔪᓐᓇᐅᑎᖏᓐᓂᑦ ᓴᓇᒍᓐᓇᓂᖅᒥᑦ ᓯᕗᓂᑦᓴᖏᓐᓂᑦ ᐊᒻᒪᓗ ᑲᔪᓯᒍᓐᓇᑦᓯᐊᖅᓂᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑏ: ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᓇᑦᑎᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 777-1(6): ᖁᕕᐊᒃᑯᔾᔨᒍᒪᓂᖅᒥᑦ ᐋᒻᒪᓐ ᐊᒻᒪᓗ ᓲᓯ ᐊᖑᑎᐊᓗᒃ - ᐊᕐᕌᒍᓂᑦ 

50-ᓂ ᓇᓪᓕᐅᓂᖅᓯᖅᑑᒃ 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᓴ ᖁᕕᐊᒃᑯᔨᒍᒪᓪᓗᖓ ᒪᕐᕉᓐᓂᑦ ᐃᓅᓐᓂᑦ ᓴᓪᓕᒥᑦ. 
ᓇᓪᓕᐅᓂᖅᓯᐅᖅᒪᑎᒃ 50-ᓂ ᐊᕐᕌᒍᓐᓂᑦ ᑲᑎᑎᑕᐅᒪᓂᖅᒥᓂᑦ. ᐋᒻᒪᓐ ᐊᒻᒪᓗ ᓲᓯ ᐊᖑᑎᐊᓗᒃ 
ᑲᑎᑎᑕᐅᒪᓕᖅᒪᑎᒃ 50-ᓂ ᐊᕐᕌᒍᓐᓂᑦ. 
 
>>ᐸᑦᑕᑐᖅᑐᑦ 
 
ᑕᕝᕙᐅᕗᑏᕈᒪᔭᕋ. ᐊᖑᑎᐊᓗᒃ 70-ᓂ ᐊᕐᕌᒍᖃᓕᖅᒪᑦ ᐊᒻᒪᓗ ᓄᓕᐊᖓ 65-ᓂ ᐊᕐᕌᒍᖃᓕᖅᑐᖅ. 
ᑲᑎᑎᑕᐅᓚᐅᖅᓯᒪᒻᒪᑎᑦ ᑏᓯᒻᕙ 5, 1953. ᐋᒻᒪᓐ ᐊᒻᒪᓗ ᓲᓯ ᕿᑐᖓᓖᑦ 13-ᓂ, 52-ᓂ ᐃᕐᖑᑕᖃᖅᓱᑎᒃ, 7-ᓂ 
ᐃᓗᓕᖃᖅᓱᑎᒃ. 
 
(ᑐᓵᔨᑎᒍᑦ ᓈᔪᖅ) ᐅᖃᖅᑏ, ᐅᖃᓕᒪᒍᒪᔪᖓ ᐅᐱᒋᓪᓗᒋᒃ ᐋᒻᒪᓐ ᐊᒻᒪᓗ ᓲᓯ ᐊᖑᑎᐊᓗᒃ ᖁᕕᐊᓲᑎᖃᖅᑎᓪᓗᒋᒃ 
50-ᓂ ᐊᕐᕌᒍᓐᓂᑦ ᑲᑎᑎᑕᐅᒪᓂᖏᓐᓄᑦ. ᐋᒻᒪᓐ 70-ᓂ ᐊᕐᕌᒍᖃᓕᖅᑐᖅ ᐊᒻᒪᓗ ᓲᓯ 65-ᖑᓕᖅᑐᖅ. 
 
ᑲᑎᑎᑕᐅᓚᐅᖅᓯᒪᔫᒃ ᓴᓪᓕᒥᑦ ᑏᓯᒻᕙ 5, 1953. ᐋᒻᒪᓐ ᐊᒻᒪᓗ ᓲᓯ 13-ᓂ ᐃᕐᖑᑕᓖᒃ, ᒪᒥᐊᓇᖅ, 13-ᓂ 
ᕿᑐᖓᓖᒃ, 52-ᓂ ᐃᕐᖑᑕᓖᒃ ᐊᒻᒪᓗ 7-ᓂ ᐃᓗᓕᖃᖅᓱᑎᒃ ᐅᓪᓗᒥᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑏ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 778-1(6): ᐃᓄᐃᑦ ᐃᖅᑲᓇᐃᔭᖅᑖᖅᑎᑕᐅᓂᖏᓐᓄᑦ ᐸᕐᓇᒍᑎ ᓄᓇᕘᒥᑦ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᕕᖃᖅᓂᓐᓂᑦ ᐅᖃᐅᓯᑦᓴᓱᖓᕆᕙᓪᓚᐃᒐᒃᑯ, 
ᑭᖑᓪᓕᖅᐹᖑᓕᖅᑐᒥᑦᑲᑎᒻᒪᓂᐅᔪᒥᑦ. 
 
ᐅᖃᖅᑏ, ᐃᓕᓐᓄᑦ ᐅᖃᓕᒪᒍᒪᔪᖓ ᐱᔭᕆᐊᑐᓚᖓᔪᒥᑦ ᐃᓄᐃᑦ ᐃᖅᑲᓇᐃᔭᖅᑎᖁᑎᖏᓐᓄᑦ ᒐᕙᒪᒃᑯᑦ. 
ᐅᖃᖅᑏ, ᓄᓇᕗᑦ ᓴᖅᑭᖅᑕᐅᓯᒪᓕᖅᒪᑦ ᐊᒻᒪᓗ ᓂᕈᐊᖅᑎᒋᔭᕗᑦ ᓂᕆᐅᑦᓯᒪᒻᒪᑕ ᓄᑖᒥᑦ 
ᐱᔪᓐᓇᖅᓂᖃᕋᔭᕆᐊᒥᓐᓂᑦ ᐃᖅᑲᓇᐃᔮᖑᔪᓂᑦ ᓄᓇᓕᐅᔪᓂᑦ. 
 
ᒪᓕᒐᓕᐅᖅᑎᐅᑎᓪᓗᖓ ᒪᓕᒐᓕᐅᖅᕕᒻᒧᑦ, ᐅᖃᖃᑦᑕᖅᓯᒪᓕᕋᒪ ᐊᒥᓱᐊᖅᑎᐊᓗᒃ ᐱᑕᖃᕆᐊᖃᓪᓚᕆᓐᓂᖅᒥᑦ 
ᓴᖏᔪᒥᑦ ᐃᓄᓐᓄᑦ ᐸᕐᓇᒍᑕᐅᒪᒋᐊᓕᓐᓄᑦ. ᐅᖃᖅᑏ, ᖃᐅᔨᓯᒪᔭᕗᑦ ᐱᐅᓯᒪᖏᒻᒪᑦ ᑕᑯᒍᒪᓯᒪᔭᒃᑯᓪᓕ. 
ᖃᑦᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᖏᑦ, ᐱᓗᐊᖅᑐᒥᑦ ᐊᖓᔪᖅᑳᖑᓂᐅᔪᓄᑦ ᐃᓃᑦ, ᐱᕚᓪᓕᖅᓯᒪᖏᓪᓚᕆᑦᑐᑦ. 
ᒫᓐᓇᐅᔪᖅ ᐃᒪᐃᑦᑐᔭᕋᑦᑕ ᕿᑎᖓᓂ ᐊᔪᕐᓯᓯᒪᔪᔭᕋᑦᑕ. 

ᐅᖃᖅᑎ, ᑲᔪᓯᕙᓪᓕᐊᓂᐊᕈᑦᑕ ᑕᒪᒃᑯᐊ ᐊᒥᓱᕈᖅᑎᑲᓐᓂᕆᐊᖃᕋᑦᑎᒍᑦ ᐃᓕᓐᓂᐊᕐᓯᒪᔪᑦ ᐊᔪᓐᖏᓐᓂᖃᖅᑐᓪᓗ 
ᐱᓇᓱᐊᖃᑦᑕᖁᓪᓗᒋᑦ ᐃᖅᑲᓇᐃᔮᓂᒃ ᐱᓯᒪᐃᓐᓇᕐᓗᑎᓪᓗ. ᐅᖃᖅᑎ, ᖃᐅᔨᒪᔪᖓ ᒐᕙᒪᒋᔭᕗᑦ ᐱᓕᕆᖃᑎᖃᕐᒪᑕ 
ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓐᓂᒃ ᐱᓇᓱᐊᖅᑐᑎᒃ ᐊᑐᐃᓐᓇᐅᔪᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐊᑐᓕᖅᑎᑕᐅᓂᐊᕐᓗᓂ ᐊᑕᖏᕐᓗᒋᑦ ᑕᒪᒃᑯᐊ ᐃᓕᓐᓂᐊᕈᑎᒃᓴᐅᔪᑦ. ᐃᑲᔪᖅᑐᖅᑕᒃᑲ ᑕᒪᒃᓱᒧᖓ. 
 
ᐅᖃᖅᑎ, ᐃᓄᖁᑎᕗᑦ ᐃᖅᑲᓇᐃᔭᕈᒪᒻᒪᑕ. ᐱᕕᖃᖅᑎᑕᐅᔪᒪᒻᒪᑕ ᐃᖅᑲᓇᐃᔭᕈᓐᓇᕐᓗᑎᒃ ᑮᓇᐅᔭᓕᐅᑦᑎᐊᖅᑐᓂᒃ 
ᐃᓚᒥᓐᓄᑦ. ᐃᑲᔪᕈᒪᓂᖃᑦᑎᐊᕐᒪᑕ ᓄᓇᒥᓐᓂ. ᐅᖃᖅᑎ, ᑕᐃᒪᓕ ᐅᒃᐱᕈᓱᒃᑐᖓ ᑕᒪᓐᓇ 
ᓯᕗᓪᓕᐅᔾᔭᐅᖁᔭᐅᓂᐊᕐᒪᑦ ᑭᖑᓪᓕᕐᒧᑦ ᒪᓕᒐᓕᐅᖅᑎᓄᑦ ᐊᒻᒪᓗ ᒐᕙᒪᒃᑯᓐᓄᑦ ᑕᒪᒃᑯᓂᖓᓗ 
ᑐᓂᓯᔪᒪᔪᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᕼᐊᕕᐅᔭᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᕐᓇᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 779-1(6): ᒪᓕᒐᓕᐅᖅᑎᒃᑯᑦ ᐅᑭᐅᓂᒃ ᑕᓪᓕᒪᐅᔪᓂ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᕙᕋ ᑕᕝᕙᓃᓐᓂᕆᔭᐃᑦ ᑕᒪᐅᖓ ᐃᓱᓕᓕᖅᑎᓪᓗᑕ, 
ᐅᖃᖅᑎᐅᖃᑦᑕᕐᓯᒪᒐᕕᑦ ᐅᑭᐅᓂᒃ ᑕᓪᓕᒪᐸᓪᓗᓐᓂ, ᐃᓂᒋᓚᐅᖅᑕᑎᓐᓂᑦ. 
 
1999-ᒥ, ᑕᐃᒪᓐᖓᑦ ᓂᕈᐊᖅᑕᐅᓚᐅᕐᒪᑕ ᒪᓕᒐᓕᐅᖅᑎᐅᔪᑦ, ᐱᐅᔪᒻᒪᕆᐅᕗᖅ ᑕᒪᒃᑯᐊ ᐱᓕᕆᐊᒃᓴᕆᔭᕗᑦ 
ᐱᔭᕇᕈᓐᓇᕋᑦᑎᒍᑦ, ᐅᐱᓐᓇᕋᓂ ᐅᕙᓐᓂᒃ ᐅᒃᐱᕆᒐᒪ ᐊᒻᒪ ᑕᐃᒃᑯᐊ ᑭᒡᒐᑐᖅᑕᒃᑲ. 
 
ᒪᓕᒐᓕᐅᖅᑎᓂᑦ ᐅᑉᐱᕆᔭᖃᖅᐳᖓ, ᐊᒻᒪ ᐱᓕᕆᐊᕆᔭᕆᐊᖃᖅᑕᑦᑎᓐᓂᑦ ᐅᑉᐱᕆᔭᖃᖅᑐᐃᓐᓇᐅᕗᒍᑦ, 
ᓲᖃᐃᒻᒪᑦᑕᐅᖅ ᓇᒻᒥᓂᖅ ᐅᑉᐱᕆᒻᒥᒐᒃᑯ ᐊᒻᒪᓗ ᑭᒡᒐᖅᑐᕋᓱᒃᑐᒋᑦ ᓂᕈᐊᖅᑎᖁᑎᒃᑲ. 
 
ᖁᔭᓐᓇᒦᕈᒪᔮᒃᑲ ᐊᕐᓇᐅᔪᒃ ᒪᓕᒐᓕᐅᖅᑎᐅᖃᐊᑎᕗᑦ, ᒪᓃᑦᑐᖅ ᑖᒻᓴᓐ ᐊᒻᒪ ᕇᐱᑲ ᐅᐃᓕᐊᒻᔅ, ᑕᐃᒃᑯᐊᑦᑕᐅᖅ 
ᐱᓕᕆᐊᒃᓴᒥᓂᒃ ᐱᓕᕆᔪᓐᓇᖃᑦᑕᕐᒪᑎᒃ. ᐅᕙᑎᓐᓂᒃ ᐱᓕᕆᖃᑎᖃᕈᓐᓇᕐᓯᒪᒻᒪᑕ, ᐊᖑᑎᐅᔪᓂ ᒪᓕᒐᓕᐅᖅᑎᓂᒃ, 
ᐃᓱᒪᓐᓇᑎᒃ ᖃᓄᐃᑦᑑᓂᖏᓐᓄᑦ ᐊᖑᑎᐅᓂᖏᓐᓄᑦ ᐊᕐᓇᐅᓂᖏᓐᓄᑦ. ᐃᓛᓐᓂᒃᑯᑦ ᖁᖓᒃᐸᑦᑐᑦ ᐃᓛᓐᓂᒃᑯᑦ 
ᖁᖓᑉᐸᖏᑦᑐᒃ. 
 
>>ᐃᓪᓚᖅᑐᑦ 
 
ᖁᔭᓇᒦᓗᐊᕈᒪᒻᒥᔭᕋ ᑎᑎᕋᖅᑎᐅᔪᖅ ᒪᓕᒐᓕᐅᕐᕕᒻᒧᑦ, ᔭᓐ ᑯᐊᒃ, ᖃᓄᓕᒫᑦᑎᐊᖅ ᐃᑲᔪᕈᓐᓇᖅᐸᒻᒪ ᐅᕙᑦᑎᓂᒃ 
ᐊᒻᒪ ᓈᓐᓯ ᑐᐱᖅ. ᑕᐃᒃᑯᐊ ᐃᑲᔪᖅᑎᒋᕙᒃᑲᖏᑦ ᐃᖅᑲᓇᐃᔭᖅᑎᐅᔪᑦ, ᑕᒪᓐᓇ ᒪᓕᒐᓕᐅᕐᕕᒃ 
ᐊᐅᓚᑦᑎᐊᕈᓐᓇᕋᔭᓐᖏᒻᒪᑕ ᑕᐃᒃᑯᐊᖑᓐᖏᒻᒪᑕ ᑕᐃᒃᑯᐊᖑᓐᖏᑉᐸᑕ.  

ᖁᔭᓐᓇᒦᕈᒪᒻᒥᔭᕋ ᑕᐃᓐᓇ ᖃᖓᑦᑕᐅᑎᒃᓴᑎᓐᓂᒃ ᐋᖅᑭᒃᓱᐃᔨᐅᕙᒃᑐᖅ, ᐃᐅᕆ ᓖᕕᐅᑦ. ᑕᐃᓐᓇ 
ᐱᔭᒃᓴᖃᖅᑎᕐᔪᐊᖏᓐᓇᖅᑕᕗᑦ, ᖃᓄᐃᒃᓴᓐᖑᐊᓚᐅᕐᓯᒪᓐᖏᑦᑐᖅ. ᐋᖅᑭᒃᓱᐃᕙᒃᑐᓂᓗ ᑐᔪᕐᒥᕕᒋᓂᐊᖅᑕᑎᓐᓂᒃ. 
 
ᐅᖃᖅᑎ, ᐊᖏᖅᑕᐅᔪᒪᔪᖓ ᒪᓕᒐᓕᐅᖅᑎᓄᑦ ᐅᖃᐅᓯᕆᔭᕋ ᐱᔭᕇᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᑏᖓᐃ, ᐅᓪᓗᒥ ᑭᖑᓪᓕᖅᐸᐅᔪᖅ. ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐱᔭᕇᕈᒪᓪᓗᓂᐅᒃ 
ᐅᖃᐅᓯᕆᔭᓂ. ᐋᒃᑳᖅᑐᖃᖅᐸ? ᐋᒃᑳᖅᑐᒥᒃ ᑐᓴᖅᐳᖓ? ᐋᒃᑳᖅᑐᒥᒃ ᑐᓴᖅᐳᖓ? ᐋᒃᑳᖅᑐᖃᓐᖏᒻᒪᑦ, ᐳᑭᕐᓇᖅ, 
ᑲᔪᓯᒋᑦ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᖁᔭᓕᔪᒪᔪᖓ ᑕᐃᒃᑯᓄᖓ ᐃᓄᓐᓄᑦ. ᑕᐃᒃᑯᐊ 
ᖁᔭᒋᔪᒪᒻᒥᔭᒃᑲ ᑭᒡᒐᖅᑐᖅᑕᒃᑲ. ᓯᕗᓪᓕᖅᐹᒥᒃ ᓂᕈᐊᖅᑕᐅᒐᒪ 1999, ᑲᒪᔭᕆᐊᖃᓚᐅᕋᑦᑕ ᒑᓴᓕᕐᓗᐊᓗᒻᒥ 
ᐊᒃᓱᐊᓗᓪᓗ ᐱᓕᕆᔭᕆᐊᖃᓚᐅᖅᑐᑕ ᐋᖅᑭᓇᓱᐊᖅᑐᒋᑦ ᐊᖅᑯᑎᒋᓪᓗᒋᑦ ᓴᓇᔪᓕᕆᔨᒃᑯᑦ. 
 
ᑐᑭᓯᑎᒐᓱᐊᕐᐸᑦᑕᕗᑦ ᐊᖓᔪᖅᑳ, ᑭᓯᐊᓂ ᐱᑕᕈᑎᒐᓱᐊᖅᑐᐊᓘᔮᕐᓇᖅᑐᖅ ᐅᔭᕋᑦᑎᒍᑦ. ᐃᖅᑲᐅᒪᒻᒥᔪᖓ ᐃᓛᓐᓂ 
ᒪᓕᒐᓕᐅᕐᑏᑦ ᑲᑎᒻᒪᑎᓪᓗᒋᑦ, ᐊᖏᕐᕋᖏᓐᓇᕐᐸᓚᐅᓐᖏᑦᑐᒍᑦ ᐊᖏᕐᕋᕐᕕᒋᒋᐊᓕᑦᑎᓐᓂ, ᑭᓯᐊᓂ 
ᐊᖏᕐᕋᑦᑕᓯᓐᓇᓕᕋᐃᒐᑦᑕ, ᖁᕕᐊᓯᑦᑕᕐᓂᐊᓕᕐᑐᒍᑦ ᖁᕕᖓᓱᖃᑎᒋᑦᓱᒋᓪᓗ ᓂᕈᐊᕐᑏᑦ ᐃᓄᐃᑦ. 
 
ᐊᒻᒪ, ᐊᖏᕐᕋᖅᑐᒥᓂᐅᑦᓱᖔᓯᑦ ᐃᓚᖓᑦ ᓂᕈᐊᖅᑎᒋᓯᒪᔭᒪ ᐃᒥᕐᒥᒃ ᖃᐃᒍᔾᔨᓚᐅᖅᓯᒪᔪᖅ ᓂᒥᖅᑖᑕᓕᒻᒥᒃ. 
ᐆᒪᑎᒐᓱᐊᔪᔭᕋᓗᐊᕋ, ᑭᓯᐊᓂ ᑐᖁᔪᔪᖅ. ᐃᒥᖅᑕᖅᕕᑎᓐᓃᓐᖔᕐᓂᑯ ᐅᕝᕙᓗ ᐃᒪᖃᐅᑎᑦᑎᓐᓂᒃ. 
ᓯᓂᑦᑕᕆᐊᖃᔪᔪᖓ ᐅᓐᓂᐊᖏᓐᓇᕐᒥᒃ ᔨᐊᓗᓇᐃᒥ, ᑭᓯᐊᓂ ᑐᖁᕙᓪᓚᐃᔪᒥᓂᖅ ᐃᖃᓗᓕᐊᕐᐸᓪᓕᐊᑦᓱᑕ 
ᒪᐅᓐᖓᐅᑎᒍᒪᔪᔭᕋᓗᐊᕋ. ᑐᖁᔪᕕᓂᐅᔪᔪᖅ. 
 
ᑕᐃᑦᓱᒨᓇ ᔮᒃ ᐊᓇᕈᐊᖅ ᒥᓂᔅᑕᐅᓚᐅᖅᓯᒪᔪᖅ ᓄᓇᓕᓐᓂ ᒐᕙᒪᓕᕆᔨᓄᑦ ᐃᖏᕐᕋᔫᓕᕆᔨᓄᓪᓗ ᐊᒻᒪ 
ᑐᓂᒍᒪᔪᔭᕋ ᒥᓂᔅᑕᖓᓄᑦ ᐋᓐᓂᐊᖃᕐᓇᖏᑦᑐᓕᕆᔩᑦ. ᑕᐃᒪ ᐃᓕᒐᒃᑯ ᐃᓂᒧᑦ, ᒥᓂᔅᑕᐅᑉ ᐅᖃᐅᑎᔪᔮᖓ 
ᑕᒪᐅᓐᖓᖅᑕᐅᖁᓇᒍ. 
 
ᐊᕐᕌᒍᐃᑦ ᑕᓪᓕᒪᑦ ᖁᕕᐊᓇᖅᑐᐹᓘᓯᒪᔪᑦ ᐊᒻᒪ ᐅᓇᒻᒥᐊᕆᒋᐊᓕᐹᓘᑦᓱᑎᒃ. ᑕᐃᒪᐃᒃᑲᓗᐊᕐᑎᓪᓗᒍ, ᐃᓗᐊᓐᓂ 
ᑕᐃᒃᑯᐊ ᐊᕐᕌᒐᐃᑦ ᑕᓪᓕᒪᑦ, ᕿᒪᑦᓯᒪᖃᑦᑕᓚᐅᖅᓯᒪᔭᕋ ᓄᓕᐊᕋ ᕿᑐᖕᕐᒐᒃᑲᓗ ᐊᑯᓂᐊᓗᒃ. ᑕᒪᐅᖓ ᑭᓯᐊᓂ 
ᑲᑎᒻᒪᒋᐊᕆᐊᖃᖃᑦᑕᓚᐅᖅᓯᒪᒐᒪ, ᐃᖃᓗᓐᓄᑦ ᐊᓯᖏᓐᓄᓪᓗ ᓄᓇᓖᑦ ᒪᓕᒐᓕᐅᕐᑎᐅᑦᓱᖓ ᒪᓕᒐᓕᐅᕐᕕᒻᒥ. 
 
ᐊᒻᒪ ᐊᕐᕌᒍᐃᑦ ᑕᓪᓕᒪᑦ ᑕᕝᕙᓂ ᒪᓕᒐᓕᐅᕐᑎᐅᑦᓱᖓ ᒪᓕᒐᓕᐅᕐᕕᒻᒥ, ᐱᑦᓯᐊᕋᓱᐊᖅᓯᒪᔪᖓ ᐱᔪᓐᓇᕐᓂᓕᒫᓐᓄᑦ 
ᑭᒡᒐᑐᑦᓯᐊᕋᓱᐊᕐᓱᒋᑦ ᐃᓄᐃᑦ ᓂᕈᐊᕐᑏᑦ ᐊᒻᒪ ᑭᒡᒐᑐᕐᓗᒋᑦ ᐃᓄᖏᑦ ᓄᓇᕗᒻᒥᐅᑦ. ᑭᒡᒐᖅᑐᕆᐊᖃᕋᑦᑎᒍ ᐃᓄᖏᑦ 
ᓄᓇᕗᒻᒥᐅᑦ ᐃᓘᓐᓇᐃᒍᑦ, ᐊᒻᒪ ᑲᓇᑕᒥᐅᖑᓂᑦᑎᒍᑦ ᐅᑎᐅᕐᑕᕐᑐᒥ, ᐊᑦᓱᕈᐊᓚᓇᖅᓯᒪᔪᐹᓗᒃ ᐊᑭᑐᔪᐊᓘᒻᒪᑕ 
ᓱᓇᑐᐃᓐᓇᐃᑦ. 
 
ᓄᓇᕗᒻᒥᑐᐃᓐᓇᐅᖏᑦᑐᖅ ᐃᓱᒪᒋᐊᖃᕐᑐᒍᑦ. ᐃᓱᒪᒋᐊᖃᕋᑦᑕ ᑲᓇᑕᒥᐅᖑᓂᑦᑎᓐᓂᒃ ᐊᒻᒪ ᐅᑎᖃᑦᑕᕈᒪᒐᑦᑕ 
ᐊᖏᕐᕋᑎᓐᓄᑦ ᐋᓐᓂᐊᖃᓐᓇᑎᓐᓇᒍ ᐃᓄᖁᑎᑦᑎᓐᓄᑦ. 

ᑕᒪᓐᓇ ᐊᑦᓱᐊᓗᒃ ᐱᐅᔪᖅ, ᒪᓐᓇ ᓄᓇ ᓄᓇᑦᓯᐊᕚᓗᒃ, ᐅᑭᐅᕐᑕᖅᑐᖅ, ᓄᓇᕗᑦ ᐊᒻᒪ ᐊᑦᓱᐊᓗᒃ ᐅᐱᒍᓱᑦᑐᖓ 
ᐃᓄᖁᑎᓐᓂᒃ ᐅᐱᓐᓇᕋᓂ ᖃᐅᔨᒪᔪᕖᓐᖔᓘᒻᒪᑕ ᐊᒻᒪᓗ ᐃᓅᕕᑦᓴᐅᔮᓐᖏᑦᑐᒥ ᐊᓐᓇᑦᓯᒪᒻᒪᑕ. ᓇᑯᕐᒦᕈᒪᔭᕋ 
ᐊᓈᓇᒐ ᐃᓅᔪᓐᓃᖅᓯᒪᔪᖅ, ᐱᔪᓐᓇᖅᓯᑎᑦᓯᒪᒻᒪᖓ ᐱᔨᑦᓯᕈᓐᓇᖅᓯᑎᑦᓱᓂᖓ ᐃᓄᓐᓂᒃ. 
 
ᐊᒻᒪ ᐅᖃᕈᒪᒻᒥᔪᖓ ᒪᓕᒐᓕᐅᕐᑎᐅᓗᓂ ᒪᓕᒐᓕᐅᕐᕕᒻᒥ ᐊᒻᒪ ᒐᕙᒪᖓᓂ ᓄᓇᕗᑦ, ᑐᓐᖓᓱᑦᑎᑦᓯᓯᒪᔪᒍᑦ 
ᖃᓄᐃᑦᑐᑐᐃᓐᓈᓗᓐᓂᒃ ᓄᓇᕐᔪᐊᕐᒥᐅᓂᒃ ᑕᒪᐅᓐᖓᖅᓯᒪᔪᓂᒃ ᓄᓇᑦᑎᓄᑦ ᓄᓇᕗᒻᒥ ᐊᒻᒪ ᐊᔾᔨᒌᑎᑦᓯᒋᐊᖃᖅᓱᑕ 
ᐃᓘᓐᓇᖏᓐᓂᒃ. 
 
ᐅᖃᖅᑏ, ᑕᓪᓕᒪᐅᔪᓂᑦ ᐊᕐᕌᒍᓂᑦ ᒪᓕᒐᓕᐅᕐᕕᒻᒦᓐᓂᕆᔭᑦᑎᓐᓂ, ᒪᓕᒐᓕᐅᖅᑎᐅᓪᓗᑕ, ᑕᑯᓐᓇᖅᓯᒪᓕᖅᐸᕋ 
ᐃᒃᓯᕙᐅᑕᕋ ᐊᒻᒪ ᐃᓱᒪᒋᓕᖅᑐᒍ ᑐᕌᖓᒻᒪᑦ ᑕᓗᖅᔪᐊᕐᒥᐅᓄᑦ ᐊᒻᒪ ᐅᖅᓱᖅᑑᕐᒥᐅᓄᑦ. 
 
ᐅᖃᖅᑏ, ᑕᓪᓕᒪᓂᑦ ᐊᕐᕌᒍᓐᓂᑦ ᑕᒫᓃᓕᖅᑐᓪᓗᖓ, ᖁᔭᓐᓇᒦᕈᒪᔭᕋ ᓄᓕᐊᕋ ᐊᒻᒪᓗ ᕿᑐᖓᒃᑲ, ᐅᐄᓐ, ᑭᐊᓇᑦ, 
ᑐᓂᒃ, ᔮᓇᑖᓐ ᐊᒻᒪᓗ ᐸᓂᒐ, ᐱᐅᒋᓂᖅᐹᕋ, ᐊᐃᑦᑕᐅᖏᐊᒃ ᐊᒻᒪᓗ ᓄᑲᕐᓯᖅᐹᖁᑎᕗᑦ ᐸᓂᒐ ᕚᓗᕆ, 
ᐱᓗᐊᖅᑐᒥᑦ ᐃᕐᖑᑕᕗᑦ ᐃᑐᒃ. ᑕᓪᓕᒪᓂᑦ ᐊᕐᕌᒍᓐᓂᑦ ᑕᒫᓐᓃᓐᓂᕆᔭᕋ ᑐᕌᖅᑎᑕᕋ ᓄᓕᐊᖅᓄᑦ ᐊᒻᒪᓗ 
ᕿᑐᖓᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐳᑭᓐᓇᖅ. ᒪᓕᒐᓕᐅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 780-1(6): ᖁᔭᓐᓇᒦᕈᒪᔭᒃᑲ ᓂᕈᐊᖅᓯᒪᔪᑦ ᐊᕐᕌᒍᓐᓂᑦ ᑕᓪᓕᒪᓂᒃ 

ᒪᓕᒐᓕᐅᖅᑎᐅᑎᓪᓗᖓ ᒪᓕᒐᓕᐅᖅᕕᒻᒥᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒋᕋᑖᖏᑦᑕᕋ ᑕᒪᓐᓇ. ᐅᖃᖅᑏ, 
ᑭᖑᓪᓕᖅᐹᕆᓕᕋᑦᑎᒍ ᐅᓪᓗᒥᑦ ᑲᑎᒻᒪᓂᕆᔭᕗᑦ, ᖁᔭᓐᓇᒦᕈᒪᔭᕋ ᓄᓕᐊᕋ ᕉᓯ. ᐅᕙᓃᖃᑎᖃᓚᐅᖅᑐᖅ ᐅᕙᓐᓂᑦ 
ᐅᕙᓃᒋᐊᖓᑎᓪᓗᖓ ᐊᒻᒪᓗ ᐅᕙᓃᒻᒪᑦ ᒫᓐᓇ ᑭᖑᓪᓕᖅᐹᕆᓕᖅᑕᑎᓐᓂᑦ. 
 
ᐅᖃᖅᑏ, ᖁᔭᓐᓇᒦᕈᒪᒻᒥᔭᒃᑲ ᐃᓚᒃᑲ ᐸᓐᓂᖅᑑᒥᑦ, ᓄᓕᐊᒪᓪᓗ ᖃᑕᖑᑎᖏᑦ, ᐊᒻᒪᓗ ᓄᑲᖓᓗ ᕖᐱ 
ᐅᕙᓃᖃᑕᐅᒻᒥᒧᖅ ᐅᓪᓗᒥᑦ. ᓄᓕᐊᖅᒪ ᓄᑲᖓ ᕖᐱ ᖃᓂᓪᓕᓯᒪᔪᖅ ᐅᕙᑦᑎᓐᓄᑦ ᐊᒻᒪᓗ ᐱᖃᑎᒌᑦᓯᐊᐹᓘᔪᒍᑦ. 
 
ᐃᕐᓂᕋ ᑭᐊᕙᓐ, ᕿᑭᕐᑕᖅᔪᐊᒦᑦᑐᖅ, ᖁᔭᓐᓇᒦᕈᒪᒻᒥᔪᖓ ᐃᓕᓐᓂᑦ, ᐊᒻᒪᓗ ᓲᓯ, ᐅᕙᓃᒍᓐᓇᖏᒻᒪᑕ ᐅᓪᓗᒥᑦ. 
 
ᑕᓪᓕᒪᐃᑦ ᐊᕐᕌᒍᐃᑦ ᓈᓯᒪᓕᖅᑐᑦ ᐃᒃᓯᕚᕆᐊᖓᓯᓚᐅᖅᓯᒪᒐᑦᑕᓂᑦ ᐊᒻᒪᓗ ᐊᐅᓚᔨᔭᕋ ᐊᓈᓇᒐ, ᐃᕐᓂᕋ ᐅᐄᓐ, 
ᓇᔭᒐ ᔩᓚ, ᐊᒻᒪᓗ ᐸᓂᖓᓗ ᓗᐊᕋ ᐃᑲᔪᖅᑐᐹᓘᓚᐅᖅᓯᒪᓂᖓᓄᑦ ᓄᓇᕗᑦᑖᖅᑎᓪᓗᑕ.  
 
ᓂᕈᐊᖅᑎᒃᑲ ᐸᓐᓂᕐᑑᒥᑦ, ᖁᔭᒋᔭᐃᓐᓇᕆᒍᒪᕙᒃᑲ ᐃᓘᓐᓇᑎᒃ. ᑭᓇᑰᓂᖏᓐᓂᑦ ᑕᐃᒍᐃᑦᔮᖏᑦᑐᖓ 
ᐋᒻᒥᑦᓯᑦᑕᕈᐊᕋᒪ. ᐃᖅᑲᓇᐃᔭᖅᑎᖁᑎᕗᓪᓗ ᒪᓕᒐᓕᐅᖅᕕᒻᒥᑦ, ᖁᔭᒋᔭᐃᓐᓇᒃᑲ ᖃᐅᔨᒪᓂᖃᓚᐅᖅᓯᒪᖏᓐᓇᑦᑕ 
ᐱᒋᐊᓕᕋᑖᖅᓱᑕ.  

ᐅᖃᖅᑏ. ᒪᓕᒐᓕᐊᖅᑎ ᐃᑲᔪᖅᑕᐅᒋᐊᑲᓐᓂᕈᒪᔪᖅ ᐱᔭᕇᕈᒪᓂᖓᓂᑦ ᐅᖃᐅᓯᑦᓴᓂᑦ. ᐊᒡᒑᖅᐱᓰ? 
ᐊᒡᒑᖅᑐᖃᖏᑦᑐᖅ, ᑲᔪᓯᒋᐊᕆᑦ ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᐸᓪᓚᐃᖏᑦᑐᑎᑦ ᐋᒡᒑᖅᑐᖃᖏᑦᑐᖅ. 
 
ᑭᖑᓕᖅᐹᒥᑦ ᓂᑯᕕᓐᓂᐊᓕᖅᑐᑦᓴᐅᒐᒪ, ᖁᔭᓐᓇᒦᕈᒪᓪᓚᕆᑦᑐᖓ ᐸᓐᓂᕐᑑᒥᐅᓂᒃ ᑭᒡᒐᖅᑐᖅᑕᒃᑲᓂᑦ, 
ᐱᓕᕆᔪᒻᒪᕆᐅᓯᒪᒻᒪᑕ ᐊᑦᓱᕈᖅᓱᑎᒃ ᐊᒻᒪᓗ ᐊᑦᓱᕈᐊᕆᓯᒪᔭᖏᓐᓄᑦ ᐊᓂᒍᐃᒻᒪᑕ. ᐃᓚᒋᔭᐅᑎᑦᓯᖃᑦᑕᖅᓯᒪᒻᒪᑕ 
ᐃᓱᒻᒥᕈᑎᓴᖅᓯᐅᓂᖏᓐᓂᑦ, ᖁᔭᓐᓇᒦᖅᑕᒃᑲ ᑕᒪᑦᓱᒧᖓ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑳ, ᖁᔭᓐᓇᒦᕈᒪᔭᒃᑲ ᐃᑲᔪᖅᓯᒪᓂᖏᓐᓄᑦ ᐅᕙᓐᓂᑦ ᖁᕕᐊᓇᖅᑐᒃᑯᑦ ᐊᒻᒪᓗ 
ᖁᕕᐊᓇᖏᑦᑐᒃᑯᑦ. 
 
ᐅᖃᐅᓯᓚᖓᕋ ᓄᖅᑲᐅᑎᒋᓗᒍ, ᐅᐃᐅᓵᓐᔅ ᐅᕖᑦ ᐃᕐᖑᑕᖓ, ᓇᐅᔮᑦᓃᐸᓪᓚᐃᔪᖅ ᐅᓪᓗᒥ, ᑕᕝᕙᐅᕗᑏᖅᑕᕋ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 781-1(6): ᐱᕙᓪᓕᐊᓂᖓ ᒪᓕᒐᓕᐅᕐᕕᐅᑉ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕈᒪᔪᖓ, ᓯᕗᓪᓕᖅᐹᒥᒃ ᐅᖃᕐᕕᒋᓂᐊᖅᑕᕋ 
ᑕᑭᓪᓕᒋᐊᕆᐊᖃᕐᓂᐊᑐᒃᓴᐅᒻᒪᑦ. 
 
ᓯᕗᓪᓕᖅᐹᒥᒃ, ᐅᓂᒃᑳᑲᐃᓐᓇᕈᒪᕗᖓ ᐊᒻᒪᓗ ᐅᖃᕈᓐᓇᖅᑐᖓ ᐊᒃᓱᕈᑲᐃᓐᓇᖃᑦᑕᕐᓯᒪᒐᒪ. ᐅᓪᓗᒥᐅᔪᖅ, 
ᐊᒃᓱᐊᓗᒃ ᐅᐱᒍᓱᒃᐳᖓ ᐱᕙᓪᓕᐊᓯᒪᔭᑦᑎᓐᓂᒃ ᐊᒻᒪᓗ ᐲᑕ ᐃᕐᓂᖅ, ᑎᒃᑯᐊᖅᑕᐅᓚᐅᕐᓯᒪᔪᖅ ᑲᒥᓯᓇᐅᓂᕐᒧᑦ 
ᓄᓇᕗᒻᒥ. ᓴᖅᑭᑎᑦᑎᓯᒪᔪᒻᒪᕆᐅᒻᒪᑦ ᓄᓇᕗᒻᒥ ᑲᓇᑕᑲᒥ ᓯᓚᕐᔪᐊᒥᓗ. ᖁᔭᓐᓇᒦᕈᒪᔭᒃᑲ ᒐᕙᒪᒃᑯᑦ 
ᑎᒃᑯᐊᕐᓯᓚᐅᕐᓂᖓᓄᑦ ᐲᑕ ᐃᕐᓂᕐᒥᒃ, ᑕᐃᓐᓇ ᐃᓂᓪᓚᑦᑎᐊᓚᐅᖅᑐᓂ ᐃᓂᒋᔭᒥᓄᑦ ᑲᒥᓯᓇᐅᓪᓗᓂ ᓄᓇᕗᒻᒧᑦ 
ᐊᒻᒪ ᓴᖅᑭᔮᖅᑎᑦᑎᑦᑎᐊᓂᕐᒧᑦ ᓄᓇᕗᒻᒥ. 
 
ᖁᔭᓐᓇᒦᕈᒪᒻᒥᔭᒃᑲ ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖃᑎᒋᕙᒃᑕᒃᑲ, ᑕᐃᒪᓐᖓᓂᑦ ᓂᕈᐊᖅᑕᐅᓚᐅᕐᓯᒪᒐᒪ 
ᒪᓕᒐᓕᐅᖅᑎᒃᑯᓐᓄᑦ, ᐊᒻᒪ ᓯᕗᕐᖓᒍ, ᑲᒥᓯᓇᐅᑲᐃᓐᓇᓚᐅᕐᓯᒪᓪᓗᖓ. ᖁᔭᓐᓇᒦᕈᒪᔭᒃᑲ ᑎᑎᕋᖅᑎᖓ 
ᒪᓕᒐᓕᐅᖅᑎᒃᑯᑦ, ᔮᓐ ᑯᐊᒃ ᐊᒻᒪᓗ ᐃᐅᕆ ᓖᕕᐅᑦ, ᐊᒃᓱᕈᑦᑎᐊᖅᑐᑎᒃ ᐃᖅᑲᓇᐃᔭᓚᐅᕐᓯᒪᔪᒃ ᓯᕗᓪᓕᖅᐹᒥᒃ 
ᒪᓕᒐᓕᐅᖅᑏᑦ ᑲᑎᒪᓂᖃᓚᐅᖅᑎᓐᓇᒋᑦ ᐊᒻᒪᓗ ᑕᕝᕙᓂ ᒐᕙᒪᐅᓕᖅᑎᓪᓗᑕ. 
 
ᖁᔭᓕᕝᕕᔾᔪᐊᕐᒥᔪᖓ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᓕᐅᖅᑎᑯᑦ ᐊᒻᒪ ᒫᓐᓇᐅᔪᖅ ᒪᓕᒐᓕᐅᖅᑎᐅᔪᓄᑦ 
ᐊᒃᓱᕈᕐᓇᖅᑐᕐᓯᐅᓯᒪᒐᓗᐊᖅᑎᓪᓗᑕ, ᑭᓯᐊᓂᓕ ᐱᓕᕆᖃᑎᒌᑦᑎᐊᓚᐅᕋᑦᑕ ᓄᓇᕗᒻᒧᑦ ᑭᒡᒐᑐᖅᑎᐅᓪᓗᑕ. 
 

 



ᐅᓪᓗᑐᐃᓐᓇᖅ, ᑎᓯᐱᕆ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4952 

ᑕᐃᒪᓕ ᐊᒃᓱᕈᕐᓇᑐᒃᑯᑲᐃᓐᓇᖃᑦᑕᕋᓗᐊᖅᑎᓪᓗᑕ, ᐅᕙᑦᑎᓂᒃ ᐃᖅᑲᐃᑎᒋᐊᖏᓐᓇᕋᑦᑕ ᖃᓄᐃᒻᒪ ᑕᕝᕙᓂ 
ᒪᓕᒐᓕᐅᖅᑎᐅᒻᒪᖓᑦᑕ. ᑕᒪᓐᓇ ᑐᕌᒐᕆᓪᓗᐊᑕᕋᑦᑎᒍᑦ ᓂᕈᐊᖅᑕᐅᓯᒪᔫᓪᓗᑕ. 
ᐱᖃᓐᓇᕇᓕᔾᔭᔪᒃᓴᐅᖏᒃᑲᓗᐊᖅᑐᒍᑦ, ᑭᓯᐊᓂᓕ ᑕᒪᒃᑯᐊ ᐱᓕᕆᔪᓐᓇᕐᓯᓯᒪᒐᑦᑎᒍᑦ ᑭᒡᒐᑐᖅᑎᐅᓪᓗᑕ. 
 
ᐅᖃᖅᑎ, ᑕᒪᔾᔭ ᐅᖃᐅᓯᕆᔪᒪᖅᑲᐅᔭᒃᑲ ᐊᒻᒪ ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᐅᖃᑎᓐᓄᑦ ᐅᖃᐅᓯᕆᔭᕋ 
ᐱᔭᕇᕈᒪᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᐱᔭᕇᕈᒪᓪᓗᓂᐅᒃ ᐅᖃᐅᓯᕆᔭᓂ. ᐋᒃᑳᖅᑐᖃᖅᐸ? 
ᐋᒃᑳᖅᑐᖃᓐᖏᑦᑐᖅ. ᑲᔪᓯᒋᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᐅᖃᐅᓯᕆᔪᒪᔭᒃᑲ ᑕᒪᒃᑯᓄᖓ, ᐅᖃᖅᑎ, ᐅᓪᓗᒥ 
ᓇᖏᕐᓯᕗᖓ ᑐᓴᖅᑎᑦᑎᓪᓚᕆᒍᒪᓪᓗᖓ ᓂᕈᐊᒐᒃᓴᐅᑲᓐᓂᔮᓚᓐᖏᓐᓇᒪ ᓄᓇᕗᒻᒥ ᓂᕈᐊᖅᑐᖃᕐᓕᖅᐸᒃ. ᑕᒪᓐᓇ 
ᐊᒃᓱᐊᓗᒃ ᐃᓱᒪᓕᐅᕆᐊᖃᓚᐅᕐᒪᑦ ᐱᔭᕆᐊᑭᑑᓚᐅᓐᖏᒻᒪᑦ ᐊᒃᓱᕈᕐᓇᓚᐅᕐᒪᑦ. 
 
ᐅᑭᐅᓂᒃ ᐊᒥᓱᓂᒃ ᓂᕈᐊᖅᑕᐅᓯᒪᖃᑦᑕᓕᖅᑎᓪᓗᖓ, ᐱᔨᑦᓯᖅᑐᖓ ᓄᓇᕗᒻᒥᐅᓂᒃ ᐊᒥᓱᓂᒃ ᐊᔾᔨᒌᓐᖏᑦᑐᓂᒃ 
ᐱᓕᕆᓪᓗᖓ ᐃᓕᒍᑎᒋᓯᒪᔭᕋ ᑕᒪᓐᓇ ᖁᑦᑎᓐᓂᖅᐸᐅᒻᒪᑦ. ᐃᖅᑲᐅᒻᒪᓐᖏᑦᑐᖓ ᖃᖓᑐᐃᓐᓇᒃᑯᑦ 
ᑕᒪᓐᓂᕆᐊᒃᓴᖅ ᐅᕝᕙᓘᓐᓃᑦ ᐃᓱᒪᓚᐅᕐᓯᒪᓐᖏᑦᑐᖓ ᑕᐃᒪᐃᑦᑐᒥ ᐱᓕᕆᔪᒪᓐᖏᓪᓗᖓ. 
 
ᐃᖅᑲᐅᒻᒪᓗᒋᑦ ᐱᒋᐊᓕᕋᑖᕐᓂᑰᓪᓗᖓ, ᓄᓇᓕᐅᔪᓂ ᑲᑎᒪᔨᓄᑦ ᓇᐅᔮᓂᑦ. ᓱᖅᑯᐃᓱᒃᑐᖓ 
ᐃᓕᒍᒪᓂᕆᓚᐅᖅᑕᕐᓂᒃ ᐊᒻᒪ ᓂᕈᐊᖅᑕᐅᓚᐅᕐᓯᒪᒐᒪ ᐃᒃᓯᕙᐅᑕᕆᔭᐅᓂᐊᕐᓗᖓ ᓇᐅᔭᓄ ᓄᓇᓕᓐᓂ ᑲᑎᒪᔨᓄᑦ, 
ᐊᒻᒪᓗ ᑭᖑᓂᐊᒍᑦ, ᓄᓇᓕᓐᓂ ᑲᑎᒪᔨᓄᑦ ᐊᓪᓚᑦᑎᐅᓕᖅᑐᖓ, ᐊᒻᒪᓗ ᐃᑲᔪᖃᑕᐅᓪᓗᖓ ᑕᐃᒃᑯᐊ ᓄᓇᓕᐅᔪᑦ 
ᓇᐃᔮᑦ ᕼᐊᒻᓚᒃᑯᖏᖅᑐᓪᓗᒍ. 
 
ᐊᓪᓚᑎᒻᒪᕆᐅᓯᒪᔪᖓ ᐊᒻᒪ ᑐᖔᒍᑦ, ᐊᑦᓱᐊᓗᒃ ᐊᓐᓇᑦᑑᒪᓇᐅᓚᐅᕐᑐᖅ ᓴᓇᑎᓪᓗᑕ ᓴᓐᖏᔪᒥᒃ ᐊᐅᓚᑦᓯᓂᕐᒧᑦ 
ᓴᓇᒻᒪᐅᓯᕐᒥᒃ ᓄᓇᓕᓐᓄᑦ ᐊᒻᒪ ᐊᒥᓱᓂᒃ ᐱᓕᕆᐊᖃᖅᓱᑕ ᐊᕐᕌᒍᐃᑦ ᐃᓗᐊᓐᓂ. 
 
1981-ᒥ, ᓄᑦᑎᓚᐅᖅᓯᒪᔪᖓ ᑲᖏᖅᓯᓂᕐᒧᑦ. ᐅᖃᖅᑎᐅᓚᐅᖅᓯᒪᔪᖓ ᑭᕙᓪᓕᕐᒥᐅᑦ ᑲᑎᒻᒪᔨᖏᓐᓄᑦ ᐊᒻᒪ 
ᒪᐃᔭᐅᓯᒪᑦᓱᖓ ᑲᖏᖅᓯᓂᕐᒥ. ᐃᖅᑲᓇᐃᔮᓐᓂ ᐊᖓᔪᖅᑳᕆᔭᐅᓗᖓ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ 
ᐊᓪᓛ ᓱᓕᔪᖅ, ᐊᖓᔪᖅᑳᕆᔭᐅᑦᓱᖓ, ᐃᖅᑲᐅᒪᔪᓐᓇᑕᒃᑲ ᓱᓇᑐᐃᓐᓇᐃᑦ ᑐᐊᕕᕐᓇᖅᓯᖃᑦᑕᖅᓯᒪᔪᑦ ᑐᕌᖓᔪᑦ 
ᓄᓇᑕᕈᑎᓄᑦ ᐊᖏᖃᑎᒌᒍᒻᒧᑦ ᐊᒻᒪ ᐊᖏᑲᑎᒌᒐᓱᐊᖅᓱᑕ ᑐᕌᖓᔪᓂᒃ ᓯᕗᓪᓕᐅᒋᐊᓕᖁᑎᑦᑎᓐᓄᑦ. 
 
ᐊᒻᒪ ᖁᕕᐊᓇᖅᑐᖅᓯᐅᖅᓯᒪᒃᑲᓐᓂᕐᒥᔪᖓ ᒪᓕᒐᓕᐅᖅᑎᐅᖃᑕᐅᒋᐊᖅ ᒪᓕᒐᓕᐅᕐᕕᖓᓂ ᓄᓇᑦᓯᐊᑉ 
ᒪᕐᕈᐊᑎᖅᑯᖓ ᓂᕈᐊᖅᑕᐅᓯᒪᑦᓱᖓ ᐊᒻᒪ ᖁᕕᐊᒋᔭᖃᖅᓯᒪᔪᖓ ᐃᑲᔪᕆᐊᖅ ᑐᓂᔭᐅᒋᐊᓐᖓᑎᓪᓗᒍ ᓄᓇᕗᒻᒧᑦ 
ᐱᖁᔭᖅ ᐊᒻᒪ ᓄᓇᕗᒻᒥ ᓄᓇᑖᕈᒻᒧᑦ ᐊᖏᖃᑎᒌᒍᑦ. ᑕᐃᒪ, ᑲᔪᓯᑎᓪᓗᒍ ᔫᓂ 4, ᑕᐃᓐᓇ ᑲᓇᑕᐅᑉ 
ᒪᓕᒐᓕᐅᕐᕕᖓ, ᔫᓂ 4-ᒥ, 1993 ᐊᒻᒪ ᐱᒻᒪᕆᐅᓚᐅᕐᑐᖅ ᑕᐃᑲᓃᖃᑕᐅᒋᐊᖅ ᐅᓪᓗᕐᒥ 
ᐃᖅᑲᐅᒪᓇᐃᓐᓇᓂᐊᕐᑐᒥ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐱᒋᐊᓐᖓᓕᕋᑖᖅᓱᖓ ᑲᒥᓴᓇᐅᑲᐃᓐᓇᓂᕐᒥᒃ ᐱᓕᕆᐊᑦᓴᓂᑦᑕᐅᑦᓱᖓ 
ᓱᖅᑯᐃᖅᓯᓂᕐᒥᒃ ᓴᓇᒻᒪᐅᓯᑦᓴᕆᒋᐊᓕᖏᓐᓂᒃ ᓄᑖᑉ ᒐᕙᒪᐅᑉ ᐊᒻᒪ ᐃᖅᑲᓇᐃᔭᕐᑎᑦᓴᐃᑦ ᓴᓇᒻᒪᐅᓯᖏᓐᓂᒃ 
ᐃᑲᔪᕐᑐᓚᐅᖅᓯᒪᔭᑦᑎᓐᓂᒃ, ᖃᐅᔨᓕᓚᐅᖅᓯᒪᔪᖓ ᐳᐃᒍᖅᑕᐅᓂᐊᓐᖏᑦᑐᓕᐅᕆᐊᖅ ᑕᐅᒃᑯᐊ ᖃᓪᓗᓈᑦ 
ᐱᔪᓐᓇᖅᓯᒪᓐᖏᑕᖏᓐᓂᒃ ᓈᓕᖅᑎᓪᓗᒋᑦ 200 ᐊᕐᕌᒍᐃᑦ. 

ᐃᓚᒋᔭᐅᓂᑰᓗᖓ ᓴᓇᔭᐅᕙᓪᓕᐊᓂᖓᓂ ᓄᓇᕗᒻᒥ ᑐᕌᒐᐅᔪᒪᔪᓄᑦ ᐅᖃᐅᓰᑦ, ᒪᓕᒐᓕᐅᕐᑎᐅᖃᑎᒐᓗ 
ᖁᑦᓯᑦᑐᒥᐅᓄᑦ, ᐅᐱᒋᓚᐅᖅᓯᒪᔭᒃᑲ ᖃᐅᔨᒋᐊᕐᕕᖃᕐᓃᑦ ᐃᓱᒪᓯᐅᕆᓃᑦ ᐊᒻᒪ ᐅᖃᐅᔾᔫᓯᐊᖅᓱᑕ 
ᖃᓄᐃᓕᖓᖁᔭᐅᑦᓱᑕᓗ ᐃᓄᖏᓐᓄᑦ ᓄᓇᕗᒻᒥᐅᑦ ᐱᔪᒪᓂᖃᑦᓯᐊᕐᓂᐊᓗᖏᓐᓄᑦ ᑕᓯᐅᕐᓂᕐᒥᒃ ᓄᑖᒥᒃ 
ᒐᕙᒪᒥᓐᓂᒃ ᑕᒪᐅᓇᑦᓯᐊᖅ ᐅᕿᓪᓕᐅᑎᒋᓇᔭᕐᓗᓂᐅᒃ ᐱᕕᒋᓗᓂᐅᓪᓗ ᑭᓐᖒᒫᕆᔭᒥᓐᓂᒃ. 
 
ᐅᖃᖅᑏ, ᒪᓕᒐᓕᐅᕐᑎᐅᓗᖓ ᓯᕗᓪᓕᕐᐹᒥ ᓄᓇᕗᑦ ᒪᓕᒐᓕᐅᕐᕕᖓᓂ, ᐱᕕᖃᑦᓯᐊᖃᑦᑕᓚᐅᕐᐳᖓ 
ᐊᑕᓂᐅᓵᕈᓐᓇᖃᑕᐅᓗᖓ ᑲᑎᒻᒪᑦᓱᑕ ᓇᓄᓐᖓᕋᓱᐊᕐᓱᑕ ᐊᒻᒪ ᓱᒻᒪᑦ ᐱᒻᒪᕆᐅᑦᑕᕐᒪᖔᖅ ᑕᐃᓐᓇ 
ᑐᓴᑦᓯᐊᕋᓱᐊᕐᓗᒋᑦ ᓄᓇᕗᑦ ᑕᐅᑐᒐᖏᑕ ᐅᖃᐅᓯᖏᑦ, ᐊᒻᒪ ᓱᒻᒪᑦ ᐱᒻᒪᕆᐅᒍᑎᖃᕐᒪᖔᖅ ᑕᖅᑲᐅᖓ ᐃᓄᓐᓄᑦ. 
 
(ᑐᓵᔨᒃᑯᑦ) ᑕᒪᐅᓇ, ᐃᓚᒃᑲ ᐊᒥᓱᓐᖑᖅᓯᒪᔪᑦ ᑭᓐᖒᒫᖃᖅᓱᑎᓪᓗ. ᓴᑯᕐᒦᖅᑕᕋ ᓄᓕᐊᕋ ᑳᓚᐃ ᐊᒻᒪ ᐊᒥᓱᐊᓗᐃᑦ 
ᕿᑐᕐᖓᒃᑲ ᐅᕙᓐᓂᒃ ᐃᑲᔪᖅᑐᑲᑦᑕᕐᒪᑕ ᐱᓇᓱᐊᕐᑐᐹᓘᑎᓪᓗᖓ ᐊᒥᓱᓂ ᐊᕐᕌᒍᓂ, ᐊᒻᒪ ᐊᑦᓱᕈᕐᓇᖅᑐᒃᑰᑎᓪᓗᖓ, 
ᐃᑲᔪᕐᑐᖅᓯᒪᒻᒪᑕ ᐅᕙᓐᓂᒃ ᓇᑯᕐᒦᕈᒪᔭᒃᑲ ᑕᑯᑎᓪᓗᒋᓪᓗ ᖁᔭᓕᓂᕐᓃᕙᖓ. ᐃᓄᐃᑦ ᓄᓇᕗᒻᒥᐅᑦ 
ᓄᖅᑲᓚᐅᖅᓯᒪᓐᖏᑦᑐᑦ ᓇᓪᓕᒍᓱᐃᓐᓇᕐᑐᑦ ᖃᐃᒐᓚᔾᔨᕙᑦᓱᑎᓪᓗ ᐅᕙᓐᓂᒃ ᐊᒻᒪ ᐃᓱᒪᒋᔭᖏᒍᑦ 
ᐃᓱᒫᓘᑎᒋᔭᖏᓪᓗ ᐊᑦᓱᐊᓗᒃ ᐊᑦᑐᖅᑕᐅᓇᕐᑐᑦ ᑐᓴᕆᐊᖏᑦ. 
 
ᑕᐃᒪ ᓂᕈᐊᖅᑕᐅᓯᒪᓂᕋ ᐃᓱᓕᒻᒪᑦ, ᖁᔭᓕᒋᐊᓪᓇᑐᐃᓐᓇᐸᑦᑐᖓ ᐃᓄᓐᓂᒃ ᓄᓇᕗᒻᒥ. ᑲᔪᓯᑦᑕᑎᑦᓯᓯᒪᒻᒪᑕ 
ᐅᕙᓐᓂᒃ ᕿᓄᐃᓵᕐᓂᕐᒥᒍᑦ, ᐃᑲᔪᕐᑐᓂᕐᒥᒍᑦ ᐊᒻᒪ ᐃᑲᔪᕈᒪᕐᔪᐊᕐᓂᕐᒥᒍᑦ ᓄᓇᓕᓐᓂᒃ. 
 
ᐱᔭᕇᕈᓐᓇᕋᔭᓚᐅᓐᖏᑕᒃᑲ ᐃᑲᔪᓐᖏᑉᐸᑕ ᐅᕙᓐᓂᒃ ᑭᒡᒐᑐᖅᑕᒃᑲᓂ. ᐱᐅᔪᐊᓗᐃᑦ ᐃᓕᑕᕆᑦᓯᐊᐸᒃᑲᓗ 
ᐅᕙᓐᓃᓐᖔᕐᑐᒥᒃ ᐅᓪᓗᒥ ᑕᐃᒫᑦᓴᐃᓐᓇᖅ ᐃᑲᕐᕋᑕᒫᓚᐅᕐᒪᑎᑐᑦ ᐊᒻᒪ ᓇᑯᕐᒦᑕᒃᑲ ᐃᓚᒋᔪᓐᓇᓚᐅᕋᒃᑦ ᐊᒻᒪ 
ᐃᓱᒪᖃᑎᒋᔪᓐᓇᓚᐅᕋᒃᑭᑦ. ᑐᓂᔭᐅᓯᐊᒃᑲ ᐳᐃᒍᕋᑦᓴᐅᓂᐊᕋᑎᑦ. 
 
ᐃᓄᖁᑎᓐᓄᑦ ᑲᖏᖅᓯᓂᕐᒥ, ᓇᑯᕐᒦᕐᒥᔭᑦᓯᑦᑕᐅᖅ ᐅᕙᓐᓂᒃ ᓱᓕᔪᖅᓴᖅᓯᒪᒐᑦᓯ ᐱᔨᑦᓯᕐᓂᐊᖅᑕᓯᓐᓂ 
ᐅᖃᕈᑎᓂᐊᖅᑕᑦᓯᓐᓂᓗ. ᑭᓇᑐᐃᓐᓇᕐᒧᑦ ᖃᐅᔨᔭᐅᒍᓐᓴᖏᓪᓚᖅ ᑐᑭᓕᒻᒥᒃ ᐃᑲᔪᕐᑐᖅᑕᐅᒪᓂᕋ ᑲᖏᖅᓯᓂᕐᒥᐅᓄᑦ 
ᐊᑦᓱᕈᕐᓇᑐᒃᑰᑎᓪᓗᑕ. 
 
ᐊᑭᖃᕈᓐᓇᖏᑦᑐᖅ ᐅᖃᕋᔅᓴᐅᓐᖏᒻᒪᑦ ᐅᖃᐅᓯᕆᔭᔅᓴᐅᓇᓂᓗ ᐅᖃᐅᓯᒃᑯᑦ ᐅᐱᒋᓂᕋ ᑕᕝᕙᓂ 
ᐱᔨᑦᓯᕐᓂᕆᔪᓐᓇᓚᐅᖅᑕᓐᓄᑦ. 
 
ᑲᖏᖅᖠᓂᕐᒥᐅᑦ ᑭᒡᒐᖅᑐᐃᔨᖃᕈᒪᔪᑦ ᖃᐅᔨᒪᒻᒪᑕ ᖃᓄᐃᓕᐅᕐᓂᐅᔪᓂᒃ, ᒫᓐᓇᐅᔪᖅ ᖃᓄᐃᓕᐅᕐᓂᐅᔪᓂᒃ 
ᓄᓇᕗᒻᒥ ᐅᐱᒍᓱᑦᑐᓂᒃ ᑭᒡᒐᖅᑐᕆᐊᖓ ᓄᓇᕗᒻᒥ ᒐᕙᒪᒃᑯᓐᓂᑦ. 
 
ᐱᔾᔪᑎᒋᓪᓗᒍ ᑭᖑᓪᓕᕐᒥᑦ ᒪᓕᒐᓕᐅᖅᑎᐅᓂᐊᖅᑐᑦ ᐅᖃᐅᑎᔪᒪᕙᒃᑲ ᐊᒃᓱᕈᑦᑎᐊᖁᓪᓗᒋᑦ ᓂᕈᐊᖅᑎᖏᓐᓄᑦ, 
ᓴᖅᑭᔮᖅᑎᑦᑎᓗᑎᑦ ᐱᔪᒪᓂᖃᑦᑎᐊᕐᓂᕐᒥᑦ ᐊᒻᒪ ᐊᔾᔨᐅᖏᑦᑐᒥᑦ ᐆᑦᑐᕈᓐᓇᑦᑎᐊᖁᓪᓗᒋᑦ ᐃᑲᔪᖁᓪᓗᒋᑦ ᓄᑖᓂᒃ 
ᒪᓕᒐᓕᐅᖅᑎᖃᓕᖅᐸᑕ, ᐊᒻᒪ ᑭᒡᒐᖅᑐᐃᑦᑎᐊᕐᓗᑎᒃ ᓱᓕᔪᒥᑦ ᐅᑉᐱᕆᔭᖏᓐᓂᑦ ᐱᓇᓱᐊᖅᑎᓪᓗᒋᑦ. 
 
ᐃᖅᑲᐃᑎᒋᐊᕈᒪᕙᒃᑲ ᒪᓕᒐᓕᐅᕐᕕᒻᒥ ᑕᕝᕙᑦᑎᐊᖑᓂᐊᕋᒪ ᐊᒻᒪ ᐃᓄᐃᑦ ᓄᓇᕗᒻᒥᐅᑦ, ᐅᕙᖓ ᓄᑖᓂᒃ 
ᐱᓕᕆᐊᕆᓂᐊᖅᑕᖏᓐᓂᑦ ᐃᒻᒪᖃ ᔮᓐᓄᐋᕆ 19-ᒥ, ᐃᓚᓕᐅᔾᔨᓂᐊᕋᒪ ᐅᖃᐅᔾᔨᒋᐊᕐᓂᐅᔪᓂᒃ ᐃᓄᐃᑦ 
ᑲᑐᔾᔨᖃᑎᒌᓂᒃ ᐊᒻᒪ ᒐᕙᒪᒥ, ᓄᓇᕗᒻᒥ ᒐᕙᒪᒃᑯᖓᓐᓂᑦ ᐊᒻᒪ ᒐᕙᒪᐅᓐᖏᑦᑐᓂᒃ ᑎᒥᐅᔪᓂᒃ. 
 
ᑕᐃᒪᐃᒻᒪᑦ ᑲᔪᓯᓂᐊᖅᐳᖓ ᐱᓕᕆᐊᖃᕐᓂᓐᓂᑦ ᑲᓇᑕᒥ ᐅᑭᐅᖅᑕᖅᑐᒥᑦ ᓄᓇᓕᓐᓄᑦ ᐱᓕᕆᐊᕆᓗᒋᑦ 
ᐱᒻᒪᕆᐅᔪᑦ ᓯᓚᕐᒧᐊᓕᒫᑎᒍᑦ. ᐅᖃᖅᑏ, ᖁᔭᓐᓇᒦᖅᐸᒃᑲ ᓄᓇᕗᒻᒥᐅᑦ ᐅᕙᓐᓂᒃ ᐃᑲᔪᖅᓱᖃᑦᑕᓚᐅᖅᑐᑦ  

ᓇᒧᑐᐃᓐᓇᖅ ᓂᕈᐊᖅᑕᐅᓯᒪᑎᓪᓗᖓ ᐊᒻᒪ ᐅᕙᓐᓂᒃ ᐃᑲᔪᖃᑦᑕᖅᑐᓂᒃ. 
 
ᖁᔭᓕᑦᑎᐊᖅᐳᖓ ᐃᓚᒃᑲᓄᓪᓗ, ᐸᓂᒐ ᑎᑭᕌᕐᔪᒃ, ᐃᕐᓂᕋ ᑲᖏᖅᖠᓂᕐᒥ ᐊᒻᒪ ᐸᓂᒐ ᐊᓈᓇᓐᓂᒃ ᐊᑎᓕᒃ, 
ᐅᓗᖅᓴᕋᖅ ᑲᑎᖅᖠᓂᕐᒦᑦᑐᖅ ᐊᒻᒪ ᐃᓚᒃᑲ ᐅᕙᓐᓂᒃ ᐸᑎᒍᒪᕗᖓ ᐳᐃᒍᖅᓯᒪᖅᑲᐅᒐᒃᑯ ᔩᓐ ᑯᓱᒐᖅ ᐊᒻᒪ ᓱᓕ 
ᐅᕙᓐᓂᑦ ᐸᑎᑉᐳᖓ ᐅᓪᓗᒥ. ᖁᔭᓐᓇᒦᒃ. 
 
(ᑐᓵᔨᑐᒎᕈᓐᓃᖅᑐᖅ) ᐃᓱᒪᕗᖓ ᐅᖃᖅᑏ, ᖁᔭᓕᔪᒻᒪᕆᐅᓪᓗᖓ ᐱᓕᕆᖃᑎᖃᖃᑦᑕᓚᐅᕋᑦᑕ ᐃᓄᓐᓂᒃ 
ᓯᕗᓪᓕᖅᐹᒥ ᓄᓇᕗᒻᒥ ᒪᓕᒐᓕᐅᕐᕕᒻᒥ. ᐊᖏᖃᑎᒌᖏᓐᓇᖅᑰᓚᐅᓐᖏᒃᑲᓗᐊᖅᑐᒍᑦ ᑭᓯᐊᓂ ᐃᓱᐊᓂ 
ᐳᐃᒍᖃᑦᑕᓚᐅᓐᖏᓚᒍᑦ ᐱᔨᑦᓯᕋᑦᑕ ᓄᓇᕗᒻᒥᐅᓂᑦ ᐊᒻᒪ ᐃᓄᐃᑦ ᐱᒻᒪᕆᐅᒻᒪᑕ, ᐃᓄᐃᑦ ᑕᕝᕙᓃᑦᑑᓐᖏᑦᑐᑦ 
ᒪᓕᒐᓕᐅᕐᕕᒻᒥ ᑕᕝᕙᓂ. 
 
(ᑐᓵᔨᑐᒎᖅᑐᖅ) ᐊᒻᒪ ᖁᔭᓐᓇᒦᒃ, ᐅᖃᖅᑏ, ᐱᕕᔅᓴᖃᖅᑎᕋᑖᕋᕕᓐᖓ ᑭᖑᓪᓕᖅᐹᒥᑦ ᐅᖃᐅᓯᔅᓴᓐᓄᑦ. 
ᓇᓗᓇᓐᖏᑦᑐᖅ ᑕᑯᒃᑲᓐᓂᓛᕋᒃᑭᑦ ᐊᒻᒪ ᒪᓕᒐᓕᐅᖅᑎᓕᒫᑦ ᓄᑖᒥᑦ ᐃᖅᑲᓇᐃᔮᖃᓕᖅᑎᓪᓗᖓ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᐊᓇᕈᐊᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 782–1(6): ᖁᔭᓕᓂᖅ ᒪᓕᒐᓕᐅᖅᑎᓂᒃ ᒪᓕᒐᓕᐅᕐᕕᒻᒥ 
 
ᐊᓚᑲᓐᓄᐊᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᒍᒪᕗᖓ ᖁᔭᓕᔪᒪᓪᓗᖓ 
ᒪᓕᒐᓕᐅᖅᑎᐅᖃᑎᓐᓄᑦ ᐊᒻᒪ ᐅᕙᖓ ᓂᕈᐊᖅᑎᒋᔭᖏᓐᓄᑦ ᑎᓴᒪᓂᑦ ᐊᕐᕌᒍᓂᑦ ᑕᕝᕙᓃᓕᖅᑎᓪᓗᖓ, ᖁᔭᓐᓇᒦᒃ 
ᐃᖅᑲᓇᐃᔭᖅᑏᑦ ᐊᒃᓱᕈᑦᑎᐊᖃᑦᑕᓚᐅᕐᒪᑕ. 
 
ᐊᒻᒪ ᖁᔭᓐᓇᒦᖅᐸᕋ ᐲᑕ ᕿᓚᕝᕙᖅ ᐊᒻᒪ ᓄᓕᐊᖓ ᐃᑲᔪᑦᑎᐊᓚᐅᕐᒪᑎᒃ ᐅᕙᖓ ᐸᓂᖓᓂᑦ 
ᐃᓕᓐᓂᐊᕆᐊᖅᓯᒪᑎᓪᓗᒍ ᐸᓐᓂᖅᑑᒧᑦ ᐊᒻᒪ ᐳᓛᕆᐊᓚᐅᕋᒃᑯ ᐸᓂᒐ ᓄᓕᐊᖓᓗ ᓄᑲᕇᑦᑑᔮᑐᐃᓐᓇᓚᐅᕐᒪᑎᒃ. 
 
ᑕᐃᒪᐃᒻᒪᑦ ᖁᔭᓐᓇᒦᒃ ᑐᓐᖓᓱᑦᑎᑦᑎᓚᐅᕋᕕᑦ. ᐅᖃᐅᓯᖃᕈᒪᕗᖓ ᐅᓪᓗᒥ ᐅᖃᖅᑏ, ᐊᑲᓂᐅᒃᑲᓐᓂᕈᒪᓂᐊᕋᒪ. 
ᐅᖃᐅᓯᖃᕐᓂᐊᕋᒪ ᐱᐅᔪᓂᑦ ᐊᑐᖅᓯᒪᔭᓐᓂᑦ ᐃᓅᓯᕐᓂᑦ ᐊᒻᒪᓗ ᐅᖃᐅᓯᖃᖅᓂᐊᖅᒥᔪᖓ ᐊᑐᖅᓯᒪᔭᒃᑲᓂᑦ 
ᐱᕈᖅᐸᓪᓕᐊᑎᓪᓗᖓ. 
 
ᓂᑯᕕᒍᒪᕗᖓ ᐅᓪᓗᒥᑦ ᐅᖃᐅᓯᕋᕈᒪᑦᓱᖓ ᐃᓅᓯᖅᒪ ᒥᑦᓵᓄᑦ, ᐃᓅᓯᕆᓯᒪᔭᓐᓂᑦ ᐱᕈᖅᐸᓪᓕᐊᑎᓪᓗᖓ. 
ᐊᓯᕙᖃᑦᑕᓚᐅᖅᓯᒪᒐᑦᑕ ᓄᓇᓕᓐᓄᑦ ᓇᒧᑐᐃᓐᓇᖅ ᐆᒪᔪᖅᓯᐅᖅᓱᑕ ᐊᒻᒪᓗ ᖃᐅᔨᒪᔭᐅᑦᓯᐊᖅᑐᖅ ᐃᓄᓐᓄᑦ 
ᓱᖏᖅᑑᑎᖃᖅᓯᒪᒐᑦᑕ ᕿᒻᒥᑎᓐᓂᑦ ᐊᒻᒪᓗ ᖃᐅᔨᓯᒪᑦᓱᒍ ᑕᒪᓐᓇ. 
 
ᐊᓯᕙᖅᑎᐅᓚᐅᖅᓯᒪᒐᒪ ᐱᕈᖅᐸᓪᓕᐊᑦᓱᖓ, ᐃᖅᑲᓇᐃᔭᓯᓚᐅᖅᓯᒪᒐᒪ ᑯᐊᐸᒃᑯᓐᓂᑦ 1970-ᐅᑎᓪᓗᒍ. ᐊᕐᕌᒍᐃᑦ 
ᖄᖏᖅᓯᒪᓕᖅᑐᑦ, ᑎᕆᒐᓐᓂᐊᖃᑦᓯᐊᖏᓐᓂᑯᖓᓄᑦ, ᐃᓱᒪᓚᐅᖅᓯᒪᒐᒪ ᓄᓕᐊᖅᓄᑦ ᐊᒻᒪᓗ ᕿᑐᖓᕐᓄᑦ, 
ᐱᑦᔪᔨᒍᓐᓇᕋᔭᖏᒋᐊᖅ. 

ᖃᓄᐃᒋᐊᕈᑎᒋᓕᓚᐅᖅᓯᒪᔭᕋ ᐊᒻᒪᓗ ᐃᖅᑲᓇᐃᔮᖅᑖᓱᖓ ᐊᒻᒪᓗ ᐃᖅᑲᓇᐃᔭᓚᐅᖅᓯᒪᔪᖓ ᕿᑎᒻᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᕼᐋᒻᒪᓚᐅᔪᓄᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᓐᓄᑦ. ᐅᖃᖅᑏ, ᒪᓕᒐᓕᐊᖅᑎ 
ᐃᑲᔪᖅᑕᐅᒋᐊᑲᓐᓂᕈᒪᔪᖅ ᐱᔭᕇᕈᒪᓂᖓᓂᑦ ᐅᖃᐅᓯᑦᓴᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᐃᑲᔪᖅᑕᐅᒋᐊᑲᓐᓂᕈᒪᔪᖅ ᐱᔭᕇᕈᒪᓂᖓᓂᑦ ᐅᖃᐅᓯᑦᓴᓂᑦ. ᐊᒡᒑᖅᐱᓰ? 
ᐊᒡᒑᖅᑐᖃᖏᑦᑐᖅ, ᑲᔪᓯᒋᐊᕆᑦ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᒋᑦ, ᒪᓕᒐᓕᐅᖅᑎᐅᖃᑎᒃᑲᓗ. ᐊᓯᖏᓐᓂᑦ 
ᐃᖅᑲᓇᐃᔮᖃᖅᓯᒪᒻᒥᔪᖓ ᑭᒡᒐᖅᑐᖅᓱᒋᑦ ᐃᓅᖃᑎᒃᑲ ᐊᒻᒪᓗ ᐊᓯᕙᖅᑎᐅᑦᓱᖓ, ᐃᓛᓐᓂᒃᑯᑦ, 
ᑲᔪᓯᓂᖃᑦᓯᐊᖃᑦᑕᖅᓯᒪᖏᒻᒥᔪᖅ ᐊᓯᕙᖅᓂᕗᑦ ᐊᒻᒪᓗ ᑕᒪᒃᑯᐊ ᐊᑐᖅᓯᒪᔭᒃᑲ ᐃᓅᓯᓐᓃᕙᖓ. 
 
ᐅᖃᖅᑏ, ᐃᓅᓯᕆᓕᖅᑕᕗᑦ ᐅᓪᓗᒥᐅᓕᖅᑐᖅ ᐱᔭᕆᐊᑭᑦᑐᕈᓘᓕᖅᑐᖅ ᐊᑐᖅᓯᒪᔭᑦᑕ ᓴᓐᓂᐊᓂᑦ ᐊᒻᒪᓗ 
ᕿᑐᖓᕗᑦ ᖃᓄᐃᖏᑦᓯᐊᕋᓗᐊᖅᒪᖔᑕ ᖃᐅᔨᓴᖅᐸᓕᖅᑕᕗᑦ ᐊᒻᒪᓗ ᐊᓯᖏᑦ ᕿᑐᖓᕆᔭᐅᔪᑦ. 
 
ᓄᓕᐊᕋ ᖃᓂᒪᖃᑦᑕᖅᓯᒪᓕᕋᓗᐊᖅᑎᓪᓗᒍ ᐊᑯᓂᒐᓚᒃ, ᕿᓄᐃᓵᖅᓯᒪᓪᓚᕆᑦᑐᖅ. ᐅᖃᖅᑏ, ᐅᖃᕈᒪᔪᖓ 
ᓇᐅᔮᓂᑦ, ᐅᖃᕆᐊᑲᓐᓂᕈᒪᔪᖓ ᓇᐅᔮᓂᑦ ᐱᖖᒍᐊᕐᕕᖃᖏᒻᒪᑦ. ᐅᕕᒃᑲᐃᑦ ᐊᑦᑐᕈᖅᓂᖃᖅᒪᑕ 
ᐱᖖᒍᐊᕐᕕᖃᖏᓐᓂᑯᖓᓄᑦ ᐊᒻᒪᓗ ᓂᕆᐅᓐᓂᐊᖅᐳᖓ ᐊᑐᐃᓐᓇᐅᑎᑦᓯᓂᐊᕆᐊᖏᓐᓂᑦ ᑭᖑᓂᑦᑎᓐᓂᑦ 
ᒐᕙᒪᐅᓂᐊᖅᑐᑦ. 
 
ᓯᕗᓂᑦᑎᓐᓂᑦ ᒪᓕᒐᓕᐅᖅᑎᐅᓂᐊᖅᑐᑦ ᒪᓕᒐᓕᐅᖅᕕᒻᒥᑦ, ᑭᒡᒐᖅᑐᐃᓚᕆᖁᓇᖅᑯᑦ ᐃᓄᐃᑦ ᐱᒍᒪᓕᖅᑕᖏᓐᓂᑦ. 
ᐃᒃᓯᕙᑎᓪᓗᖓ ᐊᕐᕌᒍᓐᓂᑦ ᓯᑕᒪᓂᑦ, ᖁᔭᓕᑦᓯᐊᖅᑐᖓ ᖃᐅᔨᓯᒪᔭᓐᓂᑦ. ᐅᖃᖅᑏ, ᐃᓪᓗᖃᑦᓯᐊᖏᓐᓂᖅ 
ᑲᒪᒋᔭᐅᒋᐊᑲᓐᓂᕆᐊᖃᓪᓚᕆᑦᑐᑦ ᓯᕗᓪᓕᐅᑦᔭᐅᓗᑎᒃ ᑭᖑᓂᑦᑎᓐᓂᑦ ᒐᕙᒪᐅᓂᐊᖅᑐᓄᑦ. 
 
ᐅᕕᒃᑲᕗᓪᓗ ᐊᑦᓱᕈᓚᕆᓐᓂᖏᓐᓂᑦ ᐃᖅᑲᓇᐃᔮᖃᑦᓯᐊᖏᓐᓂᖅ ᐱᑦᔪᑎᒋᑦᓱᒍ, ᐃᑲᔪᕆᐊᑲᓐᓂᓚᕆᒋᐊᓕᕗᑦ 
ᐱᒍᒪᔭᖏᓐᓂᑦ ᐊᒻᒪᓗ ᐱᐅᓯᖅᓱᑦᓯᐊᖏᖁᑎᕗᓪᓗ ᐸᐃᕆᔭᐅᖏᓐᓇᕆᐊᖃᖅᓂᖏᓐᓂᑦ. 
ᐊᑦᓱᕈᕆᐊᑲᓐᓂᖁᓂᐊᖅᑕᒃᑲ ᑭᖑᓂᑦᑎᓐᓂᑦ ᒐᕙᒪᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 783–1(6): ᓇᑯᒃᒦᖅᑐᖅ ᖃᑕᓐᖑᑎᖏᓐᓂᒃ ᓂᕈᐊᖅᑎᖏᓐᓂᓪᓗ 

ᐃᑲᔪᖅᑐᐃᓂᖏᓐᓂᒃ ᒪᓕᒐᓕᐅᖅᑎᐅᓂᕐᒥᒃ ᒪᓕᒐᓕᐅᕐᕕᒻᒥ 
 
ᐅᐃᓕᐊᒻᔅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᖁᔭᓕᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ 
ᐊᒻᒪ ᐊᖏᔪᒥᒃ ᖁᔭᓕᔾᔪᑎᔅᓴᖃᕋᑦᑕ. ᓯᕗᓪᓕᖅᐹᒥ ᐃᓚᒃᑲ, ᐅᐃᒐ ᒋᓕᓐ, ᐃᕐᓂᕋ ᕕᐊᓐ ᐊᒻᒪ ᐸᓂᒐ ᕗᔨᓐᔭ ᐊᒻᒪ 
ᐃᕐᖑᑕᕋ ᑯᕆᔅᑕᓐ ᐊᒻᒪ ᐃᕐᓂᕋ ᕘᔾᔪᓪ, ᖁᔭᓐᓇᒦᖅᐸᒃᑲ ᐃᑲᔪᖅᓱᐃᓐᓇᖃᑦᑕᕐᒪᑕ. ᑕᕝᕙᓃᒍᓐᓇᖅᐳᖓ 
ᐃᑲᔪᖅᓱᕐᓂᖏᓐᓄᑦ ᐊᒻᒪ ᐅᕙᓐᓂᒃ ᓴᓐᖏᑎᑦᑎᕙᑦᑐᑎᒃ ᐊᖏᕐᕋᕋᐃᒐᒪ, ᐃᑲᔪᐃᓐᓇᕐᒪᑕ ᐅᕙᓐᓂᒃ 
ᖁᔭᓐᓇᒦᖅᐸᒃᑲ. 
 

 



ᐅᓪᓗᑐᐃᓐᓇᖅ, ᑎᓯᐱᕆ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4956 

ᐊᒻᒪ ᐱᖓᓱᓂᑦ ᓄᓇᓖᑦ ᑕᓪᓕᒪᑲᓴᑦ ᓄᓇᓖᑦ ᐊᒻᒪ ᐱᔾᔪᑎᒋᓪᓗᒍ ᒪᕐᕉᒻᒪᑎᒃ ᐅᔭᕋᓐᓂᐊᕐᕕᒥᓂᑐᖄᒃ ᓱᓕ 
ᐃᓄᖃᖅᑐᑎᒃ ᖃᐅᔨᒪᓪᓗᒋᓪᓗ ᑕᐃᒃᑯᐊ ᐃᖅᑲᓇᐃᔭᖅᑐᑦ ᑖᒃᑯᓇᓂ. ᖁᔭᓐᓇᒦᕈᒪᕙᒃᑲ ᐃᓄᐃᑦ ᖁᑦᑎᑦᑐᕐᒥᐅᑦ 
ᐱᓗᐊᖅᑐᒥᑦ ᑕᐃᒃᑯᐊ ᐅᕙᓐᓂᒃ ᑐᒃᓯᐅᔾᔨᕙᑦᑐᑦ ᖃᓄᐃᖁᓇᖓ. 
 
ᐅᖃᖅᑏ, ᑐᒃᓯᐊᕐᕕᑦᑕᖃᕐᒪᑦ ᐃᑉᐱᐊᕐᔪᒻᒥ ᐊᒻᒪ ᓯᕙᑖᕐᕕᑕᒫᑦ ᑐᒃᓯᐊᕆᐊᖅᐸᒻᒪᑕ ᑐᒃᓯᐅᔾᔨᓪᓗᑎᒃ 
ᒪᓕᒐᓕᐅᖅᑎᓂᒃ ᐊᒻᒪ ᒐᕙᒪᒥᑦ. 
 
ᖁᔭᓐᓇᒦᖅᐸᒃᑲ ᑕᒪᑐᒧᖓ ᐊᒻᒪ ᐅᖃᐅᑎᖃᑦᑕᖅᑐᒋᑦ ᐅᕙᖓ ᒪᓕᒐᓕᐅᖅᑎᐅᖃᑎᖏᑕ ᒥᔅᓵᓄᑦ ᐊᒻᒪ 
ᐃᑲᔪᖅᓱᖅᑕᐅᓂᕆᖃᑦᑕᑕᓐᓂᒃ ᐅᕙᓂ ᒥᓂᔅᑕᐃᑦ ᐊᒻᒪ ᑲᑎᒪᔨᕋᓛᖑᐃᓐᓇᓂᐊᖅᑐᑦ ᐊᒻᒪ 
ᑲᑎᒪᓐᓇᓪᓚᑦᑖᖑᖃᑦᑕᕐᓂᐊᖅᑐᑦ ᒪᓕᒐᓕᐅᕐᕕᒻᒥ ᑕᓪᓕᒪᐃᕋᖅᑎᖅ ᑐᒃᓯᐊᖃᑦᑕᕋᑦᑕ ᑲᑎᒪᓂᐊᖅᑎᓪᓗᑕ 
ᐊᑕᐅᓯᐊᖅ ᐅᓪᓗᕐᒥᑦ ᐊᒻᒪ ᖃᐅᔨᒪᔪᐃᓐᓇᐅᒐᑦᑕ ᑕᑉᐹᓃᑦᑐᖅ ᐱᑕᖃᕐᓂᖏᑉᐸᑦ ᐅᑉᐱᕆᔭᔪᑦ ᑕᒫᓃᒃᑲᔭᓐᖏᓇᑦᑕ 
ᐊᒻᒪ ᑐᒃᓯᐊᖏᓐᓇᕐᓂᐊᖅᐳᒍᑦ ᐃᑲᔪᖅᑕᐅᔪᒪᓗᑕ ᐊᒻᒪ ᓴᓐᖏᑎᑕᐅᔪᒪᓪᓗᑕ. ᐊᑕᓂᕗᑦ ᑐᓵᖃᑦᑕᕐᒪᑦ 
ᑐᒃᓯᐊᓕᕋᐃᒐᑦᑕ. 
 
ᐅᖃᖅᑏ, ᐅᖃᕈᒪᒋᕗᖓ ᒪᓕᒐᓕᐅᖅᑎᐅᓪᓗᖓ, ᒐᕙᒪᕈᖅᐸᓪᓕᐊᓕᖅᑎᓪᓗᒍ ᐱᓕᕆᖃᑕᐅᓚᐅᖅᓯᒪᒐᒪ, 
ᑲᒥᓴᓇᐅᑲᐃᓐᓇᖅᑐᖓ, ᒪᓕᒐᓕᐅᖅᑎᐅᖃᑎᒐ ᐊᓇᕈᐊᖅ ᑲᒥᓴᓇᐅᑲᐃᓐᓇᑎᓪᓗᒍ ᐊᒻᒪ ᓱᔫᔮᕐᓇᓚᐅᕐᒪᑦ 
ᒪᓕᒐᓕᐅᖅᑏᑦ ᐃᓯᕐᒪᑕ ᑲᑎᖃᑎᖃᖅᑐᑎᒃ ᐊᓇᕈᐊᕐᒥᑦ. 
 
ᐊᒻᒪ ᐅᖃᖅᑏ, ᐱᕕᔅᓴᕋ ᐃᓱᓕᒻᒪᑦ ᑲᔪᓯᑲᐃᓐᓇᕈᓐᓇᖅᐳᖔ? ᖁᔭᓐᓇᒦᒃ 
 
ᐅᖃᖅᑎ: ᐊᐱᔪᖃᕐᒪᑦ ᑲᔪᓯᔪᒪᓪᓗᓂ ᐅᖃᓯᐅᓯᖏᓐᓂᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᓚᖅ. ᑲᔪᓯᔪᓐᓇᖅᐳᑎᑦ. 
 
ᐅᐃᓕᐊᒻᔅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᐃᓕᕋᓇᖃᑦᑕᓚᐅᕐᒪᑦ 
ᒪᓕᒐᓕᐅᖅᑏᑦ ᐃᓯᕋᐃᒻᒪᑕ. ᑕᒪᒃᑯᐊ ᐃᓄᐃᑦ ᖁᑦᑎᑦᑐᒻᒪᕆᓐᓂᒃ ᐃᖅᑲᓇᐃᔮᖃᖅᑐᑦ ᐊᒻᒪ 
ᓇᓗᓇᐃᖅᓯᕕᒋᐊᕐᔪᒍᒪᓪᓗᒋᑦ ᐊᔾᔨᒌᓐᖏᑦᑐᓂᒃ ᐅᖃᐅᓯᕆᕙᑦᑕᑎᓐᓂᒃ ᐊᑕᐅᓯᕐᒥᒃ ᐊᕐᕌᒍᒥᑦ ᖃᐅᔨᒪᒋᐊᖅᑐᑕ 
ᐊᐅᓚᓂᖃᑦᑎᐊᕋᓗᐊᕐᒪᖔᑕ. 
 
ᐊᒻᒪ ᖁᔭᓕᕗᖓ ᖃᐅᔾᔨᑎᑖᕆᓚᐅᖅᑕᓐᓄᑦ ᐊᒻᒪ ᐱᒻᒪᕆᐅᑎᒃᑲᒃᑭᑦ ᐱᓗᐊᖅᑐᒥᑦ ᐃᖅᑲᖅᑐᐃᕕᓕᕆᓂᖅ ᐊᒻᒪ 
ᐃᓄᓕᕆᓂᖅ ᐊᒻᒪ ᐊᖏᕈᑎᐅᔪᑦ ᐊᔾᔨᒌᓐᖏᑦᑐᓄᑦ ᑎᒍᔭᐅᒪᕕᓐᓄᑦ ᖃᓪᓗᓈᑦ ᓄᓇᖓᓐᓂᑦ. 
 
ᐃᖅᑲᐃᑎᒋᐊᒃᑲᓐᓂᕈᒪᓪᓗᒋᓪᓗ ᒪᓕᒐᓕᐅᖅᑏᑦ ᐅᖃᐅᓯᕆᔪᒪᕙᓐᖏᑕᕋ ᑕᕝᕙᓂ ᒪᓕᒐᓕᐅᕐᕕᒻᒥ ᑭᓯᐊᓂ 
ᖃᓄᐃᒋᔭᐅᓚᐅᓐᖏᓐᓇᒪ ᐃᑉᐸᔅᓴᖅ ᓄᓇᑦᓯᐊᕐᒥ ᒥᓂᔅᑕᐃᑦ ᐊᓪᓛᑦ ᐅᖃᐅᓯᖃᓚᐅᓐᖏᒻᒪᑕ ᐃᖅᑲᓇᐃᔭᖅᑎᓂᒃ 
ᖁᔭᓕᒋᐊᖓ, ᐊᓪᓚᕝᕕᖃᖃᑦᑕᓚᐅᕋᒪ ᑕᒫᓂ ᐃᖃᓗᓐᓂ ᐃᖅᑲᖅᑐᐃᕕᒻᒥ ᐃᒐᓛᖏᓐᓇᐅᓪᓗᓂ ᒪᑐᖓ 
ᐃᓯᕋᓚᑦᑐᖃᕈᓘᔭᖅᐸᑦᑐᓂ ᐊᓂᔪᓂᓪᓗ ᐅᕙᖓ ᐊᓪᓚᕝᕕᖓᓄᑦ ᑳᐱᕆᐊᖅᑐᓂᒃ. ᐅᕙᖓ ᐊᓪᓚᕝᕕᖓᓅᕋᒪ 
ᐊᕐᓇᒥᑦ ᓂᑯᕐᕋᔪᖃᓚᐅᖅᒪᑦ ᐹᖓᓂᑦ ᐊᒻᒪᓗ ᐊᐱᕆᓪᓗᒍ ᐃᑲᔪᖅᑕᐅᒍᒪᒻᒪᖔᑦ. ᑕᒧᐊᒐᓚᐅᖅᑐᖅ ᐊᒻᒪᓗ 
ᑕᑯᓴᒃᑲᓐᓂᕋᒃᑯ, ᐊᕐᓇᖅ ᓄᔭᖃᓚᐅᖅᑐᖅ ᖃᑯᑦᑐᓂᑦ ᐊᒻᒪᓗ ᐃᓱᒪᓚᐅᖅᑐᖓ ᑭᓇᐅᒪᖔᑦ ᐊᒻᒪᓗ ᑎᒎᑎᓪᓗᓂ 
ᐅᕙᓐᓂᑦ, ᐅᖃᖅᓱᓂᓗ ᐅᕙᓐᓄᑦ, ᐃᓕᑕᕆᓚᐅᖏᑦᑕᕋ ᒥᓂᔅᑕᐅᒋᐊᖓᓂᑦ. ᑕᐃᒫᑎᒋ ᑐᓴᖃᑦᑕᐅᑎᓚᐅᖏᑦᑐᒍᑦ, 
ᐊᖓᔪᖅᑳ ᑭᐅᕙᓐ ᐃᖕᓗ, ᐃᖅᑲᖅᑐᐃᕕᓕᕆᔨᒃᑯᓐᓃᑎᓪᓗᒍ, ᐃᓱᒪᒋᓚᐅᖅᓯᒪᔭᕋ ᐊᖑᑎᑐᐃᓐᓇᐅᒋᐊᖓᓂᑦ 
ᑳᐲᕆᐊᑐᖅᑐᐃᓐᓇᖅᑐᕆᑦᓱᒍ. 
 
ᒫᓐᓇᐅᓕᖅᑐᖅ ᖃᐅᔨᒪᓕᖅᑕᕗᑦ ᑭᓇᐅᒻᒪᖔᑦ ᐊᒻᒪᓗ ᐅᕙᒍᑦ ᒐᕙᒪᐅᓪᓗᑕ ᖃᓂᓐᓂᖅᓴᐅᓕᖅᑐᒍᑦ ᒫᓐᓇ ᐊᒻᒪᓗ  

 



ᐅᓪᓗᑐᐃᓐᓇᖅ, ᑎᓯᐱᕆ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4957 

ᓇᓗᓇᕈᓐᓃᖅᑐᖅ ᐃᓘᓐᓇᑎᒃ ᐃᖅᑲᓇᐃᔭᖅᑎᖁᑎᖏᑦ ᑭᓇᐅᒻᒪᖔᑦ ᖃᐅᔨᒪᓕᖅᑐᑦ. ᐊᕙᓂᑲᓪᓚᐅᓕᖅᑐᖅ 
ᓄᓇᑦᓯᐊᕐᒥᑦ ᐅᓪᓗᕆᕙᔪᔭᖏᓐᓂᑦ ᐊᒻᒪᓗ ᐱᐅᓂᖅᓴᒻᒪᕆᐅᓕᖅᑐᖅ ᒫᓐᓇ ᒐᕙᒪᒃᑯᑦ ᖃᓂᓐᓂᖅᓴᐅᓕᖅᑎᓪᓗᒋᑦ. 
 
ᓂᕈᐊᖅᓇᐅᓂᐊᓕᖅᒥᔪᑦ ᒪᐃᔭᑦᓴᓄᑦ ᐊᒻᒪᓗ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒻᒪᔨᖏᓐᓄᑦ ᐊᒻᒪᓗ ᐊᓯᖏᓐᓄᑦ 
ᑲᑎᒻᒪᔨᑦᓴᐅᔪᓄᑦ ᓄᓇᓕᐅᔪᓂᑦ. ᓂᕈᐊᕆᐊᖅᑐᖁᔨᓪᓚᕆᑉᐳᖓ ᐃᓄᓐᓂᑦ ᐊᒻᒪᓗ ᖁᕕᐊᒃᑯᑦᔨᒍᒪᑦᓱᖓ 
ᓂᕈᐊᖅᑕᐅᓂᐊᖅᑐᓂᑦ. 
 
ᖁᔭᓐᓇᒦᕈᒪᒻᒥᔪᖓ ᐃᖅᑲᓇᐃᔭᖅᑎᓂᑦ, ᒪᕐᕉᒃ ᖃᐅᔨᒪᓯᒪᔮᒃᑲ, ᔮᓐ ᑯᐊᑭ ᖃᐅᔨᒪᓕᖅᑕᕋ ᐊᕐᕌᒍᒐᓴᐃᑦ 
ᐃᓅᕕᒻᒥᐅᑕᐅᑎᓪᓗᖓ ᐋᓐᓂᐊᓯᐅᖅᑎᐅᑎᓪᓗᖓ. ᐃᑉᐱᓐᓂᐊᓚᐅᖅᓯᒪᖏᓐᓇᒪ ᐃᓚᖃᕆᐊᒥᑦ. ᔮᓐ ᑯᐊᑭ ᐊᒻᒪᓗ 
ᐋᓂ ᑎᑭᒻᒪᑎᒃ ᐊᑲᐅᓯᓚᐅᖅᓯᒪᔪᖓ ᐃᓅᕕᒻᒥᑦ. 
 
ᐊᑯᓂᐅᖏᑦᑐᖅ ᑖᕙᓃᓚᐅᖅᓯᒪᕙᓪᓚᐃᔫᒃ, 1970-ᐅᓚᐅᖅᓯᒪᔪᖅ ᐊᒻᒪᓗ ᓈᓐᓯ, ᑕᖃᒍᓐᓇᖅᑐᔮᖏᑦᑐᖅ 
ᐃᖅᑲᓇᐃᔭᖅᑎᖁᑎᕗᑦ, ᑰᑦᔪᐊᓕᐊᓚᐅᖅᓯᒪᒐᒪ 1966-ᖑᑎᓪᓗᒍ, ᖃᖓᑕᔫᖅ ᒪᕐᕉᓕᐅᓚᐅᖅᓯᒪᕙᓪᓚᐃᔪᖅ 
ᖃᖓᑕᓚᐅᖅᓯᒪᔪᖅ ᖃᐅᓱᐃᑦᑐᒥᑦ ᑰᑦᔪᐊᖅᒧᑦ. 
 
ᐅᓐᓄᐊᒃᑯᑦ ᑎᑭᓚᐅᖅᓯᒪᔪᒍᑦ, ᓯᕗᓪᓕᖅᐹᑦᓯᐊᖅᒥᑦ ᓇᐹᖅᑐᓂᑦ ᑕᑯᒋᐅᓚᐅᖅᓯᒪᔪᖓ ᐊᒻᒪᓗ ᐅᕕᒃᑲᕐᒥᑦ 
ᐃᖅᑲᓇᐃᔭᖅᑐᖃᓚᐅᖅᓯᒪᔪᖅ ᐊᒻᒪᓗ ᐅᕙᓐᓄᑦ ᐅᖃᖅᓱᓂ ᓈᓐᓰᓐᓇ. ᒫᓐᓇᐅᓕᖅᑐᖅ ᐱᖃᑎᒌᒍᓐᓇᓕᖅᑐᒍᒃ 
ᐊᒻᒪᓗ ᖃᐅᔨᒪᐅᑎᒍᓐᓇᓕᖅᓱᓄᒃ ᐊᒻᒪᓗ ᐃᓕᑦᓯᒪᓂᑦᑎᒍᑦ ᐊᒻᒪᓗ ᐃᓕᑦᓯᒪᓂᓕᓪᓚᕆᒃ 
 
ᖁᔭᓐᓇᒦᒃᑕᐅᖅ, ᐅᖃᖅᑏ, ᒪᓕᒐᓕᐅᖅᑎᖑᕋᑖᖅᑎᓪᓗᖓ, ᐃᑲᔪᖅᓯᒪᓚᕆᒃᑲᕕᖓ ᐊᒻᒪᓗ ᐊᔾᔨᒌᖏᑦᑐᓂᑦ 
ᐃᓱᒪᓕᐅᖅᓯᒪᒐᕕᖓ ᐊᒻᒪᓗ ᐅᖃᐅᔾᔪᐃᖃᑦᑕᖅᓯᒪᒐᕕᑦ ᐱᓕᕆᒋᐊᖃᕐᓂᖅᓂᑦ ᒪᓕᒐᓕᐅᖅᑎᐅᑎᓪᓗᖓ 
ᖃᐅᔨᒪᓂᖃᖅᓯᒪᓂᑦᓯᓐᓄᑦ ᓱᓕᔪᖅᓴᖅᓂᖃᓪᓚᕆᑦᑐᒍᑦ ᐃᖅᑲᓇᐃᔮᕆᔭᑦᓯᓐᓂᑦ ᐊᒻᒪᓗ ᐊᑲᐅᓯᓇᖅᓯᒪᒻᒪ. 
 
ᐅᖃᖅᑏ, ᖁᔭᒋᓪᓚᕆᑦᑕᕋ ᐊᓈᓇᒐ 90-ᓂ ᐊᕐᕌᒍᖃᓕᖅᑎᓪᓗᒍ, ᖃᐅᔨᒪᒐᒪ ᑕᑯᓐᓇᓚᖓᒋᐊᖓᓂᑦ, 
ᖁᔭᒋᓪᓚᕆᑦᑕᒃᑲ ᐃᓚᒃᑲᓗ ᐃᑉᐱᐊᔪᒻᒥᑦ ᐊᒻᒪᓗ ᐊᐅᓱᑦᑐᖅᒥᑦ ᐊᒻᒪᓗ ᖃᐅᓱᐃᑦᑐᖅᒥᑦ ᐊᒻᒪᓗ ᖁᑦᑎᑦᑐᖅᒥᐅᑦ, 
ᖁᔭᓐᓇᒦᒃ ᐊᒻᒪᓗ ᖁᕕᐊᓱᕝᕕᒻᒥᑦ ᖁᕕᐊᓱᓐᓂᐊᖅᑯᓯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ: ᖁᔭᓐᓇᒦᒃ, ᐅᐃᓕᐊᒻᔅ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᓄᑕᕋᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 784-1(6): ᓇᑯᒃᒦᖅᑐᖅ ᖃᑕᓐᖑᑎᖏᓐᓂᒃ ᓂᕈᐊᖅᑎᖏᓐᓂᓪᓗ 

ᐃᑲᔪᖅᑐᐃᓂᖏᓐᓂᒃ ᒪᓕᒐᓕᐅᖅᑎᐅᓂᕐᒥᒃ ᒪᓕᒐᓕᐅᕐᕕᒻᒥ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑏ. ᑕᑯᑦᓴᐅᑎᒍᒪᔭᕋ ᖁᔭᓕᓂᕋ. ᒪᓕᒐᓕᐅᖅᑎᖑᓚᐅᖅᓯᒪᒐᒪ 
1999-ᖑᑎᓪᓗᒍ ᐱᒋᐊᖓᓕᖅᑎᓪᓗᒋ, ᖁᔭᓕᓪᓚᕆᑦᑐᖓ ᐃᓘᓐᓇᖏᓐᓂᑦ ᐃᓕᓯᒪᔭᖅᓂᑦ. ᓯᕗᓪᓕᖅᐹᒥᑦ 
ᒪᓕᒐᓕᐅᖅᑎᖑᓯᒪᓂᖅᓂᑦ ᒪᓕᒐᓕᐅᖅᕕᒻᒧᑦ, ᐃᓕᕋᓇᖅᑐᒻᒪᕆᐅᓚᐅᖅᓯᒪᒻᒪᑦ, ᖁᔭᓐᓇᒦᖅᑕᒃᑲ ᓂᕈᐊᖅᑎᒋᓯᒪᔭᒃᑲ 
ᑕᕝᕙᓃᑦᑎᑦᓯᓂᖏᓐᓄᑦ. ᐃᕐᖑᑕᒃᑲᓗ, ᐅᖃᐅᓯᕆᖅᑲᐅᒐᒃᑭᑦ ᐅᕙᓃᒋᐊᖏᓐᓂᑦ, ᑕᕝᕙᐅᕗᑏᖅᐸᒃᑲ ᐊᖏᔪᐊᓗᒻᒥᑦ, 
ᒪᕐᕉᒃ ᒥᑦᑎᒪᑕᓕᒻᒦᑦᑑᒃ ᐊᒻᒪᓗ ᒪᕐᕉᒃ ᑕᒫᓂ ᐃᖃᓗᓐᓂᑦ. 
 
ᐃᓅᑦᓱᑕ ᓄᓇᕘᒥᑦ, ᐃᓚᒋᒡᒍᑕᐅᒐᑦᑕ, ᐃᓚᑦᑎᒍᑦ ᐅᓂᒃᑲᖑᖃᑦᑕᕐᓯᒪᔪᓂ ᐃᓐᓇᑐᖃᐅᔪᓂᒃ. 
ᐃᓚᑖᖅᐸᓪᓕᐊᑐᐃᓐᓇᕋᑦᑕ, ᕿᑎᕐᒥᐅᑕᐅᒐᓗᐊᕈᕕᑦ ᑭᕙᓪᓕᐊᕐᒥᐅᑕᐅᒐᓗᐊᕈᕕᑦ. ᒪᓕᒐᓕᐅᕐᕕᒻᒥ ᓴᑭᐊᖃᕐᒥᔪᖓ  

ᖃᐅᔨᒪᒻᒪᖓᑦᓯ ᖃᐅᔨᒪᓐᖏᑦᑐᖓ. ᒪᒃᑖᕐᓗ ᐃᓚᒌᒃᑲᓐᓄᑦ. ᑕᐃᒪᓕ, ᐆᕕᑎ ᐊᓚᑲᓐᓄᐊᖅ, ᖃᓄᑭᐊᖅ 
ᐃᓚᒌᒻᒥᔪᒍᒃ ᓯᕗᓕᑦᑎᒍᑦ. 
 
ᑕᒪᓐᓇ ᐊᒃᓱᐊᓗᒃ ᓂᕆᐅᓇᓚᐅᓐᖏᓐᓂᕗ, ᑕᐃᓐᓇ ᑯᒐᕐᕈᒻᒥᐅᑕᐅᒐᓗᐊᖅᑐᓂ ᐅᖓᓯᒌᒥᐅᑕᐅᓪᓗᓄᓪᓗ. ᐊᒻᒪ 
ᑕᕝᕙᓃᑦᑐᒥ ᓱᓕ ᐃᓚᖃᕐᒥᔪᖓ ᑭᓯᐊᓂ ᑕᒪᓐᓇ ᑭᓇᐅᓂᖓᓄᑦ ᐅᖃᐅᓯᕆᓛᖅᑕᕋ ᓯᕗᓂᑦᑎᓐᓂ. ᐅᓪᓗᒥᐅᔪᖅ 
ᐅᖃᐅᓯᕆᔾᔮᓐᖏᑕᕋ. 
 
ᐊᒻᒪ ᓱᓕ, ᐅᖃᖅᑐᖃᓚᐅᕐᒪᑦ ᐃᓚᖓᓐᓂᒃ ᒪᓕᒐᓕᐅᖅᑎᐅᔪᒥᒃ ᓂᕈᐊᖅᑕᐅᓇᓱᒃᑲᓂᔾᔮᖏᓐᓂᕐᒥᓂᒃ, 
ᒪᓕᒐᓕᐅᖅᑎᐅᔪᖅ ᐃᖃᓗᑦᑑᑦᑎᐊᒧᑦ, ᐊᒻᒪ ᐅᖃᓚᐅᖅᑐᓂ ᓅᓐᓂᐊᕐᓂᕋᖅᑐᓂ ᔭᓗᓇᕝᒧᑦ. ᐃᖕ, 
ᖃᐅᖁᒐᓗᐊᕆᒃᑭᑦ ᒥᑦᑎᒪᑕᓕᒻᒧᑦ ᐅᐱᕐᖓᓵᒃᑯᑦ, ᑕᐃᒪᐃᑎᓪᓗᒍ ᐊᒃᓱᐊᓗᒃ ᑲᔾᔮᕐᓇᓲᖑᒻᒪᑦ. 
 
ᑕᓇᔅ ᐹᑐᓴᓐ, ᓄᓇᑦᓯᐊᕐᒧᑦ ᒥᓂᔅᑕᐅᓪᓗᓂ, ᕿᑲᕆᐊᓚᐅᕐᓯᒪᒻᒪᑦ ᐅᐱᕐᖓᓵᒃᑯᑦ, ᑕᐃᒪᓕ ᖃᐃᖁᒐᓗᐊᖅᐸᕋ ᐃᖕ 
ᒥᑦᑎᒪᑕᓕᒻᒧᑦ ᐅᕝᕙᓘᓐᓃᑦ ᐋᒡᒌᓯᒥᒃ, ᐃᑲᔪᕈᓐᓇᕋᔭᖅᑕᕋ, ᑕᑯᑎᒃᑲᔭᕋᒃᑯᑦ ᓄᓇᕗᒻᒥ ᐱᐅᓂᖅᐸᐅᖃᑕᐅᔪᒥ, 
ᐸᓐᓂᖅᑑᖑᓐᖏᑦᑐᒥᒃ. 
 
ᖁᔭᓐᓇᒦᕈᒪᔭᕋ ᓄᓕᐊᕋ ᐃᑲᔪᖅᑐᐃᖏᓐᓇᕐᒪᑦ. ᐃᑲᔪᖅᑐᐃᓂᖏᑉᐸᑦ, ᐅᕙᓃᒃᑲᔭᓐᖏᑦᑐᖓ. ᑕᐃᒃᓱᒪ 
ᐃᑲᔪᖅᑐᐃᖏᓐᓇᕐᓂᖓᓐᓄᑦ, ᐊᒃᓱᐊᓗᒃ ᖁᔭᓐᓇᒦᖅᐸᕋ. ᐅᓪᓗᒥ ᐊᐅᓪᓚᑐᐃᓐᓇᕆᐊᖃᖅᑐᖅ, ᑕᐃᒫᒃ ᐅᓪᓗᒥᐅᔪᖅ 
ᖃᐃᖁᓐᓇᖃᐅᓐᖏᓚᖅ. 
 
ᐃᖅᑲᐅᒪᓂᐊᖅᑕᒃᑲ ᒪᓕᒐᓕᐅᖅᑎᐅᔪᑦ. ᐊᔪᕐᓇᕐᒪᑦ ᐅᖃᕆᐊᒃᓴᖅ ᐅᕙᓐᓄᑦ ᐅᑎᕐᓂᐊᕋᓗᐊᕐᒪᖓᑦᑕ, ᐅᕝᕙᓘᓐᓃᑦ 
ᓇᓕᖅᐳᑦ ᐅᑎᓛᕐᒪᖓᑕ. ᐊᒃᓱᐊᓗᒃ ᐊᔪᕐᓇᓲᖑᒻᒪᑦ ᖃᖓᑐᐃᓐᓇᒃᑯᑦ ᓂᕈᐊᕐᓇᐅᑎᓪᓗᒍ, ᐊᒻᒪ ᑕᐃᒪᐃᑦᑐᒥᒃ 
ᐃᖅᑲᓇᐃᔮᖃᖅᑐᓂ ᖃᐅᔨᒪᓗᓂᓗ ᑕᐃᒪᐃᑦᑐᒥ ᐃᖅᑲᓇᐃᔭᖃᕐᓂᐊᖅᑐᒍᑦ ᑭᓯᐊᓂᓕ ᐊᓯᐊᒍᑦ ᐃᓱᒪᓕᕈᕕᑦ 
ᓄᖅᑲᕈᒪᓕᕈᕕᓪᓘᓐᓃᑦ, ᑭᓯᐊᓂᓕ ᓂᕈᐊᖅᑕᐅᓯᒪᓪᓗᓂ ᖃᐅᔨᒪᓇᓐᖏᒻᒪ, ᑕᐃᒪᓕᖃᐃ ᑕᒪᒃᓱᒧᖓ ᐃᖅᑲᓇᐃᔮᒧᑦ 
ᐅᑎᕈᒫᖅᐳᒍ, ᑭᖑᓪᓕᕐᒥᒃ ᓂᕈᐊᕐᓇᐅᔪᒥ. 
 
ᐊᒃᓱᐊᓗᒃ ᐃᓕᓯᒪᔪᖓ, ᐅᖃᖅᑎ, ᓯᕗᓪᓕᖅᐹᒥᒃ ᒪᓕᒐᓕᐅᖅᑎᓐᖑᕋᒪ. ᐅᖃᖃᑦᑕᕋᑦᑕ ᓇᖏᕐᓯᓂᐊᕐᓂᕋᖅᑐᑕ 
ᐅᖃᕐᓂᐊᓕᕋᐃᒐᑦᑕ, ᑕᐃᒪᓕ ᐅᖃᔾᔮᖏᑦᑐᖓ ᓇᖏᕐᓯᓂᕋᕐᓗᖓ, ᐅᐱᓐᓇᕋᓂ ᑕᑯᓪᓗᒍ ᑕᓕᕕᓴᒃᑯᑦ 
ᓇᓗᓇᓐᖏᒋᖅᑐᖅ ᓇᖏᖅᑐᒍᑦ. ᑕᒪᓐᓇ ᑐᑭᓯᓇᕐᓂᕐᓴᐅᔪᒐᓗᐊᖅ ᓈᓚᐅᑎᒃᑯᑦ, ᓇᖏᕐᓯᓂᕋᕐᓗᖓ 
ᐅᖃᖅᑲᐅᖏᑦᑐᖓ ᑕᓚᕕᓴᒃᑯᑦ ᑕᑯᓪᓗᓂ ᓇᖏᖅᑐᒍ ᖃᐅᔨᓇᑲᐃᑎᒋᒻᒪᑦ. 
 
ᑕᐃᒪᓕ ᐃᖅᑲᓇᐃᔭᖅᑎᐅᔪᑦ ᖁᔭᓐᓇᒦᕈᒪᕙᒃᑲ, ᔮᓐ ᑯᐊᒃ, ᐊᒻᒪ ᓈᑦᓯ ᑐᐱᖅ, ᓖᑎᐊ ᐅᐃᔅᐃᓐᑕᐃᓄᕐ, ᐃᐅᕆ 
ᓖᕕᐅᑦ, ᖁᔭᓐᓇᒦᒃᐸᒃᑲ ᐊᒃᓱᕈᑦᑎᐊᖅᑐᑎᒃ ᐃᖅᑲᓇᐃᔭᖅᐸᒻᒪᑕ ᐊᑐᖅᐸᑭᓪᓗᖓᓗ ᑐᓵᔨᒥᒃ 
ᑲᑎᒪᓐᖏᒃᑲᓗᐊᖅᑎᓪᓗᑕ, ᓈᕐᓯ. ᓈᓐᓯ ᐅᐸᒐᔪᓐᓂᕐᓴᕆᒐᒃᑯᑦ ᔮᓐᒥ ᐅᖃᐅᓯᖃᑎᒌᓐᖏᓐᓂᕗᑦ ᐱᔾᔪᑎᒋᓪᓗᒍ ᐊᒻᒪ 
ᖁᔭᓐᓇᒦᖅᐸᒃᑲ ᐃᖃᔪᖅᑐᐃᖃᑦᑕᕐᓂᖏᓐᓄᑦ ᓂᕆᐅᓇᖅᐳᕐᓗ, ᑕᑯᒃᑲᓐᓂᓛᕆᐊᖏᓐᓂᒃ ᐊᕐᕌᒍᒥ ᓄᑖᒥ. 
ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᒃᓖᓐ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 785-1(6): ᓇᑯᒃᒦᖅᑐᖅ ᑭᒃᑲᓕᒫᓂᒃ ᑕᓪᓕᒪᓄᑦ ᐊᕐᕌᒎᓚᐅᖅᑐᓄᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐅᖃᐅᓯᕆᔭᕋ ᓇᐃᓈᕋᓱᐊᕐᓂᐊᖅᐸᕋ ᐅᓪᓗᒥ ᑕᓪᓕᕐᒥᐅᓪᓗᓂᓗ, ᑕᐃᒪᓕ 
ᑕᒪᓐᓇ ᐱᔭᕆᐊᑭᑦᑎᓐᓇᓱᐊᕐᓂᐊᖅᐸᕋ. ᐊᒃᓱᐊᓗᒃ ᐃᒃᐱᓐᓇᑦᑎᐊᖅᑐᓂ ᑐᓴᕈᒥᓇᕐᒪᑦ ᑐᓵᓪᓗᓂ ᒪᓕᒐᓕᐅᖅᑎᓂᒃ 
ᑕᕝᕙᓂᓐᓂᕆᓯᒪᓕᖅᑕᒥᓂᒃ ᒪᓕᒐᓕᐅᕐᕕᒻᒥ ᐅᑭᐅᓂᒃ ᑕᓪᓕᒪᓂᒃ. ᐃᓚᒋᔭᐅᖃᑕᐅᒐᒪᑦᑕᐅᖅ. 
 
ᐅᖃᕈᒪᔪᖓ ᐊᒻᒪᓗ ᐱᓐᖏᖑᐊᔾᔮᖏᑦᑐᖓ ᐊᒥᓱᓂᒃ ᐊᑭᕋᖅᑐᖃᑦᑕᕐᓯᒪᒐᒪ, ᓇᖏᕐᓯᓪᓗᑕ ᓂᕈᐊᖅᐸᒃᑲᑦᑕ 
ᐱᔾᔪᒋᓪᓗᒋᑦ ᐅᕙᒍᑦ ᐱᔾᔪᑎᒋᔭᕗᑦ ᐊᒻᒪ ᐃᓱᒪᒋᔭᕗᑦ, ᐊᒻᒪ ᐅᐱᕆᑦᑎᐊᖅᑕᒃᑲ ᒪᓕᒐᓕᐅᖅᑎᐅᔪᑦ ᐅᕙᓂ  
ᐃᒃᓯᕙᖃᑕᐅᓯᒪᒐᒪ ᐅᑭᐅᑦ ᑕᓪᓕᒪᑲᓴᐅᓕᖅᑐᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐃᓱᒪᒋᔭᖏᑦ. 
 
ᐊᒻᒪ ᐅᖃᕈᒪᒻᒥᔪᖓ ᐊᑕᖏᑦᑎᐊᖅᑐᓯ ᐅᕙᖓᓕ ᐃᓱᒪᑐᐃᓐᓇᖓᒍᑦ ᐅᑭᐅᖅᑕᖅᑐᒥᓂᐅᑕᐅᓯᒪᓕᖅᑐᖓ ᐅᑭᐅᓂᒃ 
30-ᓂᑦ ᖃᓪᓗᓈᓂᒥᐅᑕᐅᒐᓗᐊᖅᑐᖓ ᖃᐅᔨᓯᒪᓐᖏᑦᑐᖓ ᐅᕙᓂ ᒪᓕᒐᓕᐅᖅᑎᐅᔪᒥᒃ ᐊᑕᐅᓯᕐᒥᓗᓐᓂᑦ 
ᓱᖁᑎᒃᓴᖏᑦᑐᒥᒃ ᓄᓇᕗᒻᒥᒃ ᓄᓇᖁᑎᒥᓐᓂᓪᓗ ᐃᕝᕕᓪᓗ ᐱᖃᑕᐅᓪᓗᑎᒃ, ᐅᖃᖅᑎ. 
 
ᐊᑕᖏᖅᑐᓯ, ᐅᕙᓃᑦᑐᑦ ᒪᓕᒐᓕᐅᕐᕕᒻᒥ ᑕᐃᒫᒃ ᐅᖃᖅᑲᐅᒐᒪ, ᐊᖏᖃᑎᒌᓐᖏᒃᑲᐃᓐᓇᖅᐸᒃᑲᓗᐊᖅᑐᒍᑦ, 
ᑭᓯᐊᓂᓕ ᐅᕙᓐᖓᑦ ᒪᓕᒐᓕᐅᕐᕕᒻᒥᑦ ᐊᓂᒐᑦᑕ, ᖃᐅᑐᐃᓐᓇᕐᒪᑦ, ᖁᖓᖃᑦᑕᐅᑎᔪᐃᓐᓇᐅᓕᖅᐸᒻᒥᔪᒍ ᐊᒻᒪᓗ 
ᑕᐃᒪᐃᑦᑐᓂᒃ ᑕᑯᔪᒥᓇᖅᐳᖅ ᓱᓕᔪᕆᖃᑦᑕᐅᑎᒋᔪᓂᒃ ᐊᓯᐊᑕ ᐃᓱᒪᒋᔭᕋᓗᐊᖏᓐᓂᒃ, ᖃᓄᐃᑦᑑᒐᓗᐊᕈᑦᑕ 
ᑕᒃᑯᑎᒍᑦ, ᐅᒃᐱᕆᔭᑦᑎᒍᑦ ᐅᕝᕙᓗ ᑭᒃᑯᑦ ᖃᓄᐃᑦᑐᓂᒃ ᐊᐃᒃᐸᖃᕋᓗᐊᖅᐸᑕ. 
 
ᐅᖃᖅᑎ, ᑕᒪᒃᓱᒧᖓ, ᑕᒪᓐᓇ ᐅᖃᐅᓯᕆᓐᖏᓪᓗᒍ, ᐅᖃᕈᒪᔪᖓ ᐅᑭᐅᓂᒃ ᑕᓪᓕᒪᐅᔪᓂᒃ ᐊᒻᒪ ᐅᕙᓃᓚᐅᓐᖏᑉᐸᑦ 
ᔮᓐ ᑯᐊᒃ ᐅᕗᓐᖓᕋᑖᖅᑎᓪᓗᑕ ᓄᑖᖑᑎᓪᓗᑕ ᖃᐅᔨᒪᓗᐊᖅᑎᓐᓇᑕ, ᑕᐃᓐᓇᓕ ᑕᐃᒪᔪᒻᒪᕆᑦᑕᕋᓗᐊᕋ ᓲᕐᓗ 
ᐊᓈᓇᐅᔪᑎᑐᑦ, ᑭᓇᒥᒃ ᕿᕕᔨᐊᖃᕋᓱᐊᓐᖏᑦᑐᖓ, ᑭᓯᐊᓂᓕ ᑕᐃᓐᓇ ᑐᕌᖅᑎᑦᑎᑦᑎᐊᓚᐅᓐᖏᑉᐸᑦ ᐱᓗᐊᖅᑐᒥᒃ 
ᐅᑭᐅᓐᓂᑦ ᒪᕐᕈᓐᓂᒃ ᓯᕗᓪᓕᐸᐅᔪᓐᓂᒃ. 
 
ᐱᔪᓐᓇᖅᓯᒪᓐᖏᓂᖅᓴᐅᒐᔭᖅᑰᖅᑐᒍᑦ ᐊᒻᒪᓗ ᑕᒪᑐᒨᓇ ᐃᓄᓕᒫᓄᑦ ᖃᐅᔨᔭᐅᔾᔪᑎᒋᕙᑉᐸᕗᑦ ᐊᑑᑎᖃᕐᓂᑎᓐᓂᑦ, 
ᑭᓯᐊᓂᓕ ᖁᔭᓕᒍᓐᓇᕐᓂᓕᒫᓐᓂᒃ ᑐᓂᕙᕋ ᔮᓐ ᑯᐊᒃ ᐊᒻᒪ ᑖᓐᓇᐅᑐᐃᓐᓇᒨ ᐊᔪᓐᖏᓐᓂᖅᓴᐅᓕᖅᐸᓪᓕᐊᓯᒪᕗᖓ 
ᐅᑭᐅᑦ ᑕᓪᓕᒪᐅᓚᐅᖅᑐᓂᑦ. 
 
ᖁᔭᓐᓇᒦᕈᒪᔭᕋ ᓈᕐᓯ, ᖂᔪᖅ, ᑐᓵᔨᓕᒫᑦᑎᐊᑦ, ᐱᓗᐊᖅᑐᒥᒃ ᒥᐊᓕ, ᐅᓐᓄᒃᑯᑦ ᐅᖄᓚᕕᐅᓚᐅᕐᓯᒪᒻᒥᒐᒪ 
ᐅᖃᐅᔾᔭᐅᓪᓗᖓ, ᒋᓕᓐ, ᐃᓄᒃᑎᑐᑦ ᐅᖃᑦᑎᐊᓱᖑᔪᑎᒃ, ᑭᓯᐊᓂᓕ ᐅᖃᓚᐅᕐᒪᑦ ᑭᓯᐊᓂᓕ ᒥᐊᓕᕐᕙᓗᔮᖅᑐᑎᒃ 
ᑕᒪᓐᓇ ᐃᓪᓚᐅᑎᒋᓚᐅᕐᓯᒪᔭᕋ. 
 
ᑕᐃᒪᓕ ᖁᔭᓐᓇᒦᕈᒪᔭᕋ ᒥᐊᓕ ᐊᒻᒪᓗ ᑕᐃᒃᑯᐊ ᑐᓵᔨᐅᔪᑦ ᓱᑲᑦᑐᒥᒃ ᐅᖃᕈᓐᓇᖅᐸᒻᒪᑕ. ᖁᔭᓐᓇᒦᕈᒪᒻᒥᔭᒃᑲ 
ᓇᓚᐅᓯᕆᔨᒃᑯᑦ ᓯᐱᓯᒥ, ᐊᒃᓱᐊᓗᒃ ᐅᕙᓐᓂᒃ ᐱᑦᑎᐊᖃᑦᑕᕐᒪᑕ. ᓯᐲᓰᒃᑯᓐᓄᑦ ᑕᓕᕕᓴᓕᕆᔨᐅᔪᑦ, ᔩᒻ ᐱᐅᓪ 
ᐊᒃᓱᐊᓗᒃ ᐅᕙᑦᑎᓐᓄᑦ ᐱᑦᑎᐊᖃᑦᑕᖅᑐᖅ, ᐊᒥᓲᓐᖏᑦᑐᑎᒍᖅᑲᐃ ᐊᒻᒪ, ᑎᐅᕈᓪ ᒍᕆᐅᕐ ᐅᕙᑦᑎᓐᓄᑦ 
ᓇᓕᖅᑎᓐᓄᑦ ᖁᔭᓐᓇᒦᕈᒪᒻᒥᔭᕋ ᑕᐃᓐᓇ ᐃᓱᒪᒋᔭᒥᓂᒃ ᐅᖃᖃᑦᑕᓐᖏᑉᐸᑦ ᑐᓴᒐᒃᓴᑎᒍᑦ, 
ᑎᑎᕋᕐᓯᒪᔪᑎᒍᒐᓗᐊᖅᐸᑦ, ᓂᓪᓕᐊᔪᒃᑯᓘᓐᓃᑦ, ᑕᐃᒪᑎᒋᑦ ᒪᓕᒐᓕᐅᕐᕕᒻᒥ ᐊᔪᐃᓐᓇᖃᑦᑕᕋᔭᖅᐸᓚᐃᓐᖏᑦᑐᒍᑦ. 
 
ᑕᐃᒪᓕ, ᐱᑕᖃᕆᐊᓕᓐᓇᐅᕗᓯ ᐊᒻᒪ ᖁᕕᐊᓱᒃᐳᖓ ᐅᕙᓐᓄᑦ ᐃᑲᔪᖃᑦᑕᕐᓯᒪᓂᒃᓯᓐᓂ ᐅᑭᐅᓂᒃ ᑕᓪᓕᒪᓂᒃ 
ᑕᕝᕙᓂ ᒪᓕᒐᓕᐅᕐᕕᒻᒥ ᑐᓴᒐᒃᓴᓕᕆᔨᐅᓪᓗᓯ ᐃᓕᓯᓐᓄᑦ ᓂᓪᓕᕆᐊᖃᖅᑎᑕᐅᓚᕿᖃᑦᑕᓚᐅᕋᑦᑕ ᐊᐱᖅᓱᐸᑦᑐᑕᓗ 
ᐃᓚᓐᓂᑯᖅᑲᐃ ᐊᔪᐃᓐᓇᓗᐊᒐᓛᒻᒪᕆᑦᑐᑕ ᐅᐱᓐᓇᕋᓂ ᐃᒃᓯᕙᖅᑐᓯ ᐅᕙᑦᑎᓐᓄᑦ ᑕᑯᓐᓇᖅᑐᓯ ᐅᖃᖅᑐᔮᖅᑐᓯ, 
ᐃᒃᑯᐊᖃᐃ ᒥᓂᔅᑕᐅᔪᑦ ᓂᓐᖓᐅᑎᔪᒪᓕᕐᒥᔭᕗᑦ? 

ᑕᐃᒪᐃᑦᑕᕆᐊᖃᖅᑐᑕᓗ, ᑕᒪᓐᓇ ᐃᖅᑲᓇᐃᔭᕆᒐᑦᑎᒍᑦ ᐊᒻᒪ ᓂᕆᐅᒃᐳᖓ ᐊᐅᓪᓚᓚᐅᓐᖏᓐᓂᑦᑎᓂ ᑭᖑᓪᓕᕐᒧᑦ 
ᓂᕈᐊᖅᑐᖃᓚᐅᖅᑎᓐᓇᒍ ᑕᒪᒃᑯᐊ ᐃᒻᒥᓄᑦ ᑐᕌᖓᑎᓪᓗᒋᑦ ᐱᔭᐅᑦᑕᐃᓕᓕᑦ ᐅᖃᕈᓐᓇᖅᑐᖓᓗ 
ᑕᐃᒪᐃᑦᑐᖃᓚᐅᖅᐸᓚᐃᓐᖏᑦᑐᓯ. 
 
ᖁᔭᓐᓇᒦᕈᒪᔭᕋ, ᐃᐅᕆ, ᐊᕐᕋᒍᓂᒃ ᑕᓪᓕᒪᓂᒃ ᖃᖓᑦᑕᐅᑎᒃᓴᑎᓐᓂᒃ ᑲᒪᖃᑦᑕᖅᑐᖅ, ᐊᓯᔾᔨᒋᐊᖃᓱᖑᒐᒪ 
ᑕᐃᒪᓐᖓᓕᒫᑲᓴᑦᑎᐊᖅ ᐱᔮᖅᑯᒧᓐᖏᑦᑐᖅ ᑭᓯᐊᓂᓕ ᐱᔾᔪᑎᒋᓪᓗᒍ ᖃᒪᓂᑦᑐᐊᒥ ᓯᓚᖓᓄᑦ ᑕᐃᒪᐃᑎᑕᐅᓪᓗᖓ. 
 
ᑕᐃᒪᓕ, ᐅᓪᓗᖅ ᐃᓱᓕᓕᕐᒪᑦ, ᖁᔭᓐᓇᒦᖅᑕᐃᓐᓇᕆᔪᒪᕙᒃᓯ ᐊᑕᖏᖅᑐᓯ, ᓄᖅᑲᓚᐅᓐᖏᓐᓂᕐᓂ ᐊᑕᐅᓯᕐᒥᒃ 
ᐅᖃᕆᐊᖃᖅᑐᖓ. ᑭᖑᓪᓕᖅᐹᒥᒃ ᐱᓇᓱᐊᕈᓯᐅᑉ ᓄᓐᖑᐊᓂ ᐅᕙᓃᑕᕋ ᐱᐅᔪᓚᐅᕐᒪᑦ, ᑭᓯᐊᓂ 
ᐋᓐᓂᐊᓇᓚᐅᖅᑐᖅ ᐊᒻᒪ ᐃᓚᖓ ᒪᓕᒐᓕᐅᖅᑎᐅᔫᑉ ᐅᕙᓐᓂ ᑐᓐᖓᓱᑦᑎᑎᓇᓱᖑᔪᖅ ᐅᕗᖓᕋᐃᒐᒪ ᐊᖓᔪᖅᑳ 
ᐲᑯ. 
 
ᓯᕗᓪᓕᐹᒥᒃ ᐊᕐᕌᒍᒥ ᐅᕙᓃᒋᐅᕋᒪ, ᖃᐃᖁᓚᐅᕐᓯᒪᒻᒪᖓ ᐃᓪᓗᒥᓄᑦ ᐆᑦᑎᓪᓗᓂ ᓂᐅᕙᓐᓛᓐᒥ ᓂᕿᐅᓱᓐᓂᒃ 
ᑎᖅᑎᓯᒪᔪᒥᒃ ᓂᕿᒥᒃ ᐱᕈᖅᑐᒥᓂᕐᒥ ᓂᐊᖁᓐᖑᐊᒥᒃ ᐊᒻᒪ ᐸᑏᑎᓂᒃ ᐊᒻᒪ ᑕᒫᓂ ᐱᓇᓱᐊᕈᓯᐅᑉ ᓄᓐᖑᐊᓂ 
ᐅᕙᖓ ᐊᓪᓚᕝᕕᖓᓃᑦᑐᖓ ᑕᐃᑲᓃᓚᐅᕐᒪᑦᑕᐅᖅ. 
 
ᑕᐃᒪᓕ ᐊᓪᓚᕝᕕᖓᓄᑦ ᐅᐸᑦᑐᒍ ᐅᖃᕋᓱᐊᖅᑎᓪᓗᖓ ᑭᓱᑐᐃᓐᓇᕐᓂᒃ ᐱᔾᔪᑎᖃᖅᑐᓂᒃ ᓄᓇᕗᑦ ᒥᒃᓵᓄᑦ 
ᑕᐃᓐᓇᓗ ᓇᓗᓇᓐᖏᑦᑎᐊᓚᐅᖅᑐᓂ ᐃᒃᓯᕚᓚᐅᖅᑐᖓ 7-ᓂᒃ ᐃᓐᖏᖅᑎᓪᓗᒍ, ᐅᖃᖅᑎ 
ᐃᒪᐃᓐᓇᓱᐊᓱᖑᒐᓗᐊᕐᒥᒐᒪ ᐃᓕᓐᓂᐊᖅᑎᑕᐅᓯᒪᓪᓗᖓ ᐃᓐᓇᕆᔭᓐᓄᑦ ᑕᒪᒃᑯᓂᖓ ᐸᕝᕕᓴᖃᑦᑕᖁᔭᐅᓇᖓ 
ᑭᒃᑯᑐᐃᓐᓇᕐᓂᒃ ᐱᓕᕆᐊᖏᓐᓂᒃ ᐱᓕᕆᓇᓱᐊᖅᑐᓂᒃ ᖃᓄᐃᓐᖏᑦᑐᑦ ᐊᔪᓐᖏᑦᑐᐊᓗᓐᖏᒃᑲᓗᐊᖅᐸᑕ, ᑭᓯᐊᓂᓕ 
ᓱᓕᔪᕆᒋᐊᖃᕐᒥᒻᒪᑕ ᖃᓄᐃᓕᐅᕋᓱᐊᖅᑎᓪᓗᒋ ᖃᐅᔨᒪᓇᕋᓗᐊᖅᑎᓪᓗᒋᑦ ᐱᒃᑲᐅᓗᐊᓐᖏᑦᑐ. 
 
ᑕᐃᒪᓕ, ᐱᓇᓱᐊᕈᓯᐅᑉ ᓄᓐᖑᐊᓂ ᕿᓪᓕᖅᑐᓂᒃ ᓇᓚᖃᑦᑕᓚᐅᖅᑐᖓ, ᐅᕙᓐᓄᑦ ᐅᖃᓕᓚᐅᖅᐳᖓ, ᖃᐅᔨᒪᒐᒃᓯ 
ᐱᓇᓱᐊᓚᐅᖅᑐ. ᑭᓯᐊᓂᓕ ᐅᖃᐅᑎᔪᒪᔭᒃᑲ ᐃᖃᓗᐃᑦ ᑲᓇᓐᓇᖓᓂᒥᐅᑦ, ᑭᒡᒐᑐᖅᑕᖏᑦ ᐊᒻᒪ 
ᓂᕈᐊᖅᑎᒋᓯᒪᔭᖏᑦ, ᓂᕈᐊᓛᖅᐸᓯ ᐄᑐᐊᖅ ᐲᑯ ᑭᖑᓪᓕᕐᒥᒃ ᓂᕈᐊᕐᓇᐅᓕᖅᐸᑦ ᖁᓚᕐᓇᕈᓐᓃᕐᒪᑦ 
ᐃᓐᖏᖅᑎᕈᕈᓐᓇᔾᔭᖏᑦᑐᖅ. ᑕᐃᓕ ᓂᕆᐅᑐᐃᓐᓇᖅᐳᖓ ᑲᔪᓯᔪᓐᓇᕐᓂᐊᕐᒪᑦ ᒐᕙᒪᓕᕆᔨᐅᓗᓂ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ, ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ: 786-1(6): ᓯᕗᓪᓕᕐᒥ ᒪᓕᒐᓕᐅᒃᕕᐅᑉ ᐱᓕᕆᓪᔪᑎᒥᓂᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥᒃ ᓂᕈᐊᖅᑕᐅᒐᑦᑕ, ᓯᕗᓪᓕᐹᒥᒃ ᐅᖃᖅᐸᓗᒃᑲᒪ 
ᑖᓐᓇᓗ ᐊᓚᑲᓐᓄᐊᖅ ᐊᒻᒪ ᐊᓯᖏᑦ ᒪᓕᒐᓕᐅᖅᑎᐅᔪᑦ. ᓱᖅᑯᐃᓱᓪᓚᕆᓐᖏᑦᑐᖓ ᖃᓄᐃᓕᐅᕐᓂᕋᓗᐊᕐᒪᖔᕐᒪᑦ 
ᑭᓯᐊᓂᓕ ᐊᒥᓱᐊᓗᐃᑦ ᐃᓄᐃᑦ ᑕᑯᓐᓈᓚᐅᕐᓯᒪᒻᒪᑕ ᐊᒻᒪ ᑲᑉᐱᐊᓇᕈᓘᔭᓚᐅᖅᑐᓂ. 
 
ᐅᓇ ᐊᓈᓇᒪ ᓴᓇᓚᐅᕐᓯᒪᒻᒪᒍ ᐅᕙᓐᓄᑦ ᐊᑐᓚᐅᕐᓯᒪᔭᕋ ᓯᕗᓪᓕᖅᐹᒥᒃ ᑲᑎᒪᕚᓪᓗᒃᑲᑦᑕ. ᐅᓪᓗᒥᐅᔪᖅ 
ᑭᖑᓪᓕᖅᐹᕐᓱᑎᓪᓗᑕ ᐊᑐᕐᒥᔭᕋ. 
 
ᖁᔭᓐᓇᒦᖅᐸᒃᑲ ᓂᕈᐊᖅᑎᒋᓯᒪᔭᒃᑲ ᐅᕙᓐᓂᒃ ᐅᑉᐱᕈᓱᒃᑲᒥᒃ ᓂᕈᐊᕈᓐᓇᓚᐅᕐᒪᑕ ᐅᕙᓃᑎᑕᐅᓪᓗᖓ 
ᒪᓕᒐᓕᐅᕐᕕᒻᒥ ᐅᑭᐅᓂᒃ ᑕᓪᓕᒪᓂᒃ. ᐊᒃᓱᕈᓐᓇᑲᐃᓐᓇᖅᐸᒃᑐᑦ ᒪᓕᒐᓕᐅᖅᑎᐅᓪᓗᓂ, ᑕᒪᓐᓇᓗ 
ᖁᔭᓐᓇᒦᕈᑎᒋᔪᒪᔭᕋ ᓂᕈᐊᖅᑎᒋᓯᒪᔭᕐᓄᑦ. 

ᐊᒻᒪ ᑕᐃᒃᑯᐊ ᐃᓚᒃᑲ, ᐅᕙᓐᓂ ᐃᑲᔪᖅᑐᐃᖏᓐᓇᖅᑯᑦ. ᖁᔭᓐᓇᒦᖅᐸᒃᑲ. ᒪᓕᒐᓕᐅᖅᑎᐅᓗᓂ ᐊᑕᐅᓯᑐᐃᓐᓇᕐᒥᒃ 
ᐃᓅᓯᖃᕐᓇᖏᒻᒪᑦ, ᐊᒥᓱᓂᒃ ᐃᓕᖅᑯᓯᖃᕆᐊᖑᒻᒪᑦ. ᐃᓛᓐᓂᒃᑯᑦ ᖁᕕᐊᓇᖅᑐᑰᖅᐸᑦᑐᑕ, ᐃᓛᓂᒃᑯᑦ 
ᖁᕕᐊᓇᓐᖏᑦᑐᒃᑯᑦ, ᑕᐃᒪᐃᖃᑦᑕᕋᓗᐊᖅᑎᓪᓗᒍ ᑕᒪᒃᑯᐊ ᐃᓚᕗᑦ ᐃᑲᔪᖅᑐᐃᖏᓐᓇᕐᒪᑕ ᑕᒪᒃᓱᒧᖓ 
ᖁᔭᓐᓇᒦᕈᒪᔭᒃᑲ. 
 
ᐅᑭᐅᓂᒃ ᑕᑲᓪᓕᒪᐅᔪᓂᒃ ᖃᕿᐊᖅᑲᑦᑕᐅᑎᖃᑦᑕᕐᓯᒪᔪᒍ, ᐱᓗᐊᖅᑐᒥᒃ ᑕᒪᒃᑯᐊ ᒥᓂᔅᑕᐅᔪᑦ. ᐅᕙᖓᑦᑕᐅᖅ, 
ᓂᓐᖓᒃᓴᕋᐃᑦᑐᑯᓗᒐᒪ. ᐊᒥᓱᐊᖅᑎᖅᑐᒍ ᐊᒃᓱᕈᖅᑎᖃᑦᑕᕐᓯᒪᔭᕋ ᐲᑯ, ᐊᑕᐅᓯᐊᕋᓗᐊᖅᑐᓄᑦ ᐊᓇᕐᕕᓕᐊᖅᑐᓄᑦ  
ᓂᓐᖓᐅᑎᑲᓚᐅᕐᓯᒪᔪᒍᒃ. ᖁᕕᐊᑐᐃᓐᓇᓕᕆᕗᖓᓕ ᑎᓪᓗᓚᐅᖏᕈᓘᔭᕐᒪᖓ ᐊᒻᒪ ᑎᓪᓗᓚᐅᓐᖏᕈᓘᔭᕋᒃᑯ. 
 
ᐅᓪᓗᒥ ᑕᓪᓕᒥᐅᒻᒪᑦ ᐅᖃᕈᓐᓇᕋᑦᑕ ᐊᑐᕐᓯᒪᔭᑦᑎᓐᓂᒃ ᖁᔭᓐᓇᒦᕈᒪᔪᖓ. ᐊᖏᖅᑕᐅᔪᒪᔪᖓ ᐅᖃᐅᓯᕆᔭᕋ 
ᐱᔭᕇᕐᓂᐊᕋᒃᑯ. ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐅᖃᐅᓯᕆᔭᓂᒃ ᐱᔭᕇᕈᒪᓪᓗᓂᐅᒃ. ᐋᒃᑲᖅᑐᖃᖅᐸ? 
ᐊᒃᑲᖅᑐᖃᓐᖏᑦᑐᖅ. ᑲᔪᓯᒋᑦ. ᐃᖅᑭᑦᑐᖅ., 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦ, ᒪᓕᒐᓕᐅᖅᑎᐅᖃᑎᒃᑲ. ᐅᓇ ᐅᓂᒃᑳᕆᔭᕋ ᐃᓄᒃᑎᑑᖅᑐᖅ. 
ᐅᖃᐅᓯᖃᓚᐅᕐᓯᒪᔪᒍ ᓯᕿᓐᖑᔭᐅᑉ ᐊᓯᔾᔨᓂᐊᕐᓂᖓᓂᒃ, ᑕᐃᒃᓱᒪᓂᐅᔪᖅ ᖁᕕᐊᓱᓐᖏᒻᒪᕆᓚᐅᕋᑦᑕ ᖃᐅᑎᓪᓗᒍ 
ᓂᕈᐊᕐᓂᖃᖅᑎᓪᓗᑕ ᓴᓚᐅᔾᔪᑎᒋᓚᐅᖅᑕᑎᓐᓂᒃ ᒪᓕᒐᓕᐅᖅᑎᑐᐃᓐᓇᐅᓪᓗᑕ. 
 
ᐱᖃᑎᐊᓗᒐ ᐊᖓᔪᖅᑳ ᐲᑯ ᐅᕙᓐᓄ ᑎᑎᕋᓚᐅᕐᓯᒪᒻᒪᑦ ᐅᖃᕐᓯᒪᔪᒥᒃ ᒎᑎᐅᑉ ᓇᓪᓕᒋᕙᑎᑦ, 
ᐊᒥᓱᐊᖅᑎᑲᓪᓚᑦᑐᓂ ᐅᕙᓐᓄ ᑕᐃᒪᐃᓕᐅᖃᑦᑕᕐᓯᒪᔪᖅ. ᑕᐃᒪᓕ ᖁᓚᓐᖏᒐᓱᒃᐸᒃᑲᓗᐊᖅᑎᓪᓗᖓ, 
ᑕᐃᒃᓱᒪᓂᐅᔪᖅ ᓂᓐᖓᐅᒪᔪᒻᒪᕆᐅᓚᐅᕐᓯᒪᒐᒪ ᑲᑎᒪᕕᒃᑎᓐᓂᒃ ᐊᓂᓪᓗᖓ ᑕᑯᔭᖅᑐᖅᑐᑦ ᓖᑎᐊ ᓇᐅᓪᓚᖅ 
ᑎᑎᕋᖅᑎᓐᓂᐊᕋᒃᑯ ᖃᓪᓗᓈᑎᑐᑦ ᐲᑯᒧᑦ.  
 
ᐊᖓᔪᖅᑳ ᐲᑯ ᖁᕕᐊᓱᖁᓪᓗᓂᖓ ᐅᖃᖅᐸᓚᐅᕐᒪᑦ ᒎᑎᐅᑉ ᓇᓪᓕᒋᒐᑎᑦ ᐅᖃᐅᑎᓪᓗᒍᓗ 
ᓂᕈᐊᖅᑕᐅᑲᓐᓂᓂᐊᕐᓂᕋᕈᓐᓃᖅᑐᒍ ᑭᖑᓪᓕᕐᒥᒃ ᓂᕈᐊᕐᓇᐅᓕᖅᐸᑦ ᑎᑎᕋᕐᕕᐅᑎᑦᑐᒍ. ᑐᓂᓪᓗᒍ ᐱᔨᑦᑎᕋᖅᑎᑦᑕ 
ᐃᓚᖓᓐᓄᑦ ᑕᑯᓇᖅᑕᐅᓇᓱᐊᕐᓇᖓ ᓱᓐᖑᐊᖅᑕᐃᓕᒪᓪᓗᖓ ᑐᓂᔭᐅᖁᓪᓗᒍ ᐲᑯᒧᑦ. ᑕᐃᓐᓇ ᑎᑎᕋᕐᓯᒪᔪᖅ 
ᑕᑯᒐᒥᐅᒃ ᕿᒥᕐᕈᓪᓗᓂ ᑲᑎᒪᕕᒻᒥ ᖃᐅᔨᔪᓐᓇᓚᐅᓐᖏᒻᒪᑦ ᑭᓇᒧᑦ ᑎᑎᕋᖅᑕᐅᓐᓂᕋᓗᐊᕐᒪᖔᖅ. 
 
ᓇᖏᕐᓯᒐᒥ ᐅᐊᑦᑎᐊᕈᑲᓪᓚᐅᓕᕐᒪᑦ, ᖁᕕᐊᓱᓗᐊᖅᑑᔭᓚᐅᓐᖏᑦᑐᖅ ᐊᒻᒪ ᐃᓂᖅᑎᕆᑎᑦᑎᓪᓗᓂ ᑕᐃᒃᑯᐊᓗ 
ᑕᑯᒍᒃᓯᒥᐅᒃ ᐊᔾᔨᓕᐅᖅᑕᐅᓂᑰᔪᑦ ᑕᐃᑲᓂ ᐃᓚᖓᓐᓂ ᑕᑯᔭᐅᔪᓐᓇᖅᑐᖅ. 
 
ᑕᐃᒪᓕᐅᖃᑦᑕᕐᓯᒪᔪᒍ, ᐃᓚᖏᑦ ᓱᓕᑦᑎᐊᖅᑐᑦ ᐃᓚᖏᑦ ᖁᕕᐊᓱᒍᑎᒋᓇᓱᐊᖅᑐᒋᑦ. 
 
ᖁᔭᓐᓇᒦᖅᑕᐃᓐᓇᕆᔪᒪᔭᒃᑲ ᒪᓕᒐᓕᐅᖅᑎᐅᑎᓚᐅᕋᒪ ᐅᕙᓂ ᐃᓕᒃᓯ ᐱᖃᑎᒋᓪᓗᓯ. ᐊᒥᐊᓱᖅᑎᖅᑐᖓ 
ᓂᓐᖓᖃᑦᑕᕐᓯᒪᒐᓗᐊᖅᑐᖓ ᑭᓯᐊᓂᓕ ᑕᒪᓐᓇ ᐊᓂᒍᕐᓯᒪᓕᕐᒪᑦ. 
 
ᐅᐊᑦᑎᕈ ᑲᒥᓯᓇᐅᑉ ᐅᖃᐅᓯᕐᖓᐅᑎᖓᓄᑦ ᑭᐅᔪᒪᓂᐊᕐᒥᔪᖓ. ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐃᖅᑭᑦᑐᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᑲᑦᑐᒃ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 787-1(6): ᐱᕙᓪᓕᐊᓂᐅᔪᖅ ᓴᓂᖖᓗᐊᕐᒥᒃ 
 
ᐊᖓᔪᖅᑳ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᕙᓂ ᒪᓕᒐᓕᐅᖅᑎᓂᒃ ᒪᓕᒐᓕᐅᕐᕕᒻᒥ 
ᑭᖑᓪᓕᖅᐸᐅᕙᓪᓚᐃᔪᒥᒃ ᓇᖏᕐᓯᓂᐊᓕᕋᒪ… ᐅᑕᖅᑭᑦᑎᐊᑐᐃᓐᓇᕆᓯ ᒪᒃᐱᒐᑦ ᐱᖓᓲᒻᒪᑕ ᐅᖃᐅᓯᒃᓴᒃᑲ. 
 
ᐃᓛᓐᓂᒃᑯᑦ ᒪᓕᒐᓕᐅᖅᑏᑦ ᐅᖃᐅᓯᖏᓂ ᐅᖃᖅᐸᒃᑲᑦᑕ ᓂᕈᐊᖅᑕᐅᓯᒪᕕᒋᔭᑦᑎᓐᓂᒃ. ᐊᒃᓱᐊᓗᒃ ᐅᐱᖅᑲᔪᖓ 
ᐅᕙᖓ ᐅᖃᐅᓯᕆᓂᐊᖅᑕᖓᓂᒃ ᖃᓄᐃᓕᖃᑦᑕᕐᓯᒪᓂᑰᔪᓂ ᓄᓇᑦᑎᓐᓂ. 
 
ᐅᖃᖅᑎ, ᓇᔪᕐᓯᕕᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᑦᔨᖃᑎᒌᖑᔪᑦ ᓴᖅᑭᑕᐅᓚᐅᕐᓯᒪᒻᒪᑕ ᔮᓐᓄᐊᕆ 1998. 
ᑕᐃᒃᑯᐊ ᐸᐃᕆᕕᖃᖅᑐᑦ ᐃᓚᐅᖃᑕᐅᕙᒃᑐᑎᓪᓗ ᖃᓄᐃᓕᐅᕐᓂᐅᔪᓂᒃ ᓄᓇᓕᓐᓂ ᐃᑲᔪᖅᑐᐃᓂᕐᒧᑦ 
ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ. 
 
ᐃᑲᔪᖅᑐᑕᐅᓂᖓ ᐸᐃᕆᕕᐅᔪᒥᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑕᒪᓐᓇ ᐃᑲᔪᖅᐹᓕᕐᓯᒪᒻᒪᕆᒻᒪᑦ ᓄᓇᑦᑎᓐᓂ 
ᐃᖅᑲᓇᐃᔮᖃᕐᓂᕐᒧᑦ ᐱᕙᓪᓕᐊᓂᕐᒧᑦ ᑕᕝᕙᓂ ᐃᓕᓐᓂᐊᖅᑐᓕᕆᔨᒃᑯᓐᓂ. ᐃᑲᔪᖅᑐᐃᖃᑦᑕᖅᑐᑦ ᓴᓇᓂᕐᒧᑦ 
ᓇᓄᓐᖑᐊᓕᐅᕐᓂᕐᒧᑦ ᐊᒻᒪᓗ ᓴᓇᔭᐅᖃᑦᑕᕐᓂᖏᓐᓄᑦ ᑕᒪᒃᑯᐊ ᐅᒪᔪᒥᓂᐅᔪᑦ ᐅᑭᐅᖅᑕᖅᑐᒥ. 
 
ᑕᐃᒃᑯᓄᖓ ᓇᔪᕐᓯᖅᑎᐅᕙᒃᑐᓄᑦ ᑮᓇᐅᔭᓕᐅᕈᑕᐅᔪᓐᓇᕐᓯᓯᒪᕗᖅ ᑕᒪᐅᓇ ᓇᓄᓐᖑᐊᒃᑯᑦ. ᑕᐃᒃᑯᐊ 
ᐃᖅᑲᓇᐃᔭᓄᑦ ᐱᕙᓪᓕᐊᑎᑦᑎᓂᐅᔪᖅ ᐱᔪᓐᓇᕐᓯᑎᑦᑎᓯᒪᕗᖅ ᐃᓄᓐᓂᒃ ᐃᓕᓐᓂᐊᖅᑎᐅᔪᓂᒃ ᐃᓕᓐᓂᐊᕐᓂᕐᒧᑦ 
ᐊᔾᔨᓐᖑᐊᓄᑦ ᐊᕙᓗᓕᐅᓂᕐᒥᒃ. 
 
ᐅᖃᖅᑎ, ᐊᔾᔨᖑᐊᓄᑦ ᐊᕙᓗᒃᓴᓕᐅᕐᓂᖅ ᐱᔪᓐᓇᖅᑎᑦᑎᕙᓕᖅᐳᖅ ᐊᕙᓗᓕᐅᕐᓗᑎᒃ ᐃᓕᖅᑯᓯᑎᒍᑦ 
ᓴᓇᐅᒐᕆᔭᑦᑎᓐᓂᒃ, ᐊᒻᒪ ᒥᑭᔪᒐᓗᐊᖅ ᐃᑲᔪᕈᑕᐅᓚᐅᖅᑐᖅ ᐃᑯᐱᒡᕕᓕᕆᔨᒃᑯᓐᓂᑦ ᐱᔪᓐᓇᕐᓯᑎᑦᑎᓯᒪᔪᖅ 
ᐃᖃᓗᐃᑦ ᐊᒥᕋᖏᓐᓂᒃ ᐸᓐᓂᖅᑑᒥᑦ. ᒪᓕᒐᓕᐅᖅᑎᐅᖃᑎᒐ ᖁᔭᒋᕙᕋ. 
 
ᐅᖃᖅᑎ, ᐃᓄᐃᑦ ᕿᑐᓐᖓᓐᖑᐊᓕᐅᖅᐸᓕᕐᒥᔪᑦ ᐃᖃᓗᐃᑦ ᐊᒥᕋᖏᓐᓂᒃ ᐊᒃᓱᐊᓗᓪᓗ ᐱᐅᔫᓪᓗᑎᒃ 
ᐊᕙᓗᖃᑦᑎᐊᖅᑐᑎᓪᓗᓄ. ᐃᖅᑲᓇᐃᔭᕆᐅᓴᕐᓂᕐᒧᑦ ᐱᕙᓪᓕᐊᓂᐅᔪᖅ ᐃᑲᔪᖅᑐᐃᓂᖃᖅᐸᒃᑐᖅ ᐊᔾᔨᐅᖏᑦᑐᓂᒃ 
ᐱᓕᒻᒪᒃᓴᓂᕐᒧᑦ ᐱᓕᕆᐊᓄᑦ. ᐃᓐᓇᐅᓂᕐᓴᐅᔪᑦ ᐃᓕᓐᓂᐊᖅᑐᑦ ᐃᓕᓐᓂᐊᕐᕕᐅᔪᓂ ᐊᒻᒪᓗ ᐃᓄᐃᑦ ᓱᒃᑯᐊᕆᕙᒃᑐᑦ 
ᐊᒃᓱᕈᓴᒃᐸᒻᒪᑕ ᐃᓕᓐᓂᐊᕋᓱᐊᕐᓂᕐᒧᑦ ᓇᓴᐅᓯᕆᓂᕐᒥᒃ, ᑭᓱᑐᐃᓐᓇᕐᓂ ᖃᐅᔨᓴᕐᓂᕐᒧᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ 
ᐊᒻᒪᓗ ᑕᐃᒃᑯᐊ ᓇᑉᐸᓗᐊᖏᖅᑲᐃ ᕿᔪᓕᕆᓂᕐᒧᑦ ᐃᓕᓐᓂᐊᓕᖅᑐᑦ.  
 
ᓇᔪᕐᓯᕕᒃ ᐊᐅᓚᑦᑎᖃᑦᑕᕐᒥᔪᖅ ᑯᓂ ᑯᓂ ᓈᓚᐅᑎᖃᕐᕕᒻᒥ 105.1. ᑕᕝᕙᓂ ᓈᓚᐅᑎᒃᑯᑦ ᑐᓴᖅᑕᐅᑎᑦᑎᕙᒃᑐᑦ 
ᖃᓄᐃᓕᐅᕐᓂᐅᔪᓂᒃ ᓄᓇᓕᓐᓂ. ᓇᔪᕐᓯᕕᒃ ᐊᐅᓚᑦᑎᕙᒻᒥᔪᖅ SCTV, ᓴᓂᑭᓗᐊᕐᒥᖔᕐᓯᒪᔪᑦ ᓄᓇᓕᓐᓂ 
ᑕᓚᕕᓴᓕᐅᕕᐅᔪᖅ, ᑕᐃᒃᑯᐊ ᐃᓗᓄᑦ ᐳᓚᕋᒃᐸᑦᑐᑎᒃ ᓄᓇᓕᓐᓂ ᐊᐅᓚᕙᒃᑐᑎᓪᓗ ᐃᑲᕐᕋᐃ 24, 
ᐱᓇᓱᐊᕈᓯᓕᒫᖅ. ᑕᒪᓐᓇ ᐊᒃᓱᐊᓗᒃ ᑕᑯᒃᓴᐅᑎᑦᑎᕕᐅᔪᓐᓇᖅᐸᒃᑐᖅ ᐃᓕᖅᑯᓯᖅᑎᒍᑦ ᖃᓄᐃᓕᐅᕐᓂᐅᔪᓂᒃ. 
 
ᓇᔪᕐᓯᕕᒃ ᐊᐅᓚᑦᑎᒻᒥᔪᖅ ᒥᑭᔪᒥ ᓄᓇᓕᓐᓂ ᑕᑯᔭᒐᖃᕐᕕᕋᓛᖑᔪᒥᒃ ᐃᓕᓐᓂᐊᕐᕕᐅᑉ ᐃᓯᕐᕕᖓᓂ. ᐃᓚᖏᑦ 
ᒥᓂᔅᑕᐅᔪᑦ ᒪᓕᒐᓕᐅᖅᑎᐅᔪᓪᓗ ᐃᓕᓐᓂᐊᕐᕕᖁᑎᑦᑎᓐᓂᓯᒪᕙᓪᓚᐃᔪᑦ. 
 
ᐅᖃᖅᑎ, ᑕᐃᒃᑯᐊ ᑮᓇᐅᔭᖃᖅᑎᑦᑎᓂᖏᑦ ᑲᓇᑕᒥ ᐃᑦᑕᕐᓂᓴᓕᕆᔨᒃᑯᑦ ᐊᖅᑯᑎᖃᖅᑐᑎᒃ ᒥᑭᔪᓄᑦ 
ᑕᑯᔭᒐᖃᕐᕕᐅᔪᓄᑦ ᐃᑲᔪᕐᓂᕐᒧᑦ ᐱᓕᕆᐊᒧᑦ ᐊᕙᓗᓕᐅᕈᓐᓇᕐᓯᑎᑦᑎᓯᒪᕗᑦ ᐊᔾᔨᖑᐊᓂᒃ ᑕᑯᔭᒃᓴᐅᔪᓂᒃ 
ᓄᓇᓕᓐᓄᑦ. 
 
ᐊᕐᕌᒍᖓᓂ ᐱᖓᓱᒋᓕᖅᑕᖓᓂ, ᓇᔪᕐᓯᕕᒃ ᐃᓕᓐᓂᐊᖅᑎᖁᑎᖃᖅᑐᑦ 6-ᓂᒃ ᐱᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 
ᑲᓇᑕᒥ ᑮᓇᐅᔭᒃᑯᕕᒃᑯᑦ ᐊᑭᑦᑐᕋᐅᑎᔪᓄᑦ ᐱᓕᕆᓂᕐᒧᑦ ᐱᓕᒻᒪᒃᓴᓂᕐᒧᑦ ᐃᓕᓐᓂᐊᖅᑎᐅᔪᓂ. 

ᐅᑭᐅᓂᒃ ᒪᕐᕉᔪᓐᓂᒃ ᐃᓕᓐᓂᐊᖅᑎᐅᔪᑦ ᑲᓇᑕ ᐃᓕᑕᕆᔭᐅᔾᔪᓯᐊᖃᑦᑕᕐᓯᒪᔪᑦ. ᑕᒫᓂ ᐊᕐᕌᒍᒥ, ᑕᐃᒃᑯᐊ 
ᑭᖑᓪᓕᖅᐹᕐᓯᐅᑎᓄᑦ ᐳᕆᑎᔅ ᑲᓚᒻᐱᐊᒥᑦᑐᑦ ᑕᐃᒃᑯᐊᓗ ᓂᕆᐅᒃᑲᓗᐊᖅᐳᑦ ᓴᓇᖃᒃᑲᓐᓂᕐᓂᐊᕆᐊᒃᓴᖅ 
ᐱᓕᕆᓂᕐᒧᑦ ᐃᓄᐃᑦ ᐃᓕᖅᑯᓯᖏᓐᓂ. ᓇᔪᕐᓯᕕᒃ ᓴᖅᑮᓯᒪᓕᖅᑐᒃ ᒪᕐᕉᓐᓂᒃ ᓄᓇᓕᓐᓂ ᐅᐊᑦᑎᐊᕈᕐᓂᕐᓴᐅᔪᓂᒃ 
ᐊᔾᔨᓐᖑᐊᓂᑦ ᑮᓇᐅᔭᖃᖅᑎᑕᐅᓪᓗᑎᒃ ᐊᑕᐅᓯᕐᒥᒃ ᐃᓕᖅᑯᓯᓕᕆᔨᒃᑯᓐᓂᑦ. 
 
ᐱᖓᔪᐊᑦ ᕿᒥᕐᕈᐊᒐᔪᖅ ᓴᖅᑭᑕᐅᓚᐅᖅᑐᖅ 2004. ᐱᖓᓱᑦ ᑕᒃᑯᐊ ᑲᑎᓪᓗᑎᒃ ᑕᑯᒃᓴᐅᑎᑦᑎᓛᖅᑐᑦ 
ᑕᑯᔭᐅᔪᓐᓇᖃᑦᑕᓚᕐᒪᑕ ᓯᕗᓂᒃᓴᑎᓐᓂᒃ ᐃᓄᓯᐅᕙᓚᐅᖅᑐᒥ ᕿᑭᖅᑕᓂ ᐱᒋᐊᖅᑐᒍ 1900 ᐅᓪᓗᒥᒧᑦ. 
 
ᐅᖃᖅᑎ, ᓄᖅᑲᓚᐅᓐᖏᓐᓂᕐᓂ ᒪᓕᒐᓕᐅᖅᑏᑦ ᐅᖃᐅᓯᖏᓂ, ᐅᓪᓗᒥ ᑕᓪᓕᒥᐅᒻᒪᑦ ᐊᒻᒪ ᐃᓛᑎᒍᑦ 
ᖃᖓᑕᓂᐊᖅᐸᓪᓚᐃᒐᑦᑕ. 
 
(ᑐᓵᔨᑎᒍᑦ) ᐃᓛᑎᒍᑦ ᐊᖏᕐᕋᕐᓂᐊᕋᑦᑕ. ᑕᐃᒃᓱᒪᓂ ᐅᖃᐅᓯᖃᓗᐊᓐᖑᐊᑎᓪᓗᑕ ᒑᓴᓕᕐᓗᑎᒥᒃ, ᖃᖓᑕᓲᒧᖅᑐᓂ, 
ᑕᐃᒪᓕ ᓱᑲᓐᓂᓴᒻᒪᕆᐅᓂᐊᖅᐳᖅ. 
 
ᕿᒧᒃᓯᖃᓚᐅᕐᓯᒪᓐᖏᒃᑲᓗᐊᖅᑐᖓ ᑕᐃᒃᓱᒪᓂ. ᐊᒃᓱᐊᓗᒃ ᓱᑲᑐᒃᑯᕈᒪᖃᑦᑕᓚᐅᕐᓯᒪᒐᒪ ᕿᒧᒃᓯᖅᑐᖓ 
ᕿᒧᒃᓯᕋᐃᒐᒪ. ᕿᓱᒃᓯᓕᕋᐃᒐᒪ ᐃᒪᐃᓕᐅᖃᑦᑕᓚᐅᕐᓯᒪᔪᖓ “ᐅᓕᐅ, ᐅᓕᐅ”. ᑕᐃᒪᐃᑦᑐᓂ 
ᓱᑲᓴᕈᑎᖃᖅᐸᓚᐅᖅᑐᖓ ᑕᐃᒃᑯᐊ ᕿᒻᒥᒃᑲ ᓱᑲᓐᓂᕐᓴᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᐃᖕ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 788-1(6): ᖁᕕᐊᑦᑐᖅ ᒪᓕᒐᓕᐅᖅᑎᐅᔪᒥᓂᐅᒋᐊᒥᒃ ᒪᓕᒐᓕᐅᒃᕕᒻᒥ 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓈᓚᓚᐅᖅᑐᖓ ᐊᒃᓱᐊᓗᒃ ᑐᓴᕈᒥᓇᖅᑐᓂᒃ 
ᒪᓕᒐᓕᐅᓗᖅᑎᐅᖃᑎᒃᑲᓂᑦ ᐅᓪᓗᓐᓂ ᒪᕐᕈᓐᓂᒃ, ᖁᔭᓐᓇᒦᖅᐸᒃᓯ ᐅᖃᐅᓯᕆᔭᒃᓯᓐᓄᑦ. ᐅᓂᒃᑳᕈᓐᓇᓚᐅᕋᒪ 
ᐅᑭᐅᓂᒃ ᖃᓄᐃᓕᕐᓯᒪᓂᕆᔭᑦᑎᓐᓂᒃ, ᑕᐃᒪᓕ ᐃᓱᒪᓕᕆᓪᓗᖓ ᓱᔭᕆᐊᖃᕐᓂᐊᖅᑕᕐᓂᒃ ᕿᒪᐃᓚᐅᓐᖏᓂᕐᓂᒃ. 
ᐃᓪᓗᖃᐅᑎᒋᔭᕋ ᐃᓗᓕᔭᕆᐊᖃᕐᓂᐊᖅᑐᓂ ᐊᐅᓪᓚᖅᑎᓪᓗᒋᑦ ᐱᖁᑎᒋᔭᒃᑲ, ᒥᓂᔅᑕᐅᕕᓐᓂ ᐊᓪᓚᕝᕕᒐ, 
ᓄᓇᓕᖁᑎᖏᓐᓂ ᐊᓪᓚᕝᕕᒐ ᐃᖃᓗᑦᑑᑦᑎᐊᒥ ᕿᒥᕐᕈᔭᕆᐊᖃᕐᓂᐊᖅᑐᒋᑦ ᑕᒪᒃᑯᐊ ᐊᓪᓚᕝᕕᒻᒥ ᐱᖁᑎᖏᑦ, 
ᒥᓂᔅᑕᖃᕐᕕᒻᒧᑦ ᐱᖁᑎᐅᔪᑦ, ᐅᕙᖓ ᓇᒻᒥᓂᖅ ᐱᖁᑎᒃᑲ, ᑐᖅᑯᖅᑕᐅᓯᒪᔪᑦ ᐸᐃᒃᐸᑦ ᓱᕋᒃᑕᐅᓂᖏᑦ ᐊᒻᒪᓗ 
ᐋᖅᑭᓱᕐᓗᒋᑦ ᐊᓯᖏᓪᓗ. 
 
ᑕᒪᓐᓇ ᐱᔭᕆᐊᑐᔪᕈᓘᓂᐊᕐᒪᑦ ᖃᐅᔨᑲᐃᓂᕐᓗ ᐅᖄᓚᐅᕐᓯᕆᔨᒃᑯᓐᓂᑦ, ᐅᒻᒪᖅᑯᑎᓕᕆᔨᒃᑯᓐᓂᑦ. 
ᕿᓚᒥᑲᐃᓐᓇᑯᓘᒐᓗᐊᖅ ᐃᓱᒪᓂᕐᓗᒃᑐᖓ ᐃᓱᒪᑲᐃᓐᓇᓚᐅᖅᑐᖓ ᓂᕈᐊᖅᑕᐅᑲᓐᓂᕋᓱᒃᑯᒪᖃᐃ, ᑕᐃᒪᓗ 
ᐃᓱᒪᓕᕆᓪᓗᖓ ᓱᓕ ᑕᕝᕙᓃᒍᒪᒻᒪᖓᕐᒪᑦ ᐅᑭᐅᓄᑦ ᑎᓴᒪᓄᑦ ᑕᓪᓕᒪᓄᓪᓗ ᐱᖃᑎᒋᓗᒍ ᐄᑐᐊᖅ ᐲᑯ, 
ᖃᐅᔨᐊᓪᓚᓚᐅᖅᐳᖓ ᐅᖃᖅᑎ. 
 
>>ᐃᓪᓚᖅᑐᑦ 
 
ᐱᕕᓐᓂᕐᓴᐅᔪᒥ ᐅᖃᖅᑎ, ᒪᑐᓯᓕᕐᓗᖓ, ᖁᔭᓐᓇᒦᕈᒪᔭᕋ ᓄᓕᐊᕋ ᓱᓯ ᕿᑐᕐᖓᒃᑲᓗ ᓇᓪᓕᒍᓱᓐᓂᖏᓐᓄᑦ, 
ᐃᑲᔪᖅᑐᐃᓂᖏᓐᓄᑦ ᑐᑭᓯᐅᒪᓂᖏᓐᓄᑦ ᐅᑭᐅᓂᒃ ᐊᒥᓱᓂᒃ. ᓂᕈᐊᖅᑎᒋᓯᒪᔭᒃᑲ ᐅᐱᖅᑲᓪᓗᖓ ᑕᐃᒃᑯᓇᓐᖓᑦ 
ᑭᒡᒐᖅᑐᕈᓐᓇᓚᐅᕋᒪ ᐅᑭᐅᓂᒃ 11-ᑲᓴᐅᔪᓂᒃ, ᓄᓇᕗᑦᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ, ᒪᓕᒐᓕᐅᖅᑎᒃᑯᑦ 
ᐃᖅᑲᓇᐃᔭᖅᑎᖏᑦ, ᐊᓪᓚᕝᕕᓐᓂ ᐃᖅᑲᓇᐃᔭᖅᑎᒋᔭᒃᑲ ᑐᓵᔨᐅᔪᓪᓗ ᑕᐃᒃᑯᐊ ᐊᖑᒻᒪᑎᓐᓇᕈᓐᓇᖅᐸᒃᑐᑦ, 
ᐃᑲᔪᖅᑐᐃᓂᖏᓐᓄᑦ ᐱᓕᕆᐊᑦᑎᓐᓂᒃ ᐊᒃᓱᐊᓗᒃ ᐱᔭᕆᐊᑭᓪᓕᕚᓪᓕᑎᑦᑎᕙᒃᑐᑦ. 

ᒪᓕᒐᓕᐅᖅᑎᐅᖃᑎᒃᑲ, ᐅᖃᖅᑎ. ᐃᓕᓐᓄ, ᒪᓕᒐᓕᐅᖅᑎᓕᒫᑦ, ᐃᓚᐃᖃᑦᑕᕐᓯᒪᔪᒍ ᐊᒃᓱᕈᓐᓇᑐᒃᑯᖃᑦᑕᕐᓯᒪᓪᓗᑕ 
ᐃᓚᑦᑎᓐᓄᑦ ᐅᑭᐅᓂᒃ ᐊᒥᓱᑲᓪᓚᐅᔪᓂ. ᖃᐅᔨᒪᔪᖓ ᑕᒪᒃᑯᐊ ᐅᖃᐅᓯᕆᓗᐊᕈᓐᓇᖏᑕᕗᑦ ᑭᓯᐊᓂᓕ 
ᒪᓕᒐᓕᐅᖅᑎᓕᒫᑦ ᐅᕙᓂ ᖃᐅᔨᒪᔪᐃᓐᓇᐅᔪᑦ, ᐃᑲᔪᖅᑐᖃᑦᑕᐅᑎᖃᑦᑕᖏᒃᑯᑕ ᐊᒃᓱᕈᕐᓇᖅᑐᒃᑯᓂᕐᓴᐅᒐᔭᖅᑐᒍᑦ 
ᐊᔪᕐᓇᑐᕐᓯᐅᑎᓪᓗᑕ ᑕᒪᐅᓇ ᖁᔭᓕᑦᑎᐊᖅᑐᖓ. 
 
ᑭᖑᓪᓕᖅᐹᒥᒃ, ᑕᐃᒪᓕ ᐃᓚᒋᔭᓯ ᕿᑐᕐᖓᓯ ᓄᓇᕗᒻᒥᐅᓕᒫᓪᓗ ᒥᐊᕆ ᑲᓚᓯᒪᓯᕈᒪᕙᒃᑲ ᐊᒻᒪ 
ᓯᕗᓂᒃᓴᖃᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᐃᖕ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 789-1(6): ᓇᑯᕐᒦᖅᑐᖅ ᓂᕈᐊᖅᑎᒋᓯᒪᔭᖏᓐᓄᑦ ᑭᒃᑯᓕᒫᓄᓪᓗ 

ᐃᑲᔪᖅᑐᖅᑕᒥᓂᐅᒋᐊᒥᒃ ᒪᓕᒐᓕᐅᖅᑎᐅᓂᖓᓄᑦ ᒪᓕᒐᓕᐅᕐᕕᒻᒥ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᒻᒥᔭᒃᑲ ᑭᒡᒐᖅᑐᖅᑕᒃᑲ ᑭᓐᖓᕐᓂ 
ᐊᒻᒪᓗ ᑭᒻᒥᕈᒻᒥ. ᖁᔭᓐᓇᒦᖃᑦᑕᕇᖅᑕᕋᓗᐊᒃᑲ ᐅᓪᓗᓂ ᐊᓂᒍᖅᓂ, ᑭᓯᐊᓂ ᖁᔭᓐᓇᒦᒃᑲᓐᓂᕈᒪᔭᒃᑲ ᐅᕙᓐᓂᒃ 
ᐃᑲᔪᖅᓯᖃᑦᑕᖅᓯᒪᓂᖏᓐᓂᒃ ᐊᕐᕌᒍᓂ ᖃᑦᓯᒐᓛᓂ ᐊᓂᒍᖅᑐᓂ. 
 
ᐊᒻᒪᓗ ᐃᖅᑲᓇᔭᖅᐸᑦᑐᓂ ᒥᓂᔅᑕᐅᕕᒋᔭᓐᓂ, ᐅᓪᓗᕆᐊᖅ ᑯᐊᓐᐅᐊᓪ, ᔪᐋᓐ ᒫᓂᖕ ᐊᒻᒪᓗ 
ᐃᖅᑲᓇᐃᔭᖅᑎᖁᑎᒋᓯᒪᒻᒥᔭᒃᑲ, ᔭᐃᓐ ᑰᐸ ᐊᒻᒪᓗ ᐅᓖᓇ ᓇᐅᔪᖅ ᐅᕙᓐᓂᒃ ᐃᑲᔪᖅᓯᓯᒪᐃᓐᓇᕐᒪᑎᒃ ᐊᕐᕌᒍᓂ 
ᐊᓂᒍᖅᑐᓂ. ᓇᓗᓇᓐᖏᑦᑐᖅ ᐱᓕᕆᐊᑦᓴᒃᑲ ᐊᑦᓱᕈᕐᓇᑲᓐᓂᕋᔭᓚᐅᖅᑐᖅ ᐃᖅᑲᓇᐃᔭᖅᑎᖁᑎᖃᓐᖏᒃᑯᒪ. 
 
ᐊᒻᒪᓗ ᐊᖅᑲᓗ ᖁᒪᖔᐱᒃ ᑭᓐᖓᕐᓂ ᐃᑲᔪᖅᑎᒋᕙᑦᑕᕋ ᐊᒻᒪᓗ ᓂᑯᑦᑕᐃ ᒪᐃᑯᓪ ᑭᒻᒥᕈᒻᒥᐅᖅ 
ᐃᖅᑲᓇᐃᔭᖃᑦᑕᖅᓯᒪᔪᖅ ᐊᓪᓚᕕᑦᑎᓐᓂ ᐊᒻᒪᓗ ᒪᐃᔭᐅᔫᒃ ᑖᒃᑯᓇᓂ ᓄᓇᓖᓐᓂ ᒪᕐᕉᓐᓂ ᐅᕙᓐᓂᒃ 
ᐃᑲᔪᖅᓯᖃᖅᑕᖅᓯᒪᒻᒥᔪᑦ ᒪᓕᒐᓕᐅᖅᑎᐅᑎᓪᓗᖓ. 
 
ᐊᒻᒪᓗᑦᑕᐃᖅ ᓄᓕᐊᕋ ᖁᔭᓐᓇᒦᓪᓚᕆᒍᒪᔭᕋ ᐸᐃᖏᓐᓇᖃᖅᓲᖑᒻᒪᑦ ᒥᓂᔅᑕᐅᓂᕐᒧᑦ ᐱᓕᕆᑎᓪᓗᖓ ᐊᒻᒪᓗ 
ᕿᑐᕐᖓᒃᑲ ᐊᒻᒪᓗ ᓇᔭᒃᑯ ᓴᓪᓗᓃᑦᑐᖅ ᐊᒻᒪᓗ ᑲᖏᖅᖠᓂᕐᒥ. ᐅᕙᓐᓄᑦ ᐅᖄᓚᓕᐅᒥᔮᖃᑦᑐᓲᖑᒻᒪᑎᒃ ᐊᒻᒪᓗ 
ᐃᑲᔪᕐᓂᖃᓪᓚᕆᑉᐳᑦᓱᑎᒃ ᐅᖄᓚᓂᖏᑦ ᐊᑦᓱᕈᕐᓇᖅᑐᑰᑎᓪᓗᖓ.  
 
ᐊᒻᒪᓗᑦᑕᐅᖅ ᐊᖓᔪᑦᒐ ᐊᒻᒪᓗ ᐃᓚᓕᒫᒃᑯ ᐅᕙᓐᓂᒃ ᐅᖃᐅᔾᔨᒋᐊᖃᑦᑕᓲᖑᒻᒪᑕ ᐊᒻᒪᓗ ᐃᑲᔪᖃᑦᑕᖅᓯᒪᑦᓱᑎᒃ 
ᐅᕙᓐᓂᒃ ᐊᒻᒪᓗ ᐃᓄᑐᖃᐃᑦ ᓯᓚᓂᓕᕐᔪᐊᑦ ᐊᒻᒪᓗ ᖃᐅᒪᓕᓃᓕᑦ ᐊᒻᒪᓗ ᐃᓕᑕᕆᔭᐅᒪᓪᓗᑎᒃ ᐃᓄᓐᓄᑦ 
ᑕᖅᑳᓃᑦᑐᓄᑦ. 
 
ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᖃᐊᑎᒃᑲ ᐅᕙᓐᓂᒃ ᐃᑲᔪᖅᓯᖃᑦᑕᖅᓯᒪᔪᑦ ᐊᕐᕌᒍᕐᓂ ᐊᓂᒍᖅᑐᓂ ᑕᐃᒪᓐᖓᓂᑦ 
ᐱᒋᐊᓚᐅᖅᓯᒪᒐᒪ. ᐅᕙᓐᓂᒃ ᐃᑲᔪᖅᓯᓯᒪᖏᓐᓇᖅᑐᑦ, ᐊᓪᓛᑦ ᐊᑦᓱᕈᕐᓇᖅᑐᖅᔪᐊᕌᓗᒃᑰᑎᓪᓗᑕ. ᐃᓘᓐᓇᓯ 
ᖁᔭᓐᓇᒦᖅᑲᑦᓯ ᐊᒻᒪᓗᑦᑕᐅᖅ, ᐅᖃᖅᑏ ᖁᔭᓐᓇᒦᖅᑕᐹᓗᒋᒻᒥᔭᒋᑦ ᐃᑲᔪᖅᓯᓯᒪᓐᐃᓇᕋᕕᑦ ᐃᓘᓐᓇᑎᒃᓐᓂᒃ ᐊᒻᒪᓗ 
ᐃᓕᑕᖅᓯᕙᑦᓱᑎᑦ ᐅᕙᑦᑎᓐᓂᒃ ᐅᖃᓕᒪᒍᒪᓕᕋᐃᒐᑦᑕ. 

ᐊᒻᒪᓗᑦᑕᐅᖅ ᐄᕆ ᓖ ᕕᐅᓪᑦ, ᐅᕙᓐᓂᒃ ᐃᑲᔪᖅᓯᒪᕐᔪᐊᖅᑐᖅ ᒪᓕᒐᓕᐅᖅᑎᑐᐃᓐᓇᐅᑎᓪᓗᖓ ᐊᒻᒪᓗ ᐊᓪᓚᕕᒻᒥ 
ᐃᖅᑲᓇᐃᔭᖅᐸᑦᑐᑦ ᐊᒻᒪᓗ ᓄᓇᕗᒻᒥᐅᑦ ᐅᕙᑦᑎᓐᓂᒃ ᑐᓐᖓᓱᑦᑎᑦᓯᕙᑦᑐᑦ ᓄᓇᓕᓐᓅᖃᑦᑕᓕᕋᐃᒐᑦᑕ ᓄᓇᕗᒻᒥ. 
ᖁᔭᓐᓇᒦᖅᑕᒃᑲ ᓄᓇᕗᒻᒥᐅᑦ ᐊᒻᒪᓗ ᖁᕕᐊᓱᕝᕕᒻᒥ ᖁᕕᐊᓱᑦᓯᐊᖁᕙᒃᑲ ᐊᒻᒪᓗ ᐊᕐᕌᒍᑖᖅᑲᐅᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᓱᓕ ᒪᓕᒐᓕᐅᖅᑎᓂᒃ 
ᐅᖃᐅᓯᑦᓴᓕᑦᑕᖃᖅᑲ? ᓄᑕᕋᒃ. ᐊᖓᔪᖅᑳ ᐱᑯ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᑕᑯᓕᒃᑭᑦ ᐅᖃᓕᒫᒐᐃᑦ ᑎᑎᕋᖅᓯᒪᔭᖏᑦ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 790-1(6): ᐃᖅᑲᐅᒪᔪᖅ ᒪᓕᒐᓕᐅᖅᑎᐅᓂᕐᒥᓂᒃ ᑕᓪᓕᒪᓂᒃ ᐊᕐᕌᒍᕐᓂ ᓈᔪᓂᒃ 
 
ᐊᖓᔪᖅᑳ ᐃᐊᑦ ᐱᑯ: ᒪᑐᐃᓗᕐᒍ ᒪᑉᐱᖅᑐᒐᖅ ᐅᖃᐅᑎᓐᖓ ᓱᓇ ᐱᐅᒋᓂᖅᐹᕆᒻᒪᖔᖅᐱᐅᒃ. ᐅᖃᖅᑏ, ᐊᓈᓇᒪ 
ᐅᖃᐅᑏᓐᓇᖅᐸᓚᐅᖅᓯᒪᔮᖓ ᐱᕈᖅᐸᓪᓕᐊᑎᓪᓗᖓ, ᐅᕙᓐᓂᒃ ᓯᒃᑲᖓᔮᓲᖑᓂᕋᐃᑦᓱᓂ 
ᐊᑦᓱᕈᖅᑎᑦᓯᓗᐊᑦᑕᐃᓕᑦᓱᖓ.  
 
ᐊᓈᓇᒐ ᐃᒫᒃ ᐅᖃᖅᐸᔪᔪᖅ, “ᐸᕝᕕᓴᑦᑕᐅᕙᑦᑐᑎᑦ ᓇᓪᓕᒋᔭᐅᒐᕕᑦ ᐊᒻᒪᓗ ᐅᐱᒋᔭᐅᒐᕕᑦ” ᑕᐃᒪᐃᒻᒪᑦ, ᑕᒪᓐᓇ 
ᑎᒍᕙᕋ. ᐅᖃᓪᓚᕆᓪᓗᖓ, ᖁᕕᐊᓐᓇᒥᕆᑦᓯᒪᔪᖅ ᐊᕐᕌᒍᐃᑦ ᐊᓂᒍᖅᑐᑦ ᒪᖓᑕᓐᖑᐊᐸᑦᓱᒋᑦ, ᐅᖃᖅᑏ ᐊᒻᒪᓗ 
ᐊᒥᓲᓗᐊᖅᑐᖅ ᐅᖃᕆᐊᖏᑦ ᓯᒃᑲᖓᓴᕈᑎᒋᖃᑦᑕᖅᓯᒪᔭᒃᑲ ᐃᓕᓐᓄᑦ, ᖃᐅᔨᒪᒻᒪᑕ ᐃᖕ, ᖃᓄᖅ 
ᒪᖓᑕᐅᑎᖃᖅᑕᖅᓯᒪᒻᒪᖔᓐᓄ ᐊᕐᕌᒍᓂ ᐊᓂᒍᖅᑐᓂ. 
 
ᐃᓚᖏᑦ ᖁᕕᐊᓇᓪᓚᑦᓱᑎᒃ ᐊᒻᒪᓗ ᐅᖃᖅᑏ, ᐱᒋᐊᕈᒪᕗᖓ ᐅᓪᓗᒥ, ᖁᕕᐊᓱᓐᓇᐅᖃᑦᑕᓲᒥᒃ ᐅᓪᓗᒥᒃ, ᑕᓪᓕᕐᒥᑦ, 
ᐃᓚᖏᓐᓄᑦ ᐅᖃᐅᓯᒐᓚᕐᔪᐃᑦ ᐱᔾᔪᑎᒋᓪᓗᒍ ᖁᕕᐊᓱᕝᕕᒃ, ᐊᒥᓱᑦ ᒪᓕᒐᓕᐅᖅᑏᑦ ᐅᕙᓐᓂᒃ 
ᖁᕕᐊᓲᓯᐊᕇᖅᑲᐅᔪᑦ ᐅᓪᓛᓴ. 
 
ᐋᒡᒐ, ᐅᖃᖅᑏ, ᑮᓇᐅᔭᓂᐅᖏᑦᑐᖅ, ᖁᕕᐊᓲᑎᒃᑲ ᓴᕕᑦᓴᔭᐅᓐᖏᑦᑐᑦ, ᒎᓘᒐᑎᒃ ᐊᒻᒪᓗ ᑕᐃᒪᐅᒐᑎᒃ, 
ᐊᓐᓄᕌᖑᓐᖏᑦᑐᑦ ᐱᓐᖑᐊᖑᓇᑎᓪᓗ. ᐅᖃᖅᑏ, ᐱᓐᖑᕈᑎᐅᓐᖏᑦᑐᑦ, ᖁᕕᐊᓲᓯᖅᑲᐅᔭᒃᑲ ᖁᕕᐊᓇᖅᑐᒥᒃ 
ᒪᓕᒐᓕᐅᖅᑏᑦ ᐃᑲᕐᕋᓂᒃ 24-ᓂᒃ, ᐅᓪᓗᓂᒃ 7-ᓂᒃ ᑕᑕᓐᓂᐊᕐᒪᑕ ᐃᐊᑦᒥᒃ, 7 ᐅᓪᓗᐃᑦ ᐱᓇᓱᐊᕈᓯᐅᑉ ᐃᓗᐊᓂ 
ᐃᐊᑦᖃᕐᓗᑎᒃ ᕿᓕᖅᑐ ᓯᑎᔪᐊᓘᓪᓗᓂ, ᓱᕋᒐᑦᓴᐅᓗᐊᕋᓂ ᐅᖃᖅᑏ, ᓂᐱᑦᓴᔭᑎᑑᓐᖏᒻᒪᑦ, ᓯᖁᒥᔾᔮᖏᑦᑐᖅ. 
ᓱᕋᒐᑦᓴᐅᖏᑦᑐᑦ ᑖᒃᑯᐊ ᕿᓪᓕᖅᑐᑦ. ᑕᐃᒪᐃᑦᑐᒥᒃ ᐱᓂᐊᖅᑐᑦ. 
 
ᐊᕐᕌᒍᓂ 8-ᓂ ᐊᓂᒍᖅᑐᓂ ᐅᖃᖅᑏ, ᒪᓕᒐᓕᐅᖅᑏᑦ ᑖᒃᑯᓇᓂ ᑲᑎᒪᕕᕐᔪᐊᓂ ᒪᕐᕉᓐᓂ, ᐅᓪᓗᒥ 
ᑐᓂᐅᖅᑲᐃᖅᑲᐅᒻᒥᒐᒪ ᓂᐱᓂᒃ, ᐊᐃᑉᐸᖓ ᓂᔾᔭᐅᓯᔭᖅᑐᖅ ᖁᕕᐊᓲᑎ. ᓂᐱᖃᕐᓂᖓᓂ ᐅᖃᖅᑏ, ᑖᒃᑯᓄᖓ 
ᐊᖑᑎᓄᑦ ᐱᖓᓱᓄᑦ ᓯᓚᑐᔪᓄᑦ ᐱᖓᓐᓇᒥᐅᓄᑦ, ᐅᕕᑎ, ᕼᐊᕕᐅᕙᖅ, ᐳᑭᕐᓇᖅ, ᑐᓂᒪᓂᕋ ᑐᓂᕙᕋ ᐅᖃᖅᑏ, 
ᑖᒃᑯᓄᖓ ᐱᖓᓱᓄᑦ ᐱᓯᑎᐊᓗᓐᓄᑦ ᕿᑎᕐᒥᐅᓄᑦ. ᒪᓂᒪᒪᑎᑉᐸᒃᑲ ᐊᓯᔾᔩᑲᓐᓂᖁᓇᒋᑦ ᓯᕿᓐᖑᔭᕐᒥᒃ. 
ᐅᖃᐅᑎᒃᑲᓐᓂᖅᑕᒃᑲ. 
 
ᒪᒃᓖᓐᒧᑦ ᓇᑦᓴᖅᑲᐅᒻᒪᑦ ᐅᕙᓐᓄᑦ, ᖁᔭᓐᓇᒦᒃ ᒪᒃᓖᓐ, ᓇᑦᓴᖅᑲᐅᒐᕕᑦ ᐅᕙᓐᓄᑦ ᐅᓲᔭᕐᓂᒃ, ᓰᓐᓇᖅᑐᓖᑦ ᐅᓲᔭᐃᑦ, 
ᓰᕐᓇᖅᑐᓖᑦ ᒪᓐᓃᑦ, ᑐᓂᖅᑲᐅᔭᕋ ᐊᔾᔨᒥᒃ ᐊᒻᒪᓗ ᐃᓗᐃᑦᑐᒥᒃ, ᐅᖃᖅᑏ, ᐃᓗᐃᑦᑐᒥᒃ ᐅᓲᔭᕋᐅᒻᒥᒃ. 
ᑐᑭᓯᑎᑦᓯᒋᐊᔾᔮᖏᑦᑐᖓ ᒫᓐᓇ ᑭᓯᐊᓂ ᒪᒃᓖᓐ ᐊᕙᓂ ᐃᑦᓯᕙᔪᖅ, ᖃᐅᔨᒪᔪᖅ ᓱᓇᒥᒃ ᐅᖃᓕᒪᐅᑎᖃᕐᒪᖔᕐᒪ.  
 
ᐅᖃᖅᑏ, ᐊᓇᕈᐊᕐᓗ ᐅᕙᑦᓯᐊᕈᓗᐊᒃ ᑲᑎᒋᐅᓚᐅᖅᓯᒪᔪᒍᒃ, ᑕᐃᑦᓱᒪᓂ 1988-ᒥ ᓂᕈᐊᕋᑦᓴᐅᒋᐊᓐᖓᑎᓪᓗᒍ 
ᐱᖁᔭᓕᐅᖅᑎᕐᔪᐊᖑᓂᕐᒧᑦ, ᐅᕙᑦᑎᓐᓃᓚᐅᖅᓯᒪᒻᒪᑕ ᓴᓂᕋᔭᒻᒥ. ᐳᐃᒍᖅᑐᒥᓂᐅᑦᑕᖅᑯᖅ ᓂᐊᖁᒻᒧᑦ 
ᐅᐊᓴᐅᑎᒥᓂᒃ, ᐃᖅᑲᐅᒪᒻᒪᖔᖅ ᖃᐅᔨᒪᓐᖏᑦᑐᖓ ᑲᖏᖅᑐᒑᐱᒻᒨᕋᒥᓗ ᑕᐃᑦᓱᓂ,  

ᓴᓂᕋᔭᒻᒧᑦ, ᑲᖏᖅᑐᒑᐱᒻᒨᕋᒥ ᓄᓕᐊᒃᑯᑎᓐᓃᑦᓱᓂ, ᓴᑭᒃᑯᑎᓐᓂᒃ ᐅᕙᓐᓄᑦ ᐅᖄᓚᓪᓗᓂ ᐱᒍᒪᑦᓱᓂᐅᒃ 
ᓂᐊᖁᕐᒥᓄᑦ ᐅᐊᓴᐅᑎᖓ, ᐅᑎᖅᑎᒍᓐᓇᓚᐅᖅᓯᒪᓪᓗᒍᓗ ᐅᕙᖓ. 
 
ᐅᖃᖅᑏ, ᐊᐱᕈᒍᒪᔪᖓ ᑲᔪᓯᑎᐅᒍᒪᓪᓗᒍ ᐅᖃᐅᓯᑦᓴᒃᑲ. 
 
ᐅᖃᖅᑎ: ᐊᖏᖅᑕᐅᒍᒪᔪᖅ ᓄᖅᑲᐅᓯᕆᐊᕐᓗᓂ ᐅᖃᐅᓯᑦᓴᒥᓂᒃ. ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᑦᑐᖅ. 
ᑲᔪᓯᒋᐊᕆᑦ. ᐊᖓᔪᖅᑳ ᐱᑯ.  
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᕙᑦᓯᐊᕈᒋᐊᒐᓛᒃ ᐅᖃᖅᑏ, ᐊᖓᔪᖅᑳ ᑭᐅᓪᕙᓐ ᐃᖕ 
ᐅᖃᖅᑲᐅᒻᒪᑦ, ᐅᖃᖅᑲᐅᔪᖅ, ᐅᐊᐃ, ᐊᓪᓚᕕᒻᒦᒃᑭᑦ ᐅᓪᓛᒃᑯᑦ 7:30-ᑐᐃᓐᓇᑎᓪᓗᒍ, ᐃᖅᑲᓇᐃᔭᐃᓐᓇᐸᑦᓱᑎᑦ 
ᖃᐅᑕᒫᑦ 8-ᒧᓄᑦ 9-ᒧᓄᑦ ᐅᓐᓄᒃᑯᑦ, ᐃᑲᕐᕋᐃᑦ 12, ᖃᓄᐊᓗᒃ ᑕᐃᒪᐃᖃᑦᑕᖅᑭᑦ? 
 
ᐅᖃᐅᑎᓪᓗᒍ, ᑕᐃᓐᓇᑎᑐᑦ ᐅᑲᓕᓐᖑᐊᑎᑐᑦ ᕚᑕᓕᑐᖅᑐᑎᑐᑦ, ᐊᑦᓯᕆᐊᒃᑲᓐᓂᖅᓯᒪᑦᓱᑎᒍᑦ ᐃᐊᑦᒥᒃ 
ᐅᑲᓕᓐᖑᐊᖅ. ᑕᐃᑦᓱᒪᓂ ᐊᓇᕈᐊᖅ, ᐅᖃᖅᑏ, ᐊᓇᕈᐊᖅ, ᐱᖃᑎᐊᓗᒐ, ᒫᓐᓇᕈᓗᒃ ᓄᓇᕐᔪᐊᖃᓛᓕᕐᒥᔪᖅ 
ᓄᑖᕐᒥᒃ ᑭᒡᒐᑐᐃᔨᐅᓗᓂ ᑕᐃᔭᐅᖃᑦᑕᕐᓗᓂᓗ ᐊᑕᓂᕐᔪᐊᕐᒥᒃ. 
 
ᐅᖃᖅᑏ, ᑐᓂᒪᓂᖃᕋᒪ, ᒫᓐᓇ, ᐊᑕᓂᕐᔪᐊᖅ ᐊᓄᕈᐊᖅ, ᑕᐅᔭᐅᖅᓯᒪᔾᔮᖏᑦᑕᕋ ᐊᑎᖓ ᐃᓚᓗᒍ ᐃᐊᑦᒥᒃ, ᑕᒪᓐᓇ 
ᐃᓱᒪᑦᓴᖅᓯᐅᕈᑎᒋᑲᐃᓐᓇᕈᒃ ᐅᖃᖅᑏ. 
 
ᖁᑦᓯᑦᑎᒥᐅᓄᑦ ᒪᓕᒐᓕᐅᖅᑎᓄᑦ, ᒪᓕᒐᓕᐅᖅᑎ ᕋᐸᑲ ᐅᐃᓕᐊᒻᔅ, ᐃᓄᓕᕆᓂᕐᒧᑦ ᐃᓕᓐᓂᐊᕐᕕᒋᕙᑦᑕᕗᑦ 
ᒪᓕᒐᓕᐅᕐᕕᒻᒥ, ᐊᓂᖅᑎᕆᓇᑦᓯᐊᖅᑐᖅ, ᐊᒥᓱᐊᓗᓐᓂᒃ ᐃᓱᒪᖃᖅᓯᒪᔪᖅ ᐃᓱᒫᓘᑕᐅᔪᓂᒃ ᐱᒻᒪᕆᐅᒋᔭᐅᔪᓂᒃ 
ᐃᓄᓐᓄᑦ ᒪᑯᐊ ᐋᓐᓂᐊᖅᑐᓕᕆᓂᕐᒨᖓᔪᓄᑦ ᐊᒻᒪᓗ ᐃᓄᓕᕆᓂᕐᒧᑦ ᐅᐱᒍᓱᑦᓯᐊᖅᓱᓂ. 
 
ᐊᒻᒪᓗ ᐱᖃᑎᐊᓗᒐ ᖁᑦᓯᑦᑐᒥᐅᖅᑕᐅᖅ, ᓄᑕᕋᒃ ᒥᑦᑎᒪᑕᓕᒻᒥᒃ, ᑐᓂᕐᕈᓯᓚᐅᖅᑕᕋ ᐃᑉᐸᑦᓴᖅ ᑖᒃᑯᓅᖓ ᒪᕐᕉᓐᓄᑦ 
ᐃᓄᑦᓯᐊᕚᓘᓐᓄᑦ, ᖁᕕᐊᓲᑎ ᑎᑎᖅᑑᑦ ᐆᒻᒪᖅᑯᓯᕆᔨᒃᑯᑦ ᑎᑎᖅᑑᑎᑦᓴᖓᑦ ᖃᐅᒪᓲᖅ ᐊᐅᑉᐸᖅᑐᖅ 
ᐃᑲᔪᕐᓂᐊᕐᒪᑦ ᓵᓐᑕᒥᒃ ᖁᑦᓯᑦᑐᒥᐅᓂ, ᕉᑖᓪᕝ ᖃᓂᒻᒪᓕᐊᕿᓐᓂᖅᐸᑦ. 
 
ᐅᖃᖅᑏ, ᐱᖃᑎᐊᓗᒃᑲᓄᑦ, ᐃᒃᑲᕐᕆᐊᓗᒃ ᐊᒻᒪᓕ ᐃᖅᑭᑦᑐᖅ, ᐅᖃᖅᑏ ᑕᒪᕐᒥᒃ ᑕᐃᓂᐊᕋᒃᑯᒃ ᐊᐃᓂᒃ. ᐊᐃ 
ᐊᑎᕆᒻᒪᒍ ᐃᒃᑲᕐᕆᐊᓘᑉ ᐊᒻᒪᓗ ᐊᐃ ᐃᓅᑭ ᐃᖅᑭᑦᑐᑉ, ᐅᖃᖅᑏ, ᑖᒃᑯᐊ ᑕᒪᕐᒥᒃ ᐊᐃᖑᔫᒃ ᐊᐃᒃᑲᓂᕐᒥᒃ 
ᑐᓴᑦᓯᐊᖃᑦᑕᕐᓂᐊᕐᒪᑎᒃ ᐅᕙᓐᓂᒃ ᐃᒪᐃᓕᒐᐃᒍᒪ “ᐄ”. ᐃᓱᒪᑦᓴᖅᓯᐅᕈᑎᒋᑲᐃᓐᓇᕈᒃ ᐅᖃᖅᑏ. 
 
ᐅᖃᖅᑏ, ᒪᓕᒐᓕᐅᖅᑎᑖᖅᑲᐅᕗᑦᑕᐅᖅ ᓇᑦᑎᖅ, ᐅᖃᕈᒪᔪᖓ ᐊᐳᖅᑕᐅᑎᓯᒪᑦᓯᐊᕋᓐᓄᑦ ᕼᐋᑭᖅᓱᓄᒃ 
ᐱᓇᓱᐊᕈᓯᕐᓂ ᐊᓂᒍᖅᑐᓂ. ᐃᑉᐸᑦᓴᖅ ᕼᐋᑭᓚᐅᕋᑦᑕ, ᑐᓂᓯᒍᒪᔭᕋ ᖁᕕᐊᓲᑎᑦᓯᐊᕙᒻᒥᒃ ᓇᑦᑎᖅ, 
ᐅᖃᐅᔾᔨᒋᐊᕐᓂᕐᒥᒃ, ᐅᖃᖅᑏ, ᐸᑎᖅ ᓇᑦᑎᖅ ᕼᐋᑭᒍᓐᓇᕐᓂᖓ ᐅᕙᓐᓄᑦ ᐊᓐᖑᑎᒪᑲᓴᑦᓯᐊᖅᑐᖅ, ᐅᖃᖅᑏ, 
ᖃᐃᖁᕙᕋ ᒪᓕᓪᓗᓂ ᐅᕙᓐᓂᒃ ᐃᑦᑐᑦᓴᓛᑦ ᕼᐋᑭᓕᖅᐸᑕ ᐊᕐᕌᒍ ᐃᑳᖅᐸᑦ ᐅᖃᐅᑎᒋᐊᕈᓐᓇᓛᕋᒃᑯ ᐊᒻᒪᓗ 
ᖃᓄᖅ ᐊᐳᖅᑕᖅᑕᐅᑦᑕᐃᓕᒍᓐᓇᕐᒪᖔᖅ, ᐃᑲᔪᕈᓱᐊᓚᐅᖅᑕᕋᓗᐊᕋ ᓯᑯᐊᕐᒥ, ᐃᖅᑲᐅᒪᓂᐊᖅᑐᑦᓴᐅᔫᒐᓗᐊᖅ. 
 
ᐅᖃᖅᑏ, ᒪᕐᕉᒃ, ᐅᖃᖅᑏ, ᒪᕐᕉᓪᓗ ᐱ. ᐲᑕ ᕿᓚᕝᕙᖅ ᐊᒻᒪᓗ ᐲᑕ ᑲᑦᑐᒃ. ᒪᕐᕉᒃ ᑭ, ᐲᑕ ᕿᓚᕝᕙᖅ ᐊᒻᒪᓗ ᐲᑕ 
ᑲᑦᑐᒃᑯᑦ. ᐃᓚᒃᑲᓐᓂᕐᓂᐊᖅᑖᒃᑲ ᐱ-ᒥᒃ, ᐅᖃᖅᑏ ᐱᑯᒧᑦ ᐊᒻᒪᓗ ᐅᓪᓛᖅᓯᐅᑎᑐᕐᓗᑕ Special K. 
 
>>ᐃᔪᖅᑐᑦ 

ᐅᖃᖅᑏ, ᐅᓛᔪᒃ ᐊᑭᓱᒻᒧᑦ, ᐱᓯᑎᐊᓗᒃ ᐅᖃᖅᑏ, ᑕᑯᔭᐃᓐᓇᕗᑦ ᐱᕈᖅᓯᒪᓂᖓᓂᒃ ᐅᕕᓂᒃᑯᑐᐃᓐᓇᐅᖏᑦᑐᖅ 
ᑕᕐᕆᔭᐃᑦ ᑕᐅᑐᑦᓱᒋᑦ ᑕᐃᑦᓱᒪᓂᑕᐃᑦ. 
 
>>ᐃᔪᖅᑐᑦ 
 
… ᑭᓯᐊᓂ ᓯᓚᑐᓂᕐᒥᒃ ᐊᒻᒪᓗ ᐱᔪᓐᓇᕐᓂᕐᒥᓂᒃ ᖃᐅᔨᒪᓂᕐᒥᒃ, ᐅᖃᖅᑏ, ᐃᔪᕐᓇᖏᓐᓇᓲᖅ ᐊᒻᒪᓗ ᐊᑭᓱᒃ 
ᓂᕈᐊᕋᑦᓴᐅᑎᓪᓗᒍ ᓂᕈᐊᖅᑐᖃᕆᐊᓐᖓᑎᓪᓗᒍ, ᖃᐅᔨᒪᔪᓐᖏᑕᕋ ᑭᓇᐅᒻᒪᖔᖅ, ᐅᕙᓐᓄᑦ ᖃᐃᓚᐅᖅᓯᒪᔪᖅ 
ᐸᕐᓇᐃᕕᒻᒥ ᐊᒻᒪᓗ ᐱᖃᑎᐅᓗᕗᒃ ᑯᕐᑦ ᐃᔨᑦᓯᐊᖅ ᐅᖃᓚᐅᖅᓯᒪᔪᖅ, ᐃᐊᑦ, ᐊᔾᔨᖁᑎᑖᕈᒪᕕᑦ, ᐊᒻᒪᓗ  
ᑭᓇᒃᑯᓕᒫᑦ ᐊᔾᔨᓐᓃᕙᖓ ᐱᒍᒪᓪᓗᑎᒃ ᐊᖏᖅᓱᒍ ᐊᔾᔨᖁᑎᑖᕆᑦᑕᖅᑲᕋ ᐅᓛᔪᒃ ᐊᒻᒪᓗ ᖃᐅᔨᔫᒥᑦᑕᓕᕆᕗᖓ 
ᐊᔾᔨᖓ ᐊᓚᒃᑲᓕᕐᒥᑎᓪᓗᒍ ᐅᖃᓕᒫᒐᕋᓛᕐᓂ ᑭᓐᖓᕐᓂ ᐊᒻᒪᓗ ᑭᒻᒥᕈᒻᒥ. 
 
ᐅᖃᖅᑏ, ᐱᖃᑎᐊᓗᓐᓄᑦ ᐅᓛᔪᒃ ᐊᑭᓱᒃ, ᐅᐊᐃᓐ ᒍᕆᐊᑦᔅᑭ, ᐅᖃᖅᑏ, ᐅᐊᐃᓐ ᒍᕆᐊᑦᓯᑭ ᒪᓕᒐᓕᐅᕐᑯᒻᒥ, 
ᓯᕿᓐᓂᖑᔭᖅᑖᖅᑎᓐᓂᐊᖅᑲᐸ ᕼᐋᑭᓕᕐᒥᑉᐸᑦ ᐃᑲᔪᖅᑎᖏᑦ ᕼᐊᒡ ᕼᐊᒡ ᕼᐊᒡ-ᓚᑐᐃᓐᓇᖏᓪᓗᑎᑦ ᕼᐅᕋᐃ, 
ᕼᐅᕋᐃ ᕼᐅᕋᐃ ᓚᖔᓛᕐᒪᑕ. 
 
ᐅᖃᖅᑏ, ᐱᖃᑎᐊᓗᓐᓄᑦ ᓴᓂᓐᓂ ᐃᑦᓯᕙᔪᒧᑦ ᓴᓂᓐᓂᓗ ᐃᑦᓯᕙᓯᒪᑦᓱᓂ ᐊᕐᕌᒍᓂ ᑕᓪᓕᒪᑲᓴᓐᓂᒃ, ᐊᖓᔪᖅᑳ 
ᒪᓃᑦᑐᖅ ᑖᒻᓴᓐ. ᐅᕙᓐᓂᒃ ᕿᓄᐃᓵᕈᑎᖁᐃᓐᓇᖅᑐᖅ ᐊᑯᓂᐊᓗᒃ ᐊᒻᒪᓗ ᐃᖅᑲᐅᒪᔪᖓ ᔭᓗᓇᐃᒥ, 
ᐱᐅᔪᒻᒪᕆᐊᓗᓐᓂᒃ ᐊᐃᕙᔾᔪᑎᖃᖃᑦᑕᓚᐅᖅᓯᒪᒐᑦᑕ ᓄᓇᕗᒻᒥ ᓯᕗᓕᖅᑏᑦ ᒥᑦᓵᓄᑦ. 
 
ᐅᖃᖅᑏ, ᓴᓂᓐᓂ ᐃᑦᓯᕙᒍᓐᓇᓐᖑᐊᑕᖅᓯᓇᖅᓯᒪᔪᖅ, ᒫᓐᓇ ᑐᓐᖓᓱᑦᑎᒍᒪᕙᕋ ᐱᖃᑎᐊᓗᒐ ᒪᓂ, ᐅᖃᖅᑏ, 
ᑐᓂᓯᕕᒋᒍᒪᕙᕋ ᐱᖃᓐᓇᕆᓂᕐᒥᒃ, ᐅᐱᒍᓱᓐᓂᕐᒥᒃ ᐊᒻᒪᓗ ᐃᖅᑲᒪᕙᓐᓂᐊᓕᕐᓗᒍ ᐱᖃᑎᐊᓗᐃᑦ ᐃᐊᑦ. 
ᐊᑎᓕᐅᖅᓯᒪᔪᒥᒃ ᐊᔾᔨᒥᒃ ᖃᐃᑕᑦᓴᖃᖅᑐᖓ. 
 
ᑭᖑᓪᓕᖅᐹᒥ, ᐅᖃᖅᑏ, ᒪᓕᒐᓕᐅᖅᑎᒧᑦ ᑭᖑᓪᓕᖅᐹᒧᑦ ᐅᕙᓂ, ᓯᕗᓕᖅᑎ ᐅᕙᓃᓐᖏᒻᒪᑦ ᒫᓐᓇᐅᔪᖅ. 
ᐅᖃᖃᑎᒋᓯᒪᔭᕋ , ᐊᐱᕆᓚᐅᖅᑕᕋ ᓯᕗᓕᖅᑎ, ᐅᖃᖅᓱᖓ, “ᐹᓪ, ᑭᐅᓪᕙᓐ ᐃᑦᓯᕙᐅᑕᖓᓂᒃ ᑐᓂᒍᓐᓇᖅᑭᐅᒃ, 
ᑕᐃᒪᐃᓲᒻᒪᑕ ᐱᖁᔭᓕᐅᕐᕕᔾᔪᐊᕐᒥ? ᐳᕋᐃᐊᖓᔪᖅᑳ ᐱᔪᔪᖅ ᐃᑦᓯᕙᐅᑕᕐᒥᓂᒃ, ᔫ ᑲᓚᒃ ᐃᑦᓯᕙᐅᑕᕐᒥᓂᒃ 
ᐱᓛᕐᒥᔪᖅ, ᐃᑦᓯᕙᐅᑕᕐᒥᓂᒃ ᐱᔪᐃᓐᓇᐅᓛᕐᒪᑕ. ᑐᓂᒍᓐᓇᖅᑲᕗᑦ ᑭᐅᓪᕙᓐ ᐃᖕ ᐃᑦᓯᕙᐅᑕᖓᓂᒃ?” 
 
ᐅᖃᖅᑏ, ᐹᓪ ᑭᐅᓚᐅᖅᑐᖅ, “ᐋᒡᒐ” ᑕᐃᒪᐃᒻᒪᑦ ᐊᓯᐊᓂᒃ ᑐᓂᓂᐊᖅᑕᕋ ᐊᓯᐊᓂᒃ ᑭᐅᓪᕙᓐ, ᐅᖃᖅᑏ. ᐅᖃᖅᑏ, 
ᑭᖑᓪᓕᖅᐹᒥ ᑭᐅᕙᓃᑕᒧᑦ, ᑐᓂᒍᓐᓇᖏᑦᑕᕗᑦ ᐃᑦᓯᕙᐅᑕᖓᓂᒃ, ᑭᓯᐊᓂ ᑐᓂᓯᓂᐊᖅᑐᖓ ᑭᐅᕙᓇᐃᑕᒧᑦ, 
ᐅᖃᖅᑏ, ᒪᑭᑦᑕᐅᑎᑖᖅᑲᐅᓂᒃ ᐊᒻᒪᓗ ᒪᓛᔾᔮᕈᑎᓂᒃ ᐊᒻᒪᓗ ᐃᓗᐃᑦᑐᒥᒃ, ᐅᖃᖅᑏ, ᐃᓗᐃᑦᑐᒥᒃ ᓇᑭᖅᑕᐅᑎᓂᒃ 
ᓄᔭᖏᑦ ᐋᖅᑭᑦᓯᐊᖅᓯᒪᐃᓐᓇᓲᖑᒻᒪᑕ. 
 
ᐃᑉᐸᑦᓴᖅ, ᐅᖃᖅᑏ, ᐅᕗᓐᖓᕋᒥ, ᐊᓐᓄᕌᖏᑦ ᐃᒧᓪᓘᓚᐅᕐᒪᑕ ᐃᖅᑲᓇᐃᔭᖅᑎᖁᑎᖓᑕ ᒪᓕᒐᓕᐅᖅᑎᐅᑉ 
ᐃᓚᖓᑦ ᐅᖃᑦᑕᖅᑯᖅ, “ᓱᓕᖅᑭᑦ ᑭᐅᓪᕙᓐ? ᑕᑯᓚᐅᖅᓯᒪᓐᖏᑦᑕᒋᑦ ᐊᑐᖅᑎᓪᓗᑎᑦ ᐃᒻᒧᓪᓗᒥᒃ ᓯᓚᓪᓕᕐᒥᒃ ᐊᒻᒪᓗ 
ᐃᒻᒧᓕᓂᒃ ᐊᓐᓄᕌᖅᓯᒪᑎᓪᓗᑎᑦ.” ᐅᖃᖅᑕᖅᑯᖓ, “ᓱᓕᔪᒥᒃ ᑐᓴᐅᒪᔪᖃᕐᓂᐊᖅᐸᑦ,” ᐅᖃᖅᑏ, ᑭᐅᓪᕙᓐ ᐃᖕ 
ᐊᒻᒪᓗ ᐅᕙᖓ ᑕᑯᖃᑦᑕᖅᓯᒪᔪᒍᒃ ᓇᒻᒥᓂᖅ ᐃᔨᑦᑎᓐᓄᑦ, ᐃᒻᒥᓂᒃ ᓂᕕᓐᖓᓲᖅ ᐊᓐᓄᕌᖃᐅᒻᒥ ᐅᓐᓄᑕᒫᑦ 
ᑕᐃᒪᐃᒻᒪᑦ ᕿᕋᑕᔫᖏᓐᓇᓲᖅ. ᐃᖅᑲᐅᒪᔪᖅ ᑕᐃᑦᓱᒪᓂ ᕿᖓᒻᒦᓚᐅᖅᓯᒪᒐᓐᓄᒃ.  
 
ᐅᖃᖅᑏ, ᐱᖃᑎᒃᑲᓐᓄᑦ ᐊᒻᒪᓗ ᐃᓄᓐᓄᑦ ᑭᒡᒐᖅᑐᖅᑕᓐᓄᑦ, ᐃᖅᑲᓇᐱᔭᖅᑎᓄᑦ ᐊᒻᒪᓗ ᒥᓂᔅᑕᐅᑉ ᐊᓪᓚᕝᕕᖓᓂ 
ᐃᖅᑲᓇᐃᔭᖃᑦᑕᖅᓯᒪᔪᑦ ᐊᕐᕌᒍᓂ ᐊᓂᒍᖅᑐᓂ, ᐅᖔ ᕼᐊᓐᑕᓴᓐ, ᓕᕆᐊᓐ ᐅᐊᐃᑦ ᐃᔨᑦᓯᐊᖅ, ᐊᓂ ᐊᑯᐊᒃ, 
ᐃᖅᑲᓇᐃᔭᖅᑎᒋᓯᒪᔭᒃᑲᓗ ᓲᓯ ᕙᐃᓐᔅ-ᓴᐃᒻᒪᐃᔪᖅ, ᐊᓰᓇ ᐊᓗᕈᑦ ᐊᒻᒪᓗ ᒥᐊᕆᐊᓐ ᑎᕗ, ᑐᓂᓚᐅᖅᑕᒃᑲ 
ᖁᕕᐊᓲᑎᑦᓯᐊᕚᓗᓐᓂᒃ, ᖁᕕᐊᓲᓯᖅᓱᒋᑦ ᐅᕙᓐᓂᒃ ᖃᐅᔨᒪᓂᕆᒪᐅᖅᑕᖏᓐᓂᒃ, ᖃᐅᔨᒪᓪᓗᑎᑦ ᐅᕙᓐᓂᒃ ᐊᒻᒪᓗ 
ᐃᓕᓐᓂᐊᖅᓱᑎᒃ ᐅᕙᓐᓂᒃ ᐊᒻᒪᓗ, ᐅᖃᖅᑏ, ᓇᓕᖅᑲᖓᓂᒃ ᕿᓪᓕᖅᑐᖁᑎᒻᒪ. 

ᐅᖃᖅᑏ, ᐅᖃᖅᑎᒧᑦ, ᒪᓕᒐᓕᐅᕐᕕᒻᒥ ᐃᖅᑲᓇᐃᔭᖅᑎᓄᑦ, ᑐᓵᔨᓄᑦ ᐊᒻᒪᓗ ᐊᓪᓚᑦᑎᓄᑦ ᖁᔭᓐᓇᒦᕆᐊᖃᖅᑐᖓ, 
ᑐᓂᓪᓗᒋᓪᓗ ᕿᓪᓕᖅᑐᖁᑎᒪ ᓇᓕᖅᑲᖓᓂᒃ, ᐊᒻᒪᓗ ᑯᐊᕐᒃ, ᖁᔭᓐᓇᒦᐹᓗᒃ, ᐊᒻᒪᓗ ᑯᐊᖅ, ᒪᓕᒐᓕᐅᖅᑏᑦ 
ᖃᐅᔨᒪᑦᓯᐊᖅᑐᑦ, ᐱᔨᑦᓯᖅᓯᒪᔪᑦ ᐅᕙᑦᑎᓐᓂᒃ ᔭᓗᓇᐃᒥ, ᐊᑖᓃᓚᐅᖅᓯᒪᔪᖅ ᒥᓪᔅᑕ ᑕᐃᕕᑦ ᕼᐋᒧᑕᓐᒪᕆᐊᓘᑉ, 
ᑕᐃᓐᓇᓗ ᐃᓱᓕᑦᓯᕋᑖᔪᑦᓱᓂ. 
 
ᐱᕕᑦᓴᖃᔪᔪᖓ, ᐅᕙᑦᓯᐊᕈᒐᓛᒃ, ᐅᖃᖃᑎᖃᕐᓂᕐᒥᒃ ᑕᐃᕕᑦ ᕼᐋᒧᑕᓐᒥᒃ ᐅᕙᓐᓄᓪᓗ ᐅᖃᔪᑦᓱᓂ, “ᐃᐊᑦ, 
ᖃᐅᔨᓴᑦᓯᐊᕐᓂᐊᖅᑲᐃᑦ ᑯᐊᖅ ᐊᓪᓚᑦᑎ, ᐊᓚᑦᑎ ᑯᐊᖅ,” ᐱᖃᑎᐊᓗᖓ, ᐱᓕᕆᐊᖃᐃᓐᓇᖅᑐᖅ 
ᐱᓕᕆᐊᕆᓯᒪᔭᒥᓂᒃ ᒪᓕᒐᓕᐅᕐᑯᒻᒥ, ᐅᖃᖅᑏ, ᓯᒃᑲᖓᔮᖏᓐᓇᓲᖅ ᑕᑯᓯᒪᓕᕋᒃᑯ ᐅᓪᓗᓂ ᖃᑦᓯᒐᓛᓂ 
ᐊᓂᒍᖅᑐᓂ ᐊᑦᓱᕈᕐᓂᖓ ᑯᐊᖅ, ᑖᓐᓇᐅᔮᖃᑦᑕᖏᒻᒪᑦ ᐊᒻᒪᓗ ᐅᖃᖅᑏ, ᓘᑦᑖᕐᔪᐊᓐᖑᓪᓗᖓ  
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓛ, ᒥᓂᔅᑕᐅᓪᓗᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᐅᖃᖅᑏ, 
ᐱᐅᓂᖅᐸᐅᓂᐊᖅᑐᖅ ᑯᐊᖅ-ᒧᑦ ᐊᖏᕐᕋᕐᓗᓂ ᐅᓪᓗᒥ ᐱᔭᕇᕈᑦᑕ ᐊᒻᒪᓗ ᐃᑲᕐᕋᓂᒃ 24-ᓂᒃ, ᐅᓪᓗᓂᒃ ᐱᖓᓱᓂᒃ 
ᐱᓇᓱᐊᕈᓰᑦ ᐱᖓᓱᑦ ᓄᓐᖑᖏᓐᓂ ᑐᓵᑐᐃᓐᓇᕐᓗᓂ ᐃᐊᑦ, ᐃᐊᑦ, ᐊᒻᒪᓗ ᓂᔾᔭᐅᓯᔭᖅᕙᓗᒻᒥᒃ.  
 
ᐅᖃᖅᑏ, ᑭᖑᓪᓕᖅᐹᒥ ᐱᕙᓪᓕᐊᔪᓕᕆᔨᓄᑦ, ᓰᕖᓰᒃᑯᑦ ᓴᓗᒥ ᐊᕙᖁᑎᖓᓐᓄᑦ, ᒪᓂᒪᑎᑦᓯᔪᖓ ᓴᓗᒥᒧᑦ 
ᐊᔾᔨᐅᖏᑦᑐᒥᒃ ᑐᓂᕐᕈᑎᒧᑦ ᐅᓪᓗᒥ. ᐅᖃᖅᑏ, ᖁᖓᑦᓯᐊᒃᑳᓗᒃ ᑕᑯᒍᓐᓇᖅᑕᐃᑦ, ᐃᓚᖃᖅᓯᒪᔪᖅ 
ᑲᑎᒪᔨᐅᔪᐊᓗᓐᓂᒃ, ᖃᐅᔨᒪᔭᑦᓯᐊᖅᑐᑦ ᐅᑭᐅᖅᑕᖅᑐᒥ, ᐱᓗᐊᖅᑐᒥᒃ ᖁᑦᓯᑦᑐᒥ ᐊᒻᒪᓗ ᓂᒋᖅᐸᓯᒻᒥ, ᐊᒻᒪᓗ 
ᐅᖃᖅᑏ, ᐱᐅᓂᖅᓴᓂᒃ ᑐᓵᖃᑦᑕᕆᐊᖃᕋᓗᐊᕐᒪᑦ, ᐃᓱᒪᔪᖓᓕ ᑕᐃᒫᒃ, ᑕᐃᒪᐃᒻᒪᑦ, ᐃᑲᔪᕐᓂᐊᕐᓗᒍ ᓴᓗᒥ, 
ᑐᓂᓂᐊᖅᑕᕋ ᓯᐅᑏᓐᓄᑦ ᓯᒦᓐᓂᒃ ᐃᓚᖏᓐᓂᒃ ᑐᓵᒋᐊᖃᑐᖃᑦᑕᓂᐊᖏᒻᒪᑦ ᖃᐅᑕᒫᑦ ᑐᓵᔭᒥᓂᒃ. 
 
ᓴᓂᐊᓃᑦᑐᖅ ᓴᓗᒥᐅᑉ, ᐸᑐᕆᓴ ᕕᐅᓪ ᐊᒻᒪᓗ ᐊᑖᓃᑦᑐᖅ ᐸᑐᕆᓴ ᕕᐅᓪ ᐸᑕᕆᓴ ᑎ-ᓲᓴ, ᒪᕐᕉᒃ ᐸᑐᕆᓵᒃ, 
ᒪᓂᒪᑎᑦᓯᓐᖏᑦᑐᖓ ᐅᖃᖅᑏ, ᓵᓚᖃᐅᓯᐊᕐᔪᐊᕐᒥᒃ, ᓵᓚᖃᐅᓯᐊᕐᔪᐊᕐᒥᒃ ᒪᓂᒪᑎᑦᓯᖏᑦᑐᖓ, ᐅᖃᖅᑏ, 
ᒪᓂᒪᑎᑦᓯᖏᑦᑐᖓ ᐊᓪᓛᒃ ᐃᐊᒥᒥᒃ ᓵᓚᖃᐅᓯᐊᕐᒥᒃ, ᐅᕝᕙᓘᓐᓃᑦ ᐅᖃᖅᑏ, ᔩᓂ ᐃᓕᑕᕆᔭᐅᔾᔪᑎᒥᒃ, ᑭᓯᐊᓂ 
ᒪᓂᒪᑎᑦᓯᔪᖓ ᐃᐊᑦ ᐱᑯ ᐃᓕᑕᕆᔭᐅᔾᔪᑎᒥᒃ. 
 
ᐅᖃᖅᑏ, ᐱᑯ ᐃᓕᑕᕆᔭᐅᔾᔪᑎ ᐊᔾᔨᒌᑎᑦᓯᕐᓂᒧᑦ ᐊᒻᒪᓗ ᓱᓕᓂᕐᒦᓂᕐᒧᑦ ᐅᓂᒃᑳᖃᑦᑲᕐᓂᕐᒧᑦ ᓄᓇᕗᒻᒥ, ᐊᒻᒪᓗ 
ᐱᖃᑎᐊᓗᓐᓄᑦ ᐃᑦᓯᒧᖓ, ᐹᓪ ᖁᐊᓴ ᐊᐃᕖᓰᒃᑯᓐᓂᒃ, ᒪᓂᒪᑎᑦᓯᕗᖓ, ᐹᓪ ᖁᐊᓴ, ᐊᑎᓕᐊᖅᓯᒪᔪᒥᒃ 
ᐱᖃᑎᐊᓗᑦᑕ ᐊᔾᔨᖓᓂᒃ ᓲᐸ ᓴᒨ, ᐱᓕᕆᓯᒪᑦᓯᐊᕐᓗᐊᖏᓐᓄᑦ ᐊᐃᕖᓰᒃᑯᑦ ᐊᑦᓱᕈᓐᓇᖅᑐᒥᒃ 
ᑮᓇᐅᔭᑭᑦᓴᐃᓐᓇᕋᓗᐊᖅᓱᑎᒃ. 
 
ᐱᖃᑎᐊᓗᓐᓄᑦ ᑭᐅᕆ ᒪᒃᑲᓚᔅᑭ ᑎᑭᓴᐅᖅᑐᖅᑲᐅᔪᒧᑦ, ᐱᐅᓂᓴᖅᒥᒃ ᐱᓕᕆᔪᖃᕈᓐᓇᖅᑲ, ᐅᖃᖅᑏ, ᑭᐅᕆ 
ᒪ?ᓚᔅᑭ ᑐᓴᕋᑦᓴᓕᕆᔨᐅᓯᒪᔪᖅ ᓅᔅ ᓄᐊᖦ-ᑯᓐᓄᑦ, ᒫᓐᓇ ᐃᖅᑲᓇᐃᔭᓕᖅᑐᖅ ᒐᕙᒪᒃᑯᖏᓐᓄᑦ ᓄᓇᕗᑦ ᐊᒻᒪᓗ 
ᒫᓐᓇ ᓄᓇᕗᑦ ᑐᓐᖓᕕᒃᑲᓐᓂ, ᒪᓂᒪᑎᑦᓯᕗᖓ ᑭᐅᕈᕆᒧᑦ ᒪᒥᐊᓐᓂᕐᓃᕙᖓ ᐅᕙᓐᓂᒃ ᕿᓄᔨᖃᑦᑕᕐᓂᖓᓄᑦ 
ᑕᖅᑭᓂᒃ ᖃᑦᓯᒐᓛᓂ ᑲᑎᒪᓂᖃᖅᑎᓪᓗᑕ, ᑕᐃᑲᓂ ᓇᔫᑎᓂᕋ ᐃᑉᐱᒋᔭᐅᑎᓯᒪᑦᓱᒍ ᕿᓪᓕᖅᑐᕋ ᐱᓯᒪᓇᒍ. 
ᐅᖃᖅᑏ, ᑕᒪᓐᓇ ᐃᓱᒪᑦᓴᐅᖅᓯᕈᑎᒋᒋᐊᖃᕐᓂᐊᖅᑕᕗᑦ.  
 
ᑭᖑᓪᓕᖅᐹᒥ, ᐅᖃᖅᑏ, ᐅᖃᓪᓚᕆᒍᒪᔪᖓ, ᖁᕙᓕᓯᒪᒐᒪ ᐊᕐᕋᒍᓂᒃ ᓯᑕᒪᓂᒃ ᓇᑉᐸᕐᒥᓪᓗ ᒪᓕᒐᓕᐅᖅᑎᓂᒃ 
ᐅᕙᓂ. ᐃᓅᑭ ᑕᐃᒫᒃ ᐅᖃᖅᑲᐅᒻᒪᑦ, ᐅᖃᕈᒪᒐᒪ ᐃᓅᑭᐅᑉ ᒥᑦᓵᓄᑦ. 1991-ᖑᑎᓪᓗᒍ ᐃᓅᑭ 
ᓂᕈᐊᕋᑦᓴᐅᓚᐅᖅᓯᒪᒻᒪᑦ ᒪᓕᒐᓕᐅᖅᑎᐅᓂᕐᒧᑦ ᓯᕗᓪᓕᖅᐹᒥ ᐊᒻᒪᓗ ᓇᓗᓇᓐᖏᑦᑐᖅ ᐅᖃᕈᓐᓇᖅᑐᖅ ᐅᕙᓐᓂᒃ 
ᐃᑲᔪᖅᓯᔨᖃᓪᓚᕆᓚᐅᖅᓯᒪᒐᒥ ᑕᐃᑦᓱᒪᓂ ᐊᒻᒪᓗ ᐊᐅᓚᔨᔪᖓ ᑕᐃᑦᓱᒪᓂ ᓂᕈᐊᕋᑦᓴᐅᓂᖓ 
ᑲᔪᓯᑦᓯᐊᖅᑐᐊᓘᓚᐅᖅᓯᒪᒻᒪᑦ. 
 
ᓱᓕᔪᕐᓇᖏᒻᒪᕆᑦᑐᖅ ᐊᕐᕌᒍᐃᑦ 12 ᐊᓂᒍᖅᓯᒪᓕᖅᑎᓪᓗᒋᑦ ᐅᕙᓃᒃᑲᓐᓄᒃ ᒪᓕᒐᓕᐅᕐᕕᒻᒥ ᐅᕙᓂ ᐃᖃᓗᓐᓂ. 
ᐊᒻᒪᓗ ᑕᑯᒍᑎᒋᒍᓐᓇᐸᓪᓚᐃᔭᕗᑦ ᐊᑦᓱᕈᕐᓂᕆᓯᒪᔭᑦᑎᓐᓂᒃ ᓄᓇᕗᑦ ᐸᕐᓇᐅᑎᑦᓱᒍ, ᐃᓛᓐᓂᒃᑯᑦ  

ᖃᓄᑐᐃᓐᓇᑦᓯᐊᖅ ᐊᑑᑎᔪᖃᕈᓐᓇᕐᒪᑦ ᐊᒻᒪᓗ ᓱᓇᑐᐃᓐᓇᑦᓯᐊᖅ ᐊᔪᕐᓇᖏᑦᑑᒍᓐᓇᖅᓱᓂ. ᑕᒪᓐᓇ 
ᐃᖅᑲᐅᒪᒋᐊᖃᖅᐸᓪᓚᐃᔭᕗᑦ. 
 
ᐅᖃᖅᑏ, ᑭᐅᓪᓕᖅᐹᒥ ᐅᖃᕈᒪᔪᖓ 2003-ᒥ ᐅᕙᓂ ᒪᓕᖓᓕᐅᕐᕕᒻᒥ ᖁᔭᓐᓇᒦᒃᑲᓐᓂᕐᓗᒋᑦ ᐃᓚᒃᑲ, 
ᒪᓕᖓᓕᐅᖅᑎᐅᖃᑎᒃᑲ, ᑭᒡᒐᖅᑐᖅᑕᒃᑲ ᐃᓄᐃᑦ ᐃᖃᓗᓐᓂ ᐅᕙᓐᓂᒃ ᐅᑉᐱᕈᓱᖃᑦᑕᖅᓯᒪᒻᒪᑕ ᐊᕐᕌᒍᓂᒃ 8-ᓂᒃ 
ᐊᒻᒪᓗ ᒫᓐᓇ ᐱᕕᑦᓴᖃᕐᓂᓐᓂ ᖁᔭᓐᓇᒦᒃᑲᓐᓂᕈᒪᓪᓗᖓ ᐱᒻᒪᕆᐅᒋᔭᓐᓂᒃ, ᓄᓕᐊᖃ ᐆᐸ ᐊᒻᒪᓗ ᕿᑐᕐᖓᒃᑲ 
ᐱᖓᓱᑦ ᐅᕙᑦᑎᓐᓂᒃ ᐃᑲᔪᖅᓯᓯᒪᐃᓐᓇᕐᒪᑕ. 
 
ᐅᖃᐅᓯᕆᓂᐅᓴᑐᐃᓐᓇᕋᒃᑲ ᐊᖓᔪᖅᑳ ᑖᒻᓴᓐ ᖃᐅᔨᒪᑦᓯᐊᕐᒪᑦ ᖃᐃᒻᒪᖔᖅ ᐊᐅᓪᓚᑭᑕᑉᐳᑦᓱᓂ ᐊᒻᒪᓗ 
ᒪᓕᒐᓕᐅᖅᑎᐅᖃᑎᕗᑦ ᖃᐅᔨᒪᒻᒥᔪᑦ. ᐃᑲᔪᖅᓯᓐᖏᑐᐊᖅᐸᑕ ᑖᑦᓱᒥᖓ ᐃᖅᑲᓇᐃᔮᖃᕈᓐᓇᕋᔭᓐᖏᓇᑦᑕ.  
 
ᐊᒻᒪᓗ ᑭᖑᓪᓕᖅᐹᒥ ᐅᖃᖅᑏ, ᖁᔭᓐᓇᒦᕈᒪᔭ ᐄ ᓇᓚᐅᑕᐃᑦ, ᐅᖃᖅᑏ, ᐃᒻᒥᓂᒃ ᑎᒃᑯᖅᑐᓕᕋᕕᑦ. ᓯᕿᓐᖑᔭᕐᒥᒃ 
ᑎᒃᑯᖅᑐᕋᕕᑦ. ᐅᓪᓗᒥᒃ ᐅᓪᓗᓕᒫᕋᑦᑕ, ᐃᒻᒪᖃ 5-ᒥ, ᓵᓚᖃᓚᖓᕙᓪᓚᐃᔪᖓ.  
 
ᐅᖃᖅᑏ, ᖁᔭᓐᓇᒦᕈᒪᒋᑦ. ᐅᖃᖅᑏ, ᒫᓐᓇ ᐱᕕᑦᓴᖃᕈᒪᔪᖓ ᖁᔭᒋᓂᖅᐹᕆᓗᒋᑦ. ᐃᕝᕕᑦ ᐊᔾᔩᑦ 
ᐱᕙᓪᓕᐊᔪᓃᓚᐅᖅᑐᖅ ᑐᓴᕋᑦᓴᓪᓗᐊᑕᐅᔪᓂ Globe and Mail, National Post ᐊᒻᒪᓗ Evening Telegram-
ᒥ, ᐊᖑᑎ ᑕᐃᔭᐅᔪᖅ ᒐᓚᐃᐊᖦᒥᒃ.  
 
ᑕᐃᕕᑦ ᐅᓇᑕᓚᐅᖅᑐᖅ ᓵᓚᖃᕐᓱᓂᓗ ᒍᓚᐃᐊᖦᒥᒃ ᐊᓱᐃᓪᓛᒃ ᒪᓂᒪᑎᑦᓯᓯᑦᑕᒻᑯᖅ ᑭᓇᒃᑯᐃᓐᓇᕐᓄᑦ ᐅᕕᑎ 
ᐊᓪᓚᕝᕕᖓᓅᖁᔨᑦᓱᓂ ᑕᑯᓂᐊᕐᓗᑎᒃ ᐊᑭᓐᓇᖓᓂᒃ ᑭᐊᕙᓐ ᐆᕙᕋᐃᐊᓐ ᐃᓄᑉᐸᑦᑐᒥᓂᐅᑎᓪᓗᒍ ᒍᓚᐃᐊᖦᒥᒃ. 
ᐅᖃᖅᑏ, ᓵᓚᖃᑐᐃᓐᓇᓚᐅᓐᖏᑦᑐᖅ ᒍᓚᐃᐊᖦᒥᒃ. ᓵᑦᑎᓐᓅᕆᖃᑦᑕᖅᓯᒪᔪᖅ ᑐᓴᕋᑦᓴᑦᓯᐊᕙᐅᓂᖅᐹᓂᒃ 
ᐊᑐᐃᓐᓇᐅᒍᓐᓇᖅᑐᓂᒃ ᒪᓕᒐᓕᐅᕐᕕᒻᒥ ᐅᕙᓂ ᒪᓕᒐᓕᐅᖅᑎᓄᑦ. 
 
ᐊᐅᕙᒍᑎᖃᖅᐸᑦᓱᓂ ᐃᓱᒫᓘᑕᐅᔪᓂᒃ, ᖃᐅᔨᒪᓚᐅᕋᒥ ᐃᓱᒫᓘᑕᐅᔪᓂᒃ. ᐅᖃᖅᑏ, ᐅᕙᓂ ᒪᓕᒐᓕᐅᕐᕕᒻᒥ 
ᐱᒋᐊᓕᕋᒥ, ᑕᐃᖃᑦᑕᓚᐅᖅᓯᒪᔭᕗᑦ ᕼᐃᐱᒥᒃ. ᐅᖃᖅᑏ, ᐊᕐᕌᒍᐃᑦ 8 ᐊᓂᒍᖅᓯᒪᓕᖅᑐᑦ, ᑭᐊᕙᓐ 
ᖃᐅᔨᒪᔭᐅᓚᐅᖅᑐᖅ ᕼᐃᐱᐅᒋᐊᖓᓂᒃ, ᐅᖁᒪᐃᓐᓂᖃᕐᓱᓂ 186-ᓂᒃ, ᓄᑭᑐᐃᓐᓇᐅᑦᓱᓂ ᐊᒻᒪᓗ ᐅᓪᓗᒥ 
ᐅᖃᖅᑏ, ᐱᓕᕆᓯᒪᓂᖓᓗᖓᓄᑦ ᐅᕗᕋᐃᐊᓐ. ᐊᑏᓕ ᑕᑯᑦᑕᓚᐅᖅᓯᐅᒃ.  
 
>>ᐃᔪᖅᑐᑦ 
 
ᐅᖃᓪᓚᕆᓪᓗᖓ ᐅᖃᖅᑏ, ᑕᐃᒫᒃ ᐃᑉᐸᑦᓴᖅ ᐅᖃᓚᐅᕋᒪ ᑕᑯᑦᓴᐅᓇᓂ ᐱᓕᕆᖃᑦᑕᕐᓂᖏᓐᓂᒃ ᐊᒻᒪᓗ 
ᒪᓕᖓᓕᐅᖅᑏᑦ ᖃᐅᔨᒪᑦᓯᐊᖅᑐᖅ ᐱᓕᕆᓯᒪᓂᐊᓗᓐᓃᕕᑦ ᐃᓄᖏᓐᓄᑦ ᐊᕐᕕᐊᕐᒥᐅᑦ, ᑕᑯᑦᓴᒥᒃ 
ᓇᖏᖅᓯᒍᓐᓇᖃᓚᐅᓐᖏᒃᑲᓗᐊᖅᑐᑎᑦ ᐅᕙᓂ ᒪᓕᖓᓕᐅᕐᕕᒻᒥ ᐊᐱᖅᓱᕐᓗᑎᑦ, ᒪᓕᒐᓕᐅᕐᑏᑦ ᐅᖃᐅᓯᑦᓴᖏᓐᓂᒃ 
ᐅᖃᕈᓐᓇᖅᓯᖃᑦᑕᕐᓇᑦ ᐅᐱᓐᓇᕋᓂ ᐅᖃᖅᑎᐅᒐᕕᑦ. 
 
ᐊᒻᒪᓗ ᖁᕕᐊᒋᓪᓚᕆᑉᐸᑦᑕᑦᑎᒋᑦ ᐱᓕᕆᐊᖃᖅᑎᓪᓗᒋᑦ ᐅᖃᖅᑎᐅᓂᕐᒥᒃ ᐱᓕᕆᑦᓯᐊᖅᓱᑎᓪᓗ ᐊᒻᒪᓗ 
ᐅᖃᕈᒪᔪᖓ ᐃᓗᓐᓄᑦ ᒪᓕᒐᓕᐅᖅᑏᑦ ᑭᒡᒐᖅᑐᕐᓗᒋᑦ, ᐱᕕᑦᓴᖃᕈᒪᔪᖓ ᐃᓕᓐᓄᑦ ᐅᖃᕐᓗᖓ ᖁᕕᐊᓱᕝᕕᒻᒥ 
ᖁᕕᐊᓱᑦᓯᐊᕐᓂᐊᖅᑯᑎᑦ ᐊᒻᒪᓗ ᐊᒻᒪᓗ ᓄᓇᕗᒻᒥᐅᓕᒫᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᖅᑐᖅᑐᑦ. 

ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᐱᑯ ᐃᓚᖏᓐᓄᑦ ᐅᖃᐅᓯᑦᓯᐊᕙᓐᓅᕕᑦ. ᒫᓐᓇ ᒪᓃᑦᑐᖅ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 791-1(6): ᕿᒥᕐᕈᔪᖅ ᓄᓇᕗᑦ ᐱᓕᕆᕕᓂᖏᓐᓂᒃ 
 
ᐊᖓᔪᖅᑳ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑲᕋ ᐃᐊᑦ ᐱᑯ ᓴᓂᓐᓂ 
ᐃᑦᓯᕙᖃᑦᑕᖅᓯᒪᐃᓐᓇᕐᒪᑦ ᐊᒻᒪᓗ ᐅᕙᑦᑎᓐᓂᒃ ᐃᔪᕋᓚᑦᑎᑦᓯᖏᓐᓇᓲᖑᒻᒪᑦ. ᖃᓪᓗᓈᑎᑐᑦ ᓂᕆᔪᖃᓐᖏᓐᓂᖓᓂ 
ᓯᒃᑲᖓᔮᖅᑐᖃᐃᓐᓇᓲᖑᒻᒪᑦ, ᑕᐃᒃᑯᓇᓐᖓᑦ ᓇᓴᕐᓗᕈᓗᓐᓂᒃ ᐊᑐᖅᓱᑎᒃ. ᑕᕝᕙᓂ ᒪᓕᒐᓕᐅᕐᕕᒻᒥ 
ᓯᒃᑲᖓᔮᕆᕙᓪᓚᐃᔭᕗᑦ. ᖁᔭᓐᓇᒦᖅᐸᕋ. 
 
ᐅᖃᖅᑏ, ᐊᔪᕐᓇᕐᐃᑉᐅᐊᑦ ᑕᓪᓕᒥᕐᒥ ᖃᓪᓗᓈᑎᑐᑦ ᑕᑯᑦᓴᐅᖃᑦᑕᐸᓪᒪᐃᒻᒪᑦ (ᑐᓵᔨᑎᒎᖅᑐᖅ ᐃᓱᓕᑦᑐᖅ) ᐅᖃᖅᑏ, 
ᐃᖅᑲᐃᑎᒋᐊᕈᒪᑐᐃᓐᓇᖅᑕᕋ ᑖᒻ ᕙᑎ ᐃᓕᓐᓂᐊᕈᑎᒥᓂᒃ ᑲᒪᒋᐊᖃᕐᒪᑦ, ᑐᓵᒍᕕᓐᖓ ᑖᒻ. 
 
(ᑐᓵᔨᑎᒍᑦ) ᐅᖃᖅᑏ, ᕿᑭᖅᑕᕐᔪᐊᕐᒥ, ᐃᓚᖏᑦ ᑎᒍᐊᕐᕕᒋᓯᒪᔭᒃᑲ, ᖁᕕᐊᓱᕝᕕᒻᒥ ᖁᕕᐊᑦᓯᐊᖁᕙᒃᑲ ᐃᓚᒌᑦ. 
ᐃᓂᕐᒪᓗ ᑐᕋᕙ ᐊᖓᔪᖅᑳᓪᓚᕆᖏᑦ ᐊᒻᒪᓗ ᔨᓂ ᓄᑲᑉᐱᐊᖅ, ᖁᔭᓐᓇᒦᖅᑕᕋ ᕙᑎᓐᓅᕙᖓ. 
 
ᐅᖃᖅᑏ, ᒥᓂᔅᑕᓐᖑᕋᒪ 1995-ᖑᑎᓪᓗᒍ ᕼᐋᒻᒪᓚᓕᕆᔨᒃᑯᓐᓄᑦ ᖃᐅᔨᓴᑦᓯᐊᕋᓱᐊᖅᓱᖓ ᐃᓄᐃᑦ 
ᐱᕚᓪᓕᐸᓪᓕᐊᓕᕋᓗᐊᕐᒪᖔᑕ ᐊᐅᓚᓂᐅᔪᓂᒃ ᐊᒻᒪᓗ ᐱᔨᑦᓯᕋᐅᑕᐅᔪᓂᒃ ᒐᕙᒪᒃᑯᓐᓂᒃ. ᓄᓇᓕᓐᓂ 
ᓴᓐᖏᓂᖅᑖᑎᑦᓯᓂᕐᒧᑦ ᐊᐅᓚᔾᔭᒋᐊᕐᓂᐅᔪᑦ ᐱᒋᐊᒪᐅᖅᓯᒪᒻᒪᑕ ᑕᐃᒪᐃᒻᒪᑦ ᕼᐋᒻᒪᓚᐅᔪᑦ ᖃᐅᔨᒪᑦᓯᐊᓂᖅᐸᐅᔪᑦ 
ᐃᓱᒫᓘᑕᐅᔪᓂᒃ ᐊᒻᒪᓗ ᐅᐱᒍᓱᒻᒪᕆᑉᐳᖓ ᒥᓂᔅᑕᐅᓪᓗᖓ ᕼᐋᒻᒪᓚᓕᕆᔨᒃᑯᓐᓄᑦ, ᐅᐱᒍᓱᒻᒪᕆᑉᐳᖓ 
ᑲᔪᓯᓂᕆᓚᐅᐃᖅᓯᒪᔭᖓᓂᒃ ᑕᐃᑦᓱᒪ ᓱᓕᕆᐊᖑᔫᑉ, ᖃᐅᔨᓴᑦᓯᐊᖅᓱᑕ ᕼᐋᒻᒪᓚᐅᔪᑦ 
ᐱᕚᓪᓕᐸᓪᓕᐊᓕᕋᓗᐊᕐᒪᖔᑕ ᐊᒻᒪᓗ ᐅᖃᖅᑏ, ᐱᕕᑦᓴᕋ ᐃᓱᓕᒌᕐᒪᑦ ᐊᖏᖅᑕᐅᒍᒪᔪ ᐃᓱᓕᑦᓯᒋᐊᕐᓗᖓ 
ᐅᖃᐅᓯᑦᓴᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᒍᒪᔪᓯ ᐃᓱᓕᑦᓯᒋᐊᕐᓗᓂ ᐅᖃᐅᓯᑦᓴᒥᓂᒃ. ᐋᒡᒑᖅᑐᖃᖅᖃ? 
ᐋᒡᒑᖅᑐᖃᓐᖏᑦᑐᑦ. ᑲᔪᓯᒃᑲᓐᓂᕆᑦ ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᑦᓴᓖᓐᓇᐅᕙᓪᓚᐃᒐᑦᑕ 
ᐊᐅᓪᓚᖏᓐᓂᑎᓐᓂ ᐊᒻᒪᓗ ᖁᔭᓐᓇᒦᒃ ᐱᕕᑦᓴᖃᖅᑎᑕᐅᒐᒪ. ᑕᐃᒫᖏᓛᒃ ᐅᖃᖅᑲᐅᒐᒪ ᒥᓂᔅᑕᐅᓪᓗ 
ᕼᐋᒻᒪᓚᓕᕆᓂᕐᒧᑦ, ᖁᕕᐊᒋᓪᓚᕆᓚᐅᖅᐸᑕ ᑕᐃᓐᓇ ᑎᒍᒥᐊᕆᐊᖓ. 
 
ᐊᒻᒪᓗ ᓱᓕ ᐅᑉᐱᕈᓱᑦᑐᖓ ᓄᓇᓖᑦ ᓇᒻᒥᓂᖅ ᐱᓕᕆᐊᒥᓂᒃ ᑎᒍᓯᕙᓪᓕᐊᓕᕐᒪᑕ ᖃᐅᔨᒪᓂᖅᐸᐅᒐᒥᒃ 
ᐃᓱᒫᓘᑕᐅᔪᓂᒃ ᓄᓇᓕᒻᒥᓂ ᐊᒻᒪᓗ ᐃᒪᐃᓕᖓᒋᐊᖃᖅᑐᓰᖅᑕᐅᖏᓪᓗᑎᒃ, ᖃᓄᖅᑑᕈᑎᖃᖃᑦᑕᕐᓕᑦ ᓇᒻᒥᓂᖅ 
ᐋᖅᑮᕙᓪᓗᑎᒃ ᓱᓇᐃᑦ ᐱᓕᕆᐊᖑᒋᐊᖃᕐᒪᖔᑕ ᐊᒻᒪᓗ ᓱᓕ ᑕᒪᓐᓇ ᐅᑉᐱᕆᔭᕋ ᐅᓪᓗᒥ. 
 
ᐅᖃᖅᑏ, ᐃᓛᓐᓂᒃᑯᑦ, ᐊᖏᖃᓯᒋᓐᖏᒐᐃᒍᑦᑎᒍ ᑕᐃᒃᑯᐊ ᓄᓇᓖᑦ ᐅᕙᑎᓐᓂᒃ ᓂᕈᐊᖅᓯᒪᔪᑦ ᐅᕙᑦᑎᓐᓂᒃ 
ᑕᒫᓃᑎᑦᓯᔪᑦ, ᐊᒥᓲᓂᖅᓴᓄᑦ ᐱᔭᐅᒍᒪᔪᓂᒃ ᑲᔪᓯᑎᑦᓯᖃᑦᑕᕆᐊᖃᖅᑐᒍᑦ ᐊᒻᒪᓗ ᐊᖏᖃᑎᒋᓐᖏᒃᑲᓗᐊᕈᑦᑎᒍ, 
ᓂᐱᒋᔭᐅᒋᐊᖃᖅᑐᒍᑦ ᐃᓱᒫᓘᑎᒋᔭᖏᓐᓄᑦ. 
 
ᐊᒻᒪᓗ ᐅᖃᖅᑏ, ᐃᖅᑲᐅᒪᖏᓐᓇᖃᑦᑕᕋᒪ ᓯᓚᑐᓂᖏᓐᓂᒃ ᐃᓄᑐᖃᐃᑦ. ᐅᖃᓐᖏᑦᑐ ᐱᐅᓂᖅᓴᐅᓂᕋᕐᓗᖓ 
ᑭᓇᓕᒫᒥᒃ, ᑭᓯᐊᓂ ᐃᓄᑐᖃᕗᑦ ᖃᐅᔨᒪᓂᓕᒻᒪᕆᐊᓘᒻᒪᑕ ᓯᓚᑐᓪᓗᑎᓪᓗ ᐊᒻᒪᓗ ᒪᒃᑯᑦᑐᐃᑦ 
ᐃᑉᐱᒋᔭᐊᑦᓯᐊᓐᖏᒐᔪᑉᐸᑦᑐᑦ ᐊᑯᓐᓂᕐᒦᑦᑐᑦ ᓯᓚᑐᔪᐊᓘᒐᔪᑦᓱᑎᒃ ᐅᐱᒋᓪᓚᕆᑉᐸᒃᑲ ᐊᒻᒪᓗ 
ᐱᔭᑦᓴᖃᖅᑎᑲᓐᓂᕆᐊᓕᕗᑦ ᒪᒃᑯᑦᑐᐃᑦ. 

ᐊᒻᒪᓗ ᐅᖃᖅᑏ, ᐃᓱᓕᑦᓯᓕᖅᑎᓪᓗᑕ, ᖁᔭᓕᓪᓚᕆᑉᐳᖓ ᑎᒍᒥᐊᕈᓐᓇᓚᐅᕋᒪ ᐃᓕᓐᓂᐊᖅᑐᓕᕆᓂᕐᒥᒃ ᐊᒻᒪᓗ 
ᐱᒋᐊᓕᑕᐃᓐᓇᖅᑑᔮᖅᑎᓪᓗᖓ ᐃᓱᓕᑦᓯᒌᖅᓱᑕ. ᑕᐃᒪᐃᒻᒪᑦ ᑕᒪᓐᓇ ᐊᑲᐅᓈᓐᖏᒍᑎᖓ. 
 
1975-ᖑᑎᓪᓗᒍ ᐃᓕᓐᓂᐊᕋᑦᓴᖅᑕᖃᓚᐅᖅᓯᒪᒻᒪᑕ ᐃᓕᓐᓂᐊᑎᑦᓯᔨᐅᓂᕐᒧᑦ ᓄᓇᑦᓯᐊᕐᒥ, ᑕᐃᒃᑯᓄᖓ 
ᓯᕗᓕᖅᐹᓄᑦ ᐃᓚᒋᔭᐅᓚᐅᖅᓯᒪᔪᖓ ᐃᓕᓐᓂᐊᑎᑦᓯᔨᐅᓂᕐᒥᒃ ᐃᓕᓐᓂᐊᖅᑐᓄᑦ ᐊᒻᒪᓗ ᐃᓱᒪᓚᐅᖅᓯᒪᔪᖓ, 
ᐱᐅᔪᒻᒪᕆᐃᒐᔭᕆᐊᖓ, ᒥᓂᔅᑕᖃᕐᓂᕐᒥᒃ ᓯᕗᓂᑦᓴᑎᓐᓂ. 
 
ᑕᐃᒪᐃᒻᒪᑦ ᐅᐱᒍᓱᒻᒪᕆᑉᐳᖓ ᐃᓕᓐᓂᐊᖅᑐᓕᕆᓂᕐᒥᒃ ᒥᓂᔅᑕᐅᕕᖃᖅᑎᑕᐅᓚᐅᕋᒪ, 
ᐱᐅᔪᒃᑲᓐᓂᐅᒐᔭᒻᒪᕆᑦᑐᒥᓂᖅ ᐊᕐᕌᒍᓂᒃ ᑕᓪᓕᒪᒃᑲᓂᕐᓂᒃ ᐱᕕᑦᓴᖃᖅᑎᑕᐅᒃᑲᓂᕐᓂᕈᒪ, ᑭᓯᐊᓂ 
ᐃᓱᒪᖅᓲᑎᒋᓐᓇᑦᑎᒍ ᐊᐃᑦᑐᖅᑕᐅᒍᑎᒋᔭᑦᑎᓐᓂᒃ ᑎᒍᒥᐊᖃᑦᑕᕋᑦᑕ.  
 
ᖁᕕᐊᓇᒻᒪᕆᓚᐅᖅᑐᖅ, ᐱᓕᕆᐊᖃᕐᓂᖅ ᐃᓕᓐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᔪᖤᒃ, ᑭᓯᐊᓂ ᓱᓕ 
ᐋᖅᑭᒋᐊᕆᐊᓕᑦᑕᖃᒻᒪᕆᒃᑐᖅ. ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐊᐅᓚᓂᖅ ᐊᒻᒪᓗ ᐃᓕᓐᓂᐊᕐᕖᑦ ᐊᐅᓚᓂᖓᑦ ᓱᓕ 
ᑲᑎᑎᖅᑕᐅᒋᐊᒃᑲᓐᓂᕆᐊᓕᒃ ᐊᒻᒪᓗ ᐊᖏᔪᐊᓕᓗᒻᒥᒃ ᓱᓕ ᐱᓕᕆᐊᑦᓴᖅᑕᓕᒃ ᑕᕝᕙᓂ ᐊᒻᒪᓗ ᓯᕗᓂᑦᑎᓐᓂ, 
ᓇᖏᖅᓯᒋᐊᖃᖅᑐᒍᑦ ᐋᖅᑭᒋᐊᕐᓗᒍ ᐊᑲᐃᓪᓕᐅᕈᑕᐅᔪᖅ. 
 
ᐊᒻᒪᓗ ᐅᖃᖅᑏ, ᒥᖅᓱᖅᑏᑦ, ᐃᓄᑐᖃᐃᑦ, ᐊᖑᓇᓱᒋᐊᖅᑎᑦᓯᖃᑦᑕᖅᑐᑦ, ᐃᓕᓐᓂᐊᑎᑦᓯᖃᑦᑕᕐᒪᑕ 
ᐊᖑᓇᓱᓐᓂᕐᒥᒃ, ᐃᓱᒪᔪᖓᓕ ᓇᑲᑎᕆᒋᐊᖃᓐᖏᑦᑐᒍᑦ ᑖᒃᑯᓄᖓᖓᔪᓂᒃ, ᐱᖅᑯᓯᕐᒨᖓᔪᓂᒃ ᐃᓕᓐᓂᐊᕋᑦᒃᓴᓂᒃ 
ᐃᓄᐃᑦ ᑖᒃᑯᐊ ᐃᖅᑲᓇᐃᔭᕐᐸᑦᑐᑦ ᑕᕝᕙᓂ ᐊᑭᓕᖅᑐᖅᑕᐅᑦᓯᐊᓐᖏᓗᐊᕐᒪᑕ ᐊᒻᒪᓗ ᐊᑭᓕᖅᑐᖅᑕᐅᕙᑦᓱᑎᒃ 
ᐊᑭᑭᓐᓂᖅᓴᐅᓪᓗᑎᒃ ᓴᓗᒻᒪᖅᓴᐃᔨᓂᒃ. 
 
ᐊᒻᒪᓗ, ᐅᖃᖅᑏ, ᑕᑯᓐᓇᑦᓯᐊᕆᐊᖃᖅᐸᓪᓚᐃᔪᒍᑦ ᒪᒃᑯᑦᑐᖁᑎᑦᑎᓐᓂᒃ ᐊᑦᓱᕈᕐᓇᖅᑐᒃᑰᕐᒪᑕ ᐊᒻᒪᓗ 
ᐊᖓᔪᖅᑳᖏᑦ, ᐅᖃᖅᑏ, ᐃᑲᔪᖅᓯᔭᐅᓐᖏᓗᐊᕐᒪᑕ ᐊᒻᒪᓗ ᐊᖓᔪᖅᑳᖑᓪᓗᑎᑦ, ᐃᑲᔪᖅᓯᔭᐅᓂᖃᖅᑑᔮᕐᓇᖏᒻᒪᑦ 
ᕿᑐᕐᖓᐃᑦ, ᐅᓇ ᒪᒃᑯᑦᑐᖅ, ᖃᐅᔨᒪᓗᐊᓐᖏᑉᐸᑦ ᓇᒧᓐᖓᕆᐊᑦᓴᖅ. 
 
ᑕᐃᒪᐃᒻᒪᑦ, ᒐᕙᒪᒃᑯᑦ ᑐᕌᒐᖃᕐᓂᖅᓴᐅᒋᐊᖃᖅᑐᕆᔭᕐᖃ ᒪᒃᑯᑦᑐᓂᒃ ᐊᒻᒪᓗ ᖃᐅᔨᑦᓴᓯᐊᕐᓗᑎᒃ 
ᐃᓕᓐᓂᐊᕋᑦᓴᖃᑦᓯᐊᕋᓗᐊᕐᒪᖔᑕ ᐱᔨᑦᓯᕋᐅᑎᓂᓪᓗ ᒪᒃᑯᑦᑐᓄᑦ ᐊᒻᒪᓗ ᐊᒥᓱᐊᓗᓐᓂᒃ ᐃᓕᓐᓂᐊᕋᒃᓴᓂᒃ 
ᐋᖅᑮᒋᐊᖃᖅᑐᒍᑦ ᒐᕙᒪᒃᑯᑦ ᐃᓗᐊᓐᓂ. 
 
ᑭᓯᐊᓂ ᐅᖃᖅᑏ, ᓱᓕ ᑎᑭᐅᑎᓐᖏᒻᒪᑕ ᒪᒃᑯᑦᑐᖁᑎᑦᑎᓐᓄᑦ ᐊᒻᒪᓗ ᓱᓇᑭᐊᖅ ᐱᔾᔪᑕᐅᓪᓗᓂ 
ᐊᑯᓐᓂᓕᒻᒪᕆᐊᓘᒻᒪᑕ ᐊᖓᔪᖅᑳᕇᑦ, ᐊᑦᓱᕈᖅᑐᐊᓘᒐᓗᐊᕈᑎᒃ, ᓱᓕ ᑲᓱᖅᑎᒍᓐᓇᖅᑑᔮᖅᓯᒪᓐᖏᑕᕗᑦ ᑖᓐᓇ 
ᐊᑯᓐᓂᕆᔭᖓᑦ ᖃᓪᓗᓈᑎᑐᑦ ᐃᓱᒪᖃᕐᓂᕐᒧᑦ ᐊᒻᒪᓗ ᐃᓱᒪᕗᑦ ᐊᑐᓕᕈᑦᑎᒍ ᐃᓅᓪᓗᑕ, ᑖᒃᑯᓄᖓ 
ᐊᓪᓚᕕᓐᓅᖃᑦᑕᕋᔭᖅᑐᒍᑦ ᐃᖅᑲᓇᐃᔮᑦᓴᖅᓯᐅᕐᓗᑕ ᐊᒻᒪᓗ ᑖᒃᑯᐊ ᑕᑯᓐᓇᕆᐊᖃᓐᖏᓇᑦᑐᒍ ᐊᕐᕌᒍᖏᑎᒍᑦ 18, 
35 ᐊᒻᒪᓗ 50-ᓂᒃ ᐊᕐᕌᒍᓖᑦ. 
 
ᐊᖓᔪᖅᑲᖃᕈᑦᑕ, ᐅᖃᐅᔾᔭᐅᓯᒪᒋᐊᖃᖅᑐᒋᑦ, ᐃᒻᒥᓂᒃ ᐱᓕᕆᐅᔾᔨᑦᓯᐊᕆᑦ. ᑕᒪᓐᓇᓗ ᑕᒻᒪᕈᑕᐅᓯᒪᔪᕆᔭᕋ 
ᒐᕙᒪᒃᑯᓐᓄᑦ 18-ᓂᒃ ᐊᕐᕌᒍᖅᑖᕋᐃᒐᒥᒃ, ᐅᕙᑦᑐᓐᓄᑦ ᖃᐃᒻᒪᑕ, ᑭᐅᕙᑦᑐᒍᑦ, ᐄ, ᐸᐸᓐᓂᐊᖅᑕᒃᑲ 
ᐊᖓᔪᖅᑳᕆᔭᐅᒐᒪ, ᑭᓯᐊᓂ ᑐᑭᓯᑎᒋᐊᓕᕗᑦ ᑕᖅᑲᐅᖓᕐᓗᑎᑦ, ᕿᓂᕆᑦ ᐃᖅᑲᓇᐃᔮᑦᓴᓂᒃ, ᐃᓕᓐᓂᐊᕐᓗᑎᑦ, 
ᑭᓯᐊᓂ ᐃᓚᖏᑦ ᐃᓄᐃᑦ, ᐅᑕᖅᑭᑐᐃᓐᓇᕐᒪᑕ ᖃᓄᐃᖁᔭᐅᓂᕐᒥᓂᒃ ᐊᒻᒪᓗ ᑕᐃᒫᑦ ᐱᕈᐃᔭᐅᓯᒪᓪᓗᑕ. 
 
ᑕᐃᒪᐃᒻᒪᑦ, ᐃᓱᒪᔪᖓ ᓴᖅᑮᐅᒃᑲᓐᓂᕆᐊᖃᖅᑐᒋᑦ ᐃᖅᑲᓇᐃᔮᑦᓴᓂᒃ ᓈᓚᐅᑎᑎᒍᑦ ᐊᒻᒪᓗ ᑐᓴᑕᐅᒪᔭᐅᑎᑦᓯᓗᑕ 
ᐅᐱᒋᒋᐊᓕᑦᑎᓐᓂᒃ ᐃᓅᓪᓗᑕ ᐊᒻᒪᓗ ᐊᒥᓱᐊᓘᒻᒪᑕ ᐊᖓᔪᖅᑳᕆᔭᐅᔪᑦ ᑕᖅᑳᓂᐊᑦᓱᕈᖅᑐᖅ ᕿᑐᕐᖓᖏᑦ  

ᐃᓕᓐᓂᐊᕈᓐᓃᑐᐃᓐᓇᖃᑦᑕᑎᓪᓗᒋᑦ ᐃᓕᓐᓂᐊᖅᓯᒪᓂᕆᒋᐊᓕᒻᒥᓂᒃ ᐃᓕᓐᓂᐊᕈᓐᓃᖅᓱᑎᒃ. 
 
ᐅᖃᖅᑏ, ᒥᓯᓂᔅᑕᐅᓪᓗᖓ ᐃᓕᓐᓂᐊᖅᑐᓕᕆᓂᕐᒧᑦ, ᐅᐱᒍᓱᒻᒪᕆᑉᐳᖓ ᖁᕕᐊᓱᑦᓱᖓᓗ. ᑭᓯᐊᓂᓕ, 
ᐱᕕᑦᓴᖃᑦᓯᐊᖏᓗᐊᓚᐅᕋᒪ, ᑕᐃᒪᐃᒻᒪᑦ, ᐆᒻᒪᑎᓐᓄᑦ ᐊᑦᑐᐊᓂᖃᓪᓚᕆᓚᐅᖅᑐᖅ ᐃᓕᓐᓂᐊᖅᑐᓕᕆᓂᖅ 
ᐅᕙᓐᓄᑦ ᐱᒻᒪᕆᐊᓘᒻᒪᑦ ᐃᑲᔪᕐᓂᖃᕐᓂᐅᒻᒪᑦ ᐃᓄᓐᓂᒃ ᐱᕈᖅᐸᓪᓕᐊᑎᓪᓗᒋᑦ ᐊᒻᒪᓗ ᒪᒃᑯᑦᑐᓂᒃ 
ᐃᓕᓐᓂᐊᑎᑦᓯᓂᖅ. 
 
ᐆᒻᒪᑎᓐᓃᑦᑐᖅ ᐊᒻᒪᓗ ᓯᐊᒻᒪᖅᓯᕈᒪᔭᕋ. ᐅᖃᖅᑏ, ᒪᒥᐊᓇᖅᑑᒐᓗᐊᖅ ᓂᕈᐊᕈᓐᓇᖏᓐᓇᑦᑕ ᓇᓕᐊᓐᓂᒃ 
ᑎᒍᒥᐊᕐᓂᐊᕐᒪᖔᑦᑕ ᑕᐃᒪᐃᒻᒪᑦ, ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᖅᑲᒃᑲ ᐊᒻᒪᓗ ᐅᖃᖅᑏ,  
ᐅᖃᐅᔾᔭᐅᓚᐅᖅᑐᖓ, ᐄ, ᐊᕐᓇᑕᖃᓐᖏᓗᐊᕆᐊᖓ ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᑕᒪᓐᓇ 
ᐃᓱᒫᓘᑕᐅᓗᐊᖁᓐᖏᑕᕋ. 
 
ᐅᖃᖅᑏ, ᑭᓯᐊᓂᓕ, ᑐᑭᓯᔪᖓ ᐊᓯᔾᔨᓚᐅᖅᓯᒪᔾᔮᖏᑦᑐᖓ ᐊᒻᒪᓗ ᓂᕈᐊᖅᑕᐅᓯᒪᓪᓗᖓ ᓯᕗᓕᖅᑎᐅᖃᑕᐅᓪᓗᖓ, 
ᑭᓇᑐᐃᓐᓇᑦᓯᐊᖅ ᓂᕈᐊᖅᑕᐅᓯᒪᓗᓂ ᓯᕗᓕᖅᑎᐅᒍᓐᓇᖅᑐᖅ. ᓈᒻᒪᖏᑉᐸᑦ, ᐅᖁᒪᐃᓐᓂᖃᑦᓯᐊᕆᐊᖃᖅᑐᑎᑦ 
ᓂᕈᐊᖅᑕᐅᓂᐊᕈᕕᑦ. 
 
ᑕᐃᒪᐃᒻᒪᑦ, ᐅᖃᕈᓐᓇᑐᐊᕈᑦᑕ ᐃᓱᒫᓘᑕᐅᔪᓂᒃ ᐃᓄᖁᑎᑦᑎᓐᓄᑦ ᐊᒻᒪᓗ ᑭᖑᓪᓕᖅᐹᒥ, ᐅᖃᖅᑏ, 
ᐊᕐᓇᐃᓐᓇᐅᒐᔭᕐᓂᖅᐸᑕ ᐅᕙᓂ ᒪᓕᒐᓕᐅᕐᕕᒻᒥ, ᐊᖑᑏᓪᓗ ᐊᖑᓇᓱᑦᑎᑕᐃᓐᓇᐅᓕᕐᓗᑎᒃ.  
 
ᑕᐃᒪᐃᒻᒪᑦ, ᖃᐅᔨᒪᔪᖓ ᖃᓄᖅ ᐃᑉᐱᓐᓂᐊᖃᑦᑕᕐᒪᖔᑕ ᐊᖑᑏᑦ ᐅᐱᕐᖓᒐᐃᒻᒪᑦ ᐊᐅᔭᕋᐃᒻᒪᓪᓗ. 
ᐅᖃᐅᓯᑦᓴᑐᐊᖃᖅᐸᒻᒪᑕ ᐅᒥᐊᕐᒥᓐᓂᒃ ᐊᒻᒪᓗ ᐊᖑᓇᓱᒍᒪᓂᕐᒥᓐᓂᒃ. ᑕᐃᒪᐃᒻᒪᑦ, 
ᐱᕕᑦᓴᖃᖅᑎᒋᐊᖃᖅᐸᓪᓚᐃᔭᕗᑦ ᐃᓇᖏᖅᑕᐅᑎᓪᓗᒋᑦ ᓄᓕᐊᖏᓐᓄᑦ ᐊᖑᓇᓱᑲᐃᓐᓇᕐᓂᐊᕐᒪᑕ. ᖁᔭᓐᓇᒦᒃ, 
ᐅᖃᑏ. 
 
ᐅᖃᖅᑎ: ᒪᓕᒐᓕᐅᖅᑎᓄᑦ ᐃᓚᐅᑎᑕᐅᑲᓂᕐᓂᐊᕈᒪ, ᐃᒻᒪᖃ ᐅᖃᖅᑎᐅᓗᖓ ᐅᖃᐅᓯᑦᓴᖄᕐᔪᒍᓐᓇᖅᑐᖓ. 
ᒫᓐᓇᐅᔪᖅ ᐅᓪᓗᕈᒻᒥᑕᑲᐃᓐᓇᕆᐊᖃᖅᐸᓪᓚᐃᓕᕋᑦᑕ ᐅᑎᕐᓂᐊᕐᓗᑕ ᒪᓕᒐᓕᐅᕐᕕᒻᒧᑦ 1:30. 
ᑕᐃᒫᖑᑦᑎᐊᖅᑰᔨᓐᖏᑦᑐᖅ, ᑭᓯᐊᓂ ᖃᓄᐃᓘᕈᒪᕕᑦ? ᐊᑏ ᑐᓵᑎᓚᐅᖅᑎᒍᑦ. 
 
ᑐᑐ: ᐅᖃᖅᑏ, ᖃᖓᑕᔭᕆᐊᖃᕐᓂᐊᕋᒪ ᐅᓐᓄᓴᑦᑎᓐᓂ ᐊᒻᒪ ᓄᖅᑲᖓᐅᒌᖅᐸᑦ ᐅᑎᔾᔮᓇᖓ. ᑕᐃᒪᓐᓇᐃᒻᒪᑦ 
ᒪᓕᒐᓕᐅᖅᑏᑦ ᐊᖏᖅᐸᑕ, ᐅᖃᐅᓯᖃᑲᐃᓐᓇᕈᒪᓪᓗᖓ ᑲᑎᒪᔾᔪᑎᒃᓴᖅ 9 ᐊᑖᓂ, ᑭᐅᔾᔪᑎᑦ ᒪᑐᐃᕈᑎᒧᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑕᐃᒪᓐᓇᒃ ᐱᔪᖃᖅᐸᓐᖏᓚᖅ ᐊᒻᒪ ᒪᓕᒐᓕᐅᖅᑎᓄᑦ ᐊᐱᖅᑯᑎᒋᓂᐊᖅᐸᕋ. ᐊᖏᖅᐱᓰ ᑐᑐ 
ᑲᑎᒪᔾᔪᑎᒃᓴᖅ 3ᒧᐊᖁᓪᓗᒍ ᐅᖃᐅᓯᒃᓴᓕᐅᒃᑲᓐᓂᕐᓗᓂᓗ? ᑕᐃᓐᓇ ᐅᖃᐅᓯᒃᓴᖃᕐᕕᓪᓗᐊᑕᐅᒻᒪᑦ. 
ᐊᖏᓐᖏᑦᑐᖅᑕᖃᖅᐹ? ᑐᑑ, ᐊᑏᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 792-1(6): ᐱᖏᒍᓲᑎᐅᔪᑦ ᓯᕗᓂᑦᓴᒥᒃ ᓄᓇᕗᒻᒥ 
 
ᑐᑐ: ᖁᔭᓐᓇᒦᒃ ᐅᖃᖅᑏ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᐊᐅᓪᓚᓯᑐᐃᓐᓇᕈᒪᖅᑲᐅᓐᖏᓐᓇᒪ ᐅᖃᕐᓇᖓᓗ 
ᐅᖃᐅᓯᕆᔪᒪᓚᐅᖅᑕᓐᓂᒃ ᒪᑐᐃᕈᑎᐅᓚᐅᖅᑐᒧᑦ. ᐅᖃᖅᑏ, ᖃᐅᔨᒪᔪᖓ ᐅᓪᓗᒥ ᑭᖑᓪᓕᖅᐹᕆᒻᒪᒍ 
ᐅᖃᐅᓯᕆᓂᐊᖅᑕᒃᑲ ᓯᕗᓪᓕᕐᓂ ᒪᓕᒐᓕᐅᖅᑎᐅᔪᓂᑦ ᓄᓇᕗᒥ. 
 

 



ᐅᓪᓗᑐᐃᓐᓇᖅ, ᑎᓯᐱᕆ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4973 

ᑕᖅᑭ ᐱᖓᓲᓂᐊᖅᑐᑦ ᐃᓗᐊᓂ, ᓄᓇᕗᒥᐅ ᓂᕈᐊᖅᓯᓂᐊᖅᐳᑦ ᓯᕗᓕᖅᑎᕆᓂᐊᖅᑕᒥᓂᑦ ᐅᑭᐅᖑᓂᐊᖅᑐᓄᑦ 
ᑎᓴᒪᓄᑦ ᑕᓪᓕᒪᓄᓪᓗᑭᐊᖅ. ᓇᓗᓐᖏᓚᖓ ᒪᓕᒐᓕᐅᖅᑎᐅᖃᓕᑎᒫᓐᓄᑦ ᐊᖏᖃᑕᐅᒐᒪ ᐊᒃᓱᕈᕐᓇᖅᑐᖃᕐᓂᐊᕐᒪᑦ 
ᓯᕗᓂᕆᓂᐊᖅᑕᑦᑎᓐᓂ ᒪᓕᒐᓕᐅᕐᕕᒻᒧᑦ ᐊᒻᒪ ᒐᕙᒪᒃᑯᓐᓄᑦ. 
 
ᑖᒃᑯᐊ ᐱᓪᓚᕆᐊᓗᒻᒥᒃ ᐱᔭᕆᐊᑐᐃᓐᓇᓂᐊᖅᑐᑦ ᐊᒻᒪᓗ ᐱᕕᒃᓴᑦᑎᐊᕙᒻᒪᕆᐅᓪᓗᑎᑦ. ᐱᔭᕆᐊᑐᔪᓂᑦ 
ᐋᖅᑮᔭᕆᐊᖃᕐᓂᐊᖅᑐᒍᑦ ᐊᒻᒪ ᐱᔪᒪᓂᖃᕆᐊᖃᕐᓂᐊᖅᑐᑕ ᐱᓕᕆᐊᕆᔪᓐᓇᖅᓯᓂᐊᕋᑦᑎᒍ ᖁᓄᔾᔪᑎᒋᓐᖏᓪᓗᒋᑦ. 
 
ᖁᕕᐊᓱᕝᕕᒃ ᖃᓂᒃᑐᑯᓘᓕᖅᑐᖅ, ᐅᖃᕈᓐᓇᖅᑰᖅᑐᖓ ᓵᓐᑕ ᑭᓛᓯ ᐋᑐᐋᒥ ᓇᔪᒐᖃᐃᓐᓇᖏᒻᒪᑦ. 
ᐅᖃᐃᓐᓇᖅᐸᒃᑲᓗᐊᖅᑐᒍ ᒐᕙᒪᑐᖃᒃᑯᓐᓄᑦ ᑮᓇᐅᔭᓂᑦ ᐊᑐᐃᓐᓇᕈᐃᑦᑎᐊᖁᓪᓗᒋᑦ ᒪᑯᓂᓇ ᓲᕐᓗ ᐃᒡᓗᒃᓴᓄᑦ 
ᐊᒻᒪ ᐊᖏᔫᑎᓄᑦ, ᐃᓱᒫᓗᒃᐳᖓᓕ ᑐᓵᔭᐅᓐᖏᑐᐃᓐᓇᖅᐸᒻᒪᑕ ᑕᐅᓇᓂ ᖃᓪᓗᓈᑦ ᓄᓇᖓᓐᓂ. 
 
ᑮᓇᐅᔭᖁᑎᑦᑎᓐᓂᑦ ᐅᔾᔨᖅᓱᑦᑎᐊᕆᐊᖃᒻᒪᕆᓐᓂᐊᖅᑐᒍᑦ ᐅᑭᐅᖑᓂᐊᖅᑐᓂᑦ ᖃᐃᔪᓂᑦ. ᑕᒪᒃᑯᐊ ᑮᓇᐅᔭᖁᑎᕗᑦ 
ᐊᒡᒍᑐᑦᑎᐊᕆᐊᖃᕐᓂᐊᖅᐸᕗᑦ ᓯᕗᓪᓕᐅᔭᕆᐊᖃᓪᓚᕆᑦᑐᓂᑦ ᐃᓕᓐᓂᐊᖅᑐᓕᕆᓂᕐᒥ, ᐋᓐᓂᐊᖅᑐᓕᕆᓂᕐᒥ ᐊᒻᒪ 
ᐃᒡᓗᓕᕆᓂᕐᒥ. 
 
ᐅᖃᖅᑏ, ᐊᑭᕋᖅᑐᖃᑦᑕᐃᓐᓇᕐᓂᐊᖅᑐᖓ ᒪᑯᓂᓐᖓ ᓲᕐᓗ ᐃᑦᑐᖅᓯᐅᑎᒃᓴᒃᑲᓐᓂᕐᓂᑦ ᓂᕈᐊᖅᑕᐅᓯᒪᔪᓄᑦ ᐊᒻᒪ 
ᒥᓂᔅᑕᐃᑦ ᑐᖏᓕᖏᓐᓄᑦ. ᐊᑭᕋᖅᑐᖃᐃᓐᓇᐃᓐᓇᕐᓂᐊᕐᒥᔪᖓ ᑳᓐᑐᕌᒃᑖᑎᑦᑎᖃᑦᑕᕐᓂᕐᒧᑦ ᐃᓕᖅᑯᓯᐅᔪᓂᑦ 
ᓴᖅᑭᔮᑦᑎᐊᖏᑦᑐᓂᑦ ᐊᒻᒪ ᐊᑭᖃᖅᑐᓂᑦ ᓇᒻᒥᓂᑦᑎᓐᓄᑦ ᐊᑭᓕᕈᓐᓇᖅᑕᑦᑎᓐᓂᑦ ᖄᖏᐅᑎᔪᓂᑦ. 
 
ᐅᖃᖅᑏ, ᑮᓇᐅᔭᖁᑎᕗᑦ ᕿᓗᖅᑭᑖᓐᓂᐊᖅᑰᔨᒐᓗᐊᖅᑎᓪᓗᒋᑦ, ᐱᕕᒃᓴᖃᕋᓗᐊᕐᒥᔪᒍᑦ ᕿᑲᑐᐃᓐᓇᖏᒃᑯᑦᑕ. 
ᐃᓕᓐᓂᐊᖅᑐᓕᕆᔾᔪᑎᕗᑦ ᓲᖑᑎᒋᐊᒃᑲᓐᓂᕈᓐᓇᖅᐸᕗᑦ, ᐱᓕᕆᓗᑕ ᐃᒡᓗᕈᓯᕐᓂᑦ ᐃᓕᓐᓂᐊᖅᑏᑦ ᐊᑐᓂ 
ᐊᒥᓲᓗᐊᓐᖏᓂᖅᓴᐅᓕᖅᑎᑕᐅᓗᑎᑦ ᐊᒻᒪ ᐱᓕᕆᑦᑎᐊᓂᕐᒥᒃ ᐊᔭᐅᕆᕙᓪᓗᑕ. 
 
ᐃᓕᖅᑯᓯᕆᕙᒃᑕᕗᑦ ᓲᖑᑎᒋᐊᒃᑲᓐᓂᕈᓐᓇᖅᐸᕗᑦ ᐅᑉᐱᕆᔭᐅᔪᓐᓇᕐᓂᖏᑦ ᐊᒻᒪ ᓴᖅᑭᔮᖅᓯᒪᑦᑎᐊᕐᓂᖏᑦ 
ᒪᓕᒐᓐᖑᖅᑎᑦᑎᓗᑕ ᓂᓪᓕᕈᒪᔪᓄᑦ ᓴᐳᒻᒥᔾᔪᑎᒃᓴᓂᑦ. ᐃᓛᒃᑰᖓᔪᒥᒃ ᖃᐅᔨᓴᖅᑎᒧᑦ ᑎᑎᕋᕐᕕᓕᐅᕈᑦᑕᓗ 
ᒪᑐᐃᖓᒋᐊᒃᑲᓐᓂᕈᓐᓇᕐᓂᐊᖅᓯᐳᑦ ᑮᓇᐅᔭᓕᕆᔾᔪᑎᕗᑦ ᑖᕗᓐᖓᓕᒫᖅ ᕿᒥᕐᕈᔭᐅᔪᓐᓇᖅᓯᓕᖁᓪᓗᒋᑦ. 
 
ᐃᒡᓗᑭᒃᓴᓐᓂᑦᑎᓐᓂᑦ ᐊᕗᖓᐅᔾᔨᒃᑲᓐᓂᕈᓐᓇᖅᐳᒍᑦ ᕿᓂᕈᑦᑕ ᓄᑖᓂᑦ ᖃᓄᖅᑑᕈᑎᓂᑦ, ᑎᒍᓇᓱᒋᐊᕐᓗᒋᑦ 
ᐊᑐᖅᑐᒃᓴᒃᑲᓐᓃᑦ ᒐᕙᒪᑐᖃᒃᑯᓐᓂᑦ ᐊᖏᔫᑎᓯᐅᑎᓂᑦ ᐱᒋᐊᖅᑎᑕᖏᑦ ᐊᒻᒪ ᕿᓂᕐᓗᑕ ᐊᐅᓚᔾᔪᑎᓄᑦ ᐊᒻᒪ 
ᑲᒪᒋᔭᐅᔾᔪᑎᓄᑦ ᑮᓇᐅᔭᒃᓴᒃᑲᓐᓂᕐᓂᑦ ᐃᓚᒋᐊᕈᑕᐅᒐᔭᖅᑐᑦ ᑖᒃᑯᓄᓐᖓ. 
 
ᐱᕕᒃᓴᖃᑦᑎᐊᕆᕗᒍᑦ ᐊᖏᖃᑎᒌᓕᐅᖃᑎᒋᑦᑎᐊᕐᓗᒋᑦ ᐃᖅᑲᓇᐃᔭᖅᑎᖁᑎᕗᑦ ᐱᔭᕆᐊᖃᖅᑕᖏᑦ 
ᑐᕌᖓᑦᑎᐊᕐᓗᒋᑦ. ᐃᖅᑲᓇᐃᔭᖅᑎᖁᑎᑦᑎᓐᓂᑦ ᐱᔪᓐᓇᐅᑎᖃᑦᑎᑦᑎᐊᕈᑦᑎᒍ ᐅᖓᓯᒃᑐᒧᑦ ᑕᑯᓐᓇᕐᓗᒍ 
ᐊᑐᓐᖏᓐᓂᖅᓴᐅᓕᕈᓐᓇᖅᐳᒍᑦ ᐃᖅᑲᓇᐃᔭᖅᑏᑦ ᐊᓯᔾᔨᓗᐊᖅᐸᓐᓂᖏᓐᓂᑦ ᐊᒻᒪ ᐱᔪᒪᓕᖅᑎᒋᐊᒃᑲᓐᓂᕐᓗᒋᑦ 
ᐱᓕᕆᐊᕆᕙᒃᑕᖏᓐᓂᑦ. 
 
ᓈᒻᒪᑦᑎᒋᐊᒃᑲᓐᓂᕈᓐᓇᖅᐸᕗᑦ ᓂᕈᐊᖅᑎᖁᑎᑦᑕ ᓂᕆᐅᒋᔭᖏᓐᓂᑦ ᑐᕌᖓᓂᖃᕐᓗᑕ ᐱᔭᕆᐊᖃᖅᑕᖏᓐᓂᑦ. 
ᐅᖃᖅᑏ, ᐅᐱᓐᓇᖅᑐᒻᒪᕆᐅᓯᒪᕗᖅ ᐱᓕᕆᖃᑎᒋᓪᓗᒋᑦ ᒪᓕᒐᓕᐅᖅᑏᑦ ᑕᕝᕙᓂ ᐊᒻᒪ ᑭᓱᓕᒫᓂᑦ 
ᐊᖏᖃᑎᒋᔭᐃᓐᓇᕆᓯᒪᓐᖏᒃᑲᓗᐊᖅᑐᒋᑦ, ᑭᓯᐊᓂᓕ ᑕᐃᒪᓐᓇᒃ ᐱᔭᕆᐊᖃᕋᑦᑕ ᑕᕝᕙᓂ. 
 
ᒪᓕᒐᓕᐅᖅᑎᓕᒫᑦ, ᑕᐃᒃᑯᐊᓗ ᑲᔪᓯᓂᐊᖅᑐᑦ ᐃᓅᓯᕆᔭᒥᓂᑦ ᐊᒻᒪ ᓂᕈᐊᖅᑕᐅᒃᑲᓐᓂᕈᒪᓂᐊᖅᑐᑦ ᓂᕈᐊᖅᑎᒥᓄᑦ, 
ᓯᕗᓂᒃᓴᖃᑦᑎᐊᖁᑦᑎᐊᖅᐸᒃᑲ ᐊᒻᒪ ᐃᓚᒋᔭᖏᑦ. 

ᐅᖃᖅᑏ, ᖁᔭᓐᓇᒦᖅᔪᐊᕈᒪᒻᒥᔪᖓ ᑕᐃᒃᑯᓄᓐᖓ ᐅᕙᓐᓂᒃ ᐃᑲᔪᖅᓯᒪᔪᑦ. ᑕᕝᕗᖓ ᑎᑭᑦᑐᓐᓇᖅᓯᒪᕗᖓ 
ᓯᕗᓪᓕᖅᐹᑦᑎᐊᒥ ᑕᐃᒃᑯᑎᒎᓇ ᐃᑲᔪᓚᐅᖅᑐᑦ ᓂᕈᐊᖅᑕᐅᓇᓱᓐᓂᕆᓚᐅᖅᓯᒪᔭᕐᓂ ᐊᒻᒪᓗ 
ᑕᐃᒍᐃᔾᔮᓐᖏᒃᑲᓗᐊᖅᑐᖓ ᑭᓇᐅᒻᒪᖔᑕ, ᖃᐅᔨᒪᕗᑦ ᑭᒃᑰᒻᒪᖔᕐᒥᒃ. ᑕᐃᒃᑯᐊᒍᓚᐅᓐᖏᑉᐸᑕ ᑕᒫᓃᒃᑲᔭᓐᖏᓐᓇᒪ. 
 
ᒪᓕᒐᓕᐅᕐᕕᐅᑉ ᐃᖅᑲᓇᐃᔭᖅᑎᖁᑎᖏᑦ ᖁᔭᓐᓇᒦᖅᐸᒃᑲ ᐃᑲᔪᖅᓯᒪᓂᓕᒫᖏᓐᓄᑦ ᐊᒻᒪ ᕿᓄᐃᑦᑑᓯᒪᓂᖏᓐᓄᑦ 
ᐅᕙᓐᓄᑦ ᐅᑭᐅᑦ ᑕᓪᓕᒪᐅᓚᐅᖅᑐᓂᑦ ᐊᒻᒪᓗ ᑭᖑᓪᓕᖅᐹᒥ ᒥᑭᓛᒍᓐᖏᒃᑲᓗᐊᖅᑐᓂ, ᑐᓵᔩᑦ ᖁᔭᒋᕕᔾᔪᐊᖅᐸᒃᑲ, 
ᑖᒃᑯᐊ ᐱᑕᖃᓐᖏᑉᐸᑕ ᖃᐅᔨᒐᔭᓐᖏᑦᑎᐊᕋᒪ ᖃᓄᐃᓘᖅᑐᖃᕆᐊᖃᕐᓂᖓᓂᒃ ᑕᕝᕙᓂ, ᑕᐃᒪᐃᒻᒪᓂᓛᒃ  
ᑕᒪᑦᑎᓐᓄᑦ ᓇᓗᓇᓐᖏᑦᑐᖅ, ᐊᒻᒪᓗ ᐅᐊᔭᓕᕆᔨᖁᑎᑦᑎᓐᓂᑦ, ᐃᑲᕐᕋᒐᓵᓗᓐᓂᑦ ᐱᓕᕆᓯᒪᒻᒪᑕ ᐱᑕᖃᓐᖏᑉᐸᑕ 
ᐊᒥᓱᑎᒍᑦ ᓇᓗᑦᑎᐊᕋᔭᕋᑦᑕ ᖃᓄᐃᓘᖅᑐᖃᓕᕋᓗᐊᕐᒪᖔᖅ. 
 
ᐅᖃᖅᑏ, ᐅᐱᓐᓇᖅᑐᒻᒪᕆᐅᓯᒪᕗᖅ ᐃᖃᓗᐃᑦ ᕿᑎᐊᓂᕐᒥᐅᑦ ᑭᒡᒐᑐᖅᑐᒋᑦ 1999ᒥᓂᒃ ᐊᒻᒪ ᐱᔪᓐᓇᕐᓂᓕᒫᓐᓂᒃ 
ᑲᔪᓯᒃᑲᓐᓂᕋᓱᓐᓂᐊᖅᐳᖓ ᑕᑎᒋᔭᐅᖃᑦᑕᓂᕐᓂᑦ ᐅᑉᐱᕆᔭᐅᖃᑦᑕᕐᓂᓐᓂᓪᓗ ᐅᑭᐅᖑᓂᐊᖅᑐᓂᑦ ᖃᐃᔪᓂᑦ. 
 
ᑕᕝᕗᖓᐅᓐᓃᑦ, ᐅᖃᖅᑏ, ᑕᒪᑦᑎ ᐊᒻᒪ ᐊᑐᓂ ᒪᓕᒐᓕᐅᖅᑏᑦ ᖁᔭᓐᓇᒦᖅᐸᒃᑲ. ᓯᕗᓪᓕᖅᐹᖑᖃᑕᐅᓪᓗᑕ 
ᖁᕕᐊᓇᒻᒪᕆᒃᓯᒪᔪᖅ ᐊᒻᒪ ᐃᓕᓯᒪᔪᒻᒪᕆᐅᓪᓗᖓᓗ ᐊᒻᒪ ᑕᑯᓯᒪᓪᓗᖓ ᑭᒃᑯᓕᒫᑦ ᐃᓕᑉᐹᓪᓕᖅᓯᒪᓂᖏᓐᓂᑦᑕᐅᖅ 
ᐅᖓᓯᒃᑐᒧᓪᓗ ᐃᖏᕐᕋᓯᒪᓪᓗᑕ. 
 
ᑕᐃᒃᑯᐊ ᐊᔪᕐᓇᕋᐃᕙᒃᑐᑦ ᐱᒐᓗᐊᖅᑎᓪᓗᒋᑦ, ᓱᓕ ᑕᒫᓃᑉᐳᒍᑦ ᐊᒻᒪ ᐱᓕᕆᓪᓗᑕ, ᐃᓛᒃ ᐱᐅᓂᖅᓴᒥᒃ 
ᐱᓕᕆᒃᑲᓐᓂᕐᕕᒃᓴᖃᐃᓐᓇᕋᓗᐊᖅᑐᖅ, ᑭᓯᐊᓂᓕ ᐱᓕᕆᓇᓱᒃᐸᒃᑲᑦᑕ ᐊᑐᐃᓐᓇᐅᔪᖁᑎᕗᑦ ᐊᑐᖅᑐᒋᑦ ᐊᒻᒪ 
ᑕᒪᑦᑎᓐᓂᑦ ᐱᒃᑯᒍᓱᒍᒪᓪᓗᖓ ᑕᒪᑐᒨᓇ ᐊᒻᒪ ᖁᕕᐊᓱᕝᕕᒻᒥ ᖁᕕᐊᓱᑦᑎᐊᖁᔭᒻᒪᕆᑦᑐᓯ ᐅᑭᐅᖅ 
ᓄᑖᖑᓂᐊᖅᑐᒥᓗ ᖁᕕᐊᓱᑦᑎᐊᕐᓂᐊᖁᓪᓗᓯ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑐᑑ. ᐅᓪᓗᕈᒥᑕᕐᓇᒧᑦ ᓄᖅᑲᓚᐅᑲᓐᓂᐊᓯᕗᒍᑦ ᒫᓐᓇ. ᓂᕆᓂᐊᖅᑕᕗᑦ ᖁᓕᑦᑎᐊᑎᓐᓂ 
ᐱᔭᒃᓴᐅᓂᐊᖅᑐᑦ ᐊᒻᒪᓗ, ᓇᑦᑎᖅ ᑕᕝᕙᐅᖦᖤᑐᐊᕐᒪᑦ ᑐᑦᑐᒥᓂᖅᑕᖃᕆᓪᓗᓂ ᐅᕙᓂ ᐃᒡᓗᕈᓯᑯᓗᒻᒥ, 
ᒪᓕᒐᓕᐅᖅᑏᑦ ᐃᒡᓗᕈᓯᖓᓐᓂ, ᐊᒻᒪᓗ ᒪᓕᒐᓕᐅᖅᑎᓕᒫᑦ ᑐᓵᔩᓪᓗ ᓂᕆᖃᑕᐅᖁᕙᒃᑲ 
ᑐᑦᑐᒥᓂᖅᑐᖃᑕᐅᓗᑎᓐᓗ. ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖓᓚᐅᑲᓚᐅᖅᐳᖅ 12:07ᒥ ᐊᒻᒪ ᐅᑎᖅᑐᑎᑦ 1:45 ᐅᓐᓄᓴᒃᑯᑦ 
 
ᐅᖃᖅᑎᐅᑉ ᑐᓪᓕᐊ (ᐳᑭᕐᓇᒃ): ᐅᓇ ᑭᖑᓪᓕᖅᐸᐅᒻᒪᖅ ᑲᑎᒪᓂᑦᑎᓐᓂ ᒪᓕᒐᓕᐅᕐᕕᒻᒥ ᐊᒻᒪᓗ ᐃᑦᓯᕙᑕᐅᓪᓗᖓ, 
ᐅᖃᖅᑎᐅᓪᓗᖓ. 
 
ᐅᑎᕐᓗᑕ ᑲᑎᒻᒪᐅᑎᑦᓴᑎᓐᓄᑦ. ᓈᓴᐅᑎᓕᒃ 4. ᑭᐅᔾᔪᑕᐅᔪᑦ ᐅᖃᐅᓯᒃᑯᑦ ᐊᐱᖅᑯᑕᐅᔪᓄᑦ. ᐅᑎᖅᑐᑦ ᐅᖃᐅᓯᒃᑯᑦ 
ᐊᐱᖅᑯᑕᐅᔪᓄᑦ. ᐊᐅᓚᓂᖏᑦ ᐅᓪᓗᒥ. ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ ᖁᔭᓐᓇᒦᓚᐅᓐᖏᑦᑐᑑᓕᕋᒪ ᐃᓘᓐᓇᓯᓐᓂᒃ.  
 
ᐃᓕᑕᕆᒍᒪᔪᖓ ᐃᒻᒥᓂᒃ ᓯᕗᓪᓕᖅᐹᒥ ᐃᓕᑕᕆᔭᐅᓚᐅᖅᓯᒪᓐᖏᑦᑐᖓ ᐅᕙᓂ ᒪᓕᒐᓕᐅᕐᕕᒻᒥ. 

ᐊᕐᕌᒍᖃᖅᓱᖓ 8-ᓂᒃ, ᑲᑎᒪᔨᓐᖑᕈᒪᓚᐅᖅᓯᒪᔪᖓ ᒫᓐᓇᓗ ᑲᑎᒪᔨᐅᓕᖅᓱᖓ. ᑕᐃᒪᓐᖓᓂᑦ 
ᑲᑎᒪᔨᐅᒍᒪᓯᒪᐃᓐᓇᖅᑐᖓ, ᑕᐅᑐᖅᑰᖅᓯᒪᔭᕋ ᑎᑭᐅᑎᓯᕗᖅ ᐅᕙᓐᓄᓪᓗ ᐱᒻᒪᕆᐅᓯᒪᑦᓱᓂ. 
 
ᐃᓕᑕᖅᓯᒍᒪᔪᖓ ᒫᓐᓇᐅᔪᖅ, ᒪᓕᒐᓕᐅᖅᑎᐅᖃᑕᐅᓯᒪᓪᓗᖓ ᐊᕐᕌᒍᓂᒃ ᑕᓪᓕᒪᓂᒃ, ᐃᓕᑕᖅᓯᒍᒪᔪᖓ ᑐᓵᔨᓂᒃ 
ᐅᕙᓐᓂᒃ ᐃᑲᔪᖅᓯᒪᓪᓚᕆᒻᒪᑕ ᐊᐅᓪᓚᖃᑦᑕᑎᓪᓗᖓᓗ ᐊᒻᒪᓗ ᑐᓵᔨᐅᕙᑦᓱᑎᒃ ᒪᓕᒐᓕᐅᕐᕕᒻᒥ. ᖁᔭᓐᓇᒦᐹᓗᒃ. 
 
ᐃᓕᑕᖅᓯᒍᒪᒻᒥᔪᖓ ᖃᐅᔨᓴᖅᑎᑎᓐᓂᒃ ᓖᑎᐊ ᓇᐅᓪᓚᖅ ᐱᓕᕆᐊᕆᔭᓐᓂᒃ ᐃᑦᓯᕙᐅᑕᐅᖃᑕᐅᓪᓗᖓ ᒐᕙᒪᒃᑯᑦ 
ᐊᐅᓚᖏᓂᓐᓄᑦ ᑲᑎᒪᔨᕋᓛᓄᑦ ᐱᔭᕆᐊᑭᓪᓕᑎᑦᓯᒪᒻᒪᐅᒃ. ᖁᔭᓐᓇᒦᖅᑕᐹᓗᒐ. ᐊᒻᒪᓗ ᐊᓚᒃᔅ ᕙᑦᐅᐃᓐ ᐊᒻᒪᓗ ᔮᓐ 
ᑯᐊᖅ ᐊᒻᒪᓗ ᐃᖅᑲᓇᐃᔭᖅᑎᖁᑎᖏᑦ ᐊᔪᓐᖏᑦᑐᑦ, ᓈᓐᓯ, ᐃᓘᓐᓇᓯ. 
 
ᖁᔭᓐᓇᒦᖅᐳᖓ ᑭᓇᒃᑯᓕᒫᓂᒃ ᐃᓕᑕᖅᓯᒍᒪᖅᑲᐅᒐᒪ ᑭᓇᒃᑯᓕᒫᓂᒃ. ᐃᖕ ᐅᕙᑦᑎᓐᓄᑦ ᐅᖃᖅᑲᐅᒻᒪᑦ 
ᓂᕈᐊᕋᑦᓴᐅᓛᕈᓐᓃᕐᓂᕋᕐᓱᓂ. ᐊᒻᒪᓗ ᐊᐃᑉᐸᖓ ᐊᖓᔪᖅᑳ ᒪᓕᑦᓴᐅᑎᑦᑕᖅᑯᖅ ᖁᔭᓐᓇᒦᕐᓱᓂ ᐃᖕᒥᒃ 
ᐃᑲᔪᖃᑦᑕᖅᓯᒪᓂᖓᓄᑦ.  
 
ᐊᒻᒪᓗ ᑭᖑᓪᓕᖅᐹᒥ ᑐᑭᓯᓕᑕᐃᓐᓇᓚᐅᕋᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓗᐊᖅᓯᒪᖏᓐᓂᖏᓐᓂᒃ ᐊᒻᒪᓗ 
ᐃᖅᑲᐅᒪᓂᐊᓕᖅᑕᕋ ᒥᔅ ᐃᖕ ᐃᓅᓯᓕᒫᖅ. ᑭᓯᐊᓂ ᑕᐃᒪᐃᑦᓱᒪᔪᖓ, ᐱᕕᑦᓴᖃᓚᐅᖏᒻᒪᑦ ᓯᕗᓕᖅᑎᐅᓂᒃ 
ᐊᑐᕐᓂᐊᕐᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᖁᔭᓐᓇᒦᒃ, 
 
ᖁᔭᓐᓇᒦᕈᒪᔭᒃᑲ ᐃᓄᐃᑦ ᑭᒡᒐᖅᑐᖅᓯᒪᔭᒃᑲ ᑲᖏᖅᑐᒑᐱᒻᒥ ᐊᒻᒪᓗ ᕿᑭᖅᑕᕐᔪᐊᕐᒥ. ᑕᑯᓛᖅᑕᒃᑲ ᒫᓐᓇᕈᓗᒃ. 
ᖁᔭᓐᓇᒥᒃ. ᐃᑦᓯᕙᐅᑖᖅ. 
 
 
>>ᐸᑦᑕᑐᖅᑐᑦ 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. ᐃᓕᑕᖅᓯᓂᖅ. ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᕕᑦᓴᖃᓚᐅᓐᖏᓐᓇᒪ ᑐᓐᖓᓱᑦᑎᑦᓯᕐᓂᒥᒃ ᐳᓛᖅᑐᓂᒃ 
ᒪᓕᒐᓕᐅᕐᕕᒻᒧᑦ ᐊᒻᒪᓗ ᐅᓪᓗᒥ ᐃᓚᒍᑦᓯᐅᔾᔨᒍᒪᕗᖓ ᑐᓐᖓᓱᑦᑎᑦᓯᓂᕐᒥᒃ ᓯᕗᓪᓕᕐᒥ ᓲ ᑰᐸ ᒪᓕᒐᓕᐅᕐᕕᒻᒧᑦ. 
ᒫᓐᓇ ᒪᓕᒐᓕᐅᕐᕕᒻᒦᑦᑯᖅ, ᒪᓕᒐᓕᕆᓂᕐᒧᑦ ᐊᓪᓚᑦᓯᐊᕌᓗᕗᑦ, ᐅᓐᓄᑯᑖᒑᓗᓐᓂᒃ ᐃᖅᑲᓇᐃᔭᖃᑦᑕᓚᐅᖅᑐᖅ.  
 
ᐅᓐᓅᓚᐅᖅᑐᖅ, ᒪᓕᖓᓕᐅᖅᑏᑦ ᐊᐅᕙᔾᔪᑎᖃᓚᐅᕐᒪᑕ ᐱᖁᔭᑦᓴᒥᒃ. ᐱᕕᑦᓴᖃᑲᐃᓐᓇᕈᒪᔪᖓ, ᐅᖃᖅᑏ, 
ᖁᔭᓐᓇᒦᕐᓗᒋᑦ ᐃᖅᑲᓇᐃᔭᖅᑎᐅᕙᑦᑯᑦ ᒪᓕᒐᓕᐅᕐᕕᒻᒥ ᐅᕙᓃᑦᑐᑦᑕᐅᖅ ᒪᓕᒐᓕᐅᕐᕕᒻᒥ. ᐱᓗᐊᖅᑐᒥᒃ 
ᐱᖓᔪᐊᓐᓂ ᓇᑎᕐᒥ, ᓯᐅᕚᓐ, ᓖᑎᐊ, ᐊᒻᒪᓗ ᐋᖃᓘᓇ, ᓯᑏᕝ ᐳᓕᒃ ᐊᒻᒪᓗ ᐋᓚᒃᔅ ᕚᑦᐅᐃᓐ. 
 
ᐊᐃᕇᓐ ᑕᒍᕐᓈᖅ, ᐃᖅᑲᓇᐃᔭᖅᑎᑦᓯᐊᕚᓗᒃ ᐅᕙᓐᓂᒃ ᐅᖄᓚᐅᓯᕆᑦᓱᓂ. ᐊᒻᒪᓗᑦᑕᐅᖅ ᐅᖃᖅᑏ, ᒪᓕᒐᓕᐅᖅᑏᑦ 
ᐅᖃᐅᓯᕆᖅᑲᐅᔭᖏᑦ ᑐᓵᔩᑦ ᐊᒻᒪᓗ ᑐᑭᓕᐅᕆᔨᐅᕙᑦᑯᑦ, ᐅᕙᑦᑎᓐᓂᒃ ᒪᓕᖃᑦᑕᓚᐅᖅᑐᑦ ᐊᐅᓪᒪᖃᑦᑕᑎᓪᓗᑕ 
ᐃᖃᓗᑦᑑᑦᑎᐊᒧᑦ ᐊᒻᒪᓗ ᑲᖏᖅᖠᓂᕐᒧᑦ, ᐅᖃᖅᑏ, ᐊᓪᓛᑦ ᐅᕙᑦᑎᓐᓂᒃ ᒪᓕᓚᐅᖅᓯᒪᔪᑦ ᐸᓐᓂᖅᑑᒧᑦ. 
ᐱᓕᕆᑦᓯᐊᖅᓯᒪᔪᐊᓗᐃᑦ. 
 
ᑕᐃᒪᐃᒻᒪᑦ, ᐃᒪᐃᑦᓱᒪᕗᖓ, ᖁᔭᓐᓇᒦᕈᒪᔭᒃᑲ ᑐᓵᔩᑦ ᑐᑭᓕᐅᕆᔩᑦ ᐅᕙᓃᖃᑎᕗᑦ. ᐃᓚᖏᑦ ᑭᒡᒐᖅᑐᖅᑕᒃᑲ. 
ᐊᒻᒪᓗ ᓱᓕ, ᐅᖃᖅᑏ, ᖁᔭᓐᓇᒦᕈᒪᔮᒃᑲ ᑎᑎᕋᖅᑏᒃ ᒪᕐᕉᒃ, ᓈᓐᓯ ᐊᒻᒪᓗ ᖂᔪᖅ ᐱᓕᕆᑦᓯᐊᕐᓂᐊᓗᖏᓐᓄᑦ. 

ᐊᒻᒪᓗᑦᑕᐅᖅ ᐃᖅᑲᐅᒪᒍᒪᒋᓪᓗᒋᑦ ᓯᕗᓪᓕᖅᐹᒥ ᐊᓪᓚᑦᑎᐅᓚᐅᖅᓯᒪᔪᑦ, ᒫᓐᓇᓗ, ᖃᒪᓂᑦᑐᐊᕐᒦᑦᓱᓂ ᐊᒻᒪᓗ 
ᑭᒡᒐᖅᑐᖅᓱᓂᐅᒃ ᒪᒃᓖᓐ, ᐅᕙᑦᑎᓐᓂᒃ ᐃᑲᔪᖅᓯᒪᓪᓚᕆᑦᑐᖅ ᒪᓕᒐᓕᐅᕐᕕᒃ ᐱᒋᐊᖅᐸᓪᓕᐊᓕᖅᑎᓪᓗᒍ, ᕈᑕ 
ᐳᑲᓐᓴᓐ, ᑕᕝᕙᐅᕗᑏᕈᒪᔭᕋ ᕈᑕ ᐊᒻᒪᓗ ᐃᓚᖏᑦ ᖃᒪᓂᑦᑐᐊᕐᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᐱᑯ. ᓈᓴᐅᑎᓕᒃ 5. ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᐊᖓᔪᖅᑳ 
ᑖᒻᓴᓐ.  
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᒍᒪᒐᒪ ᐃᓄᒻᒥᒃ ᐅᕙᓃᖅᑲᐅᔪᒥᒃ 
ᐅᓪᓛᓴ, ᕋᐃᒪᓐ ᓂᖏᐅᑦᓯᐊᖅ ᑲᖏᖅᖠᓂᕐᒥᒃ, ᐅᕙᓃᓐᖏᒃᑲᓗᐊᖅᑎᓪᓗᒍ. ᐃᓕᑕᕆᒍᒪᕋ ᕋᐃᒪᓐ ᓂᖏᐅᑦᓯᐊᖅ. 
 
ᓂᕕᐊᖅᓯᐊᖑᓪᓗᖓ, ᖃᐅᒪᔭᕋ ᐊᑯᓂᐊᓗᒃ, ᓴᓪᓕᕐᒥᐅᑦᓴᔭᑐᖃᐅᓪᓗᓂᓗ, ᓄᓇᑐᖃᕐᓃᕙᖓ ᐊᒻᒪᓗ 
ᑲᑎᒪᔨᐅᖃᑕᐅᖏᓐᓇᖃᑦᑕᖅᓯᒪᔪᖅ ᐊᒻᒪᓗ ᒫᓐᓇ ᐃᓄᑐᖃᐅᓕᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓈᓴᐅᑎᓕᒃ 5. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᒍᒪᔪᖓᑦᑕᐅᖅ ᐅᕙᓃᖏᑦᑑᒐᓗᐊᓂᒃ, ᑭᓯᐊᓂ ᓂᐅᓪ 
ᐳᐊᕐᑕ, ᓴᐃᒪᓐ ᐅᑉᐸᖅᑯᖅ ᐅᖅᓱᖅᑑᒥᒃ ᐊᒻᒪᓗ ᐱᓕᕆᖃᑦᑕᕐᒪᑎᒃ ᑕᖃᓚᐅᖅᓯᒪᒐᑎᒃ ᐅᕙᓐᓂᓪᓗ 
ᕿᐱᓗᓚᐅᖅᓯᒪᒐᑎᒃ ᐊᒻᒪᓗ ᐱᖓᓱᓂᒃ ᑐᓵᔨᓂᒃ ᖁᔭᓐᓇᒦᕈᒪᔪᖓ ᕙᓛᓐᑏᓇ ᐊᒻᒪᓗ ᒥᐊᓕ. 
 
ᐅᕙᑦᑎᓐᓂᒃ ᐃᑲᔪᖅᓯᒪᕐᔪᐊᖅᑐᑦ ᐊᕕᑦᑐᖅᓯᒪᔪᓂ ᑲᑎᒪᓂᖃᖅᑎᓪᓗᑕ CPA-ᑯᓐᓂ. ᑕᐃᒪᐃᒻᒪᑦ ᖁᔭᓐᓇᒦᕈᒪᕙᒃᑲ 
ᑐᓵᔩᑦ ᕙᓛᓐᑏᓇᒃᑯᑦ ᐊᒻᒪᓗ ᐊᓯᖏᑦ. 
 
ᐊᒻᒪᓗᑦᑕᐅᖅ ᐅᖃᖅᑐᖃᖅᑲᐅᒥᒻᒪᑦ ᐃᓄᑦᑎᑐᑦ ᐅᖃᐅᓯᑑᒋᐊᖓ ᐊᑐᕈᓐᓇᖅᑕᕗᑦ ᐅᕙᓂ, ᐊᑐᖅᑕᕗᑦ ᐅᕙᓂ, 
ᒪᓕᖓᓕᐅᕐᕕᒻᒥ ᐊᒻᒪᓗ ᖁᔭᓐᓇᒦᕈᒪᔭᒃᑲ ᑐᓵᔨᓕᒫᑦ, ᒪᐃᑯᓪ, ᕙᓛᓐᑏᓇ, ᒥᐊᓕ ᓇᓱᒃ ᐊᒻᒪᓗ ᐅᓖᐱᑲ, 
ᐊᒻᒪᓗᑦᑲᐅᖅ ᐃᓕᑕᕆᒍᒪᒻᒥᔭᒃᑲ ᕿᑎᕐᒥᐅᓄᑦ ᑐᓵᔩᑦ, ᐃᓄᐃᓐᓇᖅᑐᑦ ᑐᓵᔩᑦ, ᐱᓯᑎᒻᒪᕆᐊᓘᔪᓯ, ᖁᔭᓐᓇᒦᒃ. 
 
ᐅᖃᓕᒪᒐᓱᐊᓕᕋᐃᒐᒪ, ᒪᓕᒐᓕᐅᖅᑎᐅᖃᑎᓐᓄᑦ ᐅᓚᕕᑕᐅᖏᓐᓇᓲᖑᒐᒪ ᐃᓕᑕᕆᒍᒪᒋᕙᕋᑦᑕᐅᖅ ᓄᓕᐊᕋ 
ᐊᓪᓚᕕᓐᓃᑦᑐᖅ, ᐅᕙᓐᓂᒃ ᑕᑯᓐᓇᕈᕕᑦ ᑕᓚᕖᓴᒃᑯᑦ, ᕼᐊᐃ. 
 
ᐅᖃᖅᑎ: ᖁᔭᓐᓇᒥᒃ, ᐳᑭᕐᓇᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᒍᒪᒻᒥᔭᖃ ᐸᓂᒐ ᑐᓂᐊᓃᑦᑐᖅ 
ᐃᒃᑲᕐᕆᐊᓘᑉ, ᓴᐃᒻᒪᐃᔪᖅ ᐊᒻᒪᓗᑦᑕᐅᖅ ᑭᓐᖓᕐᒥᐅᖅ, ᑭᓐᖓᕐᒥᐅᑦᓴᔭ ᔪᐊᓂᓯ ᑐᓄ ᐊᒻᒪᓗ ᑐᓵᔩᑦ, 
ᐃᓕᑕᕆᒍᒪᒻᒥᔭᒃᑲ ᖁᔭᓐᓇᒦᕐᓗᒋᑦ, ᐅᓖᐱᑲ ᐃᑭᓪᓗᐊᖅ, ᒪᐃᑯᓪ, ᕙᓛᓐᑏᓇ, ᒥᐊᓕ, ᐊᒻᒪᓗ ᐃᓄᐃᓐᓇᖅᑐᑦ 
ᑐᓵᔩᑦ. 

ᐃᓄᐃᓐᓇᖅᑐᑦ ᑐᓵᔨᓂᒃ ᑐᑭᓯᐊᓐᖏᒃᑲᓗᐊᖅᓱᖓ, ᐃᓕᑕᕆᕙᒃᑲ ᑐᑭᓯᐊᕙᓪᓕᐊᓕᕋᒃᑭᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐱᑯ. ᓈᓚᑲᐃᓐᓇᕆᑦᓯ, ᓈᓚᓐᖑᐊᑕᖅᓯᓐᓇᑲᐃᓐᓇᕆᑦᓯ. ᐃᓕᑕᖅᓯᓂᖅ ᐳᓛᖅᑎᓂᒃ 
ᒪᓕᒐᓕᐅᕐᕕᒻᒥ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐃᓕᑕᖅᓯᒍᒪᒐᒪ ᑐᓵᔨᓂᒃ/ᑐᑭᓕᐅᕆᔨᓂᒃ, ᑭᓯᐊᓂ 
ᐱᓗᐊᖅᑐᒥᒃ ᐃᒃᑯᐊ ᐊᖑᑏᒃ ᒪᕐᕉᒃ ᑐᓵᔨᐅᔫᒃ ᐅᓪᓗᒥ ᐃᓄᐃᓐᓇᖅᑐᑦ ᑐᓵᔨᐅᕙᑦᑑᒃ ᐃᖃᓗᑦᑑᑦᑎᐊᕐᒥ, ᔭᐃᒻᔅ 
ᐸᓂᐅᔭᖅ ᐊᒻᒪᓗ ᔮᓐ ᑯᒪᒃ. 
 
ᐊᒻᒪᓗ ᐅᖃᖅᑏ, ᐃᑉᐸᑦᓴᖅ ᑕᕝᕙᐅᕗᑏᖅᓱᖓ ᐳᐃᒍᕐᓂᓚᐅᕋᒪ, ᑕᒻᒪᕋᔪᐃᑦᑑᑦᓱᖓ ᑕᒻᒪᕐᓂᓚᐅᕋᒪ ᐅᖃᖅᑏ, 
ᐃᓕᑕᖅᓯᓪᓗᑕ ᑐᓴᕋᑦᓴᓕᕆᔨᓂᒃ ᐳᐃᒍᕐᓂᓚᐅᕋᒪ ᐃᓕᑕᖅᓯᒋᐊᑦᓴᖅ ᒪᕐᕉᓐᓂᒃ ᐊᖑᑏᓐᓂᒃ 
ᑕᕝᕙᓃᖃᑕᐅᖏᓐᓇᖅᑑᓐᓂᒃ ᐊᒻᒪᓗ ᐊᐱᖅᓱᖃᑦᑕᖅᓯᒪᑦᓯᐊᖅᑐᐊᓘᓪᓗᑎᒃ ᐅᕙᓐᓂᒃ ᒪᓕᒐᓕᐅᖅᑎᓂᓪᓗ 
ᐊᐱᖅᓱᑎᑦᓯᑦᓱᑎᒃ ᐅᕙᓂ ᒪᓕᒐᓕᐅᕐᑯᒻᒥ, ᕕᓂ ᖃᕆᑕᖅ ᐊᒻᒪᓗ ᕆᑦᓱᑦ, ᐊᒻᒪᓗ ᒪᒥᐊᓇᐅᒐᓗᐊᖅ 
ᐅᖃᕈᓐᓇᑦᓯᐊᖏᓐᓇᒃᑯ ᐊᑐᕈᓯᖓ, ᕆᑦᓱᑦ ᐊᔾᔨᓕᐅᕆᔨ. ᖁᔭᓐᓇᒦᐹᓗᒃ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᐃᖕ. ᑕᐃᓯᒋᐊᖃᖅᑐᖓ ᓱᓕ ᐅᕙᓂ ᒪᓕᒐᓕᐅᕐᑯᒻᒥᒃ ᑭᓯᐊᓂ 
ᖃᓂᑦᑐᐹᓘᑲᐃᓐᓇᖅᑐᑎᑦ ᑕᒻᒪᕐᒥᕐᓂᒧᒃ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓵᔨᖃᓐᖏᓂᒃᑯᑦᑕ, ᐊᓇᔾᔭᑦᕋ ᒪᐃᑯᓪ ᓛᓇᕼᐊᓐ, 
ᒪᐅᓐᖓᖃᑦᑕᐸᓪᓕᐊᓯᒐᒪ, ᑐᑭᓯᓕᓚᐅᖅᓯᒪᔪᖓ ᓇᔭᑦᓴᕆᒋᐊᒃᑯ. ᐊᑯᓂᐊᓗᒃ ᐃᖅᑲᓇᐃᔭᖅᓯᒪᔪᖅ, ᐃᒻᒪᖃ 
ᑲᑎᒪᔨᐅᖃᑕᐅᓚᐅᖅᓯᒪᔪᖅ ᕿᑭᖅᑖᓗᒻᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐊᑦᓱᕈᖅᑎᖃᑦᑕᓚᐅᖅᓯᒪᔭᕋ ᕙᓛᓐᑏᓇ 
ᑐᓗᒑᕐᔪᒃ. ᐃᓕᑕᕆᒍᒪᔭᕋ ᐅᕙᓐᓂᒃ ᐃᑲᔪᖅᓯᒪᕐᔪᐊᕐᒥ ᑕᐃᑲᓂ ᐊᓂᒍᖅᑐᓂ. 
 
ᑖᓐᓇ ᐃᓄᒃ ᐊᑯᓂᒻᒪᕆᒃ ᑲᑎᒪᓚᐅᖅᓯᒪᓐᖏᑕᕋ, ᕿᑭᖅᑕᓂ ᐃᓄᐃᑦ ᖃᑐᔾᔨᖃᒌᒃᑯᖏᓐᓄᑦ ᑲᑎᒪᔨᐅᑎᓪᓗᖓ 
ᐅᕙᓐᓂᒃ ᒪᓕᖃᑦᑕᓚᐅᖅᓯᒪᔪᖅ ᐊᒻᒪᓗ ᒫᓐᓇᐅᓕᖅᑐᖅ, ᐱᓯᑎᒻᒪᕆᐊᓗᒃ, ᐃᓘᓐᓇᑎᒃ ᐱᓯᑎᒻᒪᕆᐊᓗᐃᑦ, ᒥᐊᓕ 
ᐅᕙᓃᓐᖏᒃᑲᓗᐊᖅᑎᓪᓗᒍ ᖁᔭᓐᓇᒦᕈᒪᔭᕋ ᐊᒻᒪᓗ ᐅᓖᐱᑲ ᐃᑭᓪᓗᐊᖅ. ᑖᒃᑯᐊᖑᖏᑉᐸᑕ, 
ᑲᑎᒪᖃᑦᑕᕈᓐᓇᕋᔭᓚᐅᓐᖏᑦᑐᒍᑦ ᒪᓕᒐᓕᐅᕐᕕᒻᒥ. 
 
ᐃᒻᒪᖃ ᑐᓵᔨᖃᕐᓂᖏᒃᑯᑦᑕ ᖃᓪᓗᓈᑎᑐᑦ ᐅᖃᕈᓐᓇᕋᔭᕋᓗᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑏᑦ, ᐱᓕᕆᖃᑎᒋᓯᒪᒻᒪᕆᑦᑕᕋ 
1999 ᓯᕗᕐᖓᓂ ᑲᒥᓯᓇᐅᑲᐃᓐᓇᖅᓱᖓ, ᔮᓐ ᑯᐊᖅ, ᖁᔭᓐᓇᒦᕈᒪᔭᕋ ᑯᐊᖅ. ᐱᓕᕆᓯᑎᐊᓗᒃ, ᐊᒻᒪᓗ ᓈᓐᓯ 
ᑐᐱᖅ. 

ᐊᒻᒪᓗᑦᑕᐅᖅ ᑐᓵᔩᑦ. ᐊᓪᓛᒃ ᐃᓱᒫᓗᖃᑦᑕᕈᓐᓃᓱᖑᔪᒍᑦ ᐅᕙᑦᑎᓐᓄᑦ ᐊᖑᒻᒪᑎᒐᓗᐊᕐᒪᖔᑕ ᐅᖃᓕᒪᑦᑕᖅᓱᑕ 
ᓱᑲᒃᑐᐊᓗᒻᒥᒃ ᐊᒻᒪᓗ ᕿᑲᑦᓯᐊᑲᐃᓐᓇᓚᖓᓕᖅᑐᑦ ᓂᕈᐊᕐᓇᐅᒐᓱᐊᕐᓂᖓᓂ. ᖁᔭᓐᓇᒦᕈᒪᔭᒃᑲ.  
 
ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᕋ ᓴᐃᒪᓂᖅ ᕿᓚᕝᕙᖅ ᐃᖅᓱᖅᑎᕗᑦ. ᑕᑯᓐᓇᓕᕋᑦᑎᒍ ᒐᕙᒪᒃᑯᑦ 
ᑕᐅᑐᖅᑰᔨᓚᐅᖅᓯᒪᕙᓪᓚᐃᖏᑦᑐᒍᓪᓘᓐᓃᑦ ᐃᓄᒻᒥᒃ ᐃᖅᓱᖅᓯᖃᕋᔭᑦᑕᕆᐊᑦᓴᖅ. ᐅᐱᒋᓪᓚᕆᑦᑕᕗᑦ. 
 
ᖃᐅᔨᒪᓚᐅᓐᖏᑕᕋ ᑕᒪᑦᓱᒪ ᓯᕗᓂᖓᓂ ᑭᓯᐊᓂ ᖃᐅᔨᒪᓕᖅᑕᕋ ᐊᒻᒪᓗ ᐅᕙᓐᓄᑦ ᐅᖃᓕᒪᓚᐅᖅᓯᒪᒻᒪᑕ ᐅᒥᐊᕋ 
ᑲᓕᒍᓐᓇᐃᓕᖅᑲᔭᕋᓂ ᐃᖃᓗᓐᓂ. ᖃᐅᔨᒪᔭᕋ ᐱᔪᓐᓇᕐᓂᓕᒻᒪᕆᐊᓗᒃ ᒪᓕᒐᓕᐅᕐᕕᒻᒥ ᐊᒻᒪᓗ 
ᐊᖑᓇᓱᑦᓯᑎᐅᑦᓱᓂ. ᐃᓕᑕᕆᒍᒪᔭᕋ ᓴᐃᒪᓂᖅ ᕿᓚᕝᕙᖅ. ᖁᔭᓐᓇᒦᒃ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᕕᑦᓴᖃᕈᒪᒻᒥᔪᖓᑦᑕᐅᖅ ᓯᕗᓪᓕᖅᐹᒥ 
ᐃᓕᓐᓂᒃ ᐃᓕᑕᖅᓯᓗᖓ ᐅᖃᖅᑏ. ᐃᖅᑲᓇᐃᔭᖅᑎᖁᑎᕗᑦ, ᓄᓇᓕᖁᑎᕗᑦ, ᐃᑲᔪᖅᑎᕗᑦ ᐃᓕᑕᕆᔭᐅᒋᐊᓖᑦ 
ᒪᓕᒐᓕᐅᕐᕕᒻᒥᒃ ᐅᐱᓐᓇᕋᓂ ᐅᕙᑦᑎᓐᓂᒃ ᐱᓕᕆᐅᔾᔨᔪᐹᓘᖃᑦᑕᖅᑐᑦ. ᐃᓕᑕᕆᒍᒪᒻᒥᔭᕋ ᐃᑲᔪᖅᑎᒐ, ᐊᒻᒪᓗ; 
ᑐᓵᔨᓕᒫᑦ ᐊᒻᒪᓗ ᔪᐊᔾ ᒥᑦᑐᖅ ᑕᖃᔪᓐᓇᖅᑑᔮᕋᓂ ᐅᐊᔭᓕᕆᖃᑦᑕᖅᑐᖅ ᐊᒻᒪᓗ ᐃᖅᑲᓇᐃᔭᖅᑎᖁᑎᖏᑦ, 
ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᖅᑏ, ᒪᒥᐊᓇᐹᓗᒃ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᖓᓕᐅᕐᕕᒻᒥ. ᓱᓕ ᐃᓕᑕᖅᓯᔪᖃᒃᑲᓐᓂᓚᖓᕙ ᒪᓕᒐᓕᐅᕐᕕᒻᒥ? ᐃᓛᒃ, 
ᐃᓕᑕᕆᒍᓐᓇᕆᒃᑯᑦ ᐃᖅᑲᓇᐃᔭᖅᑎᖁᑎᒋᓯᒪᔭᒃᑲ ᐊᕐᕌᒍᐃᑦ 9 ᐃᓗᐊᓐᓂ, ᐃᓚᐃᓐᓇᖏᑦ ᑕᐃᓗᒋᑦ, ᕈᓯ ᒪᕐᖓᑦ, 
ᐊᕐᕕᐊᑦ, ᕕᒃ ᐊᒪᕈᐊᕐᔪᐊᖅ, ᑕᐃᐋᓐ ᐃᖕᒪᒃ ᐊᒻᒪᓗ ᒥᔅ ᑯᒃᓱᒃ. 
 
ᑕᐃᒪᐃᒻᒪᑦ, ᐃᓕᑕᕆᒍᒪᕙᒃᑲ ᑖᒃᑯᐊ ᐃᓄᐃᑦ ᐱᔨᑦᓯᕋᕐᓂᖏᓐᓄᑦ ᐊᒻᒪᓗ ᐊᑦᓱᕈᕐᓂᕆᓚᐅᖅᑕᖏᓐᓄᑦ ᐊᕐᕌᒍᕐᓂ 
ᐊᓂᒍᖅᑐᓂ. 
 
ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᓈᓴᐅᑎᓕᒃ 7. ᑎᑎᕋᖅᓯᒪᔪᑦ 
ᐊᐱᖅᑯᑎᑦᓴᐃᑦ. ᐅᑎᖅᑐᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᑦᓴᓄᑦ. ᓈᓴᐅᑎᓕᒃ 9. ᑭᐅᔾᔪᑕᐅᔪᖅ ᒪᑐᐃᖅᐸᓪᓕᐊᓂᕐᒧᑦ 
ᐅᖃᐅᓯᑦᓴᓄᑦ. ᐃᖅᑭᑦᑐᖅ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 
 
ᑭᐅᔾᔪᑎᒃ ᒪᑐᐃᕈᑎᒧᑦ 006 – 1(6): 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᕕᑦᓴᖃᕐᓂᓐᓂ, ᑭᐅᒍᒪᔪᖓ ᒪᑐᐃᖅᐸᓪᓕᐊᓂᕐᒧᑦ 
ᐅᖃᐅᓯᐅᖅᑲᐅᔪᓄᑦ ᐅᓂᒃᑳᓄᑦ. ᒪᓕᖓᓕᐅᖅᑎᐅᖃᑕᐅᒍᓐᓇᓚᐅᕋᒪ ᐊᕐᕌᒍᓄᑦ ᑕᓪᓕᒪᓄᑦ ᐊᒻᒪᓗ  

ᐊᑦᓱᕈᕐᓇᖅᑐᓂᒃ ᓵᓐᖓᑦᓯᕙᓚᐅᖅᓱᑕ ᐊᒻᒪᓗ ᐃᓛᓐᓂᒃᑯᑦ ᐱᔭᕆᐊᑐᔪᕐᓯᐅᖃᑦᑕᖅᓯᒪᓪᓚᕆᑦᑐᒍᑦ, ᐃᓚᖏᑦ 
ᐅᑦᓱᕈᕐᓇᖅᑐᑦ ᐊᒻᒪᓗ ᐃᓚᓐᖔᖃᑦᑕᖅᓯᒪᓪᓗᑕ ᓇᒻᒥᓂᕆᔭᑦᑎᓐᓂᒃ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᓴᓐᖏᓂᖅᑖᖅᑎᑕᐅᖃᑦᑕᓚᐅᖅᑐᒍᑦ ᐃᑲᔪᖅᓯᔭᐅᓪᓗᑕᓗ ᐃᓚᑦᑎᓐᓄᑦ, ᐊᖓᔪᖅᑳᑎᓐᓄᑦ 
ᐊᒻᒪᓗ ᓇᒻᒥᓂᑦᑎᓐᓄᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᑦᑎᓐᓄᑦ. ᐃᓘᓐᓇᑎᒃ ᐅᕙᑦᑎᓐᓂᒃ ᐃᑲᔪᖅᓯᓯᒪᔪᑦ.  
 
ᐃᓕᑕᕆᒍᒪᒻᒥᔭᒃᑲᑦᑕᐅᖅ ᐃᓄᐃᑦ, ᐃᓅᒃ ᒪᕐᕉᒃ ᓄᖅᑲᓚᐅᖅᑑᒃ ᒪᓕᒐᓕᐅᕐᑯᒻᒥᒃ, ᔭᐃᒻᔅ ᐊᕐᕚᓪᓗᒃ ᐊᒻᒪᓗ ᓖᕙᐃ 
ᕚᓇᐸᔅ, ᒪᓕᒐᕗᑦ ᐱᔾᔪᑎᒋᓪᓗᒋᑦ, ᐊᓂᒋᐊᖃᓚᐅᖅᓯᒪᔪᖅ ᒪᓕᒐᓕᐅᕐᕕᒻᒥᒃ, ᑭᓯᐊᓂ ᓱᓕ ᐱᖃᓐᓇᕆᔭᕗᑦ ᐊᒻᒪᓗ 
ᖃᐅᔨᒪᔪᒍᑦ, ᓇᓗᓇᓐᖏᑦᑐᖅ ᓯᕗᓂᑦᑎᓐᓂ ᑲᑎᒪᔨᐅᓂᖅᑎᒍᑦ ᓴᖅᑭᓂᐊᕐᒥᔪᑦ. 
 
ᐊᒻᒪᓗ ᓱᓕ, ᐅᕙᓂ ᒪᓕᒐᓕᐅᕐᕕᒻᒥ, ᐊᑦᓱᕈᕐᓇᖅᑐᓂᒃ ᐱᓕᕆᖃᑦᑕᓚᐅᖅᑐᒍᑦ ᐱᔾᔪᑎᒋᓪᓗᒍ ᓯᕿᓐᖑᔭᕐᒥᒃ 
ᐊᔾᔨᒌᓕᖅᑎᑦᓯᓂᖅ ᐊᒻᒪᓗ ᒪᓕᖓᓕᐅᖅᑎᑐᐃᓐᓇᐃᑦ ᐊᒻᒪᓗ ᐃᓄᐃᑦ ᑕᖅᑳᓃᑦᑐᑦ ᐊᑦᓱᕈᓪᓚᕆᓚᐅᖅᓯᒪᔪᑦ 
ᐊᑭᕋᖅᑐᖅᓱᑎᒃ ᓯᕿᓐᖑᔭᕐᒧᑦ ᑐᑦᓯᕌᖑᓯᒪᔪᒥᒃ ᐊᑕᐅᓯᓐᖑᖁᔭᐅᑦᓱᓂ. 
 
ᓇᓗᓇᓐᖏᑲᐅᑎᒋᔪᖅ ᓯᕗᓪᓕᖅᐹᒥ ᐊᒃᓱᕈᖅᑐᒻᒪᕆᐅᓚᐅᖅᓯᒪᒐᑦᑕ ᓯᕿᓐᖑᔭᓕᕆᑎᓪᓗᑕ ᐊᒻᒪ 
ᒪᓕᒐᓕᐅᖅᑎᑐᐃᓐᓇᐃᑦ ᐊᒻᒪ ᐊᒥᓱᑦ ᑕᖅᑳᓃᑦᑐᑦ ᐊᒃᓱᕈᖅᑐᑎᑦ ᐊᑭᕋᖅᑐᓚᐅᖅᓯᒪᒻᒪᑕ ᐊᑕᐅᓯᕐᒥᒃ 
ᓯᕿᓐᖑᔭᖃᖁᔨᔪᓂᑦ. 
 
ᑭᓯᐊᓂ ᐊᑲᐅᓈᓚᐅᖅᓯᒪᓐᖏᑦᑐᖅ ᑕᐃᑦᓱᒪᓂ ᕿᐱᓗᒐᔭᕐᓂᕋᓗᐊᕈᑦᑎᒍ ᑐᑦᓯᕋᐅᑎ, ᑲᔪᓯᓚᖓᔪᔪᖅ, 
ᑲᔪᓯᓐᖏᕝᕕᖃᓚᖓᔪᓐᖏᑦᑐᖅ, ᑕᐃᒪᐃᔪᑦᓱᓂᓗ. ᐊᒥᓱᑦ ᒪᓕᒐᓕᐅᖅᑎᑐᐃᓐᓇᐃᑦ ᐃᓱᒪᖃᔪᔪᑦ 
ᐊᐃᕙᒍᑎᖃᕐᓂᐊᖅᑐᕆᑦᓱᑎᒃ ᐊᒻᒪᓗ ᐅᖃᐅᔾᔭᐅᑕᖅᑯᒍᑦ ᓈᒻᒪᒋᓐᖏᒃᑲᓗᐊᕈᑦᑎᒍ ᑲᔪᓯᓚᖓᓂᕋᖅᑕᐅᑦᓱᓂ.  
 
ᑕᒪᓐᓇᑕᒡᒐ ᑐᓴᓚᐅᖅᓯᒪᔭᕗᑦ. ᖃᓄᐃᒐᔭᔪᓐᖏᑦᑐᑦ ᐱᓕᕆᐊᕆᓐᓂᖏᒃᑯᑦᑎᒍ ᑭᓯᐊᓂ ᑐᑭᓯᒃᑲᓐᓂᕈᑎᒋᔪᔭᕗᑦ 
ᑭᒡᒐᖅᑐᐃᓪᓚᕆᓐᓂᕐᒥᒃ ᐃᓄᓐᓂᒃ ᑕᖅᑳᓃᑦᑐᓂᒃ.  
 
ᐅᖃᖅᑏ, ᒐᕙᒪᒃᑯᑦ ᐃᑉᐱᒍᓱᓕᔪᒻᒪᑕ ᐃᓄᐃᑦ ᐊᒥᓲᓂᖅᓴᐃᑦ ᓵᓚᖃᕐᓂᐅᓴᑐᐃᓐᓇᕆᐊᖏᑦ. ᑕᐃᑦᓱᒪᓂ, 
ᑖᓐᓇᓴᐃᓐᓇᖅ ᐃᓱᒫᓘᑕᐅᔪᖅ ᐱᓪᓗᒍ, ᒪᓕᒐᓕᐅᖅᑎᑐᐃᓐᓇᐃᑦ, ᐱᓗᐊᖅᑐᒥ ᕿᑭᖅᑖᓗᒻᒥᐅᑦ 
ᐊᑦᓱᕉᑎᖃᓚᐅᖅᓯᒪᔪᑦ ᐊᑭᕋᖅᑐᖅᓱᑎᒃ ᐊᒻᒪᓗ ᒫᓐᓇ ᐱᖓᓲᓕᖅᑲᖓᓕᖅᑐᖅ ᓯᕿᓐᖑᔭᕗᑦ ᕿᑭᖅᑖᓗᒻᒥ, 
ᕿᑎᕐᒥᐅᓂ ᐊᒻᒪᓗ ᑭᕙᓪᓕᕐᒥ. 
 
ᐅᓪᓗᒥ, ᓱᓕ ᐃᖏᕐᕋᔪᒍᑦ ᓯᕿᓐᖑᔭᕗᑦ ᐊᔾᔨᒌᓐᖏᒃᑲᓗᐊᖅᑎᓪᓗᒋᑦ ᓄᓇᕗᒻᒥ. ᖃᐅᒪᒻᒥᔪᒍᑦ ᐅᓪᓗᒥ 
ᐊᑐᖅᑕᐅᕙᓕᖅᑐᑦ ᐅᐊᔭᒨᖅᑐᖅ ᐊᑐᖅᑕᐅᒍᓐᓇᕐᓂᖏᓐᓂᒃ ᑐᓴᕆᐊᕈᑎᒋᓗᒋᑦ ᒪᑯᐊ ᖃᕆᑕᐅᔭᐃᑦ ᐊᓯᖏᓪᓗ 
ᓴᓇᕐᕈᑏᑦ. 
 
ᓱᓕ ᐊᐅᓚᓂᖃᖅᑐᒍᑦ ᒐᕙᒪᐅᓪᓗᑕ ᓯᕿᓐᖑᔭᖅ ᐱᖓᓲᓕᖅᑲᖓᒐᓗᐊᕐᒪᑦ ᐊᑲᐃᓪᓕᐅᕈᑎᒥᒃ 
ᓴᖅᑭᖅᓯᒪᔪᖃᓐᖏᑦᑐᖅ. ᑕᒪᓐᓇ ᐅᖃᕈᒪᑐᐃᓐᓇᑲᐃᓐᓇᖅᑕᕋ ᐊᐃᕙᒍᑕᐅᓯᒪᕐᔪᐊᕐᒪᑦ.  
 
ᐊᑲᐃᓪᓕᐅᕈᑎᖃᔪᒻᒥᔪᒍᑦ ᐱᔾᔪᑕᐅᓪᓗᓂ ᐅᖅᓱᐊᓗᓪᓗᒃ ᐊᒻᒪᓗ ᐊᒥᓱᐊᓗᐃᑦ ᐃᓄᐃᑦ ᓱᓇᒃᑰᑏᖅᓯᐊᑦᓱᑎᒃ 
ᐅᖅᓱᐊᓗᒃ ᐱᓪᓗᒍ ᑕᐃᒪᐃᒻᒪᑦ ᐊᑦᓱᕉᑎᒋᓕᔪᔭᕗᑦ ᑕᒪᓐᓇ ᐊᒻᒪᓗ ᓄᓇᕗᒻᒥᐅᑦ ᓂᓪᓕᐊᕙᓪᓕᐊᓯᔪᑦᓱᑎᒃ 
ᐃᓱᒫᓘᑎᒋᔭᒥᓂᒃ. ᒫᓐᓇ ᒐᕙᒪᒃᑯᑦ ᐃᑉᐱᒍᓱᑦᑎᒍᓐᓇᓕᖅᑕᕗᑦ ᓂᐱᖃᖅᑐᖃᕆᐊᖓ ᐊᒻᒪᓗ ᐃᓪᓗᐊᓄᑦ 
ᓵᑎᑦᓯᓂᐅᒍᓐᓇᖅᓱᓂ. ᐆᑦᑑᑎᑦᓯᐅᕙᐅᔪᖅ ᐅᖅᓱᐊᓗᓪᓗᒃ ᐊᑭᓖᒍᑕᐅᑎᓪᓗᒍ ᒪᒥᐊᒍᑕᐅᑦᓱᓂ ᓄᓇᕗᒻᒥᐅᓄᑦ. 

ᒑᓴᓖᒧᑦ ᐊᑭᒋᔭᐅᔪᑦ ᐊᑭᑭᓪᓕᒋᐊᖅᑕᐅᔪᔪᑦ ᐊᓯᐊᓂᒃ ᑎᑭᑕᐅᓐᖏᓂᑦᑎᓐᓂ. ᐊᑦᓱᕉᑎᖃᑐᐊᕋᑦᑕ ᐅᑉᐱᕆᔭᑦᑎᓐᓂᒃ, 
ᓯᕗᓪᓕᕐᒥ ᐊᔪᖅᓇᖅᑑᔮᖅᓯᐊᓲᖅ, ᑭᓯᐊᓂ ᐱᒋᐊᖅᐸᓪᓕᐊᓕᑐᐊᕋᑦᑕ ᐱᔭᕇᕈᓐᓇᖅᑐᒍᑦ ᐊᒻᒪᓗ ᑐᑭᓯᓯᒪᓕᖅᑐᒍᑦ 
ᑕᒪᑦᓱᒥᖓ ᐱᓕᕆᐊᑦᓴᑦᑕ ᐃᓗᐊᓂ. 
 
ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᑦᓴᖅ ᑐᕌᒐᖃᑦᓯᐊᕋᓱᐊᖅᑐᖅ, ᑭᓯᐊᓂᓕ, ᓇᓗᓇᕈᓐᓃᔪᔪᖅ ᐊᒥᓱᐊᓗᓐᓄᑦ 
ᐃᓄᓐᓄᑦ ᓈᒻᒪᒋᔭᐅᓐᖏᒋᐊᖓ. ᒪᓕᖓᓕᐅᖅᑎᑐᐃᓐᓇᐅᓪᓗᑕ ᐊᑦᓱᕉᑎᒋᓚᐅᖅᑕᕋᓗᐊᕗᑦ ᐃᓄᐃᑦ ᐱᖅᑯᖓᑦ, 
ᖃᐅᔨᓴᑦᓯᐊᖅᓱᑕᓗ ᒐᕙᒪᒃᑯᑦ ᐱᖁᔭᑦᓴᖓᑦ ᐱᐅᓂᖅᓴᐅᒐᓗᐊᕐᒪᖔᑕ ᓈᒻᒪᓈᖅᓯᒪᓪᓗᑎᓪᓗ ᐃᓄᖁᑎᑦᑎᓐᓄᑦ.  
ᐃᓱᒪᒋᔭᐃᓐᓇᕗᑦ ᐃᓱᒪᒋᖃᑦᑕᖏᓐᓇᑦᑎᒍ ᓂᓪᓕᐊᒍᑎᖃᓕᕋᐃᒐᑦᑕ ᐃᓱᒫᓘᑕᐅᔪᓂᒃ. ᑭᓯᐊᓂᓕ ᑖᓐᓇ 
ᑲᔪᓯᑎᑕᐅᔪᒻᒪᑦ, ᓯᓄᓂᑦᑎᓐᓂᒃ ᐋᖅᑭᒋᐊᕆᐊᖃᓛᖅᑐᖅ ᑖᓐᓇ ᐱᖁᔭᖅ.  
 
ᐱᔪᓐᓇᐅᑎᕗᑦ ᐃᓅᓪᓗᑕ ᐃᓕᑕᕆᔭᐅᔫᔮᔪᓐᖏᒻᒪᑕ ᐃᓄᐃᑦ ᐱᔪᓐᓇᐅᑎᖓᓐᓄᑦ ᐱᖁᔭᒃᑯᑦ. ᓱᕙᓕᑭᐊᖑᔫᔮᔪᔪᖅ 
ᐃᓕᑕᖅᓯᓂᖅ ᐱᔪᓐᓇᐅᑎᒋᒌᖅᑕᑎᓐᓂᒃ. ᐃᓄᐃᑦ ᐱᔪᓐᓇᐅᑎᖏᑦ ᐱᖅᑯᓯᖏᓪᓗ ᓴᓐᖏᔪᒻᒪᕆᐊᓗᐃᑦ 
ᐊᑐᕆᐊᕈᑦᑎᒍᑦ. 
 
ᐊᑐᕈᓐᓇᖅᑐᖓ ᐆᑦᑑᑎᖃᕐᓗᖓ ᐃᒡᓗᓕᒻᒥᒃ, ᐃᓄᑐᖃᖅ ᒪᒃᑕᑐᕈᒪᓚᐅᖅᓯᒪᒻᒪᑦ ᐃᓅᓂᕐᒥᓂ ᐊᒻᒪᓗ 
ᓄᖅᑲᖓᑎᑕᐅᓂᑦᑎᓐᓄᑦ ᐊᕐᕙᒐᓱᐊᕆᐊᑦᓴᖅ, ᑲᑎᒪᔨᕈᖃᑕᐅᒋᐅᕋᒪ ᐃᓄᐃᑦ ᑎᒥᖁᑎᖓᓐᓄᑦ, 
ᐃᖅᑲᖅᑐᖅᑕᐅᑲᓴᑦᓯᐊᓚᐅᖅᓯᒪᔪᑦ ᓄᓇᕐᔪᐊᕐᒨᖓᔪᒥᒃ ᒪᓕᒐᕐᒥᒃ ᓯᖁᒥᑦᓯᓂᕋᖅᑕᐅᑦᓱᑎᒃ. 
 
ᐅᖃᖅᑏ, ᑐᑭᓯᓕᔪᔪᒍᑦ ᓴᓐᖏᓂᖏᓐᓂᒃ ᐃᓄᑐᖃᐃᑦ ᐊᒻᒪᓗ ᓴᓐᖏᓂᖏᓐᓂᒃ ᐃᓄᐃᑦ. ᐃᓄᑐᖃᖅ 
ᑐᑦᓯᕋᓚᐅᖅᓯᒪᓐᖏᑉᐸᑦ ᐊᖑᓇᓱᑦᑐᐃᑦ ᐃᖅᑲᖅᑐᖅᑕᐅᒐᔭᓚᐅᖅᓯᒪᔪᑦ ᐊᑭᓖᓗᑐᑦᓪᓗ ᐊᖏᔪᐊᓗᒻᒥᒃ 
ᐊᑭᓕᕆᐊᓕᒻᒥᒃ. ᐊᒻᒪᓗ ᑲᔪᓯᒍᑎᔪᒐᑦᑎᒋᑦ ᐃᓄᐃᑦ ᑭᓐᖒᒪᒋᔭᖏᑦ, ᒪᓕᒐᓕᕆᔨ ᓵᓚᖃᕈᓐᓇᓚᐅᖅᓯᒪᔪᖅ 
ᐃᖅᑲᖅᑐᐃᕕᒻᒥ ᐃᖅᑲᖅᑐᕋᑦᓴᔭᕈᖅᑕᐅᓇᑎᒃ, ᐊᒻᒪᓗ ᑕᐃᒫᒃ ᑐᑭᓯᓕᔪᔪᒍᑦ ᓴᓐᖏᓂᖏᓐᓂᒃ ᐃᓄᐃᑦ ᐊᒻᒪᓗ 
ᐃᓄᑐᖃᐃᑦ. 
 
ᓴᓕ ᓴᓐᖏᓂᖃᖅᑐᒍᑦ. ᓱᓕ ᐊᑐᕈᓐᓇᖅᑕᕗᑦ, ᐱᖁᔭᐅᓐᖏᒃᑲᓗᐊᖅᐸᑦ. ᖃᐅᔨᒪᔪᐃᓐᓇᐅᔪᒍᑦ ᐃᓱᒫᓘᑕᐅᔪᓂᒃ 
ᓄᓇᓕᑦᑎᓐᓂ ᐊᒻᒪᓗ ᖃᐅᔨᒪᔪᒍᑦ ᑕᒻᒪᕐᕕᐅᓯᒪᓂᖏᓐᓂᒃ ᐃᓄᐃᑦ. ᐃᓅᓪᓗᑕ, ᐊᑦᓱᕉᑎᖃᖃᑦᑕᖅᓯᒪᔪᒍᑦ 
ᑭᓐᖒᒪᒋᔭᑦᑐᓐᓂᒃ 2003-ᖑᑎᓪᓗᖑ ᐊᒻᒪᓗ ᒫᓐᓇ ᐃᓪᓗᑕᖃᐅᓕᖅᑐᖅ ᑕᐃᒪᐃᑦᑐᓂᒃ ᐃᓄᓐᓄᑦ. 
 
ᐱᒋᐊᓚᐅᖅᓯᒪᔪᒍᑦ 1999-ᖑᑎᓪᓗᒍ ᓯᕗᓪᓕᖅᐹᒥ ᒪᓕᒐᓕᐅᖅᑏᑦ, ᐃᓄᐃᑦ ᑕᑯᓐᓇᖅᑕᐅᓚᐅᖅᓯᒪᒻᒪᑕ 
ᑮᓇᐅᔭᖅᑐᕆᐊᖏᑦ. ᑮᓇᐅᔭᖅᑐᕐᓂᖏᒃᑯᑦᑲ ᐃᒻᒪᖃ ᐃᓱᒪᒋᔭᐅᑐᐃᓐᓇᕋᔭᖅᑐᒍᑦ ᐃᒃᑮᓇᐅᖅᑐᒥᐅᑕᐅᒋᐊᑦᑕ, 
ᑭᓯᐊᓂ ᑮᓇᐅᔭᖅᑐᕐᓂᑎᓐᓂᒃ ᑕᐅᑐᑦᑕᐅᓂᑦᑎᓐᓄᑦ ᐊᒥᓱᓗᐃᑦ ᐃᓄᐃᑦ ᐊᑭᓕᖅᑐᖅᑕᐅᑦᓯᐊᖅᑐᓂᒃ 
ᐃᖅᑲᓇᐃᔮᓖᑦ, ᑕᒪᓐᓇ ᐱᓪᓗᒍ. 
 
ᑖᓐᓇ ᓴᓐᖏᓂᕆᒍᓐᓇᖅᑕᕗᑦ, ᐊᒻᒪᓗ ᑭᒡᒐᖅᑐᖅᑕᐅᑦᓯᐊᕐᓗᑕ. ᑐᓴᖅᑕᐅᑎᒃᑯᑦᑕ, ᐊᒻᒪᓗ ᐅᖃᖅᑏ, 
ᐊᑦᓱᕉᑎᒋᖃᑦᑕᖅᓯᒪᔭᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐋᖅᑭᑦᑕᐅᓚᐅᖅᓯᒪᔪᑦ ᑲᒥᓯᓇᒧᑦ ᖃᐅᔨᓴᑦᓯᐊᕈᑎᒋᒍᒪᓪᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᒐᓗᐊᕐᒪᖔᑕ ᒐᕙᒪᒃᑯᑦ ᐃᓗᐊᓐᓂ. ᑭᓯᐊᓂᓕ, ᐃᓕᑕᕆᔭᐅᓂᖓ ᑕᒪᑦᓱᒪ 
ᑭᖑᕙᓗᐊᖅᓯᒪᔪᖅ. 
 
ᐅᖃᓕᒪᑐᐃᓐᓇᖃᑦᑕᔪᒻᒪᑕ ᒐᕙᒪᒃᑯᑦ ᐊᑐᕐᓂᐊᕐᓂᕋᖅᓱᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᒪᓐᓇᓗ 
ᐅᖃᓕᒪᓂᑐᐃᓐᓴᐅᓯᒪᑦᓱᓂ. ᖃᐅᔨᒪᑦᓯᐊᔪᔪᒍᑦ ᑕᑯᒥᓇᕈᑎᑐᐃᓐᓇᐅᒋᐊᖓ. ᑕᐃᒪᐃᒻᒪᑦ ᐃᓚᖏᑦ ᐃᖅᑲᓇᐃᔭᖅᑏᑦ 
ᖃᐅᔨᒪᓐᖏᑦᑐᑦ ᐃᓗᓕᖅᑲᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖕᑦᑕ, ᐊᑐᖅᑕᐅᒍᓐᓇᖏᑦᑐᖅ 
ᐊᑦᓱᕉᑎᒋᒃᑲᓐᓂᓐᖏᑐᐊᕈᑦᑎᒍ. ᐊᑐᕐᓂᐊᕈᑦᑎᒍ ᐃᓄᐃᑦ ᖃᐅᔨᒪᔭᑐᖃᖏᑦ ᓯᕗᓂᑦᑎᓐ ᒪᓕᑦᓯᐊᕋᔭᖅᑐᑦ 
ᐃᓄᓐᓃᓐᖔᖅᑐᓂᒃ ᐊᒻᒪᓗ ᐊᑐᕐᓗᑎᒃ ᐃᓄᐃᑦ ᖃᐅᔨᒪᓪᓚᕆᑦᑲᖏᓐᓂᒃ. 

ᖁᕕᐊᓱᒻᒪᕆᑉᐳᖓ ᐅᓪᓗᒥ ᐱᕈᔭᖅ 35 ᐱᓕᕆᐊᖑᓯᒪᓕᕐᒪᑦ, ᐊᒻᒪᓗ ᐆᑦᑑᑎᑦᓯᐊᕙᐅᓪᓗᓂ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᖅᑕᐅᑦᓯᐊᕈᓐᓇᕐᓂᖏᓐᓂᒃ ᐱᖁᔭᖅᑎᒍᑦ. ᓇᓗᓐᖏᑦᓯᐊᖅᑐᖓ ᓯᕗᓂᑦᑎᓐᓂᒃ ᑕᒪᓐᓇ 
ᐊᑐᖅᑕᐅᒋᐊᕐᓂᐊᕆᐊᖓ.  
 
ᐊᒻᒪᓗ, ᑮᓇᐅᔭᖅᑐᓗᐊᑦᑕᐃᓕᒪᓂᕆᒐᓱᐊᖅᑕᖏᑦ ᒐᕙᒪᒃᑯᑦ, ᐅᖃᐅᓯᕆᓂᐊᖅᑕᒃᑲ ᐆᑦᑑᑎᒋᔭᒃᑲ, 
ᖃᐅᔨᒪᔪᕐᔪᐊᕌᓘᓐᖏᑦᑐᖓ ᑭᓯᐊᓂ ᑮᓇᐅᔭᕋᓴᕐᔪᐊᕌᓗᓐᓂᒃ ᐊᑐᖃᑦᑕᖅᑐᒍᑦ, ᐊᒻᒪᓗ ᐊᒥᓱᐊᓗᐃᑦ 
ᐊᑐᓂᕐᓗᑦᑕᐅᔪᑦ ᐊᐅᓚᑕᐅᑦᓯᐊᖏᓗᐊᒧᑦ. 
 
ᐅᖃᖅᑏ, ᐆᑦᑑᑎᒋᓗᒍ, ᐅᖅᓱᐊᓗᓪᓗᒃ ᐊᒻᒪᓗ ᑳᑦᑐᓛᑦᑎᑦᓯᓂᕐᒧᑦ ᐊᐅᓚᐅᔪᑦ ᑮᓇᐅᔭᓂᒃ ᐊᑐᑲᒻᒪᑦᓯᒪᔪᑦ. ᑖᒃᑯᐊ 
ᐅᖃᐅᓯᕆᓚᕿᔭᒃᑲ ᐊᑕᐅᓯᐊᕋᑎᒃ ᒐᕙᒪᒃᑯᑦ ᖃᖓᑕᑎᑦᓯᒋᐊᖃᖃᑦᑕᖅᓯᒪᒻᒪᑕ ᐅᖅᓱᐊᓗᓐᓂᒃ ᐅᓯᔪᓂᒃ ᐃᒡᓗᓕᒻᒧᑦ 
ᐊᒻᒪᓗ ᑰᒑᕐᔪᒻᒧᑦ, ᑕᐃᑯᖓᐅᕙᓪᓚᐃᔪᔪᕆᓐᓇ. ᑕᐃᒃᑯᐊ ᖃᖓᑕᔫᐸᐅᔮᓗᐃᑦ ᐊᑭᑐᔪᐊᓗᐃᑦ. 
 
ᑕᐃᒪᐃᒻᒪᑦ ᑮᓇᐅᔭᐃᑦ ᐊᑐᕈᓐᓇᕋᔭᓚᐅᖅᑕᕗᑦ ᐊᓯᐊᓄᑦ ᐊᑐᓕᓚᐅᖅᑐᖅ ᐊᒻᒪᓗ ᒪᐅᖓᐃᓐᓈᖅᑑᔮᖅᓱᑎᒃ 
ᖃᖓᑕᑎᑦᓯᓪᓗᑎᑦ ᕼᐅᑭᓖᔅᒥᒃ ᐊᒻᒪᓗ ᐊᐅᓚᑦᓯᔪᖃᑦᓯᐊᕐᓂᖅᐸᑦ ᐅᖅᓱᐊᓗᓕᕆᔨᔪᓂᒃ, ᐊᒻᒪᓗ ᒪᓕᒋᐊᓕᒻᒥᓂᒃ 
ᒪᓕᑦᓯᐊᕐᓂᖅᐸᑕ ᑕᐃᒃᑯᐊ ᑮᓇᐅᔭᐃᑦ ᐊᑐᓂᕐᓗᒐᔭᓚᐅᓐᖏᑕᕗᑦ.  
 
ᐊᒻᒪᓗ ᑮᓇᐅᔭᐃᑦ ᐊᑐᕈᓐᓇᕋᔭᓚᐅᕋᑦᑎᒍ ᓯᐊᒻᒪᖅᑎᕆᓂᕐᒧᑦ, ᐸᕐᓇᓯᒪᑦᓯᐊᕐᓂᕈᑦᑕ. ᐊᒥᓱᐊᓗᓐᓂᒃ ᑐᓴᖅᓯᒪᔪᒍᑦ, 
ᑎᑎᕋᖅᓯᒪᓐᖏᒃᑲᓗᐊᖅᑎᓪᓗᒋᑦ ᐸᐃᑉᐹᒥ, ᐊᒥᓱᐊᓘᒻᒪᑕ ᐊᒻᒪᓗ ᐊᒥᓱᑦ ᐃᖅᑲᓇᐃᔭᓕᕋᑖᖅᑐᑦ 
ᑐᔪᕐᒥᕖᒻᒦᒋᐊᖃᖃᑦᑕᓚᐅᖅᓯᒪᔪᑦ ᐅᓪᓗᕋᓵᓗᓐᓂᒃ. 
 
ᑕᒪᒃᑯᐊ ᑐᓴᖅᐸᓚᐅᖅᑕᓯ ᑕᖅᑳᓂ ᓯᓚᒥᑐᐃᓐᓇᖅ, ᑭᓯᐊᓂ ᐊᑦᑐᐃᓂᖃᓪᓚᕆᒻᒪᑕ ᐊᒻᒪᓗ ᐃᓚᖏᑦ 
ᑕᒻᒪᕐᓂᐅᓯᒪᔪᑦ ᓵᓐᖓᓯᒪᔭᕗᑦ ᐊᒻᒪᓗ ᐊᐅᓚᔾᔭᒋᐊᕈᑎᒋᒋᐊᖃᖃᑦᑕᖅᓯᒪᔭᕗᑦ ᑭᖑᓪᓕᕐᒥ ᒪᓕᒐᓕᐅᖅᑎᓄᑦ 
ᑕᒻᒪᕈᑕᐅᖁᓇᒋᑦ. 
 
ᐊᒻᒪᓗ, ᓯᕗᓂᑦᑎᓐᓂ, ᒪᓕᖓᓕᐅᖅᑎᐅᒍᒫᖅᑐᑦ ᕿᒥᕐᕈᑦᓯᐊᑲᓐᓂᕆᐊᖃᓛᖅᑐᑦ ᐃᓕᓐᓂᐊᖅᑐᓕᕆᓂᕐᒥᒃ 
ᓯᕗᓪᓕᐅᔾᔭᐅᓪᓚᕆᓪᓗᓂ, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᑦᓯᐊᒥᒃ ᓴᖅᑮᒍᓐᓇᖁᓪᓗᒋᑦ ᐃᓕᑕᖅᓯᓯᒪᔪᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. 
 
ᐊᕐᕕᐊᓂ, ᑕᑯᒥᓇᑦᓯᐊᖅᑐᖅ ᐱᓕᕆᔪᐹᓘᒻᒪᑕ ᐃᓕᓐᓂᐊᕈᑎᑦᓴᓂᒃ ᓴᖅᑮᒐᓱᐊᖅᓱᑎᒃ ᐊᒻᒪᓗ ᖃᐅᔨᓴᓯᐊᕈᒪᒐᑦᑕ 
ᐃᓕᑕᕆᔭᐅᓂᖃᒃᑲᓐᓂᖁᓪᓗᒋᑦ ᐃᓄᐃᑦ ᐱᖅᑯᓯᖏᑦ ᐃᓕᓐᓂᐊᕐᕖᑦ ᐃᓗᐊᓐᓂ ᐊᒻᒪᓗ ᓴᓐᖏᓂᖅᓴᒥᒃ 
ᑐᓐᖓᕕᖃᕐᓂᐊᕋᑦᑕ ᐱᓕᕆᐅᔾᔨᓗᒋᑦ ᓯᕗᓂᑦᓴᑎᓐᓂ ᐃᓄᖁᑎᕗᑦ. 
 
ᐱᔪᓐᓇᐅᑎᖃᖅᑐᒍᑦ ᐃᓱᒪᖅᓲᑎᖃᕐᓱᑕᓗ ᒫᓐᓇ ᖃᐅᔨᒪᓕᖅᑕᑎᓐᓂᒃ. ᑭᓯᐊᓂᓕ, ᐃᓕᓐᓂᐊᑎᑦᓯᔩᑦ, ᐃᓱᒪᔪᖓᓕ, 
ᐊᑦᓱᕈᕆᐊᒃᑲᓐᓂᕆᐊᓖᑦ ᑐᓴᖃᑦᑕᐃᓐᓇᑦᑕᕋᑦᑕ ᖃᓪᓗᓈᑦ ᓄᓇᖓᓐᓄᑦ ᓕᓐᓂᐊᕆᐊᕋᐃᒐᒥᒃ, 
ᐱᔭᕆᐊᑐᔪᐊᓘᖃᑦᑕᕐᒪᑦ, ᐱᔭᕇᖅᓯᒪᒐᓗᐊᖅᑎᓪᓗᒋᑦ ᖁᑦᓯᓐᓂᓕᒻᒥᒃ 12-ᒥᒃ. 
 
ᐊᐃᕙᒋᐊᖅᑐᖅᓱᑕ ᐋᑐᕚᒧᑦ, ᒪᒥᐊᓇᔪᔫᒐᓗᐊᖅ ᓵᓚᖃᖅᓯᒪᒐᓱᐊᕇᔪᒻᒪᑕ. ᑭᓯᐊᓂᓕ, ᐃᓚᖏᑦ ᐃᓄᐃᑦ 
ᓂᓪᓕᐊᔪᒻᒪᑕ ᐊᓯᔾᔨᕆᐊᕈᓐᓇᓚᕿᓯᒪᑦᑕᖅᑯᖅ.  
 
ᐅᖃᖅᑏ, ᐅᖃᐅᓯᖃᕈᒪᖅᑲᐅᒐᒪ ᑕᒪᒃᑯᓂᖓ ᑲᑎᒪᔨᐅᓛᖅᑐᑦ ᑭᖑᓪᓕᕐᒥ ᖃᐅᔨᒪᑦᓯᐊᖁᓪᓗᒋᑦ 
ᐱᒻᒪᕆᐅᑎᒋᐊᓕᒻᒥᓂᒃ ᓯᕗᓪᓕᐅᑎᒋᐊᓕᒻᒥᓂᓪᓗ. ᐅᖃᖅᑏ, ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐅᓂᖓᓄᑦ ᐊᒻᒪᓗ  

ᕿᑐᕐᖓᓄᑦ ᑕᐃᒫᑦᓯᐊᖅ ᐃᓕᓐᓂᐊᖅᑎᑕᐅᒋᐊᖃᕐᒪᑕ ᐊᒻᒪᓗ ᓴᓇᕐᕈᑎᑖᖅᑐᖅᑎᑕᐅᓗᑎᒃ ᓯᕗᓂᑦᓴᖏᓐᓄᑦ. 
 
ᐊᒻᒪᓗ ᐱᖅᑯᓯᕆᓐᖏᓇᑦᑎᒍᑦ, ᔭᒐᐃᒐᔪᑦᑐᒋᐊᓪᓚᐅᔪᒍᑦ ᐃᓄᐃᑦ ᐱᖅᑯᓯᖓᓐᓂᒃ ᐊᒻᒪᓗ ᖃᐅᔨᒪᓂᐊᖅᑐᒍᑦ 
ᐸᑦᑕᒍᑦᑎᒍ ᐸᑎᒍᑦᒍᓘᓐᓃᑦ ᕿᑐᕐᖓᕗᑦ ᐃᖅᑲᖅᑐᖅᑕᐅᑎᑕᐅᒍᓐᓇᖅᑐᒍᑦ ᐊᒻᒪᓗ ᑕᒪᒃᑯᐊ ᐱᖅᑯᓯᖅᑎᓐᓂᒃ 
ᐊᑭᕋᖅᑐᕐᓂᐅᓯᒪᒻᒪᑕ. 
 
ᐆᑦᑑᑎᒋᓗᒍ, ᐅᖃᖅᑏ, ᓯᕗᓂᑦᑎᓐᓂ, ᑎᒍᒥᐊᖅᐸᓪᓕᐊᒋᐊᖃᓪᓚᕆᓕᖅᑐᒍᑦ ᐱᖅᑯᓯᑦᑎᓐᓂᒃ ᐊᒻᒪᓗ 
ᐱᒻᒪᕆᐅᑎᑕᐅᒋᐊᓕᒃ ᓴᓐᖏᓕᖅᐹᓪᓕᖅᑎᑕᐅᓗᓂᓗ. 
 
ᐊᒻᒪᓗᑦᑕᐅᖅ, ᐅᖃᐅᓯᕗᖅ ᓴᓐᖏᔪᕈᖅᐹᓪᓕᖅᑎᑕᐅᒋᐊᓕᒃ ᑲᓐᖑᓇᖃᑦᑕᕐᒪᑦ ᓄᓇᖃᖅᑳᖅᓯᒪᔪᑦ ᐋᑐᕚᒥ 
ᑲᑎᒪᓂᖃᖅᑎᓪᓗᒋᑦ ᓄᓇᖃᖅᑳᖅᓯᒪᓴᔪᑦ, ᐅᕙᒍᑦ ᐃᒃᑲᕐᕆᐊᓗᓪᓗ ᐊᒻᒪᓗ ᐊᑭᓱᓪᓗ ᐅᖃᕈᓐᓇᔪᓐᖏᓇᑦᑕ, 
ᓂᑯᕕᓪᓗᑕ ᐅᖃᕈᓐᓇᔪᓐᖏᑦᑐᒍᑦ ᐅᖃᐅᓯᕆᓗᒋᑦ ᐃᓱᒫᓘᑎᒋᔭᕗᑦ, ᑭᓯᐊᓂ ᐊᐱᕆᒍᓐᓇᔪᒐᓗᐊᖅᑐᒍ 
ᐊᐱᖅᑯᑎᓂᒃ. ᑭᓯᐊᓂᓕ, ᐅᖃᐅᓯᕐᒥᓂᒃ ᐊᑐᕈᓐᓇᔪᓐᖏᑦᑐᑦ, ᐊᑐᔪᒐᑎᓪᓗ, ᐊᓯᖏᑦ ᓄᓇᖃᖅᑳᖅᓯᒪᔪᑦ 
ᐃᓄᐃᓴᑦᑐᐊᓘᓪᓗᑎᓪᓗ ᐅᖃᐅᓯᕐᒥᓂᒃ ᐊᑐᔪᔪᑦ ᑕᕝᕙᓂ ᑲᑎᒪᓂᕐᒥ ᐊᒻᒪᓗ ᑲᓐᖑᓲᑎᒋᒋᐊᖃᓐᖏᑕᕗᑦ 
ᐅᖃᐅᓯᕗᑦ ᓇᒻᒥᓂᖅ ᐊᑐᕐᓗᒍ. 
 
ᓴᓐᖏᔪᕈᖅᑎᑲᓐᓂᕆᐊᓕᕗᑦ ᐊᒻᒪᓗ ᐅᖃᐅᓯᕆᒍᒪᖅᑲᐅᒐᒃᑯ ᐅᕙᓂ ᒪᓕᖓᓕᐅᕐᑯᒻᒥ ᐊᓱᑦᕈᒃᑲᓐᓂᕆᐊᖃᖅᑐᒍᑦ 
ᓴᓐᖏᔪᕈᖅᑎᑉᐹᓪᓕᕐᓗᒍ ᐊᒻᒪᓗ ᔭᒐᑎᑦᑕᐃᓕᓗᒍ ᐅᖃᐅᓯᖅᐳᑦ ᓴᓐᖏᓂᕆᒐᑦᑎᒍ. 
 
ᐅᑯᐊ ᐃᓚᐃᓐᓇᖏᑦ ᐅᖃᐅᓯᕆᒍᒪᖅᑲᐅᔭᒪ ᑭᖑᓪᓕᖅᐹᒥ ᑲᑎᒪᓂᖃᖅᑎᓪᓗᑕ ᒪᓕᒐᓕᐅᕐᑯᒻᒥ ᐊᒻᒪᓗ 
ᓇᓗᓇᓐᖏᑦᑐᖅ ᐃᓱᒪᑦᓴᖅᓯᐅᕈᑕᐅᓛᖅᑐᖅ ᑭᖑᓪᓕᕐᒥ ᒪᓕᒐᓕᐅᖅᑎᐅᓂᐊᖅᑐᓄᑦ. 
 
ᑭᖑᓪᓕᖅᐹᒥ ᖁᔭᓐᓇᒦᕈᒪᔪᖓ ᐃᓄᓐᓂᒃ ᐅᕙᓐᓂᒃ ᐃᑲᔪᖅᓯᓯᒪᔪᓂᒃ, ᑭᒡᒐᖅᑐᖅᑕᒃᑲ, ᒪᓕᒐᓕᐅᖅᑏᑦ 
ᒪᓕᒐᓕᐅᕐᕕᒻᒥ, ᖁᔭᓐᓇᒦᕈᒪᕙᑦᓯ ᐅᕙᓐᓂᒃ ᐃᑲᔪᖅᑐᖅᓯᒪᓂᕆᔭᑦᓯᓐᓄᑦ ᐊᕐᕌᒍᓂ ᐊᓂᒍᖅᑐᓂ ᐊᒻᒪᓗ 
ᐊᓱᑦᕈᕐᓇᖅᑐᓂ. 
 
ᓴᐱᓕᖅᓯᒪᔭᕋᑦᑐᑑᓐᖏᑦᑐᖓ, ᑭᓯᐊᓂ ᐃᑉᐱᒋᔭᒃᑲ ᓇᓪᓕᓐᓂᖏᑦ ᐅᕙᓃᑦᑐᑦ ᑲᑎᒪᖃᑎᒌᑦᑐᑦ 
ᓴᓐᖏᓂᖅᑖᕐᕕᒋᕙᒃᑲᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᑭᐅᔾᔪᑕᔪᑦ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᑕᓄᑦ. ᓈᓴᐅᑎᓕᒃ 10. ᐊᐱᖅᑯᑏᑦ. ᓇᑦᑎᖅ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 010 – 1(6): ᓯᑲᐃᕗᑦ ᖃᖓᑕᓲᖅᑏᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐊᑎᓕᐅᖅᓯᒪᔪᖁᑎᖃᖅᑐᖓ ᓄᓇᓕᖏᓐᓂᒃ ᓴᓪᓕᐅᑉ, ᐃᒡᓗᓕᒑᕐᔫᑉ ᐊᒻᒪᓗ 
ᐊᕐᕕᐊᑦ ᐊᐱᕆᓪᓗᑎᑦ ᒐᕙᒪᒃᑯᓐᓂᑦ ᐱᕕᑦᓴᖃᖅᑎᑕᐅᖁᔭᐅᓪᓗᑎᒃ ᓯᑲᐃᕗᑦ ᖃᖓᑕᔫᒃᑯᑦ ᐊᔾᔨᐅᔪᒥᒃ 
ᐱᓇᓱᐊᕐᓂᖏᓐᓄᑦ ᑭᕙᓪᓕᕐᒥ. 
 
ᓇᓴᖅᑲᐅᖏᑦᑕᒃᑲ ᖃᑦᓯᐅᒻᒪᖔᑕ ᐊᑎᓕᐅᖅᓯᒪᔪᑦ. ᓇᒻᒥᓂᖅ ᓈᓴᕆᐊᖃᕋᔭᖅᑕᑎᑦ. ᐅᖃᐅᑎᒍᒪᔭᒋᑦ 
ᐊᒥᓱᐊᓘᒻᒪᑕ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᓇᑦᑎᖅ. ᓈᓴᓐᖏᕝᕕᖃᓐᖏᑕᕗᑦ. ᓈᓴᐅᑎᓕᒃ 10.. ᐊᑎᓕᐅᖅᓯᒪᔪᑦ. ᓱᓕ 
ᐊᑎᓕᐅᖅᓯᒪᔪᓂᒃ ᐊᐱᖅᑯᑎᑕᖃᖅᑲ ᐅᓪᓗᕐᒥ ᑭᖑᓪᓕᖅᐹᕆᔭᑦᑎᓐᓂ? ᓈᓴᐅᑎᓕᒃ 11. ᐅᓂᒃᑳᑦ  
ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᓈᓴᐅᑎᓕᒃ 12. ᐅᓂᒃᑳᑦ ᑲᑎᒪᔨᕋᓛᓄᑦ ᕿᒥᕐᕈᓂᕐᒧᑦ ᐱᖁᔭᑦᓴᓂᒃ. ᓈᓴᐅᓕᒃ 13. 
ᑲᑎᒻᒪᐅᑎᑦᓴᓅᕆᓂᖅ ᑎᑎᕋᖅᓯᒪᔪᓂᒃ. ᐊᖓᔪᖅᑳ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 177–1(6): ᐃᖅᑲᓇᐃᔭᕐᕕᒻᒥ ᖃᓄᐃᓕᖓᓂᐅᔪᖅ ᒫᑦᓯ 31, 2003-ᖑᑎᓪᓗᒍ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒻᒪᐅᑎᑦᓴᓅᕈᒪᔭᒃᑲ ᐅᑯᐊ ᐃᖅᑲᓇᐃᔭᕐᕕᐅᑉ 
ᖃᓄᐃᓕᖓᓂᖓᓅᖓᔪᑦ ᒫᑦᓯ 31, 2003-ᖑᑎᓪᓗᒍ, ᑭᒡᒐᖅᑐᕐᓗᒋᑦ ᒐᕙᒪᒃᑯᑦ ᓄᓇᕗᒻᒥ.  
 
ᒫᑦᓯ 31, 2003-ᖑᑎᓪᓗᒍ, ᐃᖅᑲᓇᐃᔭᖅᑎᖁᑎᖃᔪᔪᒍᑦ 2,459-ᓂᒃ ᒐᕙᒪᒃᑯᖏᓐᓂ ᓄᓇᕗᑦ. 1,492 
ᐃᖅᑲᓇᐃᖏᔭᖅᑏᑦ ᐊᕐᓇᐅᓪᓗᑎᒃ, 967 ᐊᖑᑎᐅᓪᓗᑎᒃ. ᐊᕐᓇᐃᑦ ᐃᖅᑲᓇᐃᔭᖅᑏᑦ 61%-ᕆᓚᐅᖅᑕᖏᑦ 
ᑲᑎᑦᓱᑎᒃ ᐃᖅᑲᓇᐃᔭᖅᑏᑦ. ᐊᖑᑏᑦ 39%-ᖑᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 
ᐱᓕᕆᑦᓯᐊᖅᓯᒪᔪᒻᒪᕆᐊᓘᕙᓪᓚᐃᔪᒍᑦ ᐊᕐᓇᓄᑦ ᓄᓇᕗᒻᒥ.  
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᓈᓴᐅᑎᓕᒃ 13. ᑲᑎᒻᒪᐅᑎᑦᓴᓅᕆᓂᖅ ᑎᑎᕋᖅᓯᒪᔪᓂᒃ. ᓱᓕ 
ᑲᑎᒻᒪᐅᑎᑦᓴᓅᕋᑦᓴᖅᑕᖃᖅᑲ ᑎᑎᕋᖅᓯᒪᔪᓂᒃ? ᐊᑕᐅᓯᕐᒥᒃ ᑎᑎᕋᖅᓯᒪᔪᒥᒃ ᑲᑎᒻᒪᐅᑎᑦᓴᓅᕋᑦᓴᖃᖅᑐᖓ.  
 
ᓴᖅᑭᑕᐅᔪᖅ ᑎᑎᖅᑲᒃ 178–1(6): 2002/2003 ᐊᕐᕌᒍᑕᒫᖅᓯᐅᑏᑦ ᐅᓂᒃᑲᖏᑦ ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᑉ 
 
ᓴᖅᑭᑎᔪᒪᕙᕋ 2002/2003 ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖏᓐᓂᒃ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᓄᓇᕗᒻᒥ. 
 
ᑲᑎᒻᒪᐅᑎᑦᓴᓅᕆᓂᖅ ᑎᑎᕋᖅᓯᒪᔪᓂᒃ. ᓈᓴᐅᑎᓕᒃ 14. ᖃᐅᔾᔨᒃᑲᐃᔾᔪᑏᑦ ᐱᒋᐊᖅᑎᑦᓯᔾᔪᑎᓂᒃ. ᖃᐅᔨᒃᑲᐃᔾᔪᑏᑦ 
ᐱᒋᐊᖅᑎᑦᓯᔾᔪᑎᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᓈᓴᐅᑎᓕᒃ 16: ᐱᒋᐊᖅᑎᑦᓯᒍᑏᑦ. 
ᓈᓴᐅᑎᓕᒃ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓈᓴᐅᑎᓕᒃ 18. ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᓈᓴᐅᑎᓕᒃ 19. ᐃᓱᒪᑦᓴᖅᓯᐅᕈᑎᖃᕐᓂᖅ ᑲᑎᒪᔨᕋᓛᓂᒃ ᐊᒻᒪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ. 
ᒪᓕᒐᒃᓴᖅ 50, ᒪᓕᒐᒃᓴᖅ 51, ᒪᓕᒐᒃᓴᖅ 52, ᒪᓕᒐᒃᓴᖅ 53, ᒪᓕᒐᒃᓴᖅ 54, ᐃᒃᑲᕐᕆᐊᓗᒃ ᐃᑦᓯᕙᐅᑕᐅᑎᓪᓗᒍ, 
ᐊᒻᒪᓗ ᒪᓕᑦᓱᒋᑉᑦ ᐱᔪᓐᓇᕐᓂᐅᑎᑕᐅᔪᑦ ᐅᕙᓐᓄᑦ ᐱᖁᔨᕗᖔᕈᑎᒃᑯᑦ 2-1(6) ᑲᑎᒪᔨᕋᓛᑦ ᑲᑎᒪᓂᖃᕐᓂᐊᖅᑐᑦ 
ᐅᓂᒃᑳᕇᓐᖏᓐᓂᓕᒫᕐᒥᓂ. ᑲᔪᓯᒋᐊᓐᖏᓂᑦᑎᓐᓄᑦ ᑲᑎᒪᔨᕋᓛᓄᑦ ᓄᖅᑲᖓᑲᐃᓐᓇᕐᓂᐊᖅᑐᒍᑦ 5-ᒥᓂᑦᓯᒥᒃ 
ᑲᑎᒪᓂᑦᓴᒥᒃ ᐸᕐᓇᐃᕐᓂᖏᓐᓂ. 5 ᒥᓂᑦᓯ ᐅᑎᓂᐊᖅᑐᒍᑦ. ᒪᓕᒐᓕᐅᖅᑏᑦ, ᖁᔭᓐᓇᒦᒃ.  
 
ᐃᖅᓱᖅᑎ 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 2:26 ᐅᓐᓄᓴᒃᑯᑦ ᐱᒋᐊᒃᑲᓐᓂᖅᓱᓂ 2:37 ᐅᓐᓄᓴᒃᑯᑦ 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑎᕋᑦᓯ ᑲᑎᒪᔨᕋᓛᓄᑦ. ᓯᕗᓪᓕᕐᒥ ᑲᑎᒻᒪᐅᑎᑦᓴᓅᓐᖏᓂᑦᑎᓐᓂ 
ᐅᖃᕆᐊᑦᓴᖅ ᐳᐃᒍᕐᓂᕋᒪ ᓰᕖᓰᒃᑯᓐᓂᒃ ᐃᑉᐱᒍᓱᑦᓯᐊᕐᓂᖓᓄᑦ ᒪᓕᒐᓕᐅᕐᕕᒻᒥᒃ. ᐅᕙᑦᑎᓐᓂᒃ ᐃᑲᔪᖃᑦᑕᕐᒪᑕ  
ᑐᓴᐅᒪᑎᑦᓯᑦᓱᑎᒃ ᐃᓄᓐᓂᒃ, ᑕᐃᒪᐃᒻᒪᑦ ᖁᔭᓐᓇᒦᖅᑲᒃᑲ ᓰᕖᓰᒃᑯᑦ, ᐊᑦᓱᐊᓗᒃ ᐊᒻᒪᓗ ᐃᒐᓛᒃᑰᐸᑦᑐᑦ, ᖁᔭᓐᓇᒦᒃ 
ᑐᓴᐅᒪᑎᑦᓯᖃᑦᑕᕋᑦᓯ ᐊᒻᒪᓗ ᖁᕕᐊᓇᑦᓯᐊᕐᒪᑦ ᐃᓄᑦᑎᑐᑦ ᐊᐅᓚᓂᖃᖅᑐᓂᒃ. 
 
ᐊᒻᒪᓗ ᐅᑎᕐᓗᑕ ᑲᑎᒻᒪᐅᑎᑦᓴᓄᑦ ᐅᓪᓗᒥ ᑲᑎᒪᔨᕋᓛᓄᑦ, ᐃᓱᒪᑦᓴᖅᓯᐅᕈᑎᖃᕆᐊᖃᖅᑐᒍᑦ ᐱᖁᔭᑦᓴᖅ 50, 51, 
52, 53 ᐊᒻᒪᓗ 54. ᓱᒍᒪᕙᑦ ᑲᑎᒪᔨᕋᓛᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐱᒋᐊᕈᑎᖃᕈᒪᔪᒍᑦ ᐱᖁᔭᑦᓴᖅ 50, ᐊᓱᐃᓪᓛᒃ 51, 52 
ᐊᒻᒪᓗ 35 ᐊᒻᒪᓗ ᑭᖑᓪᓕᖅᐹᒥ ᐱᖁᔭᑦᓴᖅ 54. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒫᓐᓇᐅᔪᖅ, ᑮᓇᐅᔭᓕᕆᓂᕐᒧᑦ ᐊᖓᔪᖅᑳ ᑭᐅᕙᓐ ᐃᖕ ᒪᑐᖅᐸᓪᓕᐊᓂᕐᒧᑦ 
ᐅᖃᓕᒪᖁᔭᕋ. ᐊᖓᔪᖅᑳ ᐃᖕ.  
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕᖅ. ᖁᕕᐊᓱᒻᒪᕆᑉᐳᖓ ᓵᑦᓯᓐᓂ ᓂᑯᕕᒋᐊᑦᓴᖅ ᐱᖁᔭᑦᓴᐅᑉ 50 
ᒥᑦᓵᓄᑦ, ᐊᑯᓐᓂᕐᒦᑲᐃᓐᓇᖅᑐᓄᑦ ᒪᓕᒐᕐᔪᐊᖅ ᐄᑉᐳᓘ 1 ᔫᓂ 30 ᑎᑭᑦᓱᒍ 2004. ᑖᓐᓇ ᒪᓕᒐᕐᔪᐊᖅ 
ᐱᔪᓐᓇᕐᓂᖃᖅᑎᑦᓯᒻᒪᑦ ᒐᕙᒪᒃᑯᖏᓐᓂᒃ ᓄᓇᕗᑦ ᐊᑯᓐᓂᖅᓯᐅᑎᓂᒃ ᐱᖃᑦᑕᕈᓐᓴᕐᓗᖁᖏᑦ 2004-2005 
ᑮᓇᐅᔭᑎᒍᑦ ᐊᕐᕌᒍᖓᓄᑦ. 
 
ᑕᒪᓐᓇ ᐱᔭᕆᐊᖃᖅᑎᑕᐅᒻᒪᑦ ᒐᕙᒪᒃᑯᑦ ᑲᔪᓯᑎᑦᓯᒍᓐᓇᖁᓪᓗᒋᑦ ᐊᐅᓚᓂᐅᔪᓂᒃ ᑕᖅᑭᓂᒃ ᐱᖓᓱᓂ 
ᓯᕗᓪᓕᖅᐹᓂ 2004-2005 ᐊᕐᕌᒍᖓᓂ ᒐᕙᒪᑖᖅᑲᐅᖑᔪᑦ ᐱᔭᕇᕆᐊᓚᐅᓐᖏᓐᓂᖏᓐᓂ ᐊᒻᒪᓗ 
ᑐᓂᓯᓚᐅᓐᖏᓐᓂᖓᓂ 2004-2005-ᒧᑦ ᓇᓚᐅᑦᓵᖅᑕᐅᓯᒪᔪᓂᒃ ᒪᓕᒐᓕᐅᕐᕕᒻᒥ ᐊᖏᖅᑕᐅᓂᐊᖅᑎᓪᓗᒋᑦ. 
 
ᐃᑦᓯᕙᐅᑖᖅ, ᑲᑎᑦᓱᑎᒃ ᑮᓇᐅᔭᐃᑦ $190,640,000-ᖑᔪᒃᑦ. ᑖᒃᑯᐊ ᑕᑯᑦᓴᐅᑎᑦᓯᔪᑦ ᓯᑕᒪᐅᔪᓪᓗᐊᓂᒃ 
ᓂᕆᐅᒋᔭᐅᔪᓂᒃ ᐊᕐᕌᒍᑕᒫᑦ ᑐᓂᔭᐅᕙᑦᑐᓂᒃ ᒥᓂᔅᑕᐅᕕᐅᔪᓄᑦ. ᐋᒡᒐᐅᒐᓗᐊᖅ ᐅᕗᖓ ᒪᓕᒐᓕᐅᕐᕕᒻᒥ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᐅᕕᖓᓐᓂ ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᑯᓐᓂ ᐃᖏᕐᕋᔪᓕᕆᔨᒃᑯᓐᓂᓗ. ᑖᒃᑯᐊ 
ᒥᓂᔅᑕᐅᕕᐅᔪᑦ ᐊᑭᓕᖅᑐᕆᐊᓕᖏᑦ ᖁᑦᓯᓂᖅᓴᐅᒻᒪᑕ ᐊᑭᓕᖅᑐᕆᐊᓕᓐᓂ ᓯᕗᓪᓕᖅᐹᒥ ᓯᑕᒪᐅᔪᓂ. 
 
ᐃᒃᓯᕙᐅᑕᖅ, ᖁᕕᐊᓱᓐᓂᐊᕆᕗᖓ ᑭᐅᖃᑦᑕᕆᐊᒃᓴᖅ ᐊᐱᖅᑯᑕᐅᔪᓂᒃ ᑲᑎᒪᔨᕋᓛᖑᔪᓂᒃ ᑖᒃᑯᓱᒧᖓ ᒪᓕᒐᒃᓴᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳ ᐃᖕ. ᑕᐃᒪ ᐊᐱᖅᓱᖅᑕᐅᕕᒻᒨᖁᓂᐊᕋᒃᑭ ᐃᖅᑲᓇᐃᔭᖅᑎᑎᓪᓗ, 
ᓇᒃᓴᕐᓗᒋᑦ. ᖁᔭᓐᓇᒦᒃ, ᐊᖓᔪᖅᑳ ᐃᖕ, ᐊᐱᖅᓱᖅᑕᐅᕕᒻᒨᕈᓐᓇᕋᕕᑦ. ᐅᖃᐅᓯᕆᓚᐅᒃᑭᑦ ᐃᖅᑲᓇᐃᔭᖅᑎᑦᑎ 
ᑭᓇᒃᑰᓂᖏᓐᓂᒃ. ᑭᐅᓪᕙᓐ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓂ ᑕᐃᕕᑎ ᐊᕿᐊᕈᖅ, ᑐᖏᓕᕐᒪ ᐃᑲᔪᖅᑎᒋᔭᖓ 
ᐊᒻᒪ ᓴᐅᒥᓐᓂ ᐹᓪ ᕚᑎ, ᐊᐅᓚᑦᓯᔨᐅᔪᖅ ᑮᓇᐅᔭᓄᑦ ᐊᑐᖅᑐᓄᑦ ᑲᒪᒋᔭᐅᓂᖏᓐᓄᑦ. ᑕᒪᒃᑮᒃ ᐊᔪᓐᖏᑎᐊᖅᑐᒃ 
ᑮᓇᐅᔭᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᒫᓐᓇᐅᔪᖅ, ᒪᓕᓪᓗᒋᑦ ᒪᓕᒐᕗᑦ, ᐅᖃᐅᓯᒃᓴᖃᕈᑦᓯ, 10 
ᒥᓂᑦᒥᒃ ᐅᖃᕈᓐᓇᖅᑐᓯ ᐊᑐᓂᑦ ᑭᖑᓂᐊᒍᓪᓗ, 10 ᒥᓂᔅᖃᕐᓂᐊᕐᒥᔪᓯ ᐊᐱᖅᑯᑎᓄᑦ. ᐅᖃᐅᓯᒃᓴᑐᐃᓐᓇᐃᑦ? 
ᐱᑕᖃᓐᖏᑉᐸᑦ,  

ᐃᓛᒃᑯᖅᑎᓪᓗᒋᑦ ᑲᒪᒋᔪᒪᕕᓯᐅᒃ? ᒪᓕᒐᒃᓴᖅ 50, ᐊᑐᖅᑕᐅᑲᐃᓐᓇᕐᓂᐊᖅᑐᑦ ᑮᓇᐅᔭᓄᑦ ᒪᓕᒐᖅ ᐄᐳᕈᓪ 1-ᒥ 
ᔫᓂ 30, 2004, ᐱᓯᒪᕕᓯᐅᒃ? ᐃᓛᒃᑯᖅᑎᓪᓗᒋᑦ? ᐊᑎ. ᐃᓚᖓ 1, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯᐅᒃ ᒪᓕᒐᒃᓴᖅ ᐊᑕᖏᕐᓗᒍ ᐅᖃᓕᒫᖅᑕᐅᑐᐃᓐᓇᕆᐊᖃᓕᖅᑐᖅ 
ᐱᖓᔪᐊᓐᓂ? ᐊᖏᖅᐱᓯᐅᒃ ᒪᓕᒐᒃᓴᖅ ᐅᖃᓕᒫᖅᑕᐅᑐᐃᓐᓇᕆᐊᖃᓕᖅᑐᖅ ᐱᖓᔪᐊᓐᓂ? ᖁᔭᓐᓇᒦᒃ. ᑕᒪᓐᓇ 
ᐱᔭᕇᖅᑕᕗᑦ, ᐊᖏᖅᐱᓯ? ᑕᐃᒪ ᒪᓕᒐᒃᓴᖅ 51, ᐊᖓᔪᖅᑳ ᐃᖕ, ᐅᖃᐅᓯᕐᖓᐅᑎᖃᖅᐱᑦ? ᑭᐅᓪᕙᓐ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᓕᒐᒃᓴᖅ ᐱᔪᓐᓇᖅᑎᑦᑎᓂᐊᖅᑐ $5 ᒥᓕᐊᓐ 
900 ᑕᐅᓴᓐ, ᐃᓚᒋᓗᒋᑦ ᐋᓐᓂᐊᕐᕕᐅᔪᑦ ᓴᓇᔭᐅᓂᖏᓐᓄᑦ ᐊᒻᒪᓗ ᐃᓪᓗᔪᓄᑦ ᑲᑎᓐᖓᔪᓄᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᒫᓐᓇᐅᔪᖅ, ᒪᓕᓪᓗᒋᑦ ᒪᓕᒐᕗᑦ, 
ᐱᔪᓐᓇᖅᑎᑦᑎᓂᐊᖅᑐᖓ 10 ᒥᓂᑦᒥᒃ ᐊᑐᓂᑦ ᒪᓕᒐᓕᐅᖅᑎᒧᑦ, ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᑦ? ᒪᒥᐊᓇᖅ, 
ᐃᓚᒋᐊᕈᑏᑦ ᐊᑭᑐᔫᑎᓄᑦ ᒪᓕᒐᖅ ᓈᓴᐅᑎᓕᒃ 3 2003-2004, ᐅᖃᐅᓯᒃᓴᐃᑦ? ᒪᒃᐱᕐᓗᒍ. ᐊᔾᔨᖏᓐᓂᒃ 
ᐱᓯᒪᕕᓯ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᓄᐊᕋ ᐊᐅᓪᓚᕐᓂᐊᕐᒪᑦ, ᑭᖑᕙᕋᒪ ᖃᖓᑕᓲᒃᑯᕕᒻᒨᕆᐊᖃᖃᐅᒐᒪ ᐃᓚᒋᐊᕈᑎᓄᑦ 
ᑮᓇᐅᔭᓄᑦ $5 ᒥᓕᐊᓐ 900 ᑕᐅᓴᓐ ᑕᐃᒃᑯᐊ ᓇᒧᓐᖓᖅᑕᐅᓂᐊᖅᐸᑦ? ᓇᓕᐊᓄᑦ ᓄᓇᓕᓐᓄᑦᑕᐅᓂᐊᖅᐸᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳ ᐃᖕ. 

ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᒪᓐᓇ ᐱᔭᕇᕈᑕᐅᓂᐊᖅᑐᖅ ᑕᐃᒃᓱᒥᖓ 
ᐊᕐᕌᓂ ᐱᒋᐊᖅᑕᐅᓚᐅᖅᑐᒧᑦ. ᓄᓇᓕᐅᔪᑦ ᐱᓕᓐᓇᐅᔪᑦ, ᑭᓯᐊᓂᓕ ᐱᔭᕇᔭᕐᓂᐊᕐᓗᒍ, ᑖᒃᑯᐊ  
ᐊᑭᓖᔾᔪᑕᐅᓂᐊᖅᑐᑦ ᐱᔭᕇᖅᑕᐅᓂᖏᓐᓄᑦ ᓄᓇᓕᐅᔪᓄᑦ ᑕᐃᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓛᒃᑯᖅᑎᕐᓂᐊᖅᐸᕗᑦ. ᐃᓚᒋᐊᕈᑎᑦ ᑮᓇᐅᔭᐃᑦ ᒪᓕᒐᖅ ᓈᓴᐅᑎᖓ 3. 
ᐱᓯᒪᕕᓯᐅᒃ? ᑐᓂᐅᖅᑲᖅᑕᐅᓕᒃ ᐊᔾᔨᖏᓐᓂᒃ. ᖃᓂᓐᖑᓗᖁᑎᒐ ᖃᒥᓪᓗᒍ. ᓇᓴᐅᑎᖓ 3. ᑮᓇᐅᔭᓄᑦ ᐃᓚᒋᐊᕈᑦ 
ᒪᓕᒐᖅ ᓈᓴᐅᑎᓕᒃ 3. ᐊᔾᔨᖏᓐᓂᒃ ᐱᕕᓯ? ᒪᒃᐱᒐᖅ 4. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᐅᖃᐅᓯᒃᓴᓕᑦᑕᖃᖅᐸ? 
ᐱᑕᖃᓐᖏᑉᐸᑦ, ᑮᓇᐅᔭᓄᑦ ᐃᓚᒋᐊᕈᑎᑦ. $5 ᒥᓕᐊᓐ, 900 ᑕᐅᓴᓐ. ᐅᖃᐅᓯᒃᓴᐃᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᐅᑎᕐᓗᑕ ᒪᒃᐱᒐᖅ 2. ᐃᓚᒋᐊᕈᑏᑦ ᑮᓇᐅᔭᑦ. ᑲᑎᑦᑐᒍ $5 ᒥᓕᐊᓐ, 
900 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᕗᓐᖓᕐᓗᑕ ᒪᓕᒐᒃᓴᖅ 51. ᑮᓇᐅᔭᓄᑦ ᐃᓚᒋᐊᕈᑕᐅᔪᑦ ᒪᓕᒐᖅ ᓈᓴᐅᑎᓕᒃ 3. 
2003/2004. ᐱᓯᒪᕕᓯᐅᒃ? ᐃᓛᒃᑯᕐᓗᒍ. ᐃᓚᖓ 1. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐊᖏᖅᐸᑦ ᒪᓕᒐᒃᓴᖅ 51 ᐱᖓᔪᐊᓐᓂ 
ᐅᖃᓕᒫᖅᑕᐅᑐᐃᓐᓇᕆᐊᖃᓕᖅᑐ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᐅᕗᓐᖓᕐᓗᑕ ᒪᓕᒐᒃᓴᖅ 52. ᐃᓚᒋᐊᕈᑕᐅᔪᑦ ᑮᓇᐅᔭᐃᑦ (ᐊᐅᓚᔾᔪᑎᓄᑦ 
ᒪᑭᒪᐃᓐᓇᕈᑎᓄᑦ) ᒪᓕᒐᖅ ᓈᓴᐅᓕᒃ 2. ᐊᔾᔨᖏᓂᒃ ᐱᓯᒪᕕᓯ? 2003/2004. ᑮᓇᐅᔭᓕᕆᔨᒃᑯᑦ. ᒪᒃᐱᒐᖅ 4. 
ᐃᓚᒋᐊᕈᑏᑦ ᑮᓇᐅᔭᐃᑦ. ᑲᑎᑦᑐᒋᑦ. $4 ᒥᓕᐊᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒍ ᐱᓕᕆᕕᐅᔪᖅ. $4 ᒥᓕᐊᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ 5. ᓴᓇᔪᓕᕆᔨᒃᑯᑦ. ᑲᑎᑦᑐᒋᑦ $545 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ 6. ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ. ᑲᑎᑦᑐᒋᑦ $1,125,000. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᒥᓂᔅᑕᐅᕝᕕᒃ $1,125,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ. ᐅᕙᓂ 7. ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. $675,000. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐅᔪᖅ, $675,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᒃᐱᒐᖅ 2. ᐱᓯᒪᕕᓯᐅᒃ? ᑲᑎᑦᑐᒋᑦ ᐃᓚᒋᐊᕈᑕᐅᔪᑦ ᑮᓇᐅᔭᓄᑦ 
ᐊᐅᓚᓂᕐᒧᑦ ᒪᑭᒪᓂᕐᒧᑦ, $6,345,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 52. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᒪᓕᒐᒃᓴᖅ 52. ᑮᓇᐅᔭᓄᑦ ᐃᓚᒋᐊᕈᑕᐅᔪᖅ ᐊᐅᓚᓂᖏᓐᓄᑦ ᒪᑭᒪᓂᕐᒧᑦ 
ᒪᓕᒐᖅ 2, 2003-2004. ᑖᒃᑯᐊ ᐃᓛᒃᑯᑦ ᑲᒪᒋᔪᒪᕕᓯᐅᒃ? ᐱᓯᒪᕕᓯᐅᒃ? ᐅᖃᓕᒫᕐᕕᖓ 1. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ. ᐃᓚᖓ 5. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᖑᔪᑦ ᐊᖏᖅᐸᑦ ᒪᓕᒐᒃᓴᖅ 52 ᐊᑕᖏᕐᓗᒍ ᐊᑐᐃᓐᓇᐅᓕᖅᑐᖅ 
ᐱᖓᔪᐊᓐᓂ ᐅᖃᓕᒫᖅᑕᐅᓂᐊᕐᓗᓂ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖕ. ᐅᖃᐅᓯᕐᖓᐅᑎᖃᖅᐱᑦ? ᐊᖓᔪᖅᑳ ᐃᖕ. 

ᐊᖓᔪᖅᑳ ᑭᐅᓪᕙᓐ ᐃᖕ: ᐅᖃᐅᓯᕐᖓᐅᑎᖃᖅᑐᖓ ᒪᓕᒐᒃᓴᒧᑦ 53, ᐱᔪᓐᓇᕈᒪ? 
 
ᐃᒃᓯᔭᕙᐅᑕᖅ (ᑐᓵᔨᑎᒍᑦ): ᓱᓕ ᐱᑕᖃᕐᒪᑦ. ᑕᑯᖅᑲᐅᖏᓐᓇᒃᑭᑦ. ᐅᖃᐅᓯᕐᖓᐅᑎᖃᖅᐱᑦ ᒪᓕᒐᒃᓴᖅ 53-ᒧᑦ? 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᑕᐅᓯᒪᓂᐊᕐᒪᑦ, ᑕᓕᖅᐱᓐᓂᑦᑐᖅ ᓯᐅᕆ ᐅᕈᑦ, 
ᐊᐅᓚᑦᓯᔨᐅᔪᖅ ᒐᕙᒪᒃᑯᑦ ᑮᓇᐅᔭᖃᑕᐅᑎᖏᓐᓂᒃ ᑮᓇᐅᔭᓕᕆᔨᒃᑯᓐᓂᑦ. 
 
ᐃᒃᓯᕙᐅᑖᖅ, ᖁᕕᐊᓱᒃᐳᖓ ᐃᓕᒃᓯ ᓵᖓᓐᓂᒋᐊᒃᓴᖅ ᐅᖃᐅᓯᖃᕐᓂᐊᕐᓗᖓ ᒪᓕᒐᒃᓴᖅ 53, ᖁᔭᓈᕐᓯᓂᕐᒧᑦ 
ᐱᖁᙱᖏᔭᐅᔪᑦ ᐊᑭᓕᒃᓴᕆᔭᐅᔪᓂᒃ, 2003-2004. 
 
ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᖅ ᐃᒪᐃᑦᑎᑦᑎᔭᕆᐊᖃᕐᒥᒻᒪᑦ ᑕᒪᒃᑯᐊ ᐊᑭᓕᒃᓴᕆᔭᐅᔪᑦ ᐊᑕᐅᓯᕐᒧᑦ 
ᐅᖓᑖᓃᑦᑐᑦ $20,000 ᖁᔭᓈᖅᑕᐅᔪᓐᓇᖁᓪᓗᒋᑦ ᖁᔭᓈᓯᓂᒃᑯᑦ ᒪᓕᒐᕐᒧᑦ. 
 
ᐅᓇ ᒪᓕᒐᖅ ᒪᕐᕈᐃᓕᖅᑲᖓᔪᖅ, ᓯᕗᓪᓕᖅ ᑎᑎᕋᖅᑕᐅᑎᖏᑦ ᐱᖁᑎᒋᔭᐅᔪᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕆᓴᒧᑦ. ᐃᓚᒋᓗᓂᐅᒃ ᓂᐅᕕᐊᒃᓴᖃᕐᓂᕐᒧᑦ ᐊᒻᒪᓗ ᓴᓇᔨᐅᔪᓂᒃ ᐊᐅᓚᑕᐅᓂᖏᓐᓄᒃ, ᑯᐊᐳᕇᓴᒃᑯᑦ 
ᐊᑭᑭᓪᓕᒋᐊᖅᑎᑦᑎᔭᕆᐊᖃᕐᒪᑕ ᓂᐅᕕᐊᖑᑎᓐᓇᓱᐊᕐᓗᒋᑦ ᑕᒪᒃᑯᐊ ᓂᐅᕕᐊᕆᔭᐅᓐᖏᓗᐊᖅᐸᒃᑐᑦ. 
ᐸᐃᒃᐹᓕᕆᔨᔾᔪᑎᒃᑯᑦ ᐊᒻᒪ ᐱᖁᓯᒪᔭᖓ ᒪᓕᓪᓗᒍ ᑲᓇᑕᒥ ᑮᓇᐅᔭᓕᐅᔪᑦ, ᑕᒪᓐᓇ ᐊᑭᑭᓪᓕᒋᐊᕆᓂᒃ 
ᓴᖅᑭᑕᐅᓯᒪᔪᖅ ᐊᑭᖏᓐᓂ ᐱᖁᑎᒋᔭᐅᔪᑦ ᐃᒪᓐᓇᐅᓪᓗᑎᒃ $49,097 ᐊᕐᕌᒍᒧᑦ 2002-2003. 
 
ᐊᐃᒃᐸᖓ ᐃᓗᓕᖓ ᑕᒪᒃᑯᐊ ᖁᔭᓈᖅᑕᐅᓂᖏᓐᓄᑦ ᐊᑭᓕᖅᑕᐅᔪᓐᓇᐃᓕᔪᑦ. ᑕᒪᒃᑯᐊ ᐊᑭᓕᒃᓴᐅᔪᑦ 
ᖁᔭᓈᖅᑕᐅᓚᐅᓐᖏᓐᓂᖏᓂ, ᑕᐃᒃᑯᐊ ᐊᑭᓕᒃᓴᖃᖅᑐᓂᒃ ᖃᓄᓕᒫᑦᑎᐊᖅ ᐊᑭᓖᑎᑦᑎᓇᓱᐊᕆᐊᖃᖅᐳᑦ. ᑲᑎᑦᑐᒍ 
ᐊᒥᓲᓂᖏᑦ ᖁᔭᓈᖅᑕᐅᓂᐅᓴᔪᑦ ᐃᒪᓐᓇᐅᔪᑦ $458,562 ᓄᓇᕗᑦ ᒐᕙᒪᒃᑯᖏᓐᓅᕆᐊᖃᖅᑑᒐᓗᐊᑦ ᐊᒻᒪ 
ᓄᓇᕗᒻᒥ ᓯᓚᑦᑐᓴᕐᕕᒻᒧᑦ. 
 
ᐃᒃᓯᕙᐅᑖᖅ, ᖁᕕᐊᓱᓐᓂᐊᖅᑐᖓ ᑭᐅᖃᑦᑕᕆᐊᒃᓴᖅ ᐊᐱᖅᑯᑕᐅᔪᓂᒃ ᑲᑎᒪᔨᕋᓛᖑᔪᓂᒃ ᑕᒪᒃᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒃᓴᐃᑦ? ᐅᖃᐅᓯᒃᓴᐃᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒐᕙᒪᒃᑯᑦ ᐊᐅᓚᓂᖏᓐᓄᑦ ᑲᑎᒪᔨᕋᓛᖑᔪᑦ 
ᕿᒥᕐᕈᓇᓚᐅᖅᑐᑦ ᒪᓕᒐᒃᓴᖅ 35. ᖁᔭᓈᕐᓯᓂᕐᒧᑦ ᐱᖁᑎᒋᔭᐅᔪᓂᒃ, ᐃᓛᒃ ᐊᒻᒪ ᐊᑭᓕᒃᓴᐅᔪᓂᒃ ᒪᓕᒐᕐᒧᑦ 2003-
2004.  
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᑦ ᐃᓕᑕᕐᓯᓯᒪᔪᒐᓗᐊᑦ ᑕᒪᒃᑯᐊ ᐊᑭᓕᒃᓴᑐᖃᐅᔪᑦ ᐊᑭᓕᖅᑕᐅᔪᓐᓇᖏᑦᑐᑦ 
ᑕᐃᒪᐃᑲᐃᓐᓇᖃᑦᑕᕐᒪᑕ ᖃᓄᐃᑦᑐᑐᐃᓐᓇᕐᒧᑦ ᑲᑐᑦᔨᖃᑎᒋᖑᔪᓄᑦ ᐊᓪᓚ ᐊᖏᔪᒐᓗᐊᒧᑦ ᒐᒪᒃᑯᓐᓄᑦ. 
ᑭᓯᐊᓂᓕᑦᑕᐅᖅ ᑕᒪᓐᓇ ᐃᓱᒫᓗᒋᓇᕐᒥᒻᒪᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᖃᐅᔨᓚᐅᖅᑐᑦ ᓇᓗᓇᐃᖅᑕᐅᓯᒪᓪᓗᐊᑕᖅᑐᓂᒃ ᖁᔭᓈᖅᑕᐅᔪᒪᔪᓂᒃ ᑕᒪᒃᑯᓄᖓ 
ᐊᑭᓕᒃᓴᑐᖃᐅᔪᓂᒃ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ. ᐊᕐᕌᒍ ᐱᒋᐊᖅᑎᓪᓗᒍ, ᕿᒥᕐᕈᓂᖃᖅᑎᓪᓗᒋᑦ ᑲᓇᑕᒥ 
ᑮᓇᐅᔭᓕᕆᔨᐅᑉ ᐅᓂᒃᑲᖏᓐᓂᑦ, ᒪᓕᒐᓕᐅᖅᑎᐅᔪᑦ ᐊᐱᕆᓚᐅᖅᑐᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ 
ᐃᖅᑲᓇᐃᔭᖅᑎᐃᐅᔪᓂᒃ ᐱᔾᔪᑎᖃᖅᑐᓂᒃ ᑮᓇᐅᔭᐃᑦ ᑲᒪᒋᔭᐅᖃᑦᑕᕐᓂᖏᓐᓄᑦ ᓯᓚᑦᑐᓴᕐᕕᒻᒥ. 
 
ᒪᓕᒐᓕᐅᖅᑎᐅᔪᑦ ᑕᑯᔪᒪᔪᑦ ᑕᒪᒃᑯᐊ ᐋᖅᑭᒋᐊᖅᑕᐅᔪᓐᓇᕐᓗᑎᒃ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᐊᑐᖅᑕᐅᕙᒃᑐᑦ 
ᓯᓚᑦᑐᓴᕐᕕᒻᒧᑦ ᐊᓯᖏᓐᓄᓪᓗ. 

ᐃᒃᓯᕙᐅᑖᑦ, ᑲᑎᒪᔨᕋᓛᖑᔪᑦ ᐃᓱᒫᓗᒍᑎᖃᓚᐅᕐᒥᔪᑦ ᐊᑭᓕᒃᓴᑐᖃᐅᔪᓂᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑲᑎᒪᔨᐅᔪᓂᒃ ᐱᒋᐊᕐᓯᒪᔪᑦ ᐊᑐᓗᐊᕐᓂᖏᓐᓂᒃ ᐊᒻᒪ ᐊᐱᕐᓱᖃᑦᑕᕐᓂᐊᓚᐅᖅᑐᑦ ᑕᒪᒃᑯᐊ ᐊᑐᐃᓐᓇᐅᑎᑕᐅᕙᒃᑐᑦ  
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓈᒻᒪᒃᐸᒃᑲᓗᐊᕐᒪᖔᑕ ᐱᔭᕆᐊᖃᖅᑕᖏᓐᓄᑦ. 
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᕐᖓᐅᑎᒃᑲᑦ. ᑲᑎᒪᔨᕋᓛᖑᔪᑦ ᐅᖃᓕᒫᖅᑕᐅᖁᔨᔪᑦ ᒪᓕᒐᒃᓴᒥᒃ 53 ᒪᓕᒐᓕᐅᖅᑎᓄᑦ. 
ᐊᑐᓂᑦ ᒪᓕᒐᓕᐅᖅᑎᔪᑦ ᐅᖃᕈᓐᓇᖃᑦᑕᕐᓂᐊᕐᒥᔪᑦ ᐊᐱᖅᓱᖃᑦᑕᕐᓗᑎᓪᓗ ᑲᒪᒋᓕᕈᑦᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑦ, ᐊᐱᖅᑯᑎᑦ? ᐅᖃᓕᒫᕐᕕᖏᑦ ᒪᓕᒐᒃᓴᖅ 35ᒥ ᓇᓪᓕᑭᑕᕈᒪᕕᓯᐅᒃ? 
ᒪᓕᒐᒃᓴᖅ 35. ᐅᖃᓕᒫᕐᕕᖓ 1. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 2. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᐃᑦ, ᐊᐱᖅᑯᑎᒃᓴᐃᑦ? ᑖᓐᓇ ᒪᓕᒐᒃᓴᖅ 53 ᑲᒪᒋᔪᒪᕕᓯᐅᒃ ᐃᓛᒃᑯᕐᓗᒍ, 
ᐊᖏᖅᐱᓯ, ᒪᓕᒐᒃᓴᖅ ᐊᑕᖏᕐᓗᒍ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᐱᖅᑯᑎᒃᓴᖃᖅᑐᖓ ᐅᕙᓂ ᐃᓚᖓᓐᓂ. ᑕᐃᒃᑯᐊ 
ᐊᑭᓕᒃᓴᖃᖅᑐᑦ ᐊᑎᖏᑦ ᑎᑎᕋᕐᓯᒪᒻᒪᑕ ᓈᓴᐅᑎᓕᓐᓂ 1-ᒥᑦ 11-ᒧᑦ. ᐊᑖᓂ ᓈᓴᐅᑎᓕᐅᑉ 5 ᐊᑭᓕᒃᓴᓕᒃ 5 
ᐅᖃᕐᓯᒪᒻᒪᑦ ᐊᓪᓚᖓᔪᐃᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ, ᐃᓄᒃᑎᑐᖓᔪᖓ ᐱᓯᒪᓐᖏᓐᓇᒃᑯ. 
 
ᐊᓪᓚᖓᔪᐃᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ, ᐊᑐᖅᑐᐊᓂᕐᒧᑦ ᐊᑭᓕᒃᓴᖏᑦ ᐊᑭᓕᕐᓯᒪᓐᖏᑦᑐᑦ, ᑕᐃᒪᓕ 
ᑐᑭᓯᕗᖓ ᐊᑐᖅᑐᐊᖅᑎᑦᑎᒻᒪᑕ ᓴᓇᔪᓕᕆᔨᒃᑯᑦ, ᐊᓪᓚᕝᕕᐅᕙ ᐅᕝᕙᓗ ᐃᓪᓗᕙ, ᐊᑐᖅᑐᐊᖅᑎᑕᐅᔪᖅ ᓄᓇᕗᑦ 
ᒐᕙᒪᒃᑯᖏᓐᓂᑦ ᒫᓐᓇᐅᔪᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. 21-ᖑᓚᐅᖅᑐᑦ ᑲᑎᓐᖓᔪᑦ ᐅᕙᓂ ᐃᖃᓗᓐᓂ. ᐃᒃᓯᕙᐅᑖᖅ, 
ᐊᒻᒪᓗ ᐃᒪᐃᓕᖓᓂᕋᖅᑐᑦ ᓴᓇᔪᓕᕆᔨᒃᑯᓐᓄᑦ ᐊᑭᓕᓗᐊᕐᓂᕋᕐᓯᒪᓪᓗᑎᒃ ᐊᐅᓚᑦᑎᓂᖃᖅᑎᑐᓪᓗᒋᑦ ᑕᕝᕗᖓ 
ᐊᓪᓚᖓᔪᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᖏᓐᓄᑦ. 
 
ᐊᑭᓕᖁᔨᔾᔪᑕᐅᔪᒥ ᐊᐅᓪᓚᖅᑎᑦᑎᕕᒋᓚᐅᕋᒃᑭ ᑕᐃᒃᑯᐊ ᐃᒃᐱᒋᔭᐅᓇᑎᒃ ᐅᐃᓐᓇᕋᓂ ᑕᐃᒃᑯᐊ ᐊᓪᓚᖓᔪᐃᑦ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᖏᑦ ᐊᑭᓕᔭᕆᐊᖃᕐᓂᕋᓚᐅᓐᖏᑦᑐᑦ ᐊᒻᒪ ᓱᓕ, ᐃᒪᐃᓕᖓᓚᐅᕐᒪᑕ ᑕᐃᒃᑯᐊ 
ᒐᕙᒪᒃᑯᑦ ᓄᓇᑦᓯᐊᕐᒥ ᑲᒪᓚᐅᕐᒪᑕ 91-ᒥᑦ 93-ᒧᑦ. ᐃᒃᓯᕙᐅᑕᖅ. 
 
ᓄᓇᑦᓯᐊᑉ ᒐᕙᒪᒃᑯᖏᑦ, ᑕᐃᒃᓱᒪᓂᐅᑎᓪᓗᒍ, ᐊᑭᓕᒃᓴᖃᓚᐅᕐᒪᑕ $50 ᑕᐅᓴᓐᓂ. ᑕᐃᒪᓕ ᑕᕝᕙᓂ ᑕᐃᒃᑯᐊ 
ᐃᓱᒪᒋᔭᖏᑦ ᐊᔾᔨᒌᓐᖏᒻᒪᑕ. ᑕᐃᒪᓕ ᑲᖐᓱᑦᑐᒍ ᑕᐃᒃᑯᐊ ᐊᑭᓕᒐᒃᓴᐅᓚᐅᕐᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ 
ᓄᓇᕗᑖᖅᑎᓪᓗᑕ ᐄᐳᕈᓪ 1, 1999, 

ᐱᕕᖃᖅᑎᑕᐅᓚᐅᕐᒪᑕ ᑕᒪᒃᑯᐊ ᓇᓗᓇᕈᔪᒃᑐᑦ ᐊᑭᓕᒃᓴᕆᔭᐅᔪᑦ ᑕᐃᒫᓪᓗ ᐃᓕᖅᑯᓯᖃᓲᖑᓪᓗᑕ ᖁᔭᓈᕐᓯᓂᕐᒧᑦ 
ᐊᑭᓕᖅᑕᐅᓂᐅᓴᓐᖏᑦᑐᓂᒃ ᐊᑭᓕᒃᓴᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ.ᒧ ᖁᔭᓐᓇᒦ, ᑐᑭᓯᒋᐊᖅᑎᒃᑲᕕᓐᖓ. ᐊᐱᖅᑯᑎᒋᔪᒪᔭᕋ: ᓱᓕ ᑖᓐᓇ 
ᐱᑕᖃᖅᐸ? ᓱᓕ ᒐᕙᒪᒃᑯᑦ ᑖᒃᓱᒥᖓ ᐃᓪᓗᒥᒃ ᐊᑐᖅᐸᑦ ᒫᓐᓇᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓐᖏᑦᑐᖓ. ᑕᐃᓐᓇ ᐊᐱᖅᑯᑎᒋᔭᖓ 
ᑭᐅᔭᕆᐊᖃᓛᖅᑕᕋ, ᐃᒃᓯᕙᐅᑕᖅ. ᓴᓇᔪᓕᕆᔨᒃᑯᑦ ᒥᓂᔅᑕᖓᑦ, ᑐᑭᓯᐅᒪᔭᒃᑯᑦ ᑕᐃᒃᑯᐊᖃᐃ ᐃᓪᓗᓕᕆᔨᒃᑯᑦ, 
ᑐᑭᓯᐅᒪᔪᖓ ᐃᓪᓗᓕᕆᔨᒃᑯᑦ ᑕᐃᒃᓱᒥᖓ ᑲᒪᔪᑦ. ᑐᑭᓯᐅᒪᔭᒃᑯᑦ ᐃᓪᓗᓕᕆᕐᔪᐊᑰᓐᖏᑦᑐᑦ ᓴᓇᔪᓕᕆᔨᒃᑯᓪᓗᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨᕋᓛᖑᓪᓗᑕ ᑲᑎᒪᓪᓗᑕ ᐅᖃᐅᔾᔨᓚᐅᖅᑐᒍ ᒥᓂᔅᑕᐅᔪᒥᒃ ᐱᖁᓪᓗᒍ 
ᑕᒪᒃᑯᓂᖓ ᐊᐱᖅᑯᑎᐅᔪᒥᒃ ᑭᐅᔪᓐᓇᕐᓂᐊᖅᑐᓂᒃ. ᑭᓯᐊᓂᓕ ᑕᐃᒃᑯᐊ ᐅᕙᓃᓐᖏᓚᐅᑦ. $458 ᑕᐅᓴᓐ, 562 
ᐊᒥᓱᐊᓘᒻᒪᑕ ᐊᒻᒪ ᖃᐅᔨᒪᔪᖓ ᖃᐅᔨᒪᒐᑦᑕ, ᑕᐃᒃᑯᐊ ᑲᑎᒪᔨᕋᓛᖑᔪᑦ ᖃᐅᔨᒪᔪᑦ ᑕᒪᒃᑯᐊ ᐊᒥᓱᑦ 
ᑕᐃᑲᓐᖔᕐᓯᒪᒻᒪᑕ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ. ᖃᐅᔨᑦᑎᐊᕈᒪᑐᐃᓐᓇᖅᑐᖓ ᓇᓗᓇᐃᕐᓯᒪᓂᐊᕐᒪᑦ ᑕᒪᒃᑯᐊ 
ᐃᓄᐃᑦ ᐊᑭᓖᔪᓐᓇᖏᒐᐃᒐᒥᒃ, ᑭᒡᒐᖅᑐᖅᑎᐅᔪᓪᓘᓐᓃᑦ ᓯᓚᑦᑐᓴᕐᕕᐅᔪᓪᓘᓐᓃᑦ ᐊᑭᓕᔪᒪᓐᖏᑉᐸᑕᓘᓐᓃᑦ, 
ᒐᕙᒪᒃᑯᓐᓂᑦ ᐊᑭᓕᖅᑕᐅᓕᖃᑦᑕᕐᒪᑕ. 
 
ᐊᒥᓱᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ ᐊᒻᒪ ᐃᓄᐃᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᓯᖏᓪᓗ 
ᑎᒥᐅᔪᑦ, ᓴᔅᑳᑦᓯᕗᐊᑦ ᓯᓚᑦᑐᓴᕐᕕᖓ, ᑕᐃᒪᓕ ᖃᐅᔨᒪᖁᔨᑐᐃᓐᓇᖅᑐᖓ ᑕᒪᒃᑯᐊ ᑭᒃᑯᓕᒫᑦ ᖃᐅᔨᒪᖁᓪᓗᒋᑦ 
ᑐᑭᓯᐅᒪᓗᑎᓪᓗ ᑕᒪᒃᑯᐊ ᐊᑭᓕᖅᑕᐅᔪᓐᓇᖏᒐᐃᒻᒪᑕ ᐅᕙᒍᑦ ᐊᑭᓕᓕᖃᑦᑕᕋᑦᑎᒍᑦ ᑕᒪᒃᑯᐊᓗ ᐊᒥᓱᐊᓗᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᖅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᒐᕙᒪᐅᔪᓕᒫᑦ ᐱᔪᓐᓇᕐᓂᕐᒥᒍᑦ 
ᓄᐊᑦᑎᓇᓱᐊᖅᐸᒃᑐᑦ ᐊᑭᓕᒃᓴᕆᔭᐅᔪᓂᒃ, ᑕᒪᒃᑯᐊ ᐊᑭᓕᐅᑕᐅᔭᕆᐊᓕ ᒐᕙᒪᒃᑯᓐᓄᑦ ᐃᓯᕆᐊᓕᓐᓂ. ᑭᓯᐊᓂᓕ 
ᐃᓚᖏᑦ ᐊᔪᕐᓇᓪᓚᕆᑉᐸᒻᒪᑕ. ᐱᑕᖃᕐᒥᒻᒪᑕ ᑕᒪᒃᑯᓂᖓ ᒐᕙᒪᒃᑯᓐᓂᑦ ᖃᓄᐃᓕᔭᐅᒋᐊᕈᓐᓇᖏᑦᑐᓂᒃ, 
ᐆᒃᑑᑎᒋᓗᒍ, ᐃᓚᖏᑦ ᑕᒪᒃᑯᐊ ᑲᑐᑦᔨᖃᑎᒋᖑᓯᒪᔪᑦ ᑲᑐᔾᔨᖃᑎᒋᖑᒍᓐᓃᕐᒪᑕ ᑕᐃᒪᐃᑦᑎᓪᓗᒋᑦ ᑭᓇᒥᒃ 
ᐊᑭᓕᖁᔭᕐᓴᖅᑕᖃᓐᖏᑦᑐᖅ. 
 
ᐃᓚᖏᑦ ᑎᒥᐅᔪᑦ, ᐊᑎᓕᐅᓚᐅᓐᖏᒻᒪᑕ ᐃᑲᔪᖅᑕᐅᓂᕐᒧᑦ ᐊᖏᖃᑎᒌᖑᔪᒥᒃ ᑭᓱᒥᒃᑭᐊᖅ ᐱᔾᔪᑎᖃᖅᑐᓂᒃ 
ᑕᐃᒪᓕ ᑕᐃᒪᓐᓂᖓᓄᑦ ᑕᒪᒃᑯᐊ ᐊᑭᓕᒃᓴᕆᔭᐅᔪᒐᓗᑦ ᐱᔭᐅᔪᓐᓇᓐᖏᓚᑦ. ᑭᓯᐊᓂ 
ᖃᓄᓕᒫᑦᑎᐊᕋᓱᐊᖅᐸᒃᑲᓗᐊᖅᑐᒍ ᐊᑭᓕᖁᔨᓪᓗᑕ ᐊᑭᓕᒃᓴᕆᔭᐅᔪᓂᒃ ᒐᕙᒪᒃᑯᓐᓄᕆᐊᓕᓐᓂ ᑎᒥᖁᑎᖏᓐᓄᓪᓗ 
ᒐᕙᒪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᕆᐅᓇᕋᓗᐊᖅᐳᖅ ᑭᖑᓪᓕᐅᓂᐊᖅᑐᑦ ᒐᕙᒪᒃᑯᑦ 
ᐋᖅᑭᒃᓯᓯᒪᓚᕆᓂᐊᕐᓂᖏᓐᓂᒃ ᐊᑭᓕᔪᓐᓇᐅᑎᓂᒃ ᐅᑕᖅᑭᔭᕆᐊᖃᖃᑦᑕᓂᐊᖏᒻᒪᑕ ᐊᕐᕌᒍᓂ 6-ᓂᒃ, ᐅᑭᐅᑦ 
ᖁᓕᑦ ᐊᓂᒍᖅᐸᑕ ᐊᑭᓕᕋᓱᓕᑕᐃᓐᓇᕐᓗᑎᒍᑦ. ᖃᐅᔨᒪᔪᖓ ᐱᓕᕆᕕᐅᔪᖅ ᐊᒃᓱᕈᕋᓱᐊᖅᐸᒃᑐᑦ ᑕᖅᑭᑕᒫᑦ 
ᐊᑭᓕᖁᔨᓪᓗᑎᒃ, ᑭᓯᐊᓂᓕ ᑭᓱᒥᒃᑭᐊᖅ ᐋᖅᑭᒃᓯᓯᒪᔪᖃᖅᑐᓴᐅᒻᒥᔪᖅ ᑕᐃᒪᖃᐃ ᒐᕙᒪᒃᑯᑦ ᓯᕗᓕᖅᑎᖓ 
ᒥᓂᔅᑕᐅᔪᕐᓘᓐᓃᑦ ᓇᓗᓇᐃᕐᓯᒋᐊᕈᓐᓇᖅᐳᖅ ᖃᓄᐃᑦᑐᓂ ᒫᓐᓇᐅᔪᖅ ᐋᖅᑭᒃᓯᓯᒪᒻᒪᖔᑕ ᑕᒪᒃᑯᐊ 
ᐊᑭᓕᕆᐊᖃᖃᑦᑕᕐᓂᐊᖏᓐᓇᑦᑎᒍᑦ ᐅᑭᐅᑦ ᖁᓕᑦ ᐊᓂᒍᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎᐅᔪᖅ ᐊᒻᒪ 
ᒪᓕᒐᓕᐅᖅᑎᓕᒫᖑᔪᑦ ᑕᒪᒃᑯᐊ ᐃᓕᖅᑯᓯᐅᖃᑦᑕᕐᓂᐊᖅᑐᑦ ᐋᖅᑭᒃᓯᒪᓕᖅᑐᑦ ᐊᑐᓕᖅᑎᑕᐅᒋᐊᕐᓂᐊᖅᑐᑎᓪᓗ 
ᑕᒪᓐᓇ ᑕᐃᒪᓐᓇᑎᒋ ᑕᐃᒪᐃᒃᑲᓐᓂᖃᑦᑕᕐᓂᐊᖏᒻᒪᑦ. 
 
ᑕᒪᓐᓇ ᐅᖃᓚᐅᖅᑐᒍ, ᐃᒪᐃᑦᑐᖃᖅᐸᒻᒥᒻᒪᑦ, ᐅᖃᖅᑲᐅᒻᒥᒐᒪ, ᒐᕙᒪᒃᑯᓐᓂᑦ ᐊᐅᓚᑕᒃᓴᐅᖏᑦᑐᒥᒃ. 
ᕿᒥᕈᔭᐅᖃᑦᑕᕐᓯᒪᔪᑦ ᑕᒪᒃᑯᐊ ᒐᕙᒪᒃᑯᓐᓄᑦ ᐃᓯᕆᐊᖃᖅᑐᑦ, ᐆᑦᑐᑎᒋᓗᒍ, ᓯᓚᑦᑐᓴᕐᕕᒃᑯᑦ 
ᐊᑐᖅᑲᑦᑕᕐᓂᐊᖅᑕᒥᓐᓂᒃ ᐋᖅᑭᒃᓯᓯᒪᓕᖅᑐᑦ ᐊᑐᖅᑐᓂᒃ ᓄᑖᒥ ᑮᓇᐅᔭᓕᕆᔨᐅᔪᓂᒃ ᐅᑭᐊᒃᓵᖅ ᐱᒋᐊᓚᐅᖅᑐᒥᒃ. 
ᐅᔾᔨᕐᓱᖃᑦᑕᖅᑐᑦ ᐊᑭᓕᕆᐊᓕᒻᒥᓂᒃ ᐊᒻᒪ ᖃᐅᔨᔭᐅᒋᐊᒃᑲᓂᖅᐸᑦᑐᑎᒃ ᑕᐃᒃᑯᐊ ᐱᑐᖃᐅᓂᕐᓴᐅᔪᑦ ᐅᓪᓗᐃᑦ 30. 
 
ᑕᒪᒃᑯᐊ ᐋᖅᑮᔾᔪᑕᐅᑲᓐᓂᕐᓯᒪᓕᖅᑐᑦ ᑕᐃᒪᖓᑦ ᐊᑐᖅᑕᐅᒋᐊᓕᓚᐅᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᓱᓕᒃᑲᓐᓂᖅ? ᐊᐱᖅᑯᑏᑦ? ᐊᐱᖅᑯᑎᒃᓴᖅᑕᖃᕈᓐᓃᖅᐸᑦ. ᒪᓕᒐᒃᓴᖅ 
53.ᖁᔭᓐᓈᖅᑕᐅᓂᖏᑦ ᐱᖁᑎᒋᔭᐅᔪᑦ ᐊᑭᓕᒃᓴᑐᖃᐅᔪᑦᓄᑦ ᒪᓕᒐᖅ 2003/2004. ᐃᓚᖓ 1. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᕈᑎᖃᖅᐸᑦ ᒪᓕᒐᒃᓴᖅ 53 ᐊᑕᖏᖅᑐᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐸᑦ ᑕᐃᓐᓇ ᒪᓕᒐᒃᓴᖅ 53 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᓯᒻᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᓗᑕ ᒪᓕᒐᒃᓴᖅ 54. ᒥᓂᔅᑕᐅᔪᖅ ᐅᖃᐅᓯᕐᖓᐅᑎᖃᖅᐸ? ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᐊᓂ ᓵᓐᓂ ᐱᑕᖃᖅᑐᖓ, ᑭᓯᐊᓂᓕ 
ᐊᑦᑐᐊᓂᖃᓐᖏᑦᑐᖅ ᑮᓇᐅᔭᓕᕆᓂᕐᒧᑦ. ᑕᐃᒃᑯᖓᓚᐅᓐᖏᓂᕐᓂ, ᐃᒃᓯᕙᐅᑕᖅ. ᐃᓕᑕᕐᓯᔪᒪᔪᖓ ᖁᔭᒋᓗᒋᓪᓗ ᒥᔅ  

ᐅᕈᔅ, ᕚᑎ, ᐊᕿᐊᕈᖅ ᐊᒻᒪ ᐋᑲᐃᑦ ᐅᓪᓗᒥᐅᔪᖅ ᐊᐱᖅᓱᖅᑕᐅᖃᑎᒋᓂᐊᖅᑕᒃᑲ ᐊᒻᒪ ᐊᓯᖏᑦ ᑕᒪᒃᓱᒧᖓᒃᑕᐅᖅ 
ᐊᐱᖅᓱᖅᑕᐅᖃᑦᑕᕐᓯᒪᒻᒥᔪᑦ. 
 
ᐱᒋᐊᕈᓐᓇᕐᓯᕕᑕ? ᒪᒥᐊᓇᖅ, ᐃᒃᓯᕙᐅᑕ. ᐅᖃᒃᑲᓐᓂᑐᐃᓐᓇᕐᓗᒋᑦ, ᐅᖃᕈᒪᔪᖓ ᑕᐃᒃᑯᐊ ᐅᖃᐅᓯᒃᓴᒃᑲ 
ᒪᓕᒐᒃᓴᖅ 54-ᒧᑦ ᐊᓯᐊᓃᒻᒪᑕ ᓵᓐᓂ ᑕᐃᒃᑯᓐᖓᕐᓂᐊᓕᕋᓗᐊᖅᑐᖓ ᒫᓐᓇᑯᓗᒃ. ᖁᔭᓐᓇᒦᕈᒪᔭᒃᑲ 
ᐃᓕᓴᕆᓗᒋᓪᓗ ᒥᔅ ᐅᕈᔅ, ᕚᑎ, ᐊᕿᐊᕈᖅ ᐅᓪᓗᒥ ᐅᕙᓃᖃᑎᒋᖅᑲᐅᔭᒃᑲ ᑮᓇᐅᔭᓕᕆᔨᒃᑯᓐᓂᑦ. 
 
ᐅᑭᐅᓂᒃ ᐊᒥᓱᑲᓪᓚᐅᔪᓂᒃ ᑕᐃᒪᓐᖓᑦ ᐃᒃᓯᕙᖃᑦᑕᓕᓚᐅᕋᒪ ᐅᕙᓂ ᑮᓇᐅᔭᓕᕆᓂᕐᒧᖓᔪᓂᒃ, ᕚᑎ, ᓯᑏᕝ, ᕕᒃᑐ 
ᑐᑐ, ᒥᒡᑕ ᕌᔾᔪ ᐳᓵᑦ, ᒥᒡᑕ ᑎᓐᖑ, ᐊᓯᒋᓯᒪᔭᖏᓐᓂᒃ ᑭᑭᑦᑎᔪᒃᓴᐅᒐᓗᐊᖅᑐᖓ, ᑭᓯᐊᓂᓕ ᖁᔭᓐᓇᒦᖅᑕᐃᓇᒃᑲ 
ᐃᑲᔪᖅᑐᐃᖃᑦᑕᕐᓂᖏᓐᓄᑦ ᐅᕙᓐᓂᒃ ᐊᒻᒪ ᐅᑕᖅᑭᑦᑎᐊᕈᓐᓇᕐᓂᖏᑦ ᑐᑭᓯᐊᓂᖏᑦ ᒪᓕᒐᓕᐅᖅᑎᐅᖃᑎᒃᑲ. 
ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᖓ ᐊᓯᐊᓄᑦ ᓵᖓᓄᕐᓂᐊᓕᖅᐳᖓ ᑲᒪᒋᓂᐊᕐᓗᒍ ᒪᓕᒐᒃᓴᖅ 54. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᒡᒐᖅᑐᕐᓗᖓ ᒥᓂᔅᑕᖓᓐᓂᑦ ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒋᑦᑐᓕᕆᔨᒃᑯᓪᓗ, ᐃᒃᓯᕙᐅᑕᖅ, ᐊᑐᓕᖅᑎᑕᐅᓐᖏᑉᐸᑦ ᒪᓕᒐᒃᓴᖅ 20, ᒪᓕᒐᖅ ᐋᖅᑭᒋᐊᕆᓂᕐᒧᑦ 
ᑐᑭᓯᒋᐊᕈᓐᓇᕐᓂᒧᑦ ᐊᒻᒪᓗ ᓴᐳᑎᔭᐅᓯᒪᓂᖏᑦ ᑕᑯᔭᐅᔭᕆᐊᖃᓐᖏᑦᑐᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ ᐊᒻᒪᓗ 
ᐊᔾᔨᐸᓗᖏᑦ ᒪᓕᒐᐅᔪᑦ, ᓴᖅᑮᕗᖅ ᑕᒪᓐᓇ ᑭᖑᕙᕆᐊᖅᑕᐅᔭᕆᐊᖃᕐᓂᖓᓂᒃ ᐊᑐᓕᕐᕕᒃᓴᖓᑕ ᐅᕙᓂ ᑏᓯᒻᐱᕆ 
31, 2003 ᐃᓚᕈᓯᖓᓂᒃ 4(2) ᑕᕝᕙᓂ ᑐᑭᓯᒋᐊᕈᓐᓇᕐᓂᒧᑦ ᐊᒻᒪᓗ ᓴᐳᑎᔭᐅᓯᒪᓂᖏᑦ 
ᑕᑯᔭᐅᔭᕆᐊᖃᓐᖏᑦᑐᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᒥ. 
 
ᒪᓕᓪᓗᒍ ᐃᓚᖓ 4(2) ᐃᒪᓕᑎᑦᑎᒐᔭᖅᐳᖅ ᑐᑭᓯᒋᐊᕈᓐᓇᕐᓂᒧᑦ ᐊᒻᒪᓗ ᓴᐳᑎᔭᐅᓯᒪᓂᖏᑦ 
ᑕᑯᔭᐅᔭᕆᐊᖃᓐᖏᑦᑐᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ ᓴᓐᖏᓂᖃᕐᓂᖅᐸᐅᒐᔭᖅᐳᖅ ᐊᓯᖏᓐᓂᒃ ᒪᓕᒐᐅᔪᓂᒃ 
ᐊᔾᔨᒌᓐᖏᑦᑐᖃᖅᐸᑦ ᐊᑲᐅᓐᖏᓕᐅᕈᑎᑕᖃᖅᐸᑦ, ᑭᓯᐊᓂᓕ ᑕᐃᓐᓇ ᒪᓕᒐᐅᔪᖅ ᓇᓗᓇᐃᕐᓯᓯᒪᓪᓚᕆᒃᐸᑦ 
ᓴᓐᖏᓂᕐᓴᐅᓂᖃᕈᓐᓇᕐᓗᓂ ᑐᑭᓯᒋᐊᕈᓐᓇᕐᓂᒧᑦ ᐊᒻᒪᓗ ᓴᐳᑎᔭᐅᓯᒪᓂᖏᑦ ᑕᑯᔭᐅᔭᕆᐊᖃᓐᖏᑦᑐᓄᑦ 
ᑭᒃᑯᑐᐃᓐᓇᕐᓄᑦ ᒪᓕᒐᕐᒥᒃ. 
 
ᐃᒃᓯᕙᐅᑕᖅ, ᒪᓕᒐᒃᓴᖅ 54, ᐅᓪᓗᒥᐅᔪᖅ ᐱᓯᒪᔭᕗᑦ, ᑭᖑᕙᕆᐊᖅᑎᑦᑎᕗᖅ ᐊᑐᓕᕐᓂᖓᓂᒃ ᐃᓚᖓ 4(2) 
ᐊᒻᒪᓗ ᓯᕗᓪᓕᐅᔾᔭᐅᔪᓐᓇᖅᑎᑦᑎᖏᓪᓗᓂ ᑐᑭᓯᒋᐊᕈᓐᓇᕐᓂᒧᑦ ᐊᒻᒪᓗ ᓴᐳᑎᔭᐅᓯᒪᓂᖏᑦ 
ᑕᑯᔭᐅᔭᕆᐊᖃᓐᖏᑦᑐᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᑎᔨᒍᑦ): ᑲᑎᒪᔨᕋᓛᖑᔪᑦ, ᐃᒃᑲᕐᕆᐊᓗᒃ, ᐅᖃᐅᓯᕐᖓᐅᑎᖃᖅᐸ ᒪᑐᐃᕐᓯᓂᕐᒧᑦ? 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕ, ᑲᑎᒪᔨᕋᓛᖑᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᐱᔨᑦᓯᕈᑎᓄᓪᓗ ᕿᒥᕐᕈᔪᓐᓇᕐᓯᓚᐅᖅᑐᑦ ᒪᓕᒐᒃᓴᕐᒥ 54. ᒪᓕᒐᖅ ᐋᖅᑭᒋᐊᕆᓂᕐᒧᑦ ᑐᑭᓯᒋᐊᕈᓐᓇᕐᓂᒧᑦ ᐊᒻᒪᓗ 
ᓴᐳᑎᔭᐅᓯᒪᓂᖏᑦ ᑕᑯᔭᐅᔭᕆᐊᖃᓐᖏᑦᑐᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᕐᒥ ᐊᓯᔾᔨᕐᓂᖓᓄᑦ ᒪᓕᒋᐊᖃᖅᑕᖓᓄᑦ.  
 
ᐃᒃᓯᕙᐅᑕᖅ, ᐊᖏᖅᑕᐅᔭᕆᐊᖃᕐᓂᖓ ᐅᒪ ᒪᓕᒐᒃᓴᐅᑉ ᑲᒪᑦᑎᐊᕐᓂᐅᕗᖅ. ᑭᖑᓪᓕᕐᒥᒃ ᒪᓕᒐᓕᐅᖅᑎᐅᔪᒫᖅᑐᑦ 
ᐃᓱᒪᒃᓴᕐᓯᐅᕈᓐᓇᕐᓯᓛᕐᒪᑕ ᒪᓕᒐᒃᓴᐅᔪᓂᒃ ᑕᒪᒃᑯᐊ ᑲᒪᒋᔭᐅᑦᑎᐊᕐᓗᑎᒃ ᐃᓗᐊᓃᑦᑐᑦ ᒪᓕᒐᐅᔪᑉ. 
 
ᐃᒃᓯᕙᐅᑕᖅ, ᑕᒪᔾᔭ ᐅᖃᐅᓯᒃᓴᑐᐊᒃᑲ. ᑲᑎᒪᔨᕋᓛᖑᔪᑦ ᐊᖏᖁᔨᒐᓗᐊᖅᐳ ᐃᓗᓕᖏᓐᓂᒃ ᒪᓕᒐᒃᓴᖅ 54 
ᒪᓕᒐᓕᐅᖅᑎᓕᒫᓄᑦ. ᐊᑐᓂᑦ ᒪᓕᒐᓕᐅᖅᑎᐅᔪᑦ ᐅᖃᐅᓯᒃᓴᒥᓂᒃ ᓴᖅᑮᔪᓐᓇᕐᓂᐊᕐᒥᔪᑦ ᐊᐱᖅᑯᑎᒥᓂᓪᓗ 
ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᑕᐃᒃᑯᐊ ᐅᑎᕈᓐᓇᕈᕕᑦ ᐊᐱᖅᓱᖅᑕᐅᕕᒻᒧᑦ 
ᑕᒫᓂᓪᓗᑎᓪᓗᓐᓂᑦ ᐱᔪᓐᓇᖅᐱᐅᒃ. ᐄ, ᑲᔪᓯᒋ. ᑲᑎᒪᔨᕋᓛᖑᔪᑦ ᐊᖏᖅᐸ ᑲᔪᓯᓂᐊᕋᑦᑕ ᒪᓕᒐᒃᓴᖅ 54? 
ᒪᓕᒐᒃᓴᖅ 54, ᒪᓕᒐᖅ ᐋᖅᑭᒋᐊᕆᓂᕐᒧᑦ ᑐᑭᓯᒋᐊᕈᓐᓇᕐᓂᒧᑦ ᐊᒻᒪᓗ ᓴᐳᑎᔭᐅᓯᒪᓂᖏᑦ 
ᑕᑯᔭᐅᔭᕆᐊᖃᓐᖏᑦᑐᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᕐᒥᒃ, ᓯᕗᓪᓕᐅᔾᔭᐅᓂᖓ ᐊᓯᑦᔨᖅᑐᖅ. ᐃᓚᖓ 1, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐸᑦ ᒪᓕᒐᒃᓴᖅ 54 ᐊᑕᖏᕐᓗᒍ ᐱᖓᔪᐊᓂᓗ 
ᐅᖃᓕᒫᖅᑕᐅᔪᓐᓇᓯᓪᓗᓂ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᖃᓄᐃᑦᑐᒪᕙ? ᐱᒋᐊᖅᑎᑦᑎᔪᖃᕐᒪᑦ ᓄᖅᑲᕆᐊᕈᒪᓕᖅᑐᑎᒃ. 
ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐ. ᑲᔪᓯᔪᖅ. ᐅᖃᖅᑎ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᑐᒃᓯᕋᖅᑐᖃᖅᑲᐅᒐᓗᐊᕐᖓ ᐅᖓᕙᕆᐊᕈᒪᓪᓗᒍ ᐊᐱᖅᓱᕐᓇᐅᔪᖅ ᑭᓯᐊᓂ 
ᑕᒪᓐᓇ ᕿᐱᓗᒃᑕᐅᖃᐅᒻᒪᑦ. ᑕᐃᒪᓕ ᑲᔪᓯᓂᐊᖅᐳᒍ ᑲᑎᒪᔾᔪᑎᒃᓴ 20. ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ 
ᐃᖅᑭᑦᑐᖅ. ᐃᒃᓯᕙᐅᑕᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᐃᖅᑭᑦᑐᖅ) (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᑭᖑᓪᓕᖅᐸᐅᒻᒪᑦ. ᐅᖃᖅᑎ, 
ᑲᑎᒪᔨᕋᓛᖁᑎᑎᑦ ᐃᓱᒪᒃᓴᓯᐅᕐᓯᒪᔪᑦ ᒪᓕᒐᒃᓴᖅ 50, ᒪᓕᒐᒃᓴᖅ 51, ᒪᓕᒐᒃᓴᖅ 52, ᒪᓕᒐᒃᓴᖅ 53, ᒪᓕᒐᒃᓴᖅ 
54, ᐊᒻᒪ ᐅᓂᒃᑲᕈᒪᕗᒍ ᑕᐃᒃᑯᐊ ᒪᓕᒐᒃᓴᐃᑦ ᒪᓕᒐᒃᓴᖅ 50, ᒪᓕᒐᒃᓴᖅ 51, ᒪᓕᒐᒃᓴᖅ 52, ᒪᓕᒐᒃᓴᖅ 53 
ᐊᒻᒪ ᒪᓕᒐᒃᓴᖅ 54 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓯᔪᑦ. ᐊᒻᒪ ᐅᖃᖅᑎ, ᐱᒋᐊᖅᑎᑦᑎᕗᒍ ᑕᐃᒃᑯᐊ ᐅᓂᒃᑳᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐃᖅᑭᑦᑐᖅ. ᐱᒋᐊᖅᑎᑦᑎᔪᖃᕐᒪᑦ. ᐊᐃᒃᐱᖅᑕᐅᕙ ᐱᒋᐊᖅᑎᑕᐅᔪᖅ? ᐊᐃᒃᐲᔪᖃᖅᐸ, 
ᑭᖑᓪᓕᖅᐹᖑᓕᖅᑐᒥᒃ, ᐊᐃᒃᐲᔪᖃᖅᐸ? ᐃᖕ ᐊᐃᒃᐱᕐᓂᐊᖅᑕᖓ ᐱᒋᐊᖅᑎᑕᐅᔪᖅ. ᐱᒋᐊᖅᑎᑕᐅᔪᖅ ᓇᒻᒪᒃᑐᖅ. 
ᓂᕈᐊᕈᒪᔪᖃᓕᕐᒪᑦ, ᓇᒻᒪᒃᓴᖅᑐᑦ, ᓇᒻᒪᒃᓴᓐᖏᑦᑐ, ᐱᒋᐊᖅᑎᑕᐅᔪᖅ ᑲᔪᓯᔪᖅ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐊᖓᔪᖅᑳ ᐃᖕ. 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 50 - ᐊᑐᖅᑕᐅᑲᐃᓐᓇᕐᓂᐊᖅᑐ ᑮᓇᐅᔭᑦ ᒪᓕᒐᖓᑦ ᐄᐳᕈᓪ 1-ᒥ ᔫᓂ 30, 2004 - ᐱᖓᔪᐊᓂ 

ᐅᖃᓕᒫᖅᑕᐅᓂᖓ 
 
ᒪᓕᒐᒃᓴᖅ 51 - ᐃᓚᒋᐊᕈᑎᑦ ᑮᓇᐅᔭᐃᑦ ᐊᑭᑐᔫᑎᓄᑦ ᒪᓕᒐᖅ ᓈᓴᐅᑎᓕᒃ 3 2003/2004 - ᐱᖓᔪᐊᓂ 

ᐅᖃᓕᒫᖅᑕᐅᓂᖓ 
 

ᒪᓕᒐᒃᓴᖅ 52 - ᐃᓚᒋᐊᕈᑎᑦ ᑮᓇᐅᔭᐃᑦ ᐊᐅᓚᔾᔪᑎᓄᑦ ᒪᑭᒪᓂᕐᒧᑦ ᒪᓕᒐᖅ ᓈᓴᐅᑎᓕᒃ 2 2003/2004 
- ᐱᖓᔪᐊᓂ ᐅᖃᓕᒫᖅᑕᐅᓂᖓ 

 

ᒪᓕᒐᒃᓴᖅ 53 - ᖁᔭᓈᖅᑕᐅᓂᖏᑦ ᐱᖁᑎᒋᔭᐅᔪᑦ ᐊᑭᓕᒃᓴᑐᖃᐅᔪᑦ ᒪᓕᒐᖅ 2 2003/2004 - 
ᐱᖓᔪᐊᓂ ᐅᖃᓕᒫᖅᑕᐅᓂᖓ 

 

ᒪᓕᒐᒃᓴᖅ 54 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᑐᑭᓯᒋᐊᕈᓐᓇᕐᓂᒧᑦ ᐊᒻᒪᓗ ᓴᐳᑎᔭᐅᓯᒪᓂᖏᑦ 
ᑕᑯᔭᐅᔭᕆᐊᖃᓐᖏᑦᑐᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᕐᒥ - ᐱᖓᔪᐊᓂ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐱᒋᐊᖅᑎᑦᑎᕗᖓ ᐊᐃᒃᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ ᒪᓕᒐᒃᓴᖅ 50, ᐊᑐᖅᑕᐅᑲᐃᓐᓇᕐᓂᐊᖅᑐ ᑮᓇᐅᔭᑦ ᒪᓕᒐᖓᑦ ᐄᐳᕈᓪ 1-
ᒥ ᔫᓂ 30, 2004, ᒪᓕᒐᒃᓴᖅ 51, ᐃᓚᒋᐊᕈᑎᑦ ᑮᓇᐅᔭᐃᑦ ᐊᑭᑐᔫᑎᓄᑦ ᒪᓕᒐᖅ ᓈᓴᐅᑎᓕᒃ 3 2003/2004,  
ᒪᓕᒐᒃᓴᖅ 52, ᐃᓚᒋᐊᕈᑎᑦ ᑮᓇᐅᔭᐃᑦ ᐊᐅᓚᔾᔪᑎᓄᑦ ᒪᑭᒪᓂᕐᒧᑦ ᒪᓕᒐᖅ ᓈᓴᐅᑎᓕᒃ 2 2003/2004, 
ᒪᓕᒐᒃᓴᖅ 53, ᖁᔭᓈᖅᑕᐅᓂᖏᑦ ᐱᖁᑎᒋᔭᐅᔪᑦ ᐊᑭᓕᒃᓴᑐᖃᐅᔪᑦ ᒪᓕᒐᖅ 2 2003/2004 ᐊᒻᒪ ᒪᓕᒐᒃᓴᖅ 54 
- ᒪᓕᒐᖅ ᐋᖅᑭᒋᐊᕆᓂᕐᒧᑦ ᑐᑭᓯᒋᐊᕈᓐᓇᕐᓂᒧᑦ ᐊᒻᒪᓗ ᓴᐳᑎᔭᐅᓯᒪᓂᖏᑦ ᑕᑯᔭᐅᔭᕆᐊᖃᓐᖏᑦᑐᓄᑦ 
ᑭᒃᑯᑐᐃᓐᓇᕐᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒋ ᐱᖓᔪᐊᓂ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ, ᐃᖕ. ᐱᒋᐊᖅᑎᑕᐅᔪᖅ ᓈᒻᒪᒃᑐᖅ, ᓈᒻᒪᒃᓴᖅᑐᑦ, ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ, 
ᐱᒋᐊᖅᑎᑕᐅᔪᖅ ᑲᔪᓯᔪᖅ ᒪᓕᒐᒃᓴᐃᓪᓗ ᐱᖓᔪᐊᓂ ᐅᖃᓕᒫᖅᑕᐅᕗᑦ. ᖁᔭᓐᓇᒦᒃ ᐃᖕ. ᑯᐊᒃ, ᐊᐃᔪᓐᓇᖅᐱᐅᒃ 
ᑲᒥᓯᓇᐅᑉ ᑐᖏᓕᖓ ᓄᓇᕗᒻᒧᑦ ᐃᓯᕐᓂᐊᕐᒪᑦ ᒪᓕᒐᓕᐅᕐᕕᒻᒧᑦ ᐊᖏᕐᓗᓂ ᐅᑯᓄᖓ ᒪᓕᒐᒃᓴᓄᑦ. 
 

ᐊᖏᖅᑕᐅᓂᖏᑦ 
 

ᒪᓕᒐᒃᓴᖅ 35 - ᐆᒪᔪᓕᕆᓂᕐᒧᑦ ᒪᓕᒐᖅ- ᐊᖏᖅᑕᐅᓂᖓ 
 

ᒪᓕᒐᒃᓴᖅ 49 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᐊᒃᑕᓇᖅᑕᐃᓕᒪᓂᕐᒧᑦ ᒪᓕᒐᖅ - ᐊᖏᖅᑕᐅᓂᖓ 
 

ᒪᓕᒐᒃᓴᖅ 50 - ᐊᑐᖅᑕᐅᑲᐃᓐᓇᕐᓂᐊᖅᑐ ᑮᓇᐅᔭᑦ ᒪᓕᒐᖓᑦ ᐄᐳᕈᓪ 1-ᒥ ᔫᓂ 30, 2004 - 
ᐊᖏᖅᑕᐅᓂᖓ 

 

ᒪᓕᒐᒃᓴᖅ 51 - ᐃᓚᒋᐊᕈᑎᑦ ᑮᓇᐅᔭᐃᑦ ᐊᑭᑐᔫᑎᓄᑦ ᒪᓕᒐᖅ ᓈᓴᐅᑎᓕᒃ 3 2003/2004 - 
ᐊᖏᖅᑕᐅᓂᖓ 

 

ᒪᓕᒐᒃᓴᖅ 52 - ᐃᓚᒋᐊᕈᑎᑦ ᑮᓇᐅᔭᐃᑦ ᐊᐅᓚᔾᔪᑎᓄᑦ ᒪᑭᒪᓂᕐᒧᑦ ᒪᓕᒐᖅ ᓈᓴᐅᑎᓕᒃ 2 2003/2004 
- ᐊᖏᖅᑕᐅᓂᖓ 

 

ᒪᓕᒐᒃᓴᖅ 53 - ᖁᔭᓈᖅᑕᐅᓂᖏᑦ ᐱᖁᑎᒋᔭᐅᔪᑦ ᐊᑭᓕᒃᓴᑐᖃᐅᔪᑦ ᒪᓕᒐᖅ 2 2003/2004 - 
ᐊᖏᖅᑕᐅᓂᖓ 

ᒪᓕᒐᒃᓴᖅ 54 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᑐᑭᓯᒋᐊᕈᓐᓇᕐᓂᒧᑦ ᐊᒻᒪᓗ ᓴᐳᑎᔭᐅᓯᒪᓂᖏᑦ 
ᑕᑯᔭᐅᔭᕆᐊᖃᓐᖏᑦᑐᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ - ᐊᖏᖅᑕᐅᓂᖓ 

 

ᑲᒥᓯᓇᐅᑉ ᑐᖏᓕᖓ (ᓖᓇ ᒥᑦᑐᒃ): ᐅᖃᖅᑎ, ᓯᕗᓕᖅᑎᐅᑉ ᑐᖏᓕᖓ, ᒪᓕᒐᓕᐅᖅᑏᑦ, ᖃᐃᖁᔭᐅᓯᒪᔪᑦ ᐊᒻᒪ 
ᐃᓐᓇᒻᒪᕆᒋᔭᐳᔪᑦ. 
 

ᑕᐃᒪ ᐅᑎᖅᐸᓪᓕᐊᓂᐊᓕᖅᑎᓪᓗᓯ ᓄᓇᑦᓯᓐᓄᑦ ᖁᕕᐊᓱᕝᕕᐅᓛᓕᕐᒪᑦ, ᒫᓐᓇᐅᔪᖅ ᐅᐱᒋᔪᒪᕙᑦᓯ 
ᒪᓕᒐᓕᐅᖅᑎᐅᓪᓗᓯ ᐱᓕᕆᐊᕆᓯᒪᔭᒃᓯᓐᓂᒃ ᑕᐃᒪᓐᖓ ᐄᐳᕈᓪ 1, 1999. 
 
ᑲᒥᓯᓇᒧᑦ ᑐᖏᓕᕆᔭᐅᓪᓗᖓ ᓄᓇᕗᒻᒥ, ᖁᕕᐊᓱᒃᐳᖓ ᐊᖏᕆᐊᒃᓴᖅ ᐅᑯᓄᖓ ᒪᓕᒐᒃᓴᐅᔪᓄᑦ:  
 
ᒪᓕᒐᒃᓴᖅ 35 - ᐆᒪᔪᓕᕆᓂᕐᒧᑦ ᒪᓕᒐᖅ 
 
ᒪᓕᒐᒃᓴᖅ 49 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᐊᒃᑕᓇᖅᑕᐃᓕᒪᓂᕐᒧᑦ ᒪᓕᒐᖅ  
 
ᒪᓕᒐᒃᓴᖅ 50 - ᐊᑐᖅᑕᐅᑲᐃᓐᓇᕐᓂᐊᖅᑐ ᑮᓇᐅᔭᑦ ᒪᓕᒐᖓᑦ ᐄᐳᕈᓪ 1-ᒥ ᔫᓂ 30, 2004  
 
ᒪᓕᒐᒃᓴᖅ 51 - ᐃᓚᒋᐊᕈᑎᑦ ᑮᓇᐅᔭᐃᑦ ᐊᑭᑐᔫᑎᓄᑦ ᒪᓕᒐᖅ ᓈᓴᐅᑎᓕᒃ 3 2003/2004  
 
ᒪᓕᒐᒃᓴᖅ 52 - ᐃᓚᒋᐊᕈᑎᑦ ᑮᓇᐅᔭᐃᑦ ᐊᐅᓚᔾᔪᑎᓄᑦ ᒪᑭᒪᓂᕐᒧᑦ ᒪᓕᒐᖅ ᓈᓴᐅᑎᓕᒃ 2 2003/2004  
 
ᒪᓕᒐᒃᓴᖅ 53 - ᖁᔭᓈᖅᑕᐅᓂᖏᑦ ᐱᖁᑎᒋᔭᐅᔪᑦ ᐊᑭᓕᒃᓴᑐᖃᐅᔪᑦ ᒪᓕᒐᖅ 2 2003/2004  
 
ᒪᓕᒐᒃᓴᖅ 54 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᑐᑭᓯᒋᐊᕈᓐᓇᕐᓂᒧᑦ ᐊᒻᒪᓗ ᓴᐳᑎᔭᐅᓯᒪᓂᖏᑦ 
ᑕᑯᔭᐅᔭᕆᐊᖃᓐᖏᑦᑐᓄᑦ ᑭᒃᑯᑐᐃᓐᓇᕐᓄᑦ ᒪᓕᒐᖅ (ᑐᓐᖓᕕᒋᔭᐅᓂᖓ ᐊᓯᔾᔨᖅᑐᖅ) 
 
ᐅᖃᐅᔾᔨᔪᒪᓪᓗᖓᓗ ᒪᓕᒐᓕᐅᖅᑎᓂᒃ ᑕᐃᓐᓇ ᑲᒥᓯᓇᐅᔪᖅ ᑎᓕᐅᖅᑕᐅᓯᒪᒻᒪᑦ ᐊᐅᓚᑦᓯᔨᒃᑯᑦ ᑲᑎᒪᔨᖏᓐᓂᑦ, 
ᒪᓕᑦᑐᖅ ᒪᓕᒃᑕᐅᔭᕆᐊᓕᒻᒥᒃ 17, ᓄᓇᕗᑦ ᒪᓕᒐᖓᓂ, ᓂᕈᐊᕐᓂᖃᓛᕐᒪ ᕕᕝᕗᐊᕆ 16, 2004. 
 
>>ᐸᑦᑕᑐᖅᑐᑦ 
 
ᓯᕗᓪᓕᖅᐹᖓᓐᓂ ᒪᓕᒐᓕᐅᖅᑎᐅᓂᕆᔭᓯ ᐃᓱᓕᓛᖅᑐᖅ ᑕᓪᓕᒥᕐᒥ, ᔮᓐᓄᐊᕆ 9, 2004. ᓇᓗᓇᐃᕐᓯᓂᐅᔪᖅ 
ᓂᕈᐊᕐᓂᕐᒧᑦ ᓴᖅᑭᑕᐅᓛᖅᑐᖅ ᔮᓐᓄᐊᕆ 12, 2004 ᐊᒻᒪ ᓂᕈᐊᒐᒃᓴᓕᐅᕈᓇᕐᓯᓂᐅᔪᑦ ᓴᖅᑭᓪᓗᑎᒃ ᑕᕝᕙᓂ. 
 
ᐃᓱᓕᑦᑎᔪᓄᑦ ᒪᓕᒐᓕᐅᖅᑎᓄᑦ ᒪᓕᒃᑕᐅᔭᕆᐊᖃᖅᑐᑦ ᓴᖅᑭᑕᐅᓯᒪᔪᑦ ᐅᖃᖅᑎᒧᑦ ᒪᓕᒐᓕᐅᕐᕕᒻᒥ 
 
ᑲᒥᓯᓇᐅᑉ ᑐᖏᓕᕆᓪᓗᓂᖓ, ᑕᐃᒪᓕ ᓄᖅᑲᖅᑎᑉᐸᕋ 6-ᖓᓂ ᑲᑎᒪᓂᐅᔪᖅ ᓯᕗᓪᓕᖅᐸᐅᔪᓄᑦ 
ᒪᓕᒐᓕᐅᖅᑎᓄᑦ. 
 
ᑕᐃᒪᓕ ᒪᓕᒐᓕᐅᖅᑎᓕᒪᑦ, ᐃᖅᑲᓇᐃᔭᖅᑎᖏᑦ, ᐃᓚᒋᔭᖏᓪᓗ ᓄᓇᓖᓪᓗ ᖃᓄᐃᖏᑦᑎᐊᖅᑐᒥᒃ 
ᖁᕕᐊᓇᑦᑎᐊᖅᑐᒥᒃ ᖁᕕᐊᓱᕝᕕᓯᐅᖁᕙᒃᑲ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ, ᐃᓱᓕᒃᑲᑦᑕ ᑭᖑᓪᓕᖅᐹᖓᓐᓄᑦ ᐃᑲᕐᕋᒧᑦ, ᑭᖑᓪᓕᖅᐹᖓᓐᓄᑦ ᒥᓂᑦᒧᑦ, 
ᑭᖑᓪᓕᖅᐹᖓᓐᓄᑦ ᒪᓕᒐᓕᐅᖅᑎᐅᓂᑦᑎᓐᓄᑦ. ᐊᒻᒪ ᐲᑯ ᓂᐱᖃᓐᖏᑲᐃᓐᓇᖁᕙᒋᑦ 
 
>>ᐸᑦᑕᑐᖅᑐᑦ 
 
>>ᐃᓪᓚᖅᑐᑦ 
 
ᖃᐅᔨᒪᔪᖓ ᐱᖃᑎᐊᓗᒋᒐᒃᑭᑦ, ᐃᑲᔪᕋᓱᐃᓐᓇᖅᑐᑎᑦ, ᑭᓯᐊᓂᓕ ᕿᓚᒥᐅᒐᓗᐊᕐᖑᓐᓂᑦ 
ᓂᐱᖃᓐᖏᑲᐃᓐᓇᕈᓐᓇᕈᕕᑦ. ᒪᑐᓕᖅᑎᓪᓗᑕ ᐅᖃᐅᓯᒃᓴᖃᕐᔪᒻᒥᒐᒪ ᑲᑎᒪᓂᖅᐳᑦ ᒪᑐᓚᐅᓐᖏᓐᓂᖓᓂᒃ ᐊᒻᒪᓗ 
ᐃᓱᓕᓚᐅᖅᑎᓐᓇᒍ ᒪᓕᒐᓕᐅᖅᑎᐅᓂᕗᑦ. 
 
ᑕᐃᒪᓕ ᒫᓐᓇᐅᔪᖅ ᖁᔭᓐᓇᒦᕈᒪᕙᒃᑲ ᐊᑕᖏᑦᑎᐊᖅᑐᒋᑦ ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᖃᑦᑕᕐᓂᖏᓐᓄᑦ ᐊᒻᒪᓗ 
ᐃᑲᔪᕋᓱᐊᖅᐸᓐᓂᖏᓐᓄᑦ ᐅᖃᖅᑎᐅᑎᓪᓗᖓ.  
 
ᖃᐅᔨᒪᔪᖓ ᖁᕕᐊᓇᐃᓐᓇᕈᓐᓇᖏᑦᑐᖅ, ᐊᒃᓱᐊᓗᒃ ᐃᖅᑲᓇᐃᔭᕐᓯᒪᔪᒍ. ᐃᓱᒪᓕᐅᖃᑦᑕᕐᓯᒪᒋᓪᓗᑕᓗ 
ᐱᐅᒋᔭᐅᓗᐊᕋᓗᓐᖏᑦᑐᓂᒃ, ᑭᓯᐊᓂᓕ ᑕᐃᒪᐃᑦᑕᕆᐊᖑᒻᒪᑦ ᒐᕙᒪᓕᕆᔨᐅᓪᓗᓂ 
 
ᒪᓕᒐᓕᐅᖅᑎᐅᔪᑦ ᖃᐅᔨᒪᒻᒪᑕ, ᑕᕝᕙᓂ ᓴᖅᑭᔮᖅᑎᑦᑎᕙᒃᑐᓄᑦ ᐃᒃᐱᒋᔭᑦᑎᓐᓂᒃ ᓇᓪᓕᒍᓱᓐᓂᑦᑎᓐᓗ. ᐊᒻᒪ ᐃᖕ 
ᐊᖏᑲᐅᑎᒋᔪᓐᓇᖅᑐᖅ. ᐊᒻᒪ ᑐᑐ ᐅᕙᓂ ᖃᐅᔨᒪᒻᒥᔪᖅ ᐱᑯᓗ. ᐅᓇ ᒪᓕᒐᓕᐅᖅᑎᓄᑦ ᐱᓕᕆᕕᐅᕙᒃᑐᑦ 
ᐃᑲᕐᕋᒐᓴᓐᓂᒃ ᐃᓄᖁᑎᒥᓐᓂᒃ ᐱᔾᔪᔾᔨᓪᓗᑎᒃ. 
 
ᒪᓕᒐᓕᐅᖅᑎᐅᓪᓗᓂ ᐱᔭᕆᐊᑭᑦᑐᑯᓘᓐᖏᒻᒪᑦ. ᐊᒃᓱᕈᕐᓇᖅᑐᐊᓗᕙᒃᑐᖅ ᐱᓗᐊᖅᑐᒥᓪᓗ, ᒪᓕᒐᓕᐅᖅᑎᐅᔪᑦ 
ᐊᖏᕐᕋᒥᓂᒃ ᐊᐅᓪᓚᕐᓯᒪᑯᑖᒃᐸᑦᑐᒃ, ᐃᓚᒥᓐᓂᑦ ᕿᑐᕐᖓᒥᓐᓂ ᓇᓪᓕᒋᔭᓂᓗ ᕿᒪᐅᖅᑲᓪᓗᒋ ᐊᑯᓂᕈᓗᒃ, 
ᐱᓇᓱᐊᕈᓯᒐᓴᓐᓂᒃ ᐃᓛᓐᓂᑯᓪᓗᓐᓂᑦ ᑕᖅᑭᐅᓗᐊᖅᑐᒥᒃ. 
 
ᐱᓕᕆᕙᒃᑲᑦᑕ ᒪᓕᒐᓕᐅᕐᕕᐅᑉ ᐃᓗᐊᓃᓐᓇᐅᖏᑦᑐᖅ, ᑕᒫᐅᖓ ᑲᓇᑕᒧ ᐊᐅᓪᓚᑲᑕᒋᐊᖃᖅᐸᒻᒥᒐᑦᑕ, 
ᐊᔾᔨᒌᓐᖏᑦᑐᓄᑦ ᑲᓇᑕᒥ ᐊᕕᒃᑐᕐᓯᒪᔪᓄᑦ ᖃᑯᑎᒃᑯᓪᓗ, ᑲᓇᑕᐅᑉ ᓯᓚᑖᓄᑦ. 
 
ᐊᑲᕐᓴᖏᓐᓂᐅᔪᖅ ᑐᓴᖅᐸᒃᑕᕋ, ᐃᓱᒫᓗᒍᑕᐅᔪᖅ ᑐᓴᒐᔪᒃᐸᒃᑕᕋ ᑕᒪᒃᑯᐊᒍ ᒪᓕᒐᓕᐅᖅᑏᑦ 
ᐊᖏᕐᕋᕐᓯᒪᓐᖏᓗᐊᖅᐸᒻᒪᑕ. ᓱᓕᒃᑲᓐᓂ, ᑕᒪᓐᓇ ᐃᓚᒋᒻᒥᒪᔾᔪᒃ ᐱᓕᕆᐊᒃᓴᑦᑕ ᒪᓕᒐᓕᐅᖅᑎᐅᓪᓗᑕ. ᑭᓯᐊᓂᓕ 
ᖃᐅᔨᒪᔭᕆᐊᖃᖅᐳᓯ ᑕᒪᒃᑯᐊ ᐃᓱᒪᓕᐅᕈᑕᓪᓚᕆᐅᕙᒃᑐᑦ ᒐᕙᒪᒃᑯᓐᓄᑦ ᑕᕝᕙᓂ ᓴᓇᔭᐅᕙᒃᑐᑦ ᒪᓕᒐᓕᐅᕐᕕᒻᒥ. 
ᑕᕝᕙᓂ ᐃᓱᒪᓕᐅᖅᐸᒃᑐᒍ, ᐅᖃᖃᑎᒌᒃᐸᑦᑐᑕ, ᐊᐃᕙᖃᑕᐅᑎᕙᒃᑐᑕ, ᐋᖅᑭᒃᓯᖃᑎᒌᒃᐸᑦᑐᑕ ᐊᒻᒪ 
ᐊᖏᖃᑎᒌᒃᐸᑦᑐᑕ. 
 
ᓇᓗᓇᐃᕐᓯᒋᐊᕈᒪᑐᐃᓐᓇᕐᒥᔪᖓ ᐊᒥᓲᓂᕐᓴᐅᔪᑎᒍᑦ ᐊᖏᕐᕋᕐᓯᒪᔪᒪᑐᐃᓐᓇᖅᐸᒃᑲᓗᐊᖅᑐᒍ ᐃᓚᑦᑎᓃᓪᓗᑕ, 
ᐱᖃᓐᓇᕆᔭᑦᑎᓂᒃ, ᓂᕈᐊᖅᑎᒋᓯᒪᔭᑦᑎᓂᒃ; ᑭᓯᐊᓂᓕ ᑕᐃᒪᐃᒃᐸᖏᓐᓇᑦᑕ; ᑕᐃᒪᐃᓐᖏᒻᒪ, ᒪᓕᖓᓕᐅᖅᑎᐅᓗᓂ 
ᓄᓇᕗᒻᒥ. ᐊᔾᔨᒋᔭᒃᓴᕆᓐᖏᑕᕋᓗᐊᖓ ᖃᓪᓗᓈᑦ ᓄᓇᖓᓐᓂ ᑕᐃᒃᑯᐊᓕ ᓄᓇᖃᕐᒪᑕ ᑭᒡᒐᖅᑐᕐᕕᒋᔭᒥᓐᓂ, 
ᖃᓂᒃᓴᖅᑐᑎᒃ ᐃᓚᒥᓐᓂᒃ, ᐊᖁᒍᓐᓇᖅᑐᑎᒃ ᐃᖅᑲᓇᐃᔭᕐᕕᒻᒥᓄ ᓄᓇᓯᐅᑎᒃᑯ. ᐅᑯᓄᖓᓕ ᑕᐃᕕᑎ ᐊᒻᒪ ᔫᐱ, 
ᐃᓅᑭ, ᑭᐅᓪᕙᓐ, ᒪᓕᒐᓕᐅᖅᑎᓕᒫᑦ, ᐲᑕ, ᐊᒥᓲᓂᕐᓴᐅᔪᑦ ᒪᓕᒐᓕᐅᖅᑎᐅᔪᑦ ᐅᑎᖅᑕᑲᑕᒋᐊᖃᖅᐸᒻᒪᑕ 
ᑭᒡᒐᑐᖅᑕᒥᓐᓄᑦ ᐊᖏᕐᕋᕐᓯᒪᓂᐊᕈᑎᒃ. 

ᐅᖃᖅᑎᐅᓪᓗᖓ ᐅᕙᓐᓂ ᐃᓱᒪᒋᔪᖓ ᐱᑦᑎᐊᖅᑕᐅᓂᐊᓗᓐᓂ ᐊᒻᒪ ᐊᒃᓱᐊᓗᒃ ᐅᐱᒍᓱᑦᑐᖓ ᐃᓕᒃᓯᓐᓄᑦ 
ᐃᓂᒋᔭᕐᓂ ᐱᔨᑦᓯᕈᓐᓇᕋᒪ, ᑕᕝᕙᓂ ᒪᓕᒐᓕᐅᕐᕕᒻᒥ ᐅᑭᐅᓂᒃ ᑕᓪᓕᒪᑲᓵᖑᔪᓂᒃ. ᐊᒃᓱᐊᓗᒃ ᐅᐱᓐᓇᓚᐅᖅᑐᖅ. 
 
ᓄᖅᑲᓚᐅᓐᖏᓐᓂᕐᓂ ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᖃᑦᑕᕐᓂᖏᓐᓄᑦ ᐊᒻᒪ 
ᑎᓕᐅᕆᒋᐊᖃᑦᑕᕐᓂᖏᓐᓄᑦ, ᑐᑭᓯᖃᑦᑕᕐᓂᖏᓐᓄᑦ, ᖃᐅᔨᒪᔪᖓ ᖃᓄᑭᐊᖅ ᐅᖃᕆᐊᖓᓂᒃ ᓇᓗᔭᕋ, 
ᐊᔾᔨᒋᔭᐅᑦᑎᐊᖅᐸᓪᓚᐃᖏᓐᓂᕐᓄᑦ, ᐃᓕᖅᑯᓯᓕᓚᕆᑦᑐᑦ ᐃᓅᓐᖏᓐᓇᒪ, ᑭᓯᐊᓂᓕᑦᑕᐅᖅ ᑕᐃᒫᒃ ᒎᑎᐅᑉ 
ᓴᓇᓐᓂᕐᒥᒻᒪᖓ, ᑕᐃᒪᒃᓴᐃᓐᓇᖅ ᐃᓕᒃᓯᓐᓂᒃ ᓴᓇᓯᒪᔪᐃᓐᓇᐅᒻᒪᑦ. 
 
ᑭᖑᕙᕐᓂᕆᕙᓚᐅᖅᑕᒃᑲᑦ ᒪᒥᐊᒍᑎᒋᕙᒃᑲ. ᑭᓯᐊᓂᓕ ᐅᖃᐅᑎᔪᓐᓇᖅᐸᓯ ᐱᔾᔪᑎᖃᑦᑎᐊᖃᑦᑕᓚᐅᕋᒪ, ᐃᓚᖏᑦ 
ᑭᓯᐊᓂᓕ ᐃᓕᒃᓯᓐᓄᑦ ᐅᖃᐅᓯᕆᔪᓐᓇᖏᑕᒃᑲ. 
 
ᑕᐃᒃᑯᐊ ᑭᒡᒐᖅᑐᖅᑕᒃᑲ ᐊᖏᕐᕋᓐᓂ ᐊᕐᕕᐊᓂ ᖁᕕᐊᓱᕝᕕᓯᐅᑦᑎᐊᖁᕙᒃᑲ, ᐊᒻᒪᓗ ᒪᒥᐊᒃᑲᓂᕐᓗᖓ 
ᐊᖏᕐᕋᕐᓯᒪᓐᖏᓗᐊᕐᓂᕆᖃᑦᑕᓚᐅᖅᑕᕐᓂᒃ ᐱᔭᖅᑯᑕᐅᓐᖏᑦᑐᒐᓗᐊᒥᒃ. ᐊᒻᒪ ᓱᓕ, ᑕᒪᒃᑯᐊ ᐃᓱᒪᓕᐅᕈᑕᐅᔪᑦ  
ᐃᓄᑦᑎᐊᕙᓗᖏᓐᓄᑦ ᓄᓇᕗᒻᒥᐅᑦ ᐅᕙᓂ ᑕᐃᒪᐃᓕᐅᖅᑕᐅᕙᒃᑐᑦ ᒪᓕᒐᓕᐅᕐᕕᒻᒥ. 
 
ᐃᓚᖓᓐᓄᑦ ᒪᓕᒐᓕᐅᖅᑎᒧᑦ ᐅᖃᐅᔾᔭᐅᓚᐅᕐᓯᒪᒻᒥᒐᒪ ᐊᖏᕐᕋᓚᐅᕐᓯᒪᓐᖏᓐᓂᕋᖅᑐᓂ ᑕᖅᑭᓂᒃ ᐱᖓᓱᓂᒃ 
ᑕᐃᒪᐃᒋᐊᖑᒻᒪᑦ ᒥᓂᔅᑕᐅᓗᓂ. 
 
ᑕᐃᒃᑯᓄᖓᓕ ᐊᖏᕐᕋᕐᓯᒪᔪᓄᑦ ᐊᕐᕕᐊᕐᒥᐅᕗᑦ, ᖁᔭᓐᓇᒦᖅᐸᒃᑲ ᐃᑲᔪᖅᑐᐃᖃᑦᑕᕐᓂᖏᓐᓄᑦ ᐊᒻᒪᓗ 
ᐊᖏᕐᕋᕐᓯᒪᓚᖅᑐᒃᓴᐅᕗᖓ ᐱᓇᓱᐊᕈᓯᐅᓚᖅᑐᒥᒃ ᖁᕕᐅᓱᕝᕕᐅᓕᖅᐸᑦ ᐸᓂᒐᓗ, ᓄᓇᑦᑎᓐᓃᓗᖓ. 
ᐅᖃᒃᑲᓂᕐᓗᖓ ᖁᔭᓐᓇᒦᖅᐸᒃᑲ ᐃᑲᔪᖅᑐᐃᓂᖏᓐᓄᑦ ᑐᑭᓯᐊᓂᖏᓐᓄᑦ. 
 
ᒪᓕᒐᓕᐅᖅᑎᓕᒫᖑᔪᑦ ᐊᖏᕐᕋᕋᓱᐊᖁᒐᓗᐊᕆᕙᒃᑲ ᐊᑦᑕᓇᓐᖏᑦᑐᒥᒃ ᐊᒻᒪᓗ ᒎᑎᐅᑉ ᓱᑲᑦᑎᑕᖓᓂ ᐊᒻᒪ 
ᓯᕗᓂᒃᓴᖃᑦᑎᐊᕐᓂᐊᖅᐳᓯ ᖃᓄᐃᓕᐅᕐᓂᐊᕋᓗᐊᕈᓯ ᓂᕈᐊᒐᒃᓴᐅᑲᓐᓂᕐᓂᐊᕈᓯ ᒪᓕᒐᓕᐅᖅᑎᓐᖑᒃᑲᓐᓂᕈᒪᓗᑎᒃ 
ᐊᓯᐊᓄᓪᓗᓐᓃᑦ ᐱᓂᐊᕈᓯ, ᓇᒻᒥᓂᖅ ᐱᓕᕆᐊᖃᕐᓂᕐᒧᑦ ᐅᕝᕙᓘᓐᓃᑦ ᓄᖅᑲᑐᐃᓐᓇᕐᓗᑎᒃ ᐃᓚᖏᑦ 
ᑕᐃᒪᐃᓐᓂᐊᕐᒪᑕ, ᐊᑎᕐᓂ ᑕᐃᓯᔾᔮᖏᑦᑐᖓ. 
 
ᖁᔭᓐᓇᒦᖅᑕᐃᓐᓇᕆᔪᒪᔭᒃᑲ ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᓂᖏᓐᓄᑦ. ᖁᕕᐊᓇᕐᓯᒪᔪᖅ ᐅᑭᐅᑦ ᑕᓪᓕᒪᑲᓴᐅᔪᑦ 
ᑕᐃᒃᑯᐊᓗ ᒪᓕᒐᓕᐅᖅᑎᐅᔪᑦ ᐃᓯᒃᑲᓐᓂᓛᖅᑐᑦ ᑕᕝᕗᖓ. ᑲᔪᓯᑦᑎᐊᖁᕙᒃᓯ. 
 
ᖁᔭᓐᓇᒦᕐᓗᒋᑦᑕᐅᖅ ᑐᓴᒐᒃᓴᓕᕆᔨᐅᔪᑦ ᐅᕙᑦᑎᓐᓂᒃ ᑐᓴᕐᓴᐅᑎᑦᑎᕙᒃᑐᑦ ᐅᑭᐅᓄᑦ ᑕᓪᓕᒪᑲᓴᐅᔪᓄᑦ, ᐊᕐᓇᐃᑦ 
ᐊᖑᑏᓪᓗ ᐊᒻᒪ ᑐᓵᔨᐅᔪᑦ ᑕᐃᒃᑯᐊᖑᓐᖏᑉᐸᑕ ᑲᑎᒪᖃᑦᑕᕈᓐᓇᕐᓯᓯᒪᓐᖏᑦᑐᒍ, ᐊᕐᓇᐃᑦ ᐊᖑᑏᓪᓗ. 
 
ᐊᒻᒪᑦᑕᐅᖅ ᑕᒪᒃᑯᐊ ᐱᔨᑦᑎᕋᖅᑎᐅᔪᑦ ᑕᕝᕙᓂᖃᑦᑕᕐᓯᒪᔪᑦ ᐅᑭᐅᓂᒃ ᑕᓪᓕᒪᓂᒃ, ᑕᓪᓕᒪᑲᓴᐅᔪᓂᒃ, 
ᑕᐃᒃᑯᐊᖑᓐᖏᐸᑕᑦᑕᐅᖅ ᑲᔪᓯᓯᒪᒐᔭᓐᖏᑦᑐᒍ, ᐃᒥᕋᒃᓴᖃᖃᑦᑕᕐᓯᒪᒐᔭᓐᖏᑦᑐᒍ ᐅᕝᕙᓘᓐᓃᑦ 
ᑎᑎᕋᖃᑦᑕᐅᑎᒍᓐᓇᕋᔭᓐᖏᑦᑐᒍ, ᐃᓚᖏᑦ ᑕᑯᔭᐅᔭᕆᐊᖃᓐᖏᒻᒪᕆᑦᑐᑦ ᑎᑎᕋᕐᓯᒪᔪᑦ ᓱᕋᒋᐊᖃᖅᐸᑦᑕᕗᑦ. 
 
ᐱᓗᐊᖅᑐᒥᓗ ᐃᖅᑲᓇᐃᔭᖅᑎᓄᑦ, ᐃᖅᑲᓇᐃᔭᖅᑎᐅᔪᑦ ᑕᕝᕙᓂ ᐃᓪᓗᒥᒃ ᐃᖏᕐᕋᑎᑦᑎᔪᑦ ᐊᒻᒪᓗ ᒪᓕᒐᓕᐅᕐᕕᒻᒥ, 
ᑕᐃᒃᑯᐊᖑᓐᖏᑉᐸᑕ, ᑕᐃᒃᑯᐊᓗ ᐃᑲᔪᖅᑎᒋᔭᕗᑦ ᓄᓇᑦᑎᓐᓂᓗ ᐃᖅᑲᓇᐃᔭᖅᑎᒋᔭᕗᑦ ᑕᐅᓄᖓ ᑎᑭᑦᑐᒍ 
ᓴᓗᒻᒪᕐᓴᐃᔨᓄᑦ, ᐊᒃᓱᐊᓗᒃ ᖁᔭᓐᓇᒦᕆᐊᖃᖅᑕᕗᑦ ᐊᒻᒪ ᖃᐅᔨᒪᓪᓗᖓ ᒪᓕᒐᓕᐅᖅᑎᑦᑕᐅᖅ ᑕᐃᒪᐃᓕᐅᕈᒪᔪᑦ. 
ᓱᓕᒃᑲᓐᓂ ᖁᔭᓐᓇᒦᒃ ᑲᔪᓯᑦᑎᐊᕐᓂᐊᖅᐳᓯ ᓯᕗᓂᒃᓴᓯᓐᓂ. 

ᐱᑦᑎᐊᕋᔭᓐᖏᑦᑐᖓ ᖁᔭᓐᓇᒦᓐᖏᑯᒃᑯᑦ ᓄᓇᑦᑎᓐᓂ ᐃᖅᑲᓇᐃᔭᖅᑎᒋᔭᕋ, ᑕᒫᓂᒍᓐᓃᖅᑐᒐᓗᐊᖅ, ᔭᐃ ᐋᑦᕗᑦ 
ᐊᒻᒪ ᖁᔭᓐᓇᒦᒃᑲᓐᓂᕈᒪᓪᓗᒋᑦ ᐅᕙᓂ ᐃᖅᑲᓇᐃᔭᖅᑎᕗᑦ, ᑎᑎᕋᖅᑎᐅᔪᒃ ᓈᓐᓯ ᐊᒻᒪ ᖂᔪᖅ ᑕᒪᐅᖓ ᑎᐅᓪᓗᖓ, 
ᒪᑐᒋᐊᕐᓂᐊᓕᖅᐸᕗᑦ ᑭᖑᓪᓕᖅᐹᕆᔭᕗᑦ ᐅᖃᐅᑎᓗᒍ ᐃᖅᓱᒃᑎᐅᔪᖅ, ᐱᖃᑎᐊᓗᒐ, ᒪᐅᓐᖓᖁᓗᒍ. 
 
>>ᒪᓕᒐᓕᐅᕐᕕᒃ ᓄᖅᑲᓚᐅᖅᐳᖅ 3:31ᒥ ᐅᓐᓄᓴᒃᑯᑦ

